
ᐃᖃᓗᐃᑦ, ᓄᓇᕗᑦ 
ᕿᑎᖅᑰᖅ, ᒫᑦᓯ 10, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ 
ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 
ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): 
ᖁᔭᓐᓇᒦᖔᓯᑦ ᐃᖅᓱᒃᑏ. ᐃᓇᒍᒪᓕᕐᒥᔭᕋ ᒥᔅᑕ 
ᐃᐊᓕᐊᑦ ᒪᑐᐃᖅᑎᑦᑎᔪᓐᓇᕐᒪᖔᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
(ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᒥᓂᔅᑑᔪᖅ ᐃᓪᓗᓕᕆᔨᕐᔪᐊᑯᓐᓄᑦ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 030 - 3(3): ᓄᓇᕗᒻᒥ 

ᐋᓐᓂᐊᓯᐅᖅᑎᔅᓴᐃᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓂᑯᕕᔾᔪᑎᒋᔭᕋ ᑖᒃᑯᓄᖓ ᒥᓂᔅᑐᖑᓪᓗᖓ 
ᖃᓂᒪᑦᑕᐃᓕᓂᐅᑉ ᒥᔅᓵᓄᑦ.  
 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᒃᓴᑦᑎᓐᓂᒃ 
ᐊᒻᒪᓗ ᓘᒃᑖᓂᒃ ᐊᒃᓱᕉᑎᖃᖃᑦᑕᕋᑦᑕ ᑕᒫᓂ 
ᓄᓇᑦᑎᓐᓂ. ᐊᒻᒪ ᖁᔭᓐᓇᒦᒃ ᑖᒃᑯᐊ ᐱᓕᕆᕝᕕᒋᔭᕋ 
ᐊᒻᒪ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᒫᓐᓇᓵᖅ 
ᑕᑲᓇᓂ Memorial University ᐃᓕᓴᕐᕕᔾᔪᐊᖓ 
ᓛᐸᑐᐊᒥ ᓂᐅᕙᓐᓛᓐᒥ ᑕᒪᓐᓇ ᐃᑲᔪᖅᑕᐅᓪᓗᑕ 
ᑕᒪᓐᓇ ᐊᓯᓐᖑᖅᐹᓪᓕᕐᓂᐊᓕᕐᒪᑦ 
ᐋᖅᑭᒋᐊᓂᐊᖅᖢᑎᒍᑦ. 

ᑕᕝᕙ ᑕᒫᓂ ᕕᕝᕗᐊᕆ ᕿᑎᐊᓂᐅᑎᓪᓗᒍ 
ᒐᕙᒪᑐᖃᒃᑯᑦ ᐅᓐᓂᖅᑐᐃᓚᐅᕐᒪᑕ $4.9 ᒥᓕᐊᓐᓂᒃ 
ᑕᒪᐅᖓ ᓄᓇᕗᑦ ᐃᓚᒌᓄᑦ 
ᐃᖢᐊᖅᓴᐃᔨᐅᖃᑦᑕᖅᑐᑦ ᑕᒫᓂ ᐃᓕᓴᕋᔭᕐᓂᖓᑦᑕ 
ᒥᒃᓵᓄᑦ ᐃᑲᔪᕆᐊᕈᑎᒃᓴᓂᒃ, ᑖᓐᓇ ᐃᒪᓐᓇ 
ᑕᐃᓚᖓᔭᕗᑦ ᐊᑎᖃᕐᓂᐊᖅᑐᖅ ᓄᓇᕚᒻ. ᑖᓐᓇ 
ᑮᓇᐅᔭᖅ ᐊᑐᕐᓂᐊᖅᑕᕗᑦ ᐱᒋᐊᕐᓂᐊᖅᑐᑦ 
ᐃᓕᓴᐃᒋᐊᕐᓗᑎᒃ 8-ᖑᔪᓂᒃ ᐃᖢᐊᖅᓴᐃᔨᓂᒃ 
ᑕᒫᓂ ᐱᓇᓱᐊᕋᔭᖅᖢᑎᑦ ᓄᓇᕗᑦᒥ ᐊᒻᒪ ᑕᒫᓂ 
ᑕᒪᒃᑯᓄᖓ ᐃᓚᒌᓄᑦ ᖃᓂᒪᓂᐅᑉ ᒥᔅᓵᓄᑦ ᑕᒡᕙᓂ 
ᕿᑭᖅᑖᓘᑉ ᐋᓐᓂᐊᕕᔾᔪᐊᖓᓂᑦ 
ᐃᖅᑲᓇᐃᔭᕋᔭᖅᖢᑎᒃ.  
 
ᑖᓐᓇ ᐃᓕᓴᕐᕕᔾᔪᐊᖅ Memorial University 
ᐋᖅᑮᓯᒪᓕᕐᒪᑦ ᓘᒃᑖᓂᑦ ᐃᓕᓴᐃᖃᑦᑕᖅᖢᑎᒃ 
ᑕᒪᒃᑯᓄᖓ ᖃᑕᓐᖑᑎᒌᑯᓗᖕᓄᑦ ᐃᖢᐊᖅᓴᐃᓂᐅᑉ 
ᒥᒃᓵᓄᑦ 40 ᐅᑭᐅᖑᓕᖅᑐᑦ ᑕᐅᓇᓂ 
ᐋᖅᑮᓯᒪᓕᕐᒪᑕ ᑕᒪᒃᑯᐊ ᓄᓇᓖᑦ ᐅᖓᓯᑦᑐᕐᒥᐅᑦ 
ᐱᔾᔪᑎᒋᓪᓗᒋᑦ ᓘᒃᑖᖑᒐᔭᖅᑐᓂᒃ. ᑖᒃᑯᐊ 
ᖃᐅᔨᓯᒪᓕᖅᑕᖓᑦ ᐊᒻᒪ ᐃᓕᓯᒪᔭᖓᑦ 
ᐃᑲᔪᕐᓂᖃᓪᓚᕆᖕᓂᐊᖅᑐᖅ ᑕᒫᓂ ᓄᓇᕗᑦᒥᐅᓄᑦ, 
ᑖᒃᑯᐊ ᓄᓇᕗᑦᒥᐅᑦ ᐃᖢᐊᖅᓴᐃᔨᖃᕆᐊᖃᕐᓂᖓᑦ. 
ᑕᒫᓂᓗ ᕿᑭᖅᑖᓗᒃ ᑕᒡᕙᓂ ᐋᓐᓂᐊᕐᕕᖓᓂ 
ᐃᓕᓐᓂᐊᕐᒫᕐᓗᑎᒃ ᑕᒫᓃᑲᐃᓐᓇᕈᓐᓇᕋᔭᖅᖢᑎᒃ 
ᐃᑲᔪᖅᑎᒋᔭᐅᒃᑲᓐᓂᕐᓗᑎᑦ. 
 
ᐅᖃᖅᑎᑦᑎᔩ, ᑖᒃᑯᐊᑦᑕᐅᖅ ᐃᖢᐊᖅᓴᐃᔩᑦ ᑕᒫᓂ 
ᐃᓕᓐᓂᐊᕌᓂᒃᓯᒪᓕᖅᐸᑕ 
ᐃᑲᔪᕐᓂᖃᓪᓚᕆᖕᓂᐊᖅᑐᖅ ᐊᒻᒪᓗ 
ᐃᓕᑦᑎᕚᓪᓕᒻᒪᕆᖕᓂᐊᖅᖢᑎᑦ ᑕᒫᓂ 
ᐃᓕᓐᓂᐊᓕᕈᑎᒃ ᓄᓇᓖᑦ ᐃᓄᖏᓪᓗ ᑕᒫᓂ 
ᖃᓄᐃᓕᖓᖃᑦᑕᕐᒪᖔᑕ. ᑖᒃᑯᐊ ᑲᑎᓗᒃᑖᖅᖢᒋᑦ 
ᐃᖢᐊᖅᓴᐃᔩᑦ ᒥᒃᓵᓄᑦ ᓴᓐᖏᑎᑉᐹᓪᓕᕐᓂᐊᖅᑐᑦ 
ᐃᑲᔫᑕᐅᖃᑦᑕᖅᑐᑦ ᓄᓇᓕᓐᓄᑦ. ᐊᒻᒪᓗ ᐃᒻᒪᖄ 
ᑐᑭᓯᐊᓂᖅᓴᐅᒻᒪᕆᓐᓂᐊᖅᑐᑦ ᑕᐃᒃᑯᐊ ᓘᒃᑖᑦ 
ᑕᒫᓂ ᐃᓕᓐᓂᐊᖃᑦᑕᓕᕈᑎᒃ. ᑖᒃᑯᐊ ᐃᖢᐊᖅᓴᐃᔩᑦ 
ᐃᒃᐱᓐᓂᐊᓂᖅᓴᐅᓂᐊᖅᑐᑦ ᐃᓚᒌᓄᑦ, ᑕᒪᓐᓇ 
ᐊᒃᓱᕉᑎᒋᓪᓚᕆᒃᑲᑦᑎᒍ ᐃᒃᐱᓐᓂᐊᔪᓂᒃ 
ᑐᑭᓯᐊᑦᑎᐊᕐᓂᖅᓴᓂᒃ ᐃᖢᐊᖅᓴᐃᔨᖃᕈᒪᓪᓗᑕ 
ᐱᔾᔪᑎᒋᓪᓗᒋᑦ ᐅᖓᓯᑦᑐᒥ ᑕᖅᑲᒃᑯᐊ ᓯᓚᑖᓃᑦᑐᑦ 
ᓄᓇᓕᕐᔪᐊᖑᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑑᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ, ᐅᖃᐅᓯᓕᕆᓂᕐᒧᑦ, 
ᐃᓐᓇᕐᓄᑦ ᐊᒻᒪᓗ ᒪᒃᑯᑦᑐᓄᑦ.  



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖅᑯᓯᓕᕆᕕᒃ (ᐋᕆᐊᒃ) 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ 
ᑐᓴᖅᑎᑦᑎᔪᒪᕗᖓ ᑖᒃᑯᓂᖓ 
ᓂᕈᐊᖅᑕᐅᓯᒪᖃᑎᓐᓂ ᐱᔾᔪᑎᒋᓪᓗᒍ ᑖᓐᓇ 
ᐱᖅᑯᓯᓕᕆᕕᒃ, ᐃᓕᓐᓂᐊᕕᔅᓴᐅᔪᖅ 
ᐃᓕᖅᑯᓯᑐᖃᕐᓂᒃ ᑲᖏᖅᑐᒑᐱᒻᒦᑦᑐᖅ ᑖᓐᓇ. 
ᖁᕕᐊᓱᒃᐳᖓ ᑖᓐᓇ ᑖᔅᓱᒥᖓ 
ᑐᓴᖅᑕᐅᑎᑦᑎᔭᕆᐊᔅᓴᖅ ᐃᒡᓗ ᓴᓇᔭᐅᓂᖓ 
ᐱᔭᕇᑦᑕᐅᑎᐊᓚᐅᕐᒪᑦ ᐊᒻᒪᓗ ᐱᔭᕇᖅᑕᐅᕕᔅᓴᖓ 
ᓈᒻᒪᖅᑯᖅᑐᓂ ᐱᔭᕇᖅᑕᐅᔪᓐᓇᓚᐅᕆᓪᓗᓂ.  
 
ᑖᓐᓇ ᐱᖅᑯᓯᓕᕆᕕᒃ ᓴᓇᔭᐅᑎᓪᓗᒍ ᑕᐃᒪ 
ᑕᐅᕙᒃᑯᐊ ᐃᓕᓐᓂᐊᕈᑎᔅᓴᐃᑦ ᑕᐃᔅᓱᒪᓂᑦᑕᐃᓐᓇᖅ 
ᐱᓕᕆᐊᕆᔭᐅᖑᖃᓯᐅᑎᓚᐅᕐᒥᔪᑦ. ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐱᓕᕆᖃᑎᖃᖃᑦᑕᓚᐅᖅᐳᑦ ᐃᓐᓇᐅᔪᓂᑦ 
ᐃᓐᓇᑐᖃᐅᔪᓂᑦ ᐊᒻᒪᓗ ᐆᒃᑐᕋᐃᓪᓗᑎᒃ ᑕᒫᓂ 
ᓄᓇᒥ ᖃᓄᖅ ᐱᓕᕆᑲᓐᓂᕈᓐᓇᕐᒪᖔᕐᒥ 
ᐃᓕᓐᓂᐊᕈᑎᔅᓴᓂᒃ. ᑕᒪᒃᑯᐊ ᐃᓕᓐᓂᐊᕈᑕᐅᔪᑦ 
ᐊᒥᓲᓂᖅᓴᐃᑦ ᐱᓕᕆᖃᑦᑕᓛᕐᒪᑕ ᐃᒫᒃ 
ᐃᖏᕐᕋᓗᑎᒃ ᐊᖑᓇᓱᓪᓗᑎᒃ ᓴᓈᔅᓴᓂᑦ ᓴᓇᓗᑎᒃ, 
ᐊᒻᒪᑦᑕᐅᖅ ᐃᓕᓐᓂᐊᕐᒥᓗᑎᒃ ᐃᓄᐃᑦ 
ᐃᓕᖅᑯᓯᖏᓐᓂᒃ, ᐅᓂᒃᑳᓂᓪᓗ ᐅᓂᒃᑳᖅᑐᐊᓂ 
ᐱᓕᕆᔾᔪᓯᕐᓂᓪᓗ ᖃᐅᑕᒫᖅᓯᐅᑎᓂᒃ.  
 
ᐅᖃᖅᑎᑦᑎᔩ, ᑖᓐᓇ ᐱᔭᕇᖅᑕᐅᑎᓪᓗᒍ 
ᐃᓪᓗᑦᑎᐊᕙᐅᔪᖅ ᑕᑯᒥᓇᖅᑐᖅ. ᐱᒋᐊᕈᑎᖓᓂᒃ 
ᖃᐅᔨᒪᓇᕐᒪᑦ ᑖᓐᓇ ᐱᖅᑯᓯᓕᕆᕕᐅᑉ. 
ᐃᖅᑲᓇᐃᔭᖅᑎᔅᓴᖏᓪᓗ ᐱᕙᓪᓕᐊᓪᓗᑕ ᐊᒻᒪᑦᑕᐅᖅ 
ᐃᓕᓐᓂᐊᑐᔅᓴᓂᑦ ᐱᕙᓪᓕᐊᔪᐃᓐᓇᐅᓪᓗᑕ ᑕᒫᓂ 
ᐊᕐᕌᒍᓕᖕᓂᒃ 18-ᖑᖅᓯᒪᔪᓂᒃ, ᐊᕐᕌᒎᖏᑦ 18-
ᖑᖅᓯᒪᑐᐊᖅᐸᑕ. ᐊᒻᒪᑦᑕᐅᖅ 
ᐃᓕᓐᓂᐊᖅᑎᑕᐅᔪᓐᓇᕐᓗᑎᑦ ᐃᓄᐃᑦ ᐅᖃᐅᓯᖏᑦ 
ᐊᑐᕐᓗᒋᑦ. ᑕᒫᓂ ᐊᕐᕌᒎᑉ ᐃᓚᖓᓂ 
ᐃᓕᓐᓂᐊᕆᐊᕈᒪᔪᑦ ᑕᕝᕗᖓ ᐱᒐᓱᒍᓐᓇᓛᖅᑐᖅ 
ᐅᑭᐅᔅᓵᖑᓕᖅᐸᑦ 2011 ᐊᒻᒪᑦᑕᐅᖅ, 
ᑐᓴᐅᒪᑎᑎᔾᔪᑎᑲᓐᓂᖅ ᐱᖅᑯᓯᓕᕆᓂᕐᒧᑦ, 
ᑕᕝᕙᓃᓛᒃ ᑕᒪᒃᑯᐊ ᐃᓕᓐᓂᐊᕆᐊᕈᒪᔾᔪᑏᑦ 
ᐱᖅᑯᓯᓕᕆᔨᐅᑉ ᐃᑭᐊᕿᕕᖓᓃᓛᖅᑐᖅ ᓄᓇᕗᑦ 
ᓄᓇᓕᓕᒫᖏᓐᓄᑦ ᑕᑯᔭᐅᒍᓐᓇᕐᓗᑎᑦ. 
ᑭᒃᑯᑐᐃᓐᓇᕐᓄ ᑕᑯᔭᐅᔪᓐᓇᓛᕐᒥᔪᑦ.  
 
ᐊᒻᒪᑦᑕᐅᖅ ᑐᓴᖅᑎᑦᑎᒍᒪᒋᕗᖓ ᑕᕝᕙᓂ 
ᓂᕈᐊᖅᑕᐅᓯᒪᖃᑎᓐᓂ ᐊᒻᒪᑦᑕᐅᖅ 

ᓂᕈᐊᖅᑎᓕᒫᖅᑎᓐᓂᒃ ᑕᖅᑳᓂ ᓄᓇᕗᒦᑦᑐᓕᒫᓂᒃ 
ᒪᑐᐃᖅᑕᐅᓂᖓ ᐱᖅᑯᓯᓕᕆᕕᐅᑉ  
ᐊᐅᓚᑕᐅᓛᖅᑐᖅ ᑲᖏᖅᑐᒑᐱᒻᒥ ᒪᐃ 4-ᖑᓕᖅᐸᑦ, 
2011. ᑖᓐᓇ ᐳᐃᒍᖅᑕᐃᓕᓯᐅᒃ ᒪᐃ 4 ᐊᒻᒪᑦᑕᐅᖅ 
ᓯᕗᓂᔅᓴᑎᓐᓂᑕᐅᖅ ᑕᐅᑯᓐᖑᐊᑦᑎᐊᕆᕗᖓ 
ᑐᓴᐅᒪᑏᓐᓇᓛᕈᒪᓪᓗᓯ ᖃᓄᖅ ᑖᓐᓇ 
ᐊᐅᓚᕙᓪᓕᐊᒻᒪᖔᑦ ᐱᓕᕆᐊᖑᕙᓪᓕᐊᒻᒪᖔᑦ 
ᑕᒪᑐᒧᖓ ᐱᓕᕆᐊᕆᔪᒥᓇᖅᑑᑉ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒪᐃ 26-ᒧᑦ 
ᓅᑦᑕᐅᒍᓐᓇᖅᑲᑦ, ᓇᓪᓕᐅᓂᖅᓯᐅᑦᑎᐊᓛᕋᒪ, 
ᖃᓄᐃᓐᖏᑦᑑᒐᓗᐊᖅ. 
 
ᒥᓂᔅᑑᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

ᐃᖅᑲᓇᐃᔮᓂᑦ ᐃᓕᓐᓂᐊᑎᑦᑎᓂᕐᒧᑦ 
ᐱᔾᔪᓯᐊᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᖅᑏ. ᑕᐃᓐᓇ ᐅᖃᖅᑕᐅᓪᓗᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖁᕕᐊᓱᒃᐳᖓ ᐅᓪᓗᒥ 
ᓂᑯᕕᒍᓐᓇᕋᒪ ᐅᐱᒋᒍᒪᓪᓗᒋᑦ ᑖᒃᑯᐊ ᑕᒪᕐᒥᒃ 125 
ᑖᒃᑯᐊ ᐃᓕᓐᓂᐊᓚᐅᖅᑐᑦ ᐃᖃᐃᓕᓴᕐᓂᕐᒧᑦ. 
ᐱᓗᐊᖅᑐᒥ ᑖᒃᑯᐊ 15 ᕿᑭᖅᑖᓗᒻᒥᐅᑦ 
ᑭᕙᓪᓕᕐᒥᐅᓪᓗ, ᑕᓪᓕᒪᑦ ᑕᒪᒃᑯᐊ 
ᓄᓇᑖᖃᑕᐅᓯᒪᔪᑦ. ᑖᒃᑯᐊ 15-ᖑᔪᑦ 
ᐃᖅᑲᓇᐃᔭᖅᑏᑦ ᑕᐃᒪᓐᓇ ᐱᓕᕆᐊᖃᐃᓐᓇᖅᖢᑎᑦ 
ᐃᓕᓐᓂᐊᓂᕐᒧᑦ ᓯᕗᓪᓕᖅᐹᒥ ᑕᕝᕙᓂ ᓄᓇᕗᑦ 
ᒐᕙᒪᒃᑯᖏᓐᓂ ᑕᐃᒪᓐᓇ ᑲᓇᑕᒥ ᐱᔪᓐᓇᓂᕐᒧᑦ 
ᐊᖓᔪᖅᑳᖑᖅᑎᑕᐅᓗᑎᑦ. ᑕᒪᓐᓇ 
ᐃᓕᓐᓂᐊᕈᑎᒋᔭᐅᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᐱᓕᕆᐊᕆᔭᐅᓯᒪᕗᖅ. 
 
ᐅᑐᐱᕆ 2009-ᖑᓚᐅᖅᑐᒥ ᐱᓕᕆᖃᑎᖃᓚᐅᖅᒍᑦ 
ᐱᓕᕆᖃᑎᖃᓚᐅᖅᑐᐳᒍᑦ ᐃᓱᒪᖅᓴᓯᐅᓂᕐᒧᑦ 
ᐃᓕᓐᓂᐊᖅᑏᑦ ᐃᓕᓚᐅᔪᓂᑦ ᓅᕙᓯᑰᓴᒥᑦ, ᓄᓇᓄᑦ 
ᒐᕙᒪᒃᑯᖏᑦ ᐃᓕᓐᓂᐊᖅᑎᑕᐅᓪᓗᑎᑦ 
ᐊᖏᔪᖅᑲᐅᑕᐅᓂᕐᒧᑦ ᐱᕙᓪᓕᐊᑎᑕᐅᓪᓗᑎᑦ ᐊᒻᒪᓗ 
ᐃᖅᑲᓇᐃᔭᖅᑎᑖᓂᕐᒧᑦ ᐱᕙᓪᓕᐊᑎᑕᐅᓪᓗᑎᑦ, 
ᑎᑎᖅᑲᓂᕆᓂᕐᒧᓪᓗ ᓇᓗᓇᐃᒃᑯᑎᑖᕈᑎᓂᑦ. 
ᑕᒪᕐᒥᒃ ᐊᒻᒪᓗ ᒫᓐᓇ ᑎᑎᖅᑲᖅᓕᕆᔩᑦ 
ᐃᖅᑲᓇᐃᔭᖅᑎᑦ ᐊᒻᒪᓗ ᐊ ᖏᔪᖅᑲᐅᑎᒋᔭᐅᔪᑦ 
ᑕᐃᒪᓐᓇ ᓴᓐᖏᓕᕈᑎᑖᖅᑎᑕᐅᓯᒪᔪᑦ 
ᓯᕗᓕᖅᑎᐅᓂᕐᒧᑦ ᐊᐅᓚᑦᑎᔨᐅᓂᕐᒧᑦ ᐊᒻᒪᓗ 

ᑐᓴᐅᒪᑎᑦᑎᔨᐅᓂᕐᒧᑦ 
ᖃᐅᔨᒪᕙᓪᓕᐊᔪᓐᓇᖁᓪᓗᒋᓪᓕ ᑕᐃᒪᓐᓇ 
ᐃᓕᓐᓂᐊᖅᑎᑕᐅᓯᒪᓪᓗᑎᑦ. ᑕᐃᒪᓐᓇ 
ᖃᐅᔨᒪᓂᖅᓴᐅᓕᖅᐳᑦ 
ᐃᖅᑲᓇᐃᔭᑦᓯᐊᕈᓐᓇᓂᖅᓴᐅᓕᖅᑐᑎᓪᓗ ᒫᓐᓇᐅᔪᒥᑦ 
ᐃᖅᑲᓇᐃᔮᕆᔭᒥᓂᒃ. 
 
2011-12 ᑕᐃᒪᓐᓇ ᑕᒪᓐᓇ ᑲᔪᓯᓂᐊᕋᑦᑎᒍ CPS-
ᖑᓂᕋᖅᑕᐅᔪᖅ, ᐊᖓᔪᖅᑳᖑᓂᕐᒧᑦ 
ᐃᓕᓐᓂᐊᕈᑕᐅᖃᑦᑕᓂᐊᖅᑐᑦ, 
ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᑕᒪᒃᑯᐊ ᓲᕐᓗ 
ᐱᓕᕆᕝᕕᒻᒥᓂ ᑕᐃᒪᓐᓇ ᐱᓕᕆᔪᓐᓇᕋᔭᕐᓂᖏᓐᓄᑦ 
ᑲᓇᑕᒥ ᑎᑎᖅᑲᓕᕆᔨᐅᓂᒃᒧᑦ. 
 
ᑕᒪᒃᑯᐊ ᐱᕙᓪᓕᐊᑎᓪᓗᒋᑦ 
ᐃᓕᓐᓂᐊᖅᑎᑦᑎᒍᓐᓇᕐᓂᐊᕆᕗᒍᑦ 
ᐃᑲᔪᕈᓐᓇᕐᓗᑕᓗ ᑎᓕᐅᖃᑦᑕᕐᓗᒋᓪᓗ ᑕᒪᒃᑯᐊ 
ᐃᓚᒋᔭᐅᓂᐊᖅᑐᑦ ᑕᐃᒪᓐᓇ 
ᐃᓕᓐᓂᐊᖏᓐᓇᖃᑦᑕᖁᓪᓗᒋᑦ ᐱᐊᓂᒐᓱᐊᖅᖢᑎᒃ 
ᑕᒪᒃᑯᓂᖓ ᐃᓕᓐᓂᐊᕈᑎᒋᓚᐅᖅᑕᒥᓂ 
ᐊᒻᒪᓗᑦᑕᐅᖅ ᐱᓕᒻᒪᒃᓴᐅᑎᒋᓚᐅᖅᑕᒥᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 3(3): 

ᑲᑎᑎᑕᐅᕕᐊᓂᑦ ᐅᓪᓗᖃᑦᑎᐊᖁᔫᒃ ᐅᓕ 
ᐊᒻᒪ ᓕᓯ ᐃᑎᓐᓄᐊᖅ (ᐅᒡᔪᖅ) 

 
ᐅᒡᔪᖅ: ᖁᐊᓇᕐᓗᐊᖅᑯᑎᑦ, ᐅᖃᖅᑎᑦᑎᔩ.  
ᓇᑦᑎᓕᒻᒥᐅᑕᒥᐅᓪᓗ ᐅᓪᓗᑰᖅᐸᒃᑲ.  

ᐅᑉᓗᖃᑦᑎᐊᕆᑉᓯ. 
 
ᐅᖃᖅᑎᑦᑎᔩ, ᐅᓪᓗᒥ  
ᓇᖏᕈᑎᖃᖅᑐᖓ ᑐᓴᖅᑎᑦᑎᔪᒪᓪᓗᖓ, 
ᖁᕕᐊᓲᖃᒻᒪᕆᑦᑐᖓᓗ ᐊᖏᔪᒥᒃ, ᑖᑉᓇ 
ᐃᓚᓐᓇᕆᓐᓄᐊᒃᑯᑦ ᓇᑦᑎᓕᒻᒥᐅᑕᖅ 
ᑭᕙᓪᓕᕐᒥᐅᑕᐅᓕᖅᑐᖅ, ᐲᑕ ᐃᑎᓐᓄᐊᖅ 
ᓂᓕᐊᓐᓄᐊᖓᓗ ᐅᑉᓗᒥ ᓇᓪᓕᐅᓂᖅᓯᐅᒻᒪᑕ 
ᐊᕙᑎᑦ ᐱᖓᕼᐅᑦ, ᒪᕐᕈᓪᓗ ᑲᑎᑎᑕᐅᕕᐊ 
ᓇᓪᓕᒻᒪᑦ ᐅᓪᓗᒥ. ᐃᓅᓂᐊᕼᐊᖅᑎᓪᓗᓂ 
ᓇᓪᓕᒋᓗᐊᒻᒪᕆᑉᐸᒃᑲ. 
 
ᐅᖃᖅᑎᑦᑎᔩ, ᑖᑉᑯᐊ ᓄᓕᐊᕇᓐᓄᒃ ᐅᐃᒌᓐᓄᒃ 
ᑲᑎᑎᑕᐅᓯᒪᓕᖅᑐᑦ ᐃᓪᓗᓕᒑᕐᔪᒻᒥ, ᐊᑖᑕ 
ᑰᖅᕼᐊᒪᒧᑦ, ᐃᒃᓯᕋᕐᔪᐊᒧᑦ. ᑖᑉᑯᐊ ᐃᑎᓐᓄᐊᕐᓗ 
ᓄᓕᐊᖓᓗ ᖁᓕᓂᓪᓗ ᓯᑕᒪᓂᓪᓗ ᓄᑕᕋᕐᓂᑦ 
ᐱᕈᖅᕼᐊᐃᔪᓐ, ᐃᓚᐃ ᑎᒍᐊᖏᑦ. ᑖᑉᑯᐊ 
ᓄᓕᐊᕇᓐᓄᑉ ᐊᕙᑎ ᒪᕐᕉᒃ ᖁᓕᓪᓗ ᐊᕐᕕᓂᓖᓪᓗ 
ᒪᕐᕉᓐᓂ ᐃᕐᖑᑕᖃᖅᖢᑎᑦ, ᐊᕙᑎᑦ ᒪᕐᕉᒃ 
ᐊᑕᐅᕼᐃᕐᓗ ᐊᒪᐅᖃᖅᖢᑎᒃ. 
 
ᑖᑉᑯᐊ ᓄᓕᐊᕇᓐᓄᒃ ᐅᐃᒌᓐᓄᒃ ᐃᑲᔪᖅᓯᒪᔪᑦ 
ᐊᖏᔪᒥᑦ ᓄᓇᕗᒻᒥᐅᓂᑦ, ᐃᓄᐃᑦ ᖃᐅᔨᒪᔭᑐᖃᖓ 
ᐱᔾᔪᑎᒋᓪᓗᒍ. ᖁᔭᒋᕙᑉᐳᑦ ᓄᓇᕗᒻᒥᐅᑕᐅᓪᓗᑕ. 
 
ᐅᖃᖅᑎᑦᑎᔩ, ᐊᓈᓇᒐ ᐊᕐᓇᖑᔭᖅ ᐱᔾᔪᑎᒋᑉᓗᒍ, 
ᓇᒻᒥᓂᖅ ᐃᓚᒋᒻᒪᒍ, ᖃᑕᖑᑎᒃᑲᓪᓗ 
ᖁᕕᐊᕼᐅᖁᕙᑉᐳᑦ. ᐊᕐᓇᕐᕕᒻᒥᓗ ᐃᕝᕕᐊᕐᒥᑦ. 
 
ᑕᒻᒪᕐᓂᕋᒪ. ᐲᑕ ᐃᑎᓐᓄᐊᓚᒐᒪ ᐆᓕᐅᑎᓪᓗᒍ. 
ᒪᒥᐊᓇᖅ. 
 
ᐊᕐᓇᕐᕕᒻᒥᓗ ᐃᕝᕕᐊᕐᒥᑦ ᓂᖓᐅᕚᓐᓂᓪᓗ 
ᐊᐃᐅᓛᒥᑦ. ᐊᖓᓐᓂᓪᓗ ᐃᒍᑦᓴᕐᒥᑦ  

ᐃᓚᐃᓐᓂᓪᓗ. ᐊᕐᓇᕐᕕᒻᒥᓗ ᒪᖓᓐᓂᑦ 
ᐅᕼᐅᓐᓂᕐᒥᓪᓗ. ᐃᒃᑐᕐᒥᓪᓗ ᐋᓕᑭᒥᑦ 
ᓄᓕᐊᖓᓂᓪᓗ ᐋᓕᔅᒥᑦ. ᖁᕕᐊᓲᑎᒋᒻᒪᕆᑉᐸᒃᑯᑦ 
ᐅᑉᓗᒥ ᑲᑎᑎᑕᐅᕕᐊᓂ ᓇᓪᓕᐅᓂᖅᓯᐅᒍᓐᓇᕐᒪᑕ 
ᓇᑦᑎᓕᒻᒥᐅᑕᓂᑦ ᓇᓪᓕᒋᔭᐅᕗᕼᐃ. ᐊᒥᕼᐅᓂᓪᓗ 
ᑕᑯᔪᒪᕗᒍᑦ, 
 
ᑕᐃᒪᓐᓇ ᓇᓪᓕᐅᓂᖅᓯᐅᖃᑦᑕᖅᑎᓪᓗᒋᑦ ᑖᑉᑯᐊᓐᓄ 
ᓄᓕᐊᕇᓐᓄ ᐆᓕ ᐃᑎᓐᓄᐊ, ᓕᓯ ᐃᑎᓐᓄᐊᖅ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. 
ᖁᕕᐊᓱᖃᑎᒋᕙᕗᑦ. ᓇᑦᑎᓕᒻᒥᑦ ᓇᓄᓕᒻᒧᑦ 
ᓅᑲᐃᓐᓇᓚᐅᕐᒥᑕ. ᑭᒡᒐᑐᖅᑎ ᓇᓄᓕᒻᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 3(3): 

ᑲᓇᑕᒥ ᐅᑭᐅᑕᖅᑐᒥᑦ ᓂᕿᑦᑎᐊᕙᓕᕆᓂᖅ 
(ᓂᖏᐅᖓᑦ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᐅᖃᖅᑏ, ᑕᐃᒪ ᐅᓪᓗᒥ ᓂᑯᕕᒍᒪᔪᖓ 
ᓂᕿᑦᑎᐊᕙᓕᕆᓂᖅ ᑲᓇᑕᒥ ᐱᔾᔪᑎᒋᓪᓗᒍ. 
 
ᐅᖃᖅᑏ, ᑕᐃᒪᓐᓇ ᖁᕕᐊᓱᓚᐅᖅᐳᖓ 
ᑐᓴᖅᑎᑕᐅᒐᒪ ᑖᒃᑯᐊ ᒐᕙᒪᑐᖃᒃᑯᑦ 
ᓈᓚᑦᓯᐊᓚᐅᕐᒪᑕ ᓄᓇᕗᒥᐅᓂᑦ. ᐊᓈᓇᒐ 
ᐅᖃᐅᑏᓐᓇᖅᐸᓚᐅᒃᓯᒪᖕᒫᖓ 
ᑕᐃᒪᓐᓇᐃᑦᑑᖃᑦᑕᕐᒪᑦ ᓈᓚᑦᓯᐊᕐᓂᖅ.  
 
ᐃᖅᑲᐅᒪᔪᒃᓴᐅᕗᑎᑦ, ᐅᖃᖅᑏ, ᑖᓐᓇ ᐱᔾᔪᑎᒋᓪᓗᒍ 
ᐅᖃᐅᓯᕆᓚᐅᖅᓯᒪᒐᒃᑯ ᐅᖃᓚᐅᖅᓯᒪᒐᒪ ᑕᒪᒃᑯᐊ 
ᓂᐅᕕᕐᕕᐊᓛᑦ ᐃᓚᐅᔾᔮᓐᖏᓐᓂᖏᓐᓄᑦ 
ᓂᕿᑦᓯᐊᕙᖕᓂᒃ ᓂᐅᕐᕈᑎᖃᖃᑕᕐᓂᕐᒧᑦ ᑭᕙᓪᓕᐅᑉ 
ᐃᓗᐊᓂ ᑕᐃᒪᓐᓇ ᑐᓴᖃᑦᑕᖅᓯᒪᒐᑦᑕ. ᐅᖃᖅᑏ,  

ᐃᑲᔪᖅᑕᐅᖁᒐᑦᑎᒍ ᓄᓇᓕᖕᓂᒥᐅᑕᕗᑦ,  
ᐊᒻᒪᓗᑦᑕᐅᖅ ᐊᐱᖅᑯᑎᒌᓐᓇᕋᒃᑯ ᑕᒪᒃᑯᐊ 
ᑎᑭᓴᖅᑕᐅᖃᑦᑕᖅᑐᑦ ᓄᑖᒃᑯᑦ 
ᐊᑐᖅᑕᐅᓂᐊᓕᖅᑐᐃᒡᒎᖅ.  
 
ᐅᖃᖅᑎᑦᑎᔩ, ᑕᐃᒪᓐᓇ ᖃᐅᔨᒪᔪᒃᓴᐅᕗᑎᑦ 
ᐱᖁᔨᕗᖔᓚᐅᕋᑦᑕ, ᐃᑲᔪᖅᑐᓚᐅᕋᒃᑯᓗ, 
ᓂᐅᕕᕐᕕᓖᑦ ᑕᒡᕗᖓ ᖃᐃᖁᔭᐅᓯᒪᖁᓪᓗᒋᑦ 
ᐊᐱᖅᓱᖅᑕᐅᓂᐊᕐᒪᑕ ᒪᓕᒐᓕᐅᖅᑎᓄᑦ. ᑕᐃᒪ 
ᓂᕆᐅᒃᐳᖓ ᑕᒡᕙᓂ ᑐᓴᖅᑎᑕᐅᒍᒪᑦᓯᐊᖅᐳᒍᑦ 
ᐊᖏᔪᓂᑦ ᒥᑭᔫᓂᖅᓴᓂᒡᓗ ᓂᐅᕕᕐᕕᖁᑎᓕᖕᓂᑦ 
ᐊᒻᒪᓗ ᖃᐅᔨᒪᕗᖓ ᑕᐃᒪᓐᓇ 
ᑐᓴᖅᑎᑕᐅᑦᓯᐊᕐᓂᐊᕋᑦᑕ.  
 
ᐅᖃᖅᑏ, ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᐱᒻᒪᕆᐅᔪᒥᒃ 
ᑐᓴᖅᑐᒃᓴᐅᓚᐅᕐᒪᑕ ᐅᕙᑦᑎᓐᓂᒃ 
ᓴᖅᑭᐅᓯᒪᓕᖅᑐᓂᒃ ᑕᐃᒪᓐᓇ 
ᐊᑭᓕᖅᑐᐃᑎᑕᐅᒐᑦᑕ, ᐊᐱᖅᓱᒍᒪᒐᑦᑕ, 
ᐊᒻᒪᓗᑦᑕᐅᖅ ᓂᑯᕕᖓᓗᑕ ᑭᒡᒐᖅᑐᖅᑕᑦᑎᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 3(3): 

ᐅᐱᒋᔭᖃᕐᓂᖅ ᖁᑦᑎᒃᑐᕐᒥᐅᓂᒃ 
ᐃᓕᓐᓂᐊᕌᓂᓚᐅᖅᑐᓂᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᓪᓗᒥ ᑭᖑᓪᓕᖅᐹᖑᓕᕐᒪᑦ ᑲᑎᒪᓂᕆᔭᖅᐳᑦ 
ᖁᕕᐊᒋᒋᐊᖃᕋᑦᑎᒍ. 
 
ᑕᐃᒪ ᑲᑎᒪᔨᐅᓂᕐᓄᑦ ᐅᖃᐅᓯᒃᑲ ᐅᖃᔾᔮᓐᖏᑕᒃᑲ 
ᓱᓕ. ᑖᒥᓂᒃ ᖃᖅᑲᓯᖅ ᐅᓐᓄᒃ 
ᐅᖃᓪᓚᖃᑎᒋᓚᐅᕋᒃᑯ 
Hᐋᑭᖅᑐᓕᕆᔨᐅᑦᓯᐊᖅᖢᓂᓗ ᐊᓈᓇᐅᖕᒪᑦ ᑖᓐᓇ 
ᐊᓈᓇᖓ ᐊᔾᔨᐅᓐᖏᑦᑑᓪᓗᓂᓗ 
ᐃᑲᔪᖅᑐᐃᑦᓯᐊᖅᖢᓂᓗ ᕿᑐᕐᖓᒥᓂᒃ.  
ᐅᓂᒃᑳᓚᐅᕐᒪᑦ ᐅᕙᓐᓄᑦ ᐅᐱᑦᓯᐊᖅᖢᓂ 
ᖁᕕᐊᓱᖕᓂᕋᓚᐅᕐᒪᑦ ᑕᒡᕙᓂ  

ᓈᑦᓰᓐᖑᔭᓛᕐᓂᐊᖑᓂᐊᖅᑐᒥ Hockey Night in 
Canada-ᖑᓂᐊᖅᑐᒥ ᑕᑯᓐᓇᕐᓂᐊᕋᒥ ᑕᐃᒃᑯᓂᖓ 
Hᐋᑭᕐᓂᐊᖅᑐᓂᒃ. ᑖᒃᑯᓂᖓ 
ᑕᑯᓐᓇᖃᑕᐅᓂᐊᕆᕗᖓ.  
 
>>ᐸᑦᑕᑐᖅᑐᑦ 
 
ᑕᐃᒪ ᐅᖃᓚᐅᖅᓱᓂᓗ ᐊᐱᖅᓱᖅᑕᐅᓪᓗᓂ 
ᓈᓪᓕᐊᓂᑦ Hᐋᑭᖅᑎᑦᓯᐊᕙᒋᓛᖑᓂᕋᕐᒪᖔᑦ, ᒥᔅᑕ 
ᑐᑐᒎᖅ, ᐅᓇ ᒪᓕᒐᓕᐅᖅᑎᐅᓐᖏᑦᑐᖅ, ᑕᐃᓐᓇ 
Hᐋᑭᖅᑎ ᔪᐊᑕᓐ ᑐᑐ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒋᔭᖃᕈᒪᓪᓗᖓ 
ᖁᑦᑎᒃᑐᕐᒥᐅᓂᒃ ᐃᓕᓐᓂᐊᕌᓂᓚᐅᖅᑐᓂᒃ. 
ᐅᖃᖅᑏ, ᑕᒪᓐᓇ ᐱᒻᒪᕆᐅᖕᒪᑦ 
ᐃᓕᑕᕆᑦᓯᐊᕆᐊᖃᕋᑦᑎᒍ ᐱᕚᓪᓕᕈᑎᒋᔭᖏᑦ. 
ᑕᒪᓐᓇ ᓇᓗᓇᐃᒃᑯᑕᖅᑖᕆᔭᖓ ᐊᓯᖏᓪᓗ 
ᐱᕚᓪᓕᕈᑕᐅᖃᑦᑕᕐᓂᐊᕐᒪᑦ. ᐊᒻᒪᓗᑦᑕᐅᖅ 
ᑭᒡᒐᖅᑐᐃᓪᓗᓂ ᑕᒪᓐᓇ ᐊᒃᓱᕉᓚᐅᖅᓯᒪᓂᖏᓐᓄᑦ. 
ᐆᒃᑑᑎᒋᔭᐅᒍᓐᓇᖅᖢᑎᒡᓗ ᐊᒻᒪᓗ ᐅᐱᒋᔭᐅᓪᓗᑎᒃ. 
 
ᐅᐱᒋᔪᒪᔭᕋ ᑖᓂᐅᓪ ᕕᓕᐅᕋᑎ, ᐅᒥᖕᒪᖅ 
ᐃᓕᓐᓂᐊᕐᕕᖓᓂ ᐊᐅᓱᐃᑦᑐᕐᒥ. 
 
ᐊᒻᒪᓗᑦᑕᐅᖅ ᐅᐱᒋᒍᒪᓪᓗᒍ ᕚᓗᕆ ᐊᒪᕈᐊᓕᒃ, 
ᖃᕐᒪᒃᑕᓕᒃ ᐃᓕᓐᓂᐊᕐᕕᖓᓂ ᖃᐅᓱᐃᑦᑐᒥ 
ᐅᐱᒋᕙᑦᓯ.  
 
ᐅᖃᖅᑏ, ᑕᐃᒪ ᓯᑕᒪᐅᔪᖅᑑᔪᑦ 
ᐃᓕᓐᓂᐊᕌᓂᖕᓂᐊᕐᒪᑕ ᐃᓅᔭᖅ ᐃᓕᓐᓂᐊᕐᕕᖓᓂ 
ᐃᒃᐱᐊᕐᔪᒻᒥ. ᑎᓕᐅᑦᑎᐊᖁᓪᓗᒋᑦ 
ᐱᓕᕆᑦᑎᐊᕈᓐᓇᖁᓪᓗᒋᑦ 
ᐃᓕᓐᓂᐊᕌᓂᖕᓂᐊᖁᓪᓗᒋᓪᓗ. ᐅᑯᐊᖑᕗᑦ: 

ᓚᐃᓄᓪ ᐅᐃᓕ 
ᒪᐃᓴᓐ ᐸᐅᓗᓯ 
ᓗᕋᐃᓐ ᕿᓚᕝᕙᖅ 
ᑭᐊᕆ ᐅᑕᒃ 
ᓲᓴᓐ ᑲᓪᓗᒃ 
ᔮᓇᑕᓐ ᕈᐃᑦ 
ᔨᐊᓂᕗ ᐸᐅᓗᓯ, ᐊᒻᒪᓗ 
ᖃᔮᖅ ᖃᒪᓂᖅ 
 
ᐅᖃᖅᑏ, ᐊᖓᔪᖅᑳᖏᑦ ᐃᓚᖏᓪᓗ ᑕᐃᒪᓐᓇ 
ᐃᑲᔪᖅᑐᒻᒪᕆᐅᓲᖑᒻᒪᑕ ᑎᓕᐅᕆᓪᓗᑎᒃ ᒪᒃᑯᒃᑐᓂᒃ 
ᐃᓕᓐᓂᐊᕆᐊᑦᓯᐊᖁᓪᓗᒋᑦ, ᐅᐱᒋᕙᒃᑲ 
ᐊᖓᔪᖅᑳᕆᔭᖏᑦ ᐃᓚᓗᒃᑖᖏᓪᓗ 
ᑲᔪᓯᑦᓯᐊᖅᑎᑦᑎᓯᒪᖕᒪᑕ.  
 
ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ ᐅᐱᒍᓱᖁᕙᒃᑲ 
ᖁᑦᑎᒃᑐᒥ ᐃᓕᓐᓂᐊᕌᓂᒃᑐᓂᒃ 
ᑲᔪᓯᕙᓪᓕᐊᑦᓯᐊᖁᓪᓗᒋᓗ ᓯᕗᓂᒃᓴᐅᓂᐊᖅᑐᒥ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᖁᕕᐊᓱᖃᑎᒋᕙᒋᑦ. 
ᑭᒡᒐᑐᖅᑐᖅ ᑲᖏᖅᓯᓂᐅᑉ ᓂᒋᐊᓄᑦ ᐊᒻᒪ 
ᑎᑭᕌᕐᔪᐊᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 3(3): 

ᖁᕕᐊᓲᑎᖃᕐᓂᖅ 62-ᓂᑦ ᐅᑭᐅᓂᑦ 
ᑲᑎᑎᑕᐅᓯᒪᓕᕐᒪᑕ ᐆᓕ ᐊᒻᒪᓗ ᓕᓯ 
ᐃᑎᓐᓄᐊᖅ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᕕᐊᓱᒃᐳᖓ ᐅᑉᓗᒥᒧᑦ 
ᑎᑭᑎᑕᐅᔪᓐᓇᕐᒥᒐᑉᑕ. ᐃᕐᖑᑕᕋ ᐃᑉᐸᒃᓴᖅ 
ᑎᑭᓚᐅᕐᒪᑦ, ᐅᓐᓄᐊᖅ ᖁᖓᔮᖅᖢᖓ 
ᓯᓂᖅᑰᓚᐅᖅᑐᖓ. ᖁᕕᐊᓇᖦᖤᓚᐅᖅᐳᖅ ᐃᕐᖑᑕᕋ 
ᑎᑭᓯᒪᔪᑯᓘᓚᐅᕐᒪᑦ.  
 
ᑕᐃᓐᓇ ᐃᓐᓇᐅᓂᖅᐹᖑᖃᑕᐅᓕᖅᑐᖅ ᓄᓇᕗᑦ 
ᐃᓗᐊᓂ ᓇᓗᓇᓐᖏᑦᑐᖅ ᑲᑎᑎᑕᐅᓂᖏᑦ 
ᓇᓪᓕᐅᓐᓂᖅᓯᐅᕐᒪᑕ 62-ᓄᑦ ᐅᑭᐅᓄᑦ 
ᑲᑎᑎᑕᐅᓯᒪᓕᖅᑑᒃ ᑕᐃᒃᑯᐊ  
ᓂᕈᐊᖅᑕᐅᖃᑎᒋᓯᒪᔭᕐᒪ ᐅᖃᐅᓯᕆᖅᑲᐅᔭᖏᑦ.  

ᐊᑎᖏᓐᓂᒃ ᑕᐃᒃᖠᕈᒪᓱᐃᑦᑑᒐᓗᐊᖅᑐᖓ ᑭᓯᐊᓂ 
ᐆᓕ ᐊᒻᒪ ᓕᓯ ᐃᑎᓐᓄᐊᖅ. ᓴᕆᒪᒋᕙᒃᑲ ᐊᖏᔪᒥᒃ. 
 
ᑲᖏᖅᖠᓂᕐᒧᐊᕐᓂᑕᒫᑦ ᑕᑯᓴᕋᓱᓲᕆᒐᑉᑎᒍᑦ, 
ᑕᐃᑯᓐᖓᕐᒥᒍᒪ ᐅᑉᓚᕈᒫᕆᕗᖓᓗ. ᓴᕆᒪᒋᕙᑉᓯ. 
ᑲᖏᖅᖠᓂᕐᒥᐅᑕᐃᓪᓗ ᓇᓗᓇᓐᖏᑦᑐᖅ ᐅᓐᓄᒃ 
ᓈᓚᐅᑎᕋᓛᑦ ᐅᒃᑯᐃᖅᐸᑕ 
ᖁᕕᐊᓱᖃᑎᒋᔭᐅᑦᑎᐊᕐᓂᐊᖅᑐᑦ ᑖᒃᑯᐊ 
ᐃᓐᓇᕆᔭᕗᑦ ᑲᖏᖅᖠᓂᕐᒥ. ᓴᕆᒪᓇ ᑕᐃᒪᓐᓇ 
ᐊᑯᓂᐅᑎᒋᔪᖅ ᑲᑎᒪᓕᕐᓂᕋᑉᓯ. ᐊᑯᓂᕈᓗᒃ 
ᑲᑎᒪᓕᕋᓱᒋᔪᖓ ᓱᓇᐅᕝᕙ 
ᐋᒡᒐᑦᓯᐊᒻᒪᕆᐅᓐᓂᖅᑎᓪᓗᒍ.  
 
ᑖᓐᓇ ᐅᐱᔅᓯᓇᖅᑎᓪᓗᒍ, ᐅᖃᖅᑎᑦᑎᔩ, 
ᓴᕆᒪᒋᔪᒪᑉᓗᒋᑦᑕᐅᖅ ᑎᑭᕋᕐᔪᐊᕐᒥᐅᑕᐃᑦ 
ᓄᓇᓕᕋᓛᖑᓂᖅᐹᖑᖃᑕᐅᒐᓗᐊᖅᑐᑎ ᓄᓇᕗᑦ 
ᐃᓗᐊᓂ ᓄᖅᑲᖓᓐᖏᑦᑎᐊᖃᑦᑕᕐᒪᑕ. ᑭᒡᒐᑐᖅᑐᒋᑦ 
ᖁᕕᐊᓇᖅᑐᑦ ᓄᖅᑲᖓᔾᔪᑎᔅᓴᖃᓐᖏᓲᖑᒻᒪᑕ. 
 
ᑕᐃᒃᑯᐊ ᒪᒃᑯᑦᑐᖏᑦ ᓄᑲᖅᖠᖅᐹᓂ ᑕᑉᐱᑯᖓ 
ᓄᑲᐱᐊᕐᔪᐊᓄᑦ ᑎᑭᖅᖢᒋᑦ 
ᑐᓴᖅᓴᐅᖏᓐᓇᖃᑦᑕᖅᑐᑦ ᕼᐋᑭᖅᑐᖃᓕᕌᖓ 
ᕿᑎᕆᐊᖅᑐᖅᑐᖃᓕᕌᖓᑦ ᐅᐃᖏᒍᑏᓐᓇᓲᖑᒻᒪᑕ 
ᐃᓅᐃᓴᓐᓂᑎᑦ ᓄᖅᑲᖓᓐᖏᔾᔪᑎᒋᓐᖏᖅᖢᒍ. 
ᐃᓐᓇᖏᓐᓄᑦ ᑕᐃᑯᖓ ᕿᑎᒋᐊᖅᑐᖅᓯᒪᖃᑦᑕᕐᒪᑕ 
ᑕᒪᓐᓇ ᐃᖃᐃᓕᓴᕐᓂᖅ ᐊᑐᖅᑕᐅᔪᒻᒪᕆᐋᓘᒻᒪᑦ 
ᑕᐃᑲᓂ ᑎᑭᕋᕐᔪᐊᕐᒥ. ᓴᕆᒪᒋᓪᓗᒋᑦ ᑕᐃᒃᑯᐊ 
ᑕᐃᑲᓂ ᓄᖅᑲᖓᓐᖏᑦᑎᐊᓲᖑᒻᒪᑕ. 
 
ᐊᒻᒪᓗ ᖁᔭᓐᓇᒦᕈᒪᑉᓗᒋᑦ ᐊᖓᔪᖅᑳᖑᔪᑦ 
ᑎᑭᕋᕐᔪᐊᕐᒥ ᑖᒃᑯᐊ ᓄᑕᕋᒥᓐᓂᑦ ᑮᓇᐅᔭᓂᒃ 
ᑲᑎᖅᓱᐃᔾᔪᔪᑎᓪᓗᑎᓪᓗ ᐱᓕᕆᕈᓘᔭᑦᓯᐊᖅᖢᑎᑦ  

ᓯᕗᒧᐊᑉᐸᓪᓕᐊᑎᑦᑎᔪᓐᓇᓲᖑᒻᒪᑕ ᑕᒪᑐᒧᖓ 
ᐱᖃᐃᓕᓴᕐᓂᕐᒥᒃ ᕼᐋᑭᕐᓂᒃᑯᑦ ᐊᖅᓴᓂᒃᑯᑦ 
ᐊᓯᖏᑎᒍᓪᓗ.  
 
ᐊᔪᕐᓇᖃᑦᑕᕐᒪᑦ ᓄᓇᓕᕐᔪᐊᕐᒥᐅᑕᐅᑉᓗᖓ 
ᐊᔪᕐᓇᓗᐊᒃᑲᓐᓂᖃᑦᑕᖅᑰᕐᒪᑦ ᓄᓇᓕᕋᓛᓂ. 
ᐅᐱᒋᖃᑦᑕᕐᓚᕗᑦ ᓄᓇᓕᕋᓛᖁᑎᕗᑦ ᑕᕝᕙᓂ 
ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 3(3): 

ᒫᓐᓇᐅᔪᒥᑦ ᑲᑎᒪᓂᐅᔪᖅ ᐃᓱᓕᓐᓂᖓ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᐅᓪᓗᒥᑦᑕᐅᖅ, ᐅᓪᓗᒥ, ᖃᐅᑉᐸᑦ 
ᐊᖏᕐᕋᐅᓂᐊᖅᑰᓕᕋᑦᑕ, ᑕᐃᒪ ᑕᒪᕐᒥ 
ᒪᓕᒐᓕᐅᖅᑏᑦ ᑲᑎᒪᔨᓕᒫᑦ ᐃᒪᓐᓇ 
ᐃᖏᕐᕋᑦᑎᐊᖁᕙᒃᑲ.  
 
ᐅᖃᖅᑏ, ᑕᐃᒪ ᐅᖃᐅᓯᖃᕈᓐᓇᖏᒃᑲᓗᐊᖅᖢᖓ 
ᐋᖅᑭᓯᒍᓐᓇᖏᒃᑲᓗᐊᖅᖢᖓ ᓂᕈᐊᖅᑕᐅᕕᒻᒪ 
ᐱᒍᒪᔭᖏᓐᓂᒃ ᐅᐱᒋᑦᓯᐊᖅᐸᒃᑲ ᑭᒡᒐᖅᑐᕋᒃᑭᑦ. 
 
ᐊᒻᒪᓗᑦᑕᐅᖅ ᐊᒃᓱᕈᖅᑎᓪᓗᒋᑦᑕᐅᖅ ᑖᒃᑯᐊ 
ᑎᑎᕋᖅᑎ ᐃᖅᑲᓇᐃᔭᖅᑎᖏᓪᓗ ᐊᒻᒪᓗᑦᑕᐅᖅ 
ᐅᐱᒋᔪᒪᔭᒃᑲ ᐊᒃᓱᕈᖃᑦᑕᕐᓂᖏᓐᓄᑦ ᑖᒃᑯᐊ 
ᑐᓵᔨᐅᖃᑦᑕᖅᑐᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ.  
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ ᐱᔨᑦᓯᕋᖅᑎᐅᖃᑦᑕᖅᑐᑦ. 
 
ᐊᒻᒪᓗᑦᑕᐅᖅ ᐅᐱᒋᔪᒪᔭᕋ ᑖᓐᓇ ᐱᖃᓐᓇᕆᔭᖅᐳᑦ 
ᑕᕝᕙᓃᒻᒪᑦ ᐱᕙᓪᓕᐊᔪᓕᕆᔨᒃᑯᑦ ᑕᐃᒪᓐᓇ 
ᑐᓴᐅᒪᑎᑦᑎᖃᑦᑕᕐᒪᑕ ᐅᕙᑦᑎᓐᓂᒃ ᐃᒪᓐᓇ 
ᑕᐃᒪᓐᓇ ᑐᓴᖅᓴᐅᖃᑦᑕᖏᑉᐸᑕ ᐊᔪᕐᓇᕋᔭᕐᒪᑦ.  
 



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

502

ᐅᖃᖅᑏ, ᐃᓕᑕᕆᔪᒪᓪᓗᒍ ᑖᒃᑯᐊ 
ᐃᖅᑲᓇᐃᔭᖅᑎᒋᖃᑦᑕᖅᑕᖏᑦ ᐃᖅᓱᒃᑎᐅᑉ, 
ᑮᓇᐅᔭᓕᕆᓐᓇᐅᑎᓪᓗᒍ ᖁᕕᐊᓱᓐᓇᖃᑦᑕᕐᒪᑦ 
ᐃᓯᖅᑎᑦᑎᕙᑦᑐᓂ ᐊᓂᑎᑦᑎᕙᑦᑐᓂ 
ᑕᐃᒪᐃᓕᐅᖃᑦᑕᕐᒪᑦ. 
 
ᐊᒻᒪᓗᑦᑕᐅᖅ ᓄᓕᐊᕋ ᐅᖃᐅᑎᒍᒪᓪᓗᒍ 
ᖃᓄᐃᓐᖏᑯᑦᑕ ᖃᐅᑉᐸᑦᓵᖑᓛᖅᑐᖅ ᐊᖏᕐᕋᓛᕋ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᑲᖏᖅᓯᓂᐅᑉ 
ᐅᐊᓐᓇᖓᓄᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 3(3): 

ᖁᕕᐊᓲᑎᖃᕐᓂᖅ 62-ᓂᑦ ᐅᑭᐅᓂᑦ 
ᑲᑎᑎᑕᐅᓯᒪᓕᕐᒪᑕ ᐆᓕ ᐊᒻᒪᓗ ᓕᓯ 
ᐃᑎᓐᓄᐊᖅ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᕙᖓᑦᑕᐅᖅ ᓂᑯᕕᑦᑐᒪᒐᒪ ᑖᓐᓇ 
ᓴᕆᒪᒋᓪᓗᒍᑦᑕᐅᖅ ᐃᑦᑐᖅᐳᑦ ᐊᒻᒪ ᓂᖏᐅᖅᐳᓪᓗ, 
ᑖᒃᑯᐊ ᐅᓕ ᐃᑎᓐᓄᐊᖅ ᐊᒻᒪ ᓕᓯ. ᐊᒻᒪ ᓇᒻᒥᓂᖅ 
ᖁᔭᒋᕙᒃᑲ ᐊᒃᓱᐋᓗᒃ ᑕᐃᒃᑯᐊ ᐃᕐᖑᑕᑯᓗᐊᓐᓂ 
ᑎᒍᐊᖃᕋᒪ. ᑎᒍᐊᖅᖢᓂ ᓇᓪᓕᓇᖅᑐᐋᓘᓐᓂᕐᒪᑕ. 
ᑖᒃᑯᐊ ᖁᔭᓐᓇᒦᖅᓯᒪᑦᑎᐊᑖᒃᑲ ᐊᑯᓂᐋᓗᒃ ᑕᒫᓂ 
ᑲᑎᑎᑕᐅᓯᒪᓕᕐᒪᑎᒃ. 
 
ᐊᒻᒪᓗ ᐅᖃᕈᒪᓪᓗᖓ ᑖᓐᓇ ᑕᐃᒃᑯᐊ ᐃᒡᓗᖓ 
ᐅᓕ ᐃᑎᓐᓄᐊᒃᑯᑦ ᐃᒡᓗᖓᑕ ᑐᓄᐊᓂ ᑭᓪᓕᐅᖕᒪᑦ 
ᐃᓛᓐᓂ ᑖᓐᓇᓗ ᐅᓄ 
ᐅᕙᑦᑎᓐᓃᖔᖅᑰᖅᑑᓚᖃᑦᑕᓚᐅᐱᓪᓚᓚᐅᖅᓯᒪᔪᖅ. 
ᑖᓐᓇ ᓂᕈᐊᕐᕕᐅᔪᒧᑦ ᑭᓪᓕᐅᔪᖅ ᐃᒡᓗᕐᔪᐊᖓᑕ 
ᑐᓄᑦᑎᐊᖓᒎᖓᓐᓂᕐᒪᑦ. ᑕᐃᔅᓱᒧᖓ ᐊᑕᖔᖅᖢᑎᑦ 
ᐅᕙᓐᓄᑦ ᐃᒡᓗᒧᑦ ᓴᓂᑦᑎᐊᑯᓗᐊᓃᖅᖢᑕ 
ᖃᓂᒋᔭᑯᓗᐊᓂ.  
 
ᐅᖃᓗᑦᑕᐃᓕᓐᖏᑎᐊᕐᒪᑦ ᑕᒪᑦᑎᓐᓄᑦ 
ᖁᔭᒋᖃᑦᑕᖅᑕᕋ ᐅᕙᑦᑎᓄᓪᓗ  
ᐅᖃᓗᓚᐅᖅᓲᖑᓪᓗᓂ ᐃᑎᓐᓄᐊᖅ ᐊᒻᒪ  

ᓕᓯ ᑕᐃᓐᓇ ᓇᔭᒐ, ᐅᑉᓗᒥ ᓴᕆᒪᒋᕙᑦᑎᒃ ᐊᒻᒪᓗ 
ᓇᓗᓇᓐᖏᑦᑐᖅ ᓈᓚᐅᑎᒃᑯᑦ ᐊᒥᓱᑦ ᓂᑉᓕᐊᔪᑦ 
ᐅᑉᓗᒥ ᓴᕆᒪᒃᐳᑦ. ᑕᐃᒪᓐᓇ ᑐᓱᓇᐅᒐᓗᐊᕐᓕᒃ 
ᑲᑎᑎᑕᐅᓯᒪᔪᑦ ᐊᑯᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᑦ ᖁᕐᓗᖅᑑᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 3(3): 

ᒧᒥᖅᑎᑦᑎᓛᖅᑐᑦ ᖁᕐᓗᖅᑐᒥ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥᑦᑕᐅᖅ ᓂᑯᕕᒍᒪᔪᖓ 
ᐅᐱᒋᒍᒪᓪᓗᒋᑦ ᑖᒃᑯᐊ ᐊᑭᓕᖅᑐᒐᐅᓐᖏᑦᑐᖠᒃ 
ᐃᖅᑲᓇᐃᔭᖃᑦᑕᖅᑐᑦ ᖁᕐᓗᖅᑐᕐᒥ 
ᐃᓅᓯᖃᑦᑎᐊᖅᑎᑦᑎᒐᓱᐊᖅᑐᑦ ᐊᒻᒪᓗ ᒪᒃᑯᒃᑐᓂᒃ 
ᐃᑲᔪᖃᑦᑕᖅᖢᑎᒃ. 
 
ᐊᐃᐳᕈ 8-ᒥᑦ 10-ᒧᑦ ᑕᐃᒪᓐᓇ ᒧᒥᖅᑎᑦᑎᓛᕐᒪᑕ 
ᖁᕐᓗᖅᑐᒥ, ᖃᐃᖁᔨᕗᖓᓗ ᑖᒃᑯᐊ 
ᓄᓇᓕᖕᓂᒥᐅᑕᐅᔪᑦ ᐊᓯᖏᓐᓃᓐᖔᖅᑐᑦ 
ᐃᓚᐅᖁᓪᓗᒋᑦ ᑕᐃᑯᓐᖓᐅᖃᑕᐅᓕᐊᕐᒪᑕ 
ᒧᒥᕆᐊᖅᑐᖃᑕᐅᓂᐊᕐᒪᑕ ᑕᑉᐱᑯᖓ. ᐊᒻᒪᓗᑦᑕᐅᖅ 
ᐃᒻᒪᖄ $30,000-ᓂᒃ 
ᓵᓚᒃᓴᕋᓱᐊᖅᑐᖃᕐᓂᐊᕆᓪᓗᓂᓗ. ᑕᒪᓐᓇ 
ᐊᖏᔪᒻᒪᕆᐅᓂᐊᖅᑐᖅ ᐃᓚᒌᓄᑦ ᒪᒃᑯᒃᑐᓄᓪᓗ 
ᐋᖓᔮᕐᓇᐃᐅᓐᖏᑎᓪᓗᒍ ᑕᐃᒪᓐᓇ 
ᖁᕕᐊᓱᖕᓂᐊᕐᒪᑕ. 
 
ᐅᐱᒋᒍᒪᔭᒃᑲ ᒥᓕ ᖁᓕᑉᑖᓇ, ᕼᐃᐊᓚᓂ ᕘᓪᑦ, 
ᐊᒻᒪᓗ ᕼᐊᒪᕘᖅ ᓂᕕᖔᓗᒃ. ᑖᒃᑯᐊ ᒪᒃᑯᒃᑐᑦ 
ᒧᒥᖅᑏᑦ ᐅᑲᓕᐅᓂᕋᖅᑕᐅᔪᑦ ᒧᒥᖃᑦᑕᕐᓂᐊᕐᒪᑕ 
ᒪᒃᑯᒃᑐᑦ. ᐊᒻᒪᓗ ᑕᐃᒪ ᑕᒪᒃᑯᐊ 
ᐊᑭᓕᖅᑐᒐᐅᓐᖏᑦᖢᑎᒃ ᐃᑲᔪᖅᑎᐅᖃᑦᑕᖅᑐᑦ  

ᖁᕕᐊᓱᒃᑎᑦᑎᖃᑦᑕᕐᒪᑕ ᓄᓇᓕᖕᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. (ᑐᓵᔨᑎᒍᑦ) 
ᐊᓕᐊᓇᐃᑦ ᑕᐃᒪᓐᓇ ᐊᑎᓐᓂᒃ ᐱᑕᖃᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) ᑭᒡᒐᖅᑐᖅᑐᖅ ᕿᑭᖅᑖᓗᑉ 
ᓂᒋᐊᓄᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 3(3): 

ᒐᕙᒪᒃᑯᑦ ᓄᓇᓖᓪᓗ ᓄᓇᓯᐅᑎᖏᑦ 
ᐊᑐᖅᑕᐅᖃᑦᑕᕐᓂᖏᓐᓄᑦ ᐊᑐᐊᒐᐃᑦ (ᓯᐊᓪ) 

 
ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᓪᓗᒥ ᓂᑯᕕᑦᑐᖓ ᓄᓇᓯᐅᑎᑦ ᑕᒪᒃᑯᐊ 
ᐊᑐᕐᓂᕐᓗᒃᑕᐅᖃᑦᑕᕐᓂᖏᑦ ᕼᐋᒻᒪᓚᒃᑯᓐᓄᑦ 
ᒐᕙᒪᒃᑯᓐᓄᓪᓗ. ᑕᐃᒪᓐᓇ 
ᓂᐅᕕᕐᕕᓕᐊᖃᑦᑕᑐᐃᓐᓇᓐᖏᒻᒪᑦ, ᑕᒪᒃᑯᓂᖓ 
ᐊᑐᖃᑦᑕᕐᒪᑕ ᐃᓚᖏᓪᓗᓐᓃᑦ ᐃᖅᑲᓇᐃᔭᖅᑏᑦ 
ᑕᐃᒪᓐᓇ ᒪᐃᔪᓕᑖᖅᑐᒻᒪᕆᐊᓗᖃᑦᑕᕋᔭᕐᒪᑕ 
ᐊᑭᖃᓐᖏᓪᓗᒍ ᖃᖓᑦᑕᕈᓐᓇᕈᑎᒋᒐᔭᖅᑕᒥᓐᓂᒃ. 
 
ᑖᒃᑯᐊ ᕼᐋᒻᒪᓚᒃᑯᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ 
ᓄᓇᓯᐅᑎᖏᑦ ᐊᑐᖃᑦᑕᕐᓂᖅ ᑕᐃᒪᓐᓇ 
ᐊᔾᔨᓕᐅᖅᑕᐅᖃᑦᑕᕐᓂᐊᖅᐳᑦ ᖃᖓᓗ 
ᑕᑯᔭᐅᖕᒪᖔᑕ ᐅᕙᓐᓄᑦ ᓇᑦᓯᐅᑎᓗᒋᓪᓗ. 
ᑕᐃᒪᓐᓇ ᖁᕕᐊᓱᖃᑦᑕᖅᖢᑎᒃ ᑖᒃᓰᔭᐃᔭᖅᑎᓂᒃ 
ᐱᓂᕐᓗᑐᐃᓐᓇᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᖅᑐᖅᑏᑦ ᐅᖃᐅᓯᒃᓴᖏᑦ. 
ᐃᓵᒃᓯᒪᔪᖃᕈᓐᓃᕐᖓᑦ. ᑲᑎᒪᔾᔪᑎᕕᓂᑦᑎᓐᓄᑦ, 
ᓈᓴᐅᑎᖓ ᑎᓴᒪᖓᑦ: ᐅᖃᐅᓯᒃᑯᑦ 
ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ. 

 
ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 048 - 

3(3): ᐋᓐᓂᐊᖅᑐᓕᕆᓂᖅ ᓴᓂᑭᓗᐊᕐᒥ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᑭᐅᔾᔪᑏᑦ 
ᐊᐱᖅᑯᑎᒋᔭᐅᓚᐅᖅᑐᒧᑦ ᒥᔅᑕ ᕋᒻᐴᑦᒧᑦ, ᒫᑦᓯ 4, 
2011, ᑖᒃᑯᐊ ᓈᓴᐅᑎᓖᑦ 48 - 3(3). ᒫᑦᓯ 4-
ᖑᑎᓪᓗᒍ ᑖᓐᓇ ᑕᓯᐅᔭᕐᔪᐊᒥᐅᑕᖅ ᐊᐱᕆᓚᐅᕐᒪᑦ 
ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐱᔾᔪᑎᖃᖅᑐᓂ 
ᑕᒪᒃᑯᐊ ᐋᓐᓂᐊᖅᑐᓕᕆᔾᔪᑏᑦ ᓄᓇᓕᖕᓂ 
ᓴᓂᑭᓗᐊᒥ. 
 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑕᐃᒪᓐᓇ ᐋᓐᓂᐊᕐᕕᖕᒥ 
ᐋᓐᓂᐊᒃᕕᕋᓛᑦ ᑕᐃᒪᓐᓇ 
ᐱᖁᑎᑖᖅᑎᑕᐅᒋᐊᖃᖃᑦᑕᕐᒪᑕ ᑐᐊᕕᕐᓇᖅᑐᒃᑯᑦ 
ᓴᖅᑭᒃᑳᖓᑕ. 
 
ᑕᐃᒪᓐᓇ ᑕᐃᑲᓂ ᐋᓐᓂᐊᓕᖅᑐᐊᓗᑎᓪᓗᒋᑦ 
ᓴᓂᑭᓗᐊᕐᒥ ᐱᖁᑎᖃᕈᓐᓃᓚᐅᕐᒪᑕ 
ᐋᓐᓂᐊᕐᕕᕋᓛᖅ ᑕᐃᒃᑯᐊ ᐃᖅᑲᓇᐃᔭᖏᑦ 
ᑎᑭᑎᑦᑎᓚᐅᕐᒪᑕ ᐄᔭᒐᒐᓚᖕᓂᒃ ᑖᒃᑯᓇᓐᖓᑦ 
ᖃᖓᑕᔫᒃᑯᑦ ᑕᐃᒪᓐᓇ ᐊᐃᒃᓯᖅᖢᑎᒡᓗ. ᑕᐃᒪᓐᓇ 
ᐋᓐᓂᐊᕐᕕᕋᓛᖅ ᑕᐃᒪᓐᓇ ᐱᖁᑎᑖᓕᓚᐅᖅᐳᖅ 
ᐊᐅᓚᑦᑎᐊᕈᓐᓇᖁᓪᓗᒍ. 
 
ᐅᖃᖅᑏ, ᑕᐃᒪᓐᖓᓂ 
ᐋᓐᓂᐊᖅᑐᐊᓗᓚᐅᖅᑎᓪᓗᒋᑦ ᑎᓯᐱᕆᒥ ᑕᐃᒃᑯᐊ 
ᐱᖁᑏᑦ ᐋᓐᓂᐊᕐᕕᕋᓛᒥ 
ᐊᑐᖅᑕᐅᔪᒻᒪᕆᐅᖃᑦᑕᕐᒪᑕ ᐊᒻᒪᓗ 
ᓇᒃᓯᐅᔾᔨᒋᐊᖃᓕᖃᑦᑕᖅᖢᑕ 
ᐊᖓᑕᖅᑲᖃᓕᑐᐊᕌᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ. 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 063 - 

3(3): ᖃᐅᔨᓴᖅᑕᐅᓂᖓ ᓄᑖᖅ ᒥᑦᑕᕕᔅᓴᖅ 
ᑭᒻᒥᕈᒻᒥ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑭᐅᔾᔪᑎᒋᔭᐅᔪᖅ 
ᐊᐱᖅᑯᑎᒋᔭᐅᓚᐅᖅᑐᒧᑦ ᕿᑭᖅᑖᓗᑉ ᓂᒋᐊᓄᑦ 
ᒪᓕᒐᓕᐅᖅᑎᒧᑦ, 63 - 3(3) ᒫᑦᓯ 7-ᖑᑎᓪᓗᒍ 
2011. 
 
ᐊᐱᖅᑯᑦ: 
 
ᖃᖓ ᒥᓂᔅᑕ ᑕᐃᒪᓐᓇ ᖃᐅᔨᓴᖅᑎᑦᑎᓂᐊᖅᐸ 
ᒥᑦᑕᕐᕕᖓ ᑭᒻᒥᕈᒻᒥᐅᑦ 
ᓄᑦᑎᖅᑕᐅᒍᓐᓇᕋᔭᕐᓂᖓᓄᑦ? 
 
ᑭᐅᔾᔪᑎᒃ: 
 
ᐅᖃᖅᑏ, ᑖᒃᑯᐊ ᐃᖅᑲᓇᐃᔭᕐᕕᕗᑦ 
ᐱᓕᕆᓂᐊᖅᐳᒍᑦ ᑕᐃᑲᓂ ᒥᑦᑕᕐᕕᖕᒥᒃ ᑕᐃᑲᓂᓗ 
ᐅᐊᔭᖏᓐᓂᒃ ᐊᕐᕌᒍᒥ ᑕᕝᕙᓂ ᐊᑐᖅᑐᒥ 
ᐊᕐᕌᒎᓛᖅᑐᒥᓗ. ᖃᐅᔨᓴᖅᓯᒪᓐᖏᑦᑐᑦ ᓱᓕ ᑖᑉᓱᒪ 
ᓄᒃᑎᖅᑕᐅᓂᐊᕐᓂᖓᓂᒃ ᓇᒧᑦ ᒥᑦᑕᕐᕕᒃ. 
 
ᐅᖃᖅᑏ, ᑖᓐᓇ ᐱᐊᓂᒃᑎᑐᐊᕈᑦᑎᒍᑦ, 
ᖁᐊᖅᑎᕆᐊᓂᖅᑯᑦᑕ ᐊᕐᕌᒍᓂᒃ ᒪᕐᕉᖕᓂᒃ 
ᑮᓇᐅᔭᓂᒃ ᓴᕐᕙᐃᓂᐊᖅᑐᒍᑦ 
ᖃᐅᔨᓴᕈᑎᒃᓴᐅᒐᔭᖅᑐᓂᒃ ᓄᒃᑎᖅᑕᐅᒐᔭᕐᓂᖓᓄᑦ 
ᒥᑦᑕᕐᕕᖓ ᑭᒻᒥᕈᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 5. (ᑐᓵᔨᑎᒎᕈᓐᓃᖅᑐᖅ)  
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᑭᒡᒐᖅᑐᖅᑐᖅ 
ᖁᑦᑎᒃᑐᒧᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᑕᖅᓯᒍᒪᔪᖓ ᐱᔨᑦᓯᕋᖅᑎᐅᖃᑕᐅᔪᒥᒃ 
ᑕᕝᕙᓃᑦᑐᖅ ᔨᐊᓯ ᓂᖏᐅᖅ, ᑖᓐᓇ ᐃᓐᓂᖓ 
ᔨᐊᕗᕆ ᖃᐅᓐᓇᐅᑉ,  

ᐊᐅᓱᐃᑦᑐᒥᐅᑦᑕᖅ. ᐅᖃᓪᓚᖃᑎᒋᓚᐅᕋᒃᑯᑦ 
ᔨᐊᕗᕆ ᐅᓐᓄᒃ, ᐅᖃᐅᓯᖃᓚᐅᒻᒪᑦ 
ᐅᐱᒍᓱᓐᓂᕋᖅᖢᓂ ᐃᓐᓂᒥᓂᒃ, ᐊᓈᓇᒃᑯᖏᓪᓗ. 
ᑕᐅᑐᖅᑰᒻᒪᑦ ᔨᐊᕗᕆ ᑕᕝᕙᐅᕗᑏᕈᒪᔭᕋ 
ᑕᑯᓐᓇᖅᑎᓪᓗᒋ ᐊᐅᓱᐃᑦᑐᒥᑦ. ᐊᒻᒪᓗ 
ᑐᓐᖓᓱᖁᓪᓗᒍ ᔨᐊᓯ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᖅᑐᖓ 
ᐃᓕᑕᖅᓯᒪᔪᒪᓪᓗᖓ ᒪᒃᑯᒃᑐᒥᒃ 
ᓂᕈᐊᖅᑕᐅᕝᕕᓐᓃᓐᖔᖅᑐᖅ. ᐊᑖᑕᒥᓄᑦ 
ᐊᔾᔨᖃᓐᓂᐊᕈᓂ ᒪᓕᔅᓴᓪᓗᓂ, ᑕᒫᓂ 
ᒪᓕᒐᓕᐅᖅᑎᐅᔪᓐᓇᕋᔭᖅᑐᖅ. ᑖᓐᓇ ᐸᑲᒃ ᐲᑯ. 
 
>>ᐸᑕᑐᖅᑐᑦ 
 
ᐊᒃᓱᕈᐃᓐᓇᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓐᖓᓱᒋᑦ. 
ᐊᒻᒪᓗᑦᑕᐅᖅ ᐃᓕᑕᕆᔪᒪᔭᕋᑦᑕᐅᖅ 
ᐅᖃᐅᑎᓚᐅᕋᒃᑯᑦ ᐊᑖᑕᒥᑎᑑᑦᑎᐊᒻᒪᑦ. ᐃᒪᓐᓇ 
ᐅᖃᓚᐅᒻᒪᑦ ᐃᒪᓐᓇᐃᓕᐅᓐᓂᐊᓐᓂᕋᖅᖢᓂ 
ᐅᓪᓛᒃᑯᑐᒐᒥᒃ ᑲᑎᖅᓱᖅᓯᒪᔪᒥᒃ ᖃᓪᓗᓈᑎᑐᑦ rice 
crispy square-ᒥᒃ ᑎᓴᒪᓄᑦ ᐊᕐᕌᒍᓄᖃᐃ. ᓱᓕ 
ᐅᓪᓗᒥᒧᑦ ᐅᑕᖅᑭᐊᕆᔭᕋ. 
 
>>ᐃᓪᓚᖅᑐᑦ 
 
ᓂᕆᐅᑦᑎᐊᖅᐳᖓ ᓂᕆᔪᓐᓇᖅᓯᓛᕋᒃᑯ.  
 
(ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ. (ᑐᓵᔨᑎᒍᑦ) 
ᐃᓕᓴᕆᔭᐃᓐᓇᕆᔪᒪᕙᒃᑲ ᑖᒃᑯᐊ ᐱᔨᑦᓯᕋᖅᑎᒃᑯᑦ. 
ᐱᓕᕆᑦᑎᐊᖃᑦᑕᕋᔅᓯ ᑕᐃᒪᐃᓕᐅᖏᓐᓇᓐᓂᐊᖅᐳᓯ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᑲᑎᒪᔾᔪᑎᑦᑎᓐᓄᑦ. ᓈᒻᒪᓕᒃ 6. ᐅᖃᐅᓯᒃᑯᑦ 
ᐊᐱᖅᓱᓐᓂᖅ. ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 075 - 3(3): ᐆᒻᒪᖅᑯᑎᑦ 

ᐊᑭᔅᓴᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒻᓇ ᒥᓂᔅᑕ 
ᐋᕆᐊᒻᒧᑦ ᑐᕌᖅᑎᑕᕋ. ᑕᒪᒃᑯᐊ ᑐᓴᐅᒪᓕᕋᑦᑎᒍᑦ 
ᐃᑭᑦᑕᖅᑑᓂᕋᕋᑦᑎᒍᑦ ᒪᑯᐊ, ᐅᑯᓂᖓ ᑲᒪᓱᖅᑰᒻᒪᑦ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᓇᒃᑏᑦ 
ᑲᑎᒪᔨᒃᑯᓐᓂᒃ ᑖᒃᑯᓂᖓ ᑲᒪᓱᖅᑰᒻᒪᑦ.  
 
ᐅᖃᖅᑎᑦᑎᔩ. ᐊᕐᕌᓂᐅᓚᐅᖅᑐᖅ ᖁᓪᓖᑦ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᑐᓂᓯᓚᐅᒻᒪᑕ 
ᑕᑕᑎᕆᐊᖃᖅᑐᒥᒃ ᑖᔅᓱᒪᐅᑉ ᒥᓂᔅᑑᑉ ᐋᕆᐊᑉ 
ᑲᒪᒋᔭᖏᓐᓂᒃ, ᐃᒃᑯᓂᖓ ᐅᖃᐅᓯᕙᑦᑐᓂᒃ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᓇᒃᑏᑦ ᑲᑎᒪᔨᖏᑦ 
ᐊᒻᒪ ᑖᓐᓇ ᑕᐃᓵᖅᑕᕋ ᐃᒻᒥᓂᒃ ᐊᐅᓚᑉᓗᓂ, 
ᐃᒻᒥᓂᒃ ᐃᖏᕐᕋᓪᓗᓂᐅᒻᒪᑦ, ᖃᐅᔨᒪᖅᑰᕋᑎᒍᑦ. 
ᑕᐃᒪᓕ ᑖᒃᑯᐊ ᖃᑯᒍᑭᐊᖅ ᑖᑉᓱᒧᖓ ᒥᓂᔅᑐᒧᑦ 
ᑐᓂᓯᔪᒫᖅᐸᑦ ᑕᐃᒃᑯᓇᓐᖓᑦ 
ᐱᖁᔨᕗᖔᖑᓂᕋᖅᑕᓂᒃ ᐅᓂᒃᑳᖑᓂᕋᖅᑕᐅᔪᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒥᓂᔅᑑᔪᖅ 
ᖃᐅᒻᒪᖅᑯᑎᓄᑦ ᐊᑭᖏᓐᓄᑦ ᖃᐅᔨᓴᖅᑎᓄᑦ. 
ᒥᓂᔅᑐ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᑖᔅᓱᒧᖓ 
ᒥᓂᔅᑑᓗᖓ ᑲᒪᒋᔭᒪ ᐊᑖᓃᑦᑐᓄᑦ 
ᐊᐱᕆᔭᐅᔭᕆᐊᕋᒪ. 
 
ᐄ, ᑖᒃᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᓇᒃᑏᑦ 
ᑲᑎᒪᔨᑯᑦ ᑕᒪᒃᑯᓄᖓ ᐊᑭᑦᑐᕆᐊᕈᒪᔪᓄᑦ 
ᐊᑭᑭᓪᓕᒋᐊᕈᒪᔪᓄᓪᓗ ᑲᑎᒪᔨᐅᔪᑦ, ᐃᒥᓂᒃ 
ᐊᐅᓚᓪᓚᕆᓚᐅᖅᓯᒪᔫᒐᓗᐊᑦ 2009-ᖑᑎᓪᓗᒍ, 
ᐱᔪᓐᓇᓐᓂᖏᑦ ᐲᖅᑕᐅᒃᑲᓐᓂᓚᐅᖅᓯᒪᒻᒪᑕ. ᑕᐃᒪ 
ᑖᒃᑯᐊ ᐅᖃᐅᔾᔨᒋᐊᖅᑎᑐᐃᓐᓇᐅᔪᑦ ᒫᓐᓇ. ᑖᒃᑯᐊ 
ᐅᓂᒃᑳᖏᑦ ᖃᐃᑕᐅᓯᒪᔪᑦ ᐃᓛᒃ ᐅᓂᒃᑳᖏᑦ  

ᐊᒻᒪᑦᑕᐅᖅ ᐱᒋᐊᕈᑎᒋᖁᓯᒪᔭᖏᑦ 
ᑕᐃᒃᑯᓇᓃᒃᑭᓪᓗᑎᒃ ᐅᓂᒃᑳᖏᓐᓂᒃ. 
ᖃᐅᑦᑎᕕᔅᓴᖓ ᐅᓪᓗ ᓈᒻᒪᔅᓯᒻᒪᑦ ᖃᐅᑕᐅᔪᔪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ 
ᑖᔅᓱᒧᖓ ᑐᓂᔭᐅᓚᐅᖅᑐᖅ ᑖᒃᑯᓄᖓ 
ᒥᓂᔅᑑᖃᑎᖏᓐᓄᓪᓗ ᒥᓂᔅᑐᓂᓪᓗ 
ᐅᖃᐅᓯᐅᕌᓂᓚᐅᖅᓯᒪᕙ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᖃᐅᒻᒪᖅᑯᑎᓄᑦ 
ᐊᑭᖏᓐᓄᑦ ᖃᐅᔨᓴᖅᑎᓄᑦ.  
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᒃᑯᐊ ᐅᓂᒃᑳᑦ ᐅᓂᒃᑳᖅᓯᒪᔪᑦ 
ᑖᔅᓱᒥᖓ ᑲᑎᒪᔩᑦ ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᓇᒃᑏᑦ ᑲᑎᒪᔨᒃᑯᑦ ᐱᓕᕆᐊᕆᑎᓐᓇᒃᑭᑦ ᐊᒻᒪ 
ᑖᔅᓱᒧᖓ ᐆᒻᒪᖅᑯᑎᓕᕆᔨᒃᑯᓐᓄᑦ ᑲᒪᔨᐅᔪᒧᑦ 
ᒥᓂᔅᑕᒧᑦ ᐅᓂᒃᑳᓱᖑᓪᓗᑎᒃ. ᑖᓐᓇ ᑭᐅᔪᖅᑕᕋ 
ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑑᔪᖅ. ᐃᓚᒋᐊᕈᑎᒃ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᒐᒪ 
ᑖᒃᑯᐊᒎᖅ ᑐᓂᔾᔪᑕᐅᕌᓪᓚᓚᐅᕐᒪᑕ ᒥᓂᔅᑑᔪᒧᑦ 
ᑕᐃᑦᓱᒧᖓ. ᐃᒻᒪᖄ ᑲᑎᒪᒋᐊᕐᒥᒍᑦᑕ ᑖᒃᑯᐊ ᐅᕙᓂ 
ᓴᖅᑭᑕᐅᔪᓐᓇᕐᓂᐊᖅᑯᑦ ᐆᒪ ᐃᓗᐊᓂ, ᖁᔭᓐᓇᒦᒃ, 
ᐅᐱᓐᖓᔅᓵᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᓱᓕ  



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

506

ᑕᑯᓚᐅᖅᓯᒪᓐᖏᓇᑦᑎᒍᑦ ᐅᓂᒃᑳᖑᔪᑦ 
ᓴᖅᑭᑕᐅᔪᒫᖅᑑᒐᓗᐊᑦ ᑭᓯᐊᓂ ᐅᐱᕐᖓᒃᓵᖅ 
ᓴᖅᑭᓛᕐᒪᖔᑕ ᐅᖃᓪᓚᕆᒍᓐᓇᖏᑦᑐᖓ ᒫᓐᓇ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑐ 
ᖁᔭᓐᓇᒦᖅᐸᕋᓗ. ᐅᖃᖅᑎᑦᑎᔩ, ᑕᒪᓐᓇ 
ᐊᑭᑦᑐᕆᐊᕐᓂᖅ ᐊᖏᓗᐊᓐᖏᒃᑲᓗᐊᖅᖢᓂ ᑕᒫᓂ 
ᓄᓇᕗᑦ ᐃᓗᐊᓂ ᐊᔪᖅᓴᖅᑑᑎᖃᐅᖅᖢᑕ 
ᐊᑭᑐᒋᔭᐅᓕᖃᑦᑕᕐᒪᑦ. ᐊᒻᒪ ᐃᓚᖏᑦ ᓇᒻᒥᓂᖅ 
ᐃᒡᓗᖃᖅᑑᒻᒪᑕ. 
 
ᑕᐃᒪᖃᐃ ᐱᔪᓐᓇᖅᓯᑐᐊᕈᓂ ᐅᕗᖓ 
ᓴᖅᑭᑲᐅᑎᒋᐊᕈᒫᖅᐹ ᑖᓐᓇ ᐅᓂᒃᑳᖅᓯᒪᔪᖅ? 
ᒥᓂᔅᑑᑉ ᑖᒃᑯᐊ ᓯᕗᓕᖅᑏᑦ ᕿᒥᕐᕈᐊᓚᐅᖅᑎᓪᓗᒋᑦ. 
ᐱᔪᓐᓇᖅᓯᑐᐊᕈᓂᖃᐃ ᓴᖅᑭᑲᐅᑎᒋᐊᕈᒫᖅᐹ? 
ᐅᖃᐅᓯᕆᔪᒪᓐᓇᕐᓂᐊᕐᒪᑦ ᑖᔅᓱᒪᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᖃᐅᒻᒪᖅᑯᑎᓄᑦ 
ᐊᑭᖏᓐᓄᑦ ᖃᐅᔨᓴᖅᑎᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᒃᑯᐊ ᐱᔾᔪᑎᒋᖅᑲᐅᔭᒃᑲ 
ᑕᐃᒪᐃᓕᖓᑐᐃᓐᓇᖅᑐᑦ. ᒫᓐᓇ ᑕᒪᒃᑯᓂᖓ 
ᐊᑭᑦᑐᕆᐊᕈᑎᔅᓴᖏᓐᓂᒃ ᑐᒃᓯᕋᕐᕕᐅᓯᒪᑐᐃᓐᓇᕋᑦᑕ. 
ᑖᒃᑯᐊ ᑐᒃᓯᕋᖅᓯᒪᔪᑦ ᑕᒪᑐᒥᖓ 
ᑭᐅᔪᓐᓇᖅᓯᕙᓪᓕᐊᓂᐊᕐᒪᑕ ᐆᒻᒪᖅᑯᓯᕆᔨᒃᑯᑦ 
ᒥᓂᔅᑕᖓᑦ ᑭᐅᔪᓐᓇᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᓇᑦᑎᓕᒻᒧᑦ. 

ᖃᖓᑕᓲᒃᑰᖃᑦᑕᕐᓂᖏᑦ ᐅᖅᑯᓴᕈᓐᓇᕋᑎ 
(ᐅᒡᔪᖅ) 

ᐅᒡᔪᖅ: ᖁᐊᓇᕐᓗᐊᖅᑯᑎᑦ, ᐅᖃᖅᑎᑦᑎᔩ. 
ᐅᕙᑦᑎᐊᖅ ᑕᒻᒪᕋᓗᐊᕋᒪ ᒪᒥᐊᓪᓛᖅᑯᖓ ᐅᕙᒻᓂᒃ 
ᕼᐋᒃᑯᖓ ᕼᐅᖁᑕᐅᓐᖏᒋᕗᖓ ᑮᓕᐅᕋᒪ 
ᐆᓪᓕᐊᕼᐋᖅᑐᖓ ᑕᒻᒪᕋᓗᐊᕋᒪ ᑕᐃᒃᑯᓄᖓ 
ᒪᒥᐊᓪᓗᐊᖅᑯᖓ. ᑭᕼᐃᐊᓂ ᓇᒡᓕᒋᔭᐅᒻᒪᕆᒻᒪᑕ 
ᑕᓗᕐᔪᐊᒥᐅᓂᑦ ᓇᑦᑎᓕᒻᒥᐅᑕᓂᑦ 
ᖃᐅᔨᒪᖁᑦᑎᐊᖅᑕᒃᑲ. 
 
ᑖᒻᓇ ᐊᐱᕆᔪᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑖᑉ, ᑕᒑᖅ ᑰᓕ. 
 
ᑖᕙᓂ ᓇᑦᑎᓕᒻᒥᐅᓂ ᐋᓐᓂᐊᕐᕕᓕᐊᖅᑐᑦ 
ᑲᓇᐃᑎᐊᓐ ᓄᐊᑦ ᑰᖃᑦᑕᕐᒪᑕ. ᑐᕼᐊᖃᑦᑕᓕᕋᒪ 
ᑎᒻᒥᖃᑦᑕᖅᑐᑦ ᐆᓐᓇᐃᑦᑐᐊᓘᑎᓪᓗᒍ 
ᐆᓇᖁᑎᖃᖃᑦᑕᓐᖏᒻᒪᑕ ᑖᓐᓇ ᑎᒻᒥᕼᐆᖅ. 
ᕿᖃᖑᓪᓗᑎᒃ ᐆᓐᓇᕼᐅᒃᖢᑎᒃ 
ᔭᓗᓇᐃᓕᐊᖃᑦᑕᕐᒪᑕ. ᑖᒻᓇ ᑕᑯᒋᐊᕈᓐᓇᖅᐸᐅᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑖᑕ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒃ ᑖᒃᑯᐊ ᐅᖃᐅᓯᐅᔪᑦ ᐊᒻᒪᓗ ᐃᒃᐸᒃᓴᖅ 
ᐊᑯᓪᓕᕐᒧᑦ ᑖᓐᓇ ᐅᖃᐅᓯᖃᓚᐅᖅᖢᓂ, ᑕᐃᓐᓇ 
ᐊᐱᖅᑯᑎᖃᓚᐅᕐᒪᑦ ᐊᑕᐅᓯᓪᓗᑐᕐᒥᒃ 
ᖁᔭᓐᓇᒦᓚᐅᖅᑕᕋ. 
 
ᑕᐃᒃᑯᐊ ᑳᓐᑐᕌᑦ ᐱᓕᕆᐊᖑᑎᓪᓗᒋᑦ ᑕᒪᒃᑯᐊ 
ᐅᖃᐅᓯᕆᔭᓯ ᐃᑲᔪᕐᓂᖃᓪᓚᑦᑖᕐᒪᑕ 
ᖃᐅᔨᒪᓂᐊᖅᐳᒍᑦ ᐊᒻᒪ ᑕᐃᒃᑯᐊ ᑳᓐᑐᕌᒃᑖᕐᓂᖅᐸᑕ 
ᑭᑐᑦ ᖃᐅᔨᒪᓐᖏᓇᑦᑕ, ᑕᐃᒪ ᑖᒃᑯᐊ 
ᐱᓕᕆᖃᑎᒌᓐᓂᐅᔭᕋᑦᑕ ᑲᑎᒪᔨᕋᓛᖃᖃᑦᑕᕐᒪᑕ, 
ᖃᐅᔨᓴᖅᑕᐅᓕᖅᐸᑕ ᓇᓪᓕᐊᑦ ᐱᐅᓛᖑᓛᕐᒪᖔᑕ 
ᒫᓐᓇ ᐅᖃᓐᓂᖅ ᐊᔪᖅᑐᖓ ᓇᓕᐊᖑᓇᔭᕐᒪᖔᖅ 
ᓱᓕ ᑕᐃᒃᑯᐊ ᐱᐊᓂᒃᓯᒪᓐᖏᒻᒪᑕ.  

ᑭᓯᐊᓂᓕ ᐱᓕᕆᕕᑦᑎᓐᓂ ᐃᒪᓐᓇᒃ 
ᐅᖃᖅᓯᒪᒐᓚᖃᑦᑕᖅᑐᒍᑦ ᑕᒪᒃᑯᐊ ᐃᓐᓇᐅᓗᐊᖅᑐᑦ 
ᑐᐊᕕᕐᓇᖅᑐᓪᓗ 
ᖃᓄᐃᓕᖓᒋᐊᒃᑲᓐᓂᕈᓐᓇᖁᓪᓗᒋᑦ 
ᑎᒻᒥᓲᒃᑰᕆᐊᖃᖅᐸᑕ. ᑖᓐᓇ ᑕᐃᑲᓂ 
ᖃᖓᑕᓲᓕᕆᔨ ᑳᓐᑐᕌᖃᖅᑐᖅ 
ᐊᖏᖃᑎᒋᓇᔭᕈᑦᑎᒍᑦ ᑕᐃᒪᓐᓇᐃᒍᓐᓇᖅᑰᖅᑐᖅ. 
ᑖᓐᓇ ᐃᓱᒪᒋᓪᓚᑦᑖᕐᓂᐊᖅᑕᕗᑦ. ᑕᐃᑲᓂᓗ ᑳᓐᑐᕌᒃ 
ᐊᑎᓕᐅᖅᑕᐅᓐᖏᓐᓂᖓᓂ 
ᑐᑭᓯᐅᒪᔾᔪᑎᑦᑎᐊᓂᖅᓴᐅᓗᑎᑦ 
ᐊᒃᓱᕉᓴᓗᐊᖃᑦᑕᕐᒪᑕ ᐃᓚᖏᑦ ᑕᒪᒃᑯᐊ 
ᐅᖃᐅᓯᕆᔭᖅᐱᑦ ᐊᔾᔨᖓᓄᑦ. ᑖᓐᓇ ᐃᒃᐱᓐᓂᐊᔭᕋ. 
ᐊᒻᒪ ᓄᓇᑦᑎᓐᓂ ᑕᐃᒪᐃᑦᑐᖃᖃᑦᑕᖅᖢᓂᐅᒻᒪᑦ. 
ᓇᒡᓕᓐᓇᖅᑐᒻᒪᕆᐅᖃᑦᑕᓚᐅᖅᖢᑎᒡᓗ. ᑕᐃᓐᓇᓗ 
ᐅᓪᓗᒥ ᓇᓪᓕᐅᓂᖅᓯᐅᖅᑐᖅ ᐅᕙᓐᓄᑦ 
ᐅᖃᓪᓚᓚᐅᖅᓯᒪᒻᒥᔪᖅ 
ᐱᓚᒃᑕᐅᖃᑖᖃᑖᓚᐅᕐᓗᐊᖅᖢᓂ ᐊᑯᓂᓗᐊᕌᓗᒃ 
ᑎᒻᒥᓲᒃᑰᓚᐅᖅᓯᒪᓪᓗᓂ. ᑕᒪᒃᑯᐊ ᐅᕙᑦᑎᓐᓄᑦ 
ᐃᑉᐱᒋᓪᓚᑦᑖᕋᑦᑎᒍᑦ ᒐᕙᒪᒃᑯᓐᓃᒃᖢᑕ ᑖᓐᓇ 
ᐅᔾᔨᕆᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 

ᓇᓖᕌᕋᔅᓴᐃᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᕼᐊᓐᑐ ᑐᑐ. 
 
ᒥᓂᔅᑕᒥ ᐅᖃᐅᓯᖃᖅᑎᓪᓗᒍ ᐃᑉᐸᔅᓴᖅ ᑕᒪᒃᑯᐊ 
ᓇᓖᕋᕈᑕᐅᔪᓐᓇᖅᑐᑦ ᑐᑭᓯᒋᐊᕐᕕᒋᒃᑲᓐᓂᕈᒪᒧᑦ 
ᐊᐱᖅᓱᕈᒪᔪᖓ ᐅᖃᓚᐅᕐᖓᑦ 
ᖃᓄᖅᑑᕈᑕᐅᒍᓐᓇᖅᑐᓂᑦ ᓇᓖᕌᕈᑕᐅᒍᓐᓇᖅᑐᓂᑦ. 
ᑐᑭᓯᐅᒪᓚᐅᖅᓯᒪᒐᓗᐊᕋᒪ ᐃᓕᓐᓂᐊᕆᐊᖅᑐᒥ 
ᓇᓗᓇᐃᒃᑯᑕᖅᑕ ᐸᐃᑉᐹᑖᖅᑐᓂ ᐱᔭᕇᕈᑎᒥᒃ. 
ᑕᐃᒪᓕ ᑖᒃᑯᐊ ᐅᖃᐅᓯᕆᔭᖏᑦ ᐃᒃᐸᔅᓴᒃ 
ᓇᓖᕌᕈᑕᐅᒍᓐᓇᖅᑐᑦ ᐃᓚᐅᑎᓯᒪᓪᓗᒋᐅᕙ ᐅᕝᕙᓗ 
ᑕᐃᒃᑯᐊ ᐃᓕᓐᓂᐊᖅᑕᐅᓲᑐᐊᓄᑦ 
ᑕᐃᒪᐃᑦᑐᑐᐃᓐᓇᕐᒥᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᖅᑐᒍ ᐊᐱᕆᕋᑖᕐᖓᑦ ᒥᔅᑕ 
ᐃᐊᓕᐊᑦ. ᑖᓐᓇ ᐊᔾᔨᒌᓐᖏᑦᑐᓂᑦ ᕿᒥᕐᕈᔪᒍᑦ 
ᑕᒪᒃᑯᐊ ᐃᓕᓐᓂᐊᕕᒻᒥ ᓄᖅᑲᖅᑕᐃᓕᒪᖁᓪᓗᒋᑦ 
ᐃᓕᓐᓂᐊᖅᑎᐅᔪᑦ. ᑕᐃᒫᒃ 
ᑲᔪᖏᖅᓴᐅᑎᖃᖅᓯᓇᖅᑐᑕ 
ᐱᔭᕆᐅᕆᐊᖃᕐᓂᖏᓪᓗ ᑕᐃᒃᑯᐊ 
ᕿᒥᕐᕈᔭᐅᕙᓪᓕᐊᓪᓗᑎᑦᑕᐅᖅ ᖃᓄᖅ ᖃᓄᐃᑦᑐᑦ 
ᐊᔾᔨᒌᓐᖏᑦᑑᒐᔭᕐᒫᑕ. 
 
ᑕᐃᒪᓕ ᑐᑭᓯᐅᒪᔪᖓ, ᐅᖃᖅᑎᑦᑎᔩ, 
ᐱᔭᕇᕐᓂᐊᕐᓗᓂ ᑕᒪᒃᑯᓄᖓ 
ᐃᓕᓴᕐᓗᐊᖅᑕᐅᕙᑦᑐᓄᑦ ᓈᓴᐅᓯᕆᓂᖅ, 
ᖃᓪᓗᓈᑎᑐᓪᓗ. ᑕᒪᒃᑯᓄᖓ ᐃᓚᒋᔭᐅᓐᓂᖅᑲᑕ 
ᐊᓯᐊᒍᑦ ᐃᓚᖏᑦ ᑕᐃᒃᑯᐊ 
ᐃᓕᓴᕆᔭᐅᔾᔪᑎᒋᒐᔭᖅᑕᖏᑦ ᐱᔭᕇᕆᐊᓕᖏᓐᓄᑦ 
ᐊᔾᔨᒋᑦᑎᐊᖏᐊᕐᔪᑦᑕᖓᓂ ᓇᓗᓇᐃᒃᑯᑕᕐᒥᒃ 
ᐱᓗᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᑦᑎᐊᕐᓂᐊᕋᒪ, ᒍᕋᐃᑦ 9-ᒦᓪᓗᖓ 
ᐃᓕᓐᓂᐊᖅᑎᐅᒐᒪ ᓯᓚᑦᑐᓴᕐᕕᒻᒨᕈᒪᓐᓂᕈᒪ 
ᐱᔭᕇᖅᓯᒪᓕᕈᒪ, ᑖᒃᑯᐊ 
ᐃᓕᓐᓂᐊᕈᑕᐅᓪᓗᐊᑕᖅᐸᑦᑐᑦ ᐊᑐᕐᓗᒋᑦ 
ᐱᔭᕇᕈᓐᓇᕋᔭᖅᑯᖓ ᑕᐃᒃᑯᐊ ᐃᓕᔭᐅᖃᑦᑕᕐᓗᑎᑦ 
ᓯᓚᑦᑐᓴᕐᕕᔾᔪᐊᒧᑦ? ᑕᐃᓐᓇ ᒪᓕᒃᑲᔭᖅᑲᕋ ᑖᓐᓇ 
ᑕᐃᓐᓇ ᐱᓐᖏᓪᓗᒍ ᓇᓗᓇᐃᒃᑯᑕᖅᑖᕈᑕᐅᔪᖅ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᑭᓯᐅᒪᔭᕋᐃᓛᒃ ᐊᔾᔨᒌᒃᑲᔭᓐᖏᒻᒪᑕ. 
ᒫᓐᓇᐅᔪᕐᓕ 
ᐃᓕᓐᓂᐊᖅᑕᐅᓪᓚᔭᕆᐊᖃᓗᐊᓐᖑᐊᖃᑦᑕᖅᑐᑦ 
ᐱᔭᕇᕈᓐᓇᖅᓯᓂᐊᖅᑎᓪᓗᒋᓪᓕ. 
 
ᐃᓱᓕᑦᑎᔪᓐᓇᖅᓯᓂᐊᖅᑎᓪᓗᒋᑦ ᑕᒪᒃᑯᓄᖓ, 
ᐆᒃᑑᑎᒋᓗᒍ, ᓄᓇᓕᓐᓂ ᐃᓚᒌᓂᓪᓗ 
ᐃᓕᓐᓂᐊᕈᒪᓐᓂᖅᑲᑕᓘᓐᓃᑦ ᐃᒫᒃ 
ᐃᖅᑲᓇᐃᔮᖅᑖᕈᒪᓐᓂᖅᑲᑕ ᑕᐃᒃᑯᓄᖓ 
ᑲᒪᒋᔭᐅᔭᕆᐊᖃᖅᑐᓄᑦ ᐃᓐᓇᐅᔪᓄᑦ 
ᑲᒪᔨᐅᒍᓐᓇᕐᓗᑎᑦ ᐅᕝᕙᓘᓐᓃᑦ ᑕᒪᒃᑯᓄᖓ 
ᓴᓇᔨᐅᓂᕐᒧᑦ. ᑕᐃᒫᕈᔪᒃ ᑐᕌᖓᓗᑎᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒃᑯᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐃᑲᔪᖅᑐᖅᑎᐊᕋᓗᐊᖅᑐᒍ ᑭᓯᐊᓂ ᑖᒃᑯᐊ 
ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᐊᓯᐊᒎᕐᕕᖃᕐᓂᖅᓴᐅᑎᑦᑎᔪᑦ 
ᐃᓕᓐᓂᐊᕕᒻᒦᓴᐃᓐᓇᓂᖅᓴᐅᖁᓪᓗᒋᑦ. ᑭᓯᐊᓂ 
ᒍᕋᐃᑦ 9-ᒦᓪᓗᓂ ᐃᓅᓱᑦᑐᕋᓛᖑᓪᓗᓂ ᑕᐃᒫᒃ 
ᐃᓱᒪᓕᐅᕋᓱᓪᓗᓂ ᐃᒫᒃ ᐃᓛ ᑕᐃᒃᑯᓄᖓ 
ᐃᓕᓐᓂᐊᖅᑕᐅᔭᕆᐊᖃᓗᐊᓐᖑᐊᖃᑦᑕᖅᑐᓄᑦ.  
 
ᑕᐃᒪᓕ ᖃᓄᑎᒋ ᐃᑲᔪᖅᑕᐅᑎᒋᖃᑦᑕᖅᑲᑦ ᑕᐃᒫ 
ᐃᓱᒪᓕᐅᖅᑐᒥᓂᐅᑉᐸᑕ, ᓲᕐᓗ ᐃᓅᓯᕐᒧᑦ  

ᐃᓱᒪᓕᐅᕈᑎᒋᒻᒪᒍ? ᐅᖃᖃᑦᑕᖅᓯᒪᒻᒥᒐᕕᑦ 
ᒪᕐᕈᐃᓐᓇᐅᒻᒪᑎ ᐃᓅᓯᓕᕆᓂᕐᒧᑦ, ᑭᒃᑯᓐᓄᑦ 
ᐃᑲᔪᖅᑕᐅᕙᑉᐸᑕ ᑕᐃᒫᒃ ᐃᓱᒪᓕᐅᖅᑎᓪᓗᒋᑦ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᑭᓯᐅᒪᔭᒃᑯᓪᓕ ᐊᑐᓂ ᐃᓕᓐᓂᐊᕐᕕᐅᔪᑦ, 
ᐃᖅᑲᓇᐃᔭᖅᑎᐅᔪᑦ ᐃᑲᔪᖃᑦᑕᕋᔭᖅᑐᑦ 
ᐃᓕᓐᓂᐊᖅᑐᓂᒃ ᑐᑭᓯᑦᑎᐊᕋᓗᐊᕐᒪᖔᑕ 
ᖃᐅᔨᒪᑦᑎᐊᖅᑎᑕᐅᓗᑎᓪᓗ ᖃᓄᖅ 
ᐊᑦᑐᐃᓂᖃᓂᐊᕐᒪᖔᑦ ᐃᓕᓐᓂᐊᕈᒪᔭᖏᓐᓂᒃ. 
 
ᐊᓪᓛᓘᓐᓃᑦ, ᐋᖅᑮᓯᒪᔪᒍᑦ ᑎᑎᕋᖅᓯᒪᔪᒥᑦ 
ᒐᕋᐃᖃᖅᑐᑦ 7-8 
ᐃᓱᒪᖅᓴᖅᓯᐅᕈᓐᓇᖅᓯᕙᓪᓕᐊᖁᓪᓗᒋᑦ ᖃᓄᖅ 
ᐃᓱᒪᓕᐅᕆᐊᖃᕐᓂᐊᕐᓂᖏᓐᓂ ᖁᑦᑎᓂᖅᓴᒧᑦ 
ᐃᓕᓐᓂᐊᕐᕕᒻᒨᓚᐅᖏᓐᓂᖓᓂ. ᒫᓐᓇᐅᔪᖅ 
ᐱᒋᐊᖅᓴᕋᐃᓐᓂᖅᓴᐅᕙᓕᖅᑐᒍᑦ ᐃᓛᓐᓂᒃᑯᑦ 
ᖃᐅᔨᒪᕙᒃᑲᑦᑕ ᓯᕗᓂᓪᓗᐊᑲᓪᓚᖓᒍᑦ 
ᐊᑲᐅᓂᖅᓴᐅᒐᔭᕐᒪᑦ ᓱᒍᒪᒻᒪᖔᑕ, ᖃᐅᔨᒪᓗᑎᓪᓗ 
ᖃᓄᖅ ᐊᑦᑐᐃᓂᕆᔭᖏᓐᓂᑦ, 
ᖃᓄᐃᓘᕈᒪᓂᖏᓐᓂᑦ, ᖃᓄᖅ 
ᐃᓕᓐᓂᐊᕈᒪᓐᓂᖅᑲᑕ ᐃᓕᓐᓂᐊᖅᑎᒥᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᑭᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑎᑦᑎᔩ. 
ᒥᓂᔅᑕ ᐅᖃᓚᐅᕐᒥᒻᒪᑦ ᖃᓄᖅ ᑖᓐᓇ  

ᐱᓕᕆᐊᖑᒻᒪᖔᑦ. ᖃᖓᓕ ᓂᕆᐅᑉᐱᓯ  
ᐋᖅᑭᑦᓯᒪᔪᐃᓐᓇᐅᓕᓛᕆᐊᖏᑦ ᑖᒃᑯᐊ 
ᐊᔾᔨᒌᖏᑦᑐᑦ? ᐃᓕᓐᓂᐊᕐᓇᐅᔪᒫᖅᑐᒥᑦ 
ᐅᕝᕙᓘᓐᓃᑦ ᐊᕐᕌᒎᒃ ᒪᕐᕉᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᑭᓯᐅᒪᔭᕋᓕ, ᑖᒃᑯᐊ 12, 13 
ᐊᕐᕌᒍᖓᓂᖃᐃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ. 
 
ᐊᐱᖅᑯᑦ 078 - 3(3): ᒐᕙᒪᒃᑯᑦ ᓄᓇᓯᐅᑎᖏᑦ 

ᐊᑐᖅᑕᐅᖃᑦᑕᕐᓂᖏᓐᓄᑦ ᐊᑐᐊᒐᐃᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᑎ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᓄᓇᓕᓐᓂᑦ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. 
 
ᐅᑐᐱᕆ 29 ᐊᕐᕌᓂ ᐊᐱᖅᓱᓚᐅᖅᓯᒪᒐᒃᑯ 
ᓄᓇᓯᐅᑏᑦ ᐊᑐᖅᑕᐅᓂᖏᓐᓄᑦ 
ᑐᖁᔪᖃᓚᐅᖅᓯᖅᒪᒻᒪᑦ ᓄᓇᕗᒻᒥᑦ ᒐᕙᒪᒃᑯᑦ 
ᓄᓇᓯᐅᑎᖓᓄᑦ. ᑕᐃᒪ ᑕᐃᒃᑯᐊ 
ᐊᐅᓪᓚᑎᑦᑎᕕᐅᓚᐅᖅᓯᒪᕙ 
ᐃᖅᑲᓇᐃᔭᖅᑎᐅᔪᓂᓛᒃ ᑐᖁᔪᖃᓚᐅᖅᑎᓪᓗᒍ 
ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐅᖃᖅᑎᑦᑎᔩ, ᑖᓐᓇ ᖃᐅᔨᒪᓪᓚᕆᖏᓇᒃᑯ 
ᓄᓇᓕᓐᓂ ᐅᖃᓚᐅᖅᓯᒪᒐᒪ ᒥᓂᔅᑕᒧᑦ  

ᐃᖅᑲᓇᐃᔭᖅᑎᖁᑎᓕᒫᕗᑦ ᐃᖅᑲᐃᑎᒋᐊᖅᓯᒪᕙᕗᑦ 
ᒪᓕᖃᑦᑕᖁᓪᓗᒋᑦ ᒪᓕᑦᑕᐅᒋᐊᓕᓐᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑦ, ᖃᓄᕐᓕ ᑕᐃᒫᒃ ᐊᑐᖅᑕᐅᒐᓗᐊᕐᒪᖔᑕ 
ᖃᐅᔨᒪᓇᕝᓱᖃᑦᑕᖅᑲᑦ ᓄᓇᓕᓐᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ ᑕᒪᒃᑯᓇᓂ 
ᐊᔾᔨᒌᖏᑦᑐᓂ ᐅᖃᖃᑎᒌᖃᑦᑕᖅᓯᒪᓪᓗᑕ ᑕᐃᒃᑯᐊ 
ᒪᓕᓲᕗᑦ. ᐅᖃᐅᔾᔨᒋᐊᖃᑦᑕᖅᑐᒍᑦ 
ᐃᖅᑲᓇᐃᔭᖅᑎᑎᓐᓂᑦ ᒪᓕᒋᐊᖃᕐᖓᑕ 
ᓄᓇᓯᐅᓯᔭᕐᓂᐊᑎᓪᓗᒋᑦ. 
 
ᐊᓪᓛᓘᓐᓃᑦ ᐱᓕᕆᕕᒋᔭᕗᑦ ᑕᐃᒃᑯᐊ ᐊᓯᖏᓐᓄᑦ 
ᐊᐅᓪᓚᖅᑎᑕᐅᓯᒪᔪᑦ ᖃᐅᔨᒪᔾᔪᑕᐅᖃᑦᑕᓂᐊᕐᖓᑕ. 
ᐊᖏᔪᖅᑲᐅᑎᖏᓪᓗ ᖃᐅᔨᒪᔾᔪᑕᐅᓂᐊᖅᑐᓂᒃ. 
ᐊᑎᓕᐅᖃᑦᑕᓂᐊᕐᖓᑕ ᒐᒪᒃᑯᓐᓄᑦ ᐊᑐᕐᓗᒋᑦ. 
ᑕᐃᒫᒃ ᖃᐅᔨᒪᕙᑦᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓂᖅᑎᑕᐅᒋᐊᖅᓯᒪᔪᖅᑕᖃᖅᑳ ᐊᕐᕌᒎᓐᓂᒃ ᒪᕐᕉᓐᓂ 
ᐃᒫ ᐊᑐᕐᓂᓗᓐᓂᖏᓐᓄ, ᓄᓇᓯᐅᒥᑦ 
ᐊᑐᕐᓂᖏᓐᓄᑦ ᒐᕙᒪᒃᑯᑦ ᐱᖁᑎᖏᓐᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᓯᐅᑎᐅᔪᑦ, 
ᐱᓗᐊᖅᑐᒥᑦ ᐅᕙᒍᑦ ᐱᓕᕆᕕᖓᓐᓂᑦ, ᓄᓇᓕᓐᓂᑦ 
ᑐᐊᕕᕐᓇᖅᑐᖃᖅᑲᑦ ᐅᖄᓚᕕᐅᖅᑳᓲᖑᔪᒍᑦ 
ᐅᕝᕙᓘᓐᓃᑦ ᒐᕙᒪᒃᑯᑦ ᐃᓪᓗᖁᑎᖏᑦ 
ᐅᓐᓄᐊᒃᑰᒐᓗᐊᖅᑲᑦ, ᓇᒦᒃᑲᓗᐊᖅᑲᑦ. ᑕᐃᒃᑯᐊ 
ᑕᐃᒪᐃᑦᑐᖃᖅᑎᓪᓗᒍ ᐊᑐᕆᖃᓲᖑᒻᒪᑕ, ᐃᒫᒃ 
ᐊᐃᔅᓯᕐᓗᑎᑦ ᑭᓯᐊᓂᐅᒐᔭᕐᖓᑕ, ᐃᓛᓐᓂᒃᑯᑦ 
ᐊᑲᐅᓈᕋᔭᓐᖏᒻᒪᑦ ᐊᑐᐃᓐᓇᖃᖏᓪᓗᓂ 
ᓄᓇᓯᐅᑎᓂᒃ. 
 
ᑕᕝᕙᓂ ᐱᓕᕆᕝᕕᖃᕋᑦᑕ ᐅᖄᓚᕕᐅᓯᖃᑦᑕᖅᑐᑦ 
ᐃᑲᕐᕋᑦ 24 ᐃᓗᐊᓂᑦ. ᑕᐃᒪᐃᑎᓪᓗᒍ 
ᓄᓇᓯᐅᓯᔭᖅᐸᑦᑐᑦ ᑭᓯᐊᓂᓕ ᐊᑐᖃᑦᑕᖅᑎᓪᓗᒋᑦ 
ᓄᓇᓯᐅᑎᑦᑎᓐᓂᒃ ᐊᑎᓕᐅᕝᕕᑦᑕᖃᓲᖑᔪᖅ. 
ᑖᒃᑯᐊᓗ ᒪᓕᑉᐸᑦᑐᑎᒃ. ᖃᐅᔨᒪᓐᖏᓐᓇᒪᓕ 
ᐃᓂᖅᑎᕆᔪᖃᕆᐊᖃᖅᓯᒪᒻᒪᖔᑦ, ᐅᕙᖓᓕ 
ᐱᓕᕆᕕᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᖅᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 
ᓯᐅᓪ (ᑕᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓱᓕ 
ᓇᓗᓇᓐᖓᑦ ᑭᒃᑯᑦ ᐊᑐᐊᒐᐅᔪᓂᒃ ᓄᓇᓕᓐᓂ, 
ᑖᒃᑯᐊ ᒐᕙᒪᒃᑯᓐᓂ ᓄᓇᓕᓐᓂᑦ ᑖᒃᑯᐊ  
ᐱᔨᑦᓯᖅᑎᐅᔪᑦ  

ᒪᓕᑉᐸᒃᑲᓗᐊᕆᕗᖅᑲᐃ ᑕᒪᒃᑯᐊ ᕼᐋᒻᓚᒃᑯᓐᓂᑦ 
ᐃᖅᑲᓇᐃᔭᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 
ᖃᓄᒃᑲᓐᓂᑭᐊᕐᖏᓐᓇ ᓇᓗᓇᐃᕈᓐᓇᖅᑕᕋ. 
ᓄᓇᓕᐅᔪᑦ ᓇᒻᒥᓂᖅ ᒪᓕᒐᖃᕐᖓᑕ 
ᐊᑐᐊᒐᖃᐅᒻᒥᔪᑦ ᐃᓛᒃᑯᑦ. ᒐᕙᒪᐅᖕᒥᖕᒪᑕ. 
ᐊᐅᓚᒻᒥᔪᑦ ᓄᓇᓯᐅᑎᖃᐅᖅᑐᑎᒃ ᑕᕝᕙᓂ 
ᓄᓇᓕᐅᓂᑦ ᕼᐋᒻᓚᖏᓐᓂᒃ, ᓄᓇᕘᑉ ᒐᕙᒪᒃᑯᖏᑕ 
ᑲᒪᒋᖏᒻᒪᒋᑦ ᑕᐃᒃᑯᐊ ᓄᓇᓕᐅᔪᑦ 
ᓄᓇᓯᐅᑎᖃᒻᒪᑕ. 
 
ᐅᕙᒍᓪᓕ ᒐᕙᒪᐅᓪᓗᑕ ᐃᓛᒃ ᑕᕝᕗᓃᑎᓪᓗᖓ 
ᒥᓂᔅᑕᐅᑎᓪᓗᖓᓗ ᐊᐅᓚᑦᑎᓇᓱᔾᔮᓐᖏᑦᑐᖓ 
ᖃᓄᖅ ᓄᓇᓕᓐᓂᑦ ᓄᓇᓯᐅᑎᐅᔪᑦ 
ᐊᑐᖅᑕᐅᒋᐊᖃᒻᒪᖔᑕ. ᑕᐃᒪᐃᓕᓯᒪᒻᒥᔪᖓ 
ᓄᓇᓕᓐᓄᑦ ᐅᖃᒃᑲᓐᓂᖅᑯᖓ. ᑖᒃᑯᐊ ᕼᐋᒻᓚᒃᑰᔪᑦ 
ᓄᓇᓕᓐᓂᑦ ᑲᒪᔨᒋᔭᖃᖅᑐᑦ ᓄᓇᓯᐅᑎᖏᓐᓂᒃ 
ᐱᖁᑎᒋᔭᖏᓐᓂᓪᓗ. ᐱᖃᓯᐅᑎᒻᒥᔪᑦ ᕼᐋᒻᓚᒃᑯᑦ 
ᓄᓇᓯᐅᑎᖏᑦ. ᕼᐋᒻᓚᒃᑯᑦ ᑲᒪᒋᔭᖃᕐᖓᑕ 
ᒪᓕᒋᐊᖃᖅᑕᒥᒃ ᐃᒻᒥᓂᒃ ᒪᓕᒐᕆᔪᒪᔭᒥᓂᒃ. 
 
ᑕᒪᓐᓇ ᑐᑭᓯᑦᑎᐊᖏᒃᑯᕕᐅᒃ 
ᑐᑭᓯᓇᖅᓯᑎᒃᑲᓐᓂᕆᐊᕈᓐᓇᖅᑕᕋ ᒪᓕᒐᓕᐅᖅᑎᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᐊᐱᖅᑯᑦ 079 - 3(3): ᑕᓗᕐᔪᐊᒥ Hᐋᒻᓚᒃᑯᑦ 

ᐊᒡᓚᒡᕕᑖᖅᑲᐅᖓ (ᐅᒡᔪᖅ) 
 
ᐅᒡᔪᖅ: ᖁᐊᓇᕐᓗᐊᖅᑯᑎᑦ, ᐅᖃᖅᑎᑦᑎᔩ. ᑖᒻᓇ 
ᐊᐱᕆᔪᒪᔭᕋ ᓄᓇᓕᓐᓄᑦ ᒐᕙᒪᓕᕆᔨ ᒥᓂᔅᑕ. 

ᑕᐃᑲᓂ ᑕᓗᔾᔪᐊᒥᑦ ᕼᐋᒻᓚᒃᑯᓐᓂᒃ 
ᑎᑎᕋᕝᕕᓕᐅᕋᕼᐅᐊᒻᒪᑕ. ᕼᐊᓇᕉᑎᕆᒻᒪᑕ 
ᑕᕝᕙᐅᔪᖅ ᐅᐱᓐᖔᓪᓗ ᐃᓂᖅᑕᐅᒍᓂ 
ᐊᒻᒪᖅᑕᐅᔪᒻᒦᒻᒪᑦ. ᑭᕼᐃᐊᓂ ᐃᓗᓕᒃᓴᐃᒡᒎᖅ 
ᑎᑭᓐᖏᒻᒪᑕ ᐃᑉᐸᒃᓵᓂ ᐊᐱᕆᒐᑉᑯ, ᐅᑭᐊᒃᓵᕉᖅ 
ᑭᕼᐃᐊᓂ ᐅᒥᐊᕐᔪᐊᒃᑯᑦ ᑎᑭᓐᓂᐊᒻᒪᑕ. 
ᕼᐅᓇᓕᑭᐊᖅ ᐱᔾᔪᑎᒋᓪᓗᒍ 
ᓂᕆᐅᒋᔭᐅᑦᑎᐊᕋᓗᐊᒻᒪᑕ ᑖᑉᑯᐊ ᐃᓗᓕᔅᓴᐃᑦ 
ᑎᑎᕋᕝᕕᐅᑉ? ᕼᐅᓇᑭᐊᖅ ᐱᔾᔪᑎᒋᓪᓗᒍ 
ᑎᑭᓐᖏᑦᑐᕕᓃᑦ, ᐅᕝᕙᓘᓐᓃᑦ 
ᑮᓇᐅᔭᖃᓐᖏᓐᓇᑦᑕ? ᑖᒃᑯᐊ ᐊᐱᖅᑯᑕᐅᓯᒪᒻᒪᑕ 
ᕼᐋᒻᓚᒃᑯᓐᓂ ᑕᓗᔾᔪᐊᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᖁᕕᐊᓇᓪᓗ ᐊᐱᖅᑯᑎᒋᒐᓐᓂ. ᑖᒃᑯᐊ ᐃᒡᓗᔾᔪᐊᑦ 
ᓄᑖᑦ ᓇᑉᐸᖅᑕᐅᔭᕌᖓᑕ ᐃᓗᓕᒃᓴᖏᑦ 
ᐱᓕᕆᐊᕆᖃᑦᑕᓐᖏᑕᕋᓗᐊᕗᑦ ᕼᐋᒻᓚᓐᓄᑦ. 
 
ᑭᓯᐊᓂ ᑕᒪᑐᒪᓂ ᐃᑲᔪᓚᐅᕋᑦᑎᒍᑦ ᕼᐋᒻᓚᒋᔭᖓ 
ᑕᓗᔾᔪᐊᑉ. ᑕᐃᑲᓂ ᐅᑭᐊᒃᓵᖅ 2010 ᐅᑭᐊᒃᓵᖅ 
ᐃᓗᓕᔅᓴᖏᑦ ᑎᑭᓴᖅᑕᐅᓚᐅᒻᒪᑕ 
ᐅᒥᐊᔾᔪᐊᖃᕈᓐᓇᐃᓕᓯᒪᓕᖅᑎᓪᓗᒍ. ᑕᐃᒪᓐᓇᒧᑦ 
ᑖᒻᓇ ᐃᒡᓗᔾᔪᐊᖅ ᐱᐊᓂᒃᑕᐅᑉᐸᑦ, ᑕᐃᒃᑯᐊ 
ᕼᐋᒻᓚᑦ ᐃᓗᓕᖁᑎᒋᔭᖏᑦ 
ᐊᑐᖅᑕᐅᑲᓚᐅᓪᓗᑎᐅᓂᐊᖅᑐᔅᓴᐅᔪᖅ 
ᐅᒃᑯᐃᕋᔭᓐᓂᖅᐸᑦ, ᐅᒥᐊᔾᔪᐊᖅ ᑎᑭᓚᐅᖅᑎᓐᓇᒍ. 
ᒫᓐᓇ ᐃᓂᖅᓯᒪᓐᖏᒻᒪᔅᓱᓕ. ᐃᓂᖅᐸᑦ, 
ᐃᓂᕋᔭᓐᓂᖅᐸᑦ ᐅᒥᐊᔾᔪᐊᑦᑕᐅᓚᐅᖅᑳᖅᑎᓐᓇᒋᑦ, 
ᑕᐃᒃᑯᐊ ᐅᓗᓕᕆᔭᖏᑦ ᒫᓐᓇ ᕼᐋᒻᓚᑦ ᒫᓐᓇ 
ᐊᑐᖅᑕᖏᑦ ᐊᑐᖅᑕᐅᓗᑎᐅᓚᐅᐱᓪᓚᒋᐊᖃᕋᔭᖅᑐᖅ 
ᐅᒥᐊᔾᔪᐊᖅ ᑎᑭᓚᐅᖅᑎᓐᓇᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑐᒧᑦ. 
 
ᐊᐱᖅᑯᑦ 080 - 3(3): ᐅᓪᓛᕈᒥᑕᓐᓂᐅᕙᑦᑐᓄᑦ 

ᐊᐅᓚᓂᕆᔭᖓ (ᐃᐊᓕᐊᑦ) 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᐅᔪᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
 
ᐊᖏᕐᕋᓚᐅᖏᓐᓂᓐᓂ ᑐᑭᓯᐅᒪᑦᑎᐊᕈᒪᒐᒪ ᐅᓇ 
ᐅᖃᑦᑕᕈᓐᓇᓛᕋᒪ. ᑕᒪᒃᑯᓄᖓ 
ᐅᓪᓛᕈᒥᑕᓐᓂᐅᕙᑦᑐᑦ $500,000 
ᓯᕗᓂᔅᓴᖃᑦᑎᐊᓐᓂᒻᒧᑦ ᒪᓕᒐᓕᐅᕐᕕᒻᒥᑦ 
ᐱᔾᔪᑎᒋᓪᓗᒍ ᒥᓂᔅᑑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᓚᐅᕐᖓᑦ, ᑖᒃᑯᐊᒎᖅ ᐃᑲᔪᑐᐃᔪᑦ ᑕᒪᔅᓱᒥᖓ 
ᑭᓯᐊᓂ ᑮᓇᐅᔭᓂᑎᒍᑦ ᑲᒪᓐᖏᒻᒪᑕ. 
ᐊᐱᖅᑯᑎᒋᔪᒪᔭᕋᓕ, ᖃᓄᕐᓕ ᑕᐃᒪ 
ᐱᖃᓯᐅᔾᔨᓯᒪᖃᑦᑕᓂᐊᖅᑲ ᐃᓕᓐᓂᐊᕐᕕᐅᔪᓂᑦ 
ᐃᓕᓐᓂᐊᕕᓐᓂ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᑐᖏᓕᕆᔭᕋ ᐅᖃᓚᐅᖅᑐᖅ 
ᐅᑭᐊᔅᓵᖅ ᑭᓯᐊᓂ ᐊᐅᓚᔾᔭᒋᐊᕋᔭᕐᖓᑦ. 
ᑕᐃᒪᐃᓕᕙᓪᓚᐃᓚᐅᖅᑐᖅ. ᐊᒻᒪ ᑲᒪᒋᔭᕗᑦ 
ᑕᐃᒃᑯᐊ ᐊᐃᐳᕈ 1-ᒥ ᑭᓯᐊᓂ ᑮᓇᐅᔭᑦ ᐱᒐᔭᖅᑐᑦ. 
 
ᐄ, ᑭᓯᐊᓂ ᐱᓕᕆᖃᑎᖃᖃᑦᑕᖅᓯᒪᔪᒍᑦ 
ᐃᓕᓐᓂᐊᕐᕕᐅᔪᓂᑦ ᐊᒻᒪᓗ ᐅᖃᖃᑎᒋᕙᑦᑐᒋᑦ 
ᐊᖏᔪᖅᑲᐅᑕᐅᓯᒋᔭᖓ ᓄᓇᕗᒻᒥᐅᑕᐅᔪᑦ 
ᑕᒪᒃᑯᓂᖓ ᐅᓪᓛᕈᒻᒥᑕᑎᑦᑎᖃᑦᑕ 
ᐃᓚᐅᖃᑦᑕᖅᑐᑎ ᐊᖏᔪᖅᑲᐅᑎᖏᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
ᐊᔅᓱᕈᑦᑎᐊᕋᓱᓐᓂᐊᖅᑯᖓ ᑕᐃᒃᑯᐊ 
ᐅᖃᖃᑎᒋᔭᐅᑦᑎᐊᖅᓯᒪᒐᓗᐊᕐᒪᖔᑕ, ᑕᐃᒃᑯᐊᓗ 
ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᒫᒃ 
ᑐᓴᕐᕕᒋᒋᐊᖃᓪᓚᕆᒃᑲᑦᑎᒍ. ᑕᐃᒫᓪᓗ  
ᐋᖅᑭᓯᒪᓕᖅᑲᑦ ᐱᔭᕇᔭᖅᑕᐅᑦᑎᐊᕋᔭᖅᑯᑦ 
ᐊᖏᖃᑎᒌᒍᑎᒃᑯᓘᓐᓃᑦ. 

ᑭᓯᐊᓂ ᖃᐅᔨᒋᐊᒃᑲᓂᕆᐊᖃᕆᓪᓗᒍ. 
ᐅᖃᐅᑎᒍᓐᓇᖅᑕᕋ ᖃᐅᔨᒪᑦᑎᐊᓂᐊᖅᑐᒍᑦ 
ᓄᓇᓕᓐᓂᑦ ᑐᓴᐅᒪᑎᑕᐅᓗᑎᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᔭᕇᖅᓯᒪᓕᖅᑲᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪᓕ ᒫᓐᓇᐅᔪᖅ ᑐᒃᓯᕋᕐᕕᐅ ᖃᓄᖅ 
ᐱᓇᓱᒍᓐᓇᕐᒪᖔᑕ ᐋᖅᑭᓯᓯᒪᔪᔪᖃᓐᖏᑦᑑᖅ 
ᐊᐅᓚᑦᑎᔪᒪᓐᓂᖅᑲᑕ ᐅᓪᓛᕈᕐᒥᑕᕐᓂᕐᒥᒃ, 
ᑐᔅᓯᕋᕈᑎᓂᑦ ᐱᑕᖃᓐᖏᑦᑑᖅ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᑐᖏᓕᕆᔭᕋ ᐅᖃᓚᐅᖅᓯᒪᒻᒪᑦ 
ᑲᑎᒪᑐᐃᓐᓇᑎᓪᓗᑕ, ᑕᒪᒃᑯᐊ 
ᑐᔅᓯᕋᐅᑎᑎᒎᕐᓂᐊᕐᒪᖔᑕᓘᓐᓃᑦ ᐅᕝᕙᓘᓐᓃᑦ 
ᑭᓐᖒᒪᔭᐅᓪᓚᕆᓐᓂᖏᓐᓄᑦ ᓄᓇᓕᓐᓂ, ᑕᒪᒃᑯᐊ 
ᓱᕈᓯᑯᓗᐃᑦ ᓂᕆᔭᔅᓴᖃᑦᑕᖃᑦᑕᕋᓗᐊᕐᒪᖔᑕ. 
ᐅᖃᐅᔾᔭᐅᒋᐊᖃᕐᓂᐊᕐᒥᔪᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓂᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ. ᑕᒪᒃᑯᐊ 
ᐱᔭᕇᖅᓯᒪᓕᖅᐸᑕᓕ ᑐᓂᐅᖅᑲᖅᑕᐅᔪᒫᕐᒥᔪᑦ 
ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐊᐱᖅᑯᓯᕆᔭᓐᓂ  

ᒥᓂᔅᑑᔪᖅ ᒐᕙᒪᐅᖃᑎᒌᑦᑐᓕᕆᔨᓕᑦᑖᕐᖓᑦ. 
ᐅᖃᐅᓯᖃᖅᑮᑦ, ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐅᖃᐅᓯᕆᔭᑎᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓚᖓᒍᑦ, ᐄ. ᑕᐃᒃᑯᐊ 
ᐃᓕᓐᓂᐊᖅᑐᓕᕆᓂᔨᒃᑯᑦ ᑲᑎᒪᔨᖏᓐᓂ 
ᐅᖃᐅᓯᖃᕋᓱᖅᑲᐅᔪᖓ. 
 
ᑕᐃᒃᑯᐊ ᑲᑎᒪᔨᕋᓛᓄᑦ ᐊᖏᖅᑕᐅᓚᐅᕐᒥᔪᑦ 
ᐃᓗᐊᓃᑦᑐᖅ ᐃᓅᓯᖃᑦᑎᐊᓂᕐᒧᑦ ᑕᕝᕙᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᑦ. ᐊᖏᖅᓯᒪᔪᒍᑦ 
ᐃᑲᔪᕈᒪᓂᖃᖅᑐᑕ ᑖᒃᑯᐊ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᓯᖏᓪᓗ 
ᐊᑐᓕᖁᔨᕙᑦᑐᑦ ᐅᕙᑦᑎᓐᓄᓕᒫᖅ. ᐊᒻᒪᓗ 
ᐊᑑᑎᖃᑦᑎᐊᖅᓯᒪᓪᓗᑎᑦ. ᐃᑲᔪᖅᐸᓪᓕᐊᕙᑦᑐᑕ 
ᑖᒃᑯᓄᖓ ᓂᕆᑎᑦᑎᖃᑦᑕᓂᕐᒧᑦ 
ᐅᓪᓛᕈᕐᒥᑕᖅᑎᑦᑎᓂᕐᒧᑦ ᓱᕈᓯᓄᑦ. 
 
ᐅᖃᐅᓯᖃᖅᑲᐅᔪᖓ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᖃᐅᔨᒃᑲᐃᒐᔭᖅᑐᒍᑦ ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᓪᓗ ᑭᐅᒻᒪᖓ. ᐄ, ᑯᖑᓪᓕᖅᐹᒥᑦ 
ᐊᐱᖅᑯᑎᓐᓂ, ᑖᓐᓇ ᐋᖅᑭᑦᓯᒪᓂᕆᔭᖓ ᑭᒃᑯᓪᓕ  
ᐃᓱᒪᓕᐅᓲᖑᕙᑦ? ᑖᒃᑯᐊ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐅᖃᖅᑲᐅᒐᕕᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, ᑲᑎᓐᖓᔪᕈᓈ 
ᐅᕝᕙᓗ ᐃᓕᔅᓯᑐᐊᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒐᕙᒪᒃᑯᑦ ᐊᖏᖅᓯᒪᒻᒪᑕ ᑕᒪᑉᑕ 
ᑕᐃᒃᑯᐊ ᐊᖅᑯᑎᒋᓪᓗᒋᑦ. 
 
ᐅᖃᖅᑲᐅᒐᒪ ᑕᐃᒃᑯᐊ ᓴᖅᑭᑕᐅᓚᐅᖅᓯᒪᔪᑦ 
ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᖑᔪᓂᑦ, 
ᒥᓂᔅᑕᐅᔪᒥᑦ ᓴᖅᑭᑕᐅᓯᒪᔪᑦ. ᑕᒪᓐᓇ 
ᐅᓪᓛᕈᒻᒥᑕᕐᓂᐅᔪᖅ ᐱᒻᒪᕆᐅᒻᒪᑦ. 
 
ᑐᖏᓕᕆᔭᕋᓗ ᐅᖃᓚᐅᖅᓯᒪᒻᒪᑦ 
ᑲᑎᒪᑐᐃᓐᓇᖅᑎᓪᓗᑕ. ᑖᒃᑯᐊ 
ᑲᒪᒋᔭᕆᐊᖃᖅᐸᑉᐳᒍᑦ ᑕᒪᔅᓱᒥᖓ. ᑐᖏᓕᕆᔭᕋᓗ 
ᐅᖃᓚᐅᖅᓯᒪᒻᒥᒻᒪᑦ, ᐅᑭᐊᒃᓵᒧᖅᑲᐃ 
ᐱᕕᖃᕈᓐᓇᖅᑐᒍᑦ ᓇᓗᓇᐃᔭᖅᓯᒪᑦᑎᐊᓂᐊᕐᓗᒥ. 
ᐊᒻᒪᓗ ᐅᖃᐅᑎᓚᐅᖅᑕᕋ ᒪᓕᒐᓕᐅᖅᑎᐅᔪᖅ. 
ᑐᓴᖅᓯᓂᐊᕐᒥᔪᒍᑦ ᐃᔨᓕᓐᓂᐊᖅᑐᓕᕆᔨᒃᑯᓐᓂᑦ 
ᐃᑲᔪᕐᓂᖃᒻᒪᕆᑉᐸᑦᑐᑦ. ᐊᒻᒪᓗ 
ᐅᖃᖃᑎᒌᑦᑐᔅᓴᐅᕙᑦᑐᑦ. ᖁᓚᓇᖏᑦᑐᖅ 
ᐃᓚᒋᔭᐅᖃᑕᐅᒻᒥᒻᒪᑕ ᑕᐃᒃᑯᓄᖓ 
ᑲᑎᒪᔨᕋᓛᖑᔪᓄᑦ ᐊᓯᖏᓐᓄᓪᓗ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᐊᑯᓪᓕᕐᒧᑦ. 

 
ᐊᐱᖅᑯᑦ 081 - 3(3): ᐊᑭᑐᔫᑎᓄᑦ ᐱᓕᕆᐊᑦ 

ᓇᐅᔮᓂᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓕ 
ᐊᐱᖅᑯᑎᒋᔪᒪᔭᕋ ᓄᓇᓕᓐᓄᑦ ᒐᕙᒪᓕᔨᕆᔨᒃᑯᓄᓪᓗ 
ᒥᓂᔅᑕᖓᓐᓄᑦ. 
 
ᖁᔭᓐᓇᒦᓚᐅᕐᓗᒍᖃᐃ, ᐅᖃᖅᑎᑦᑎᔩ, ᑕᐃᓐᓇ 
ᑐᒃᓯᖅᑐᖅᑕᐅᖃᑦᑕᓚᐅᖅᑐᖅ ᓈᔮᓃᓕᕐᖓᑦ 
ᕿᑎᒃᕕᒃ ᒧᒥᕐᕕᐅᓂᕋᖅᑕᐅᕙᑦᑐᓂᓗ - ᒪᒥᐊᓇ - 
ᐅᓇᖅᓯᐅᕙᐅᓂᕋᖅᑕᐅᕙᑦᑐᓂᓗ, 
ᐅᒃᑯᐃᓛᓕᖅᑎᓪᓗᒍ ᓇᐅᔮᓐᓅᖃᑎᒋᓚᐅᕋᒃᑯ ᑖᓐᓇ. 
ᑐᒃᓯᖅᑐᖅᑕᐅᖃᑦᑕᖅᑐᑦ ᐱᖁᑏᑦ ᑕᒪᒃᑯᐊ 
ᐊᑭᑐᔫᑎᒃ ᐱᓕᕆᓂᐅᔪᓂᖃᐃ ᑕᐃᒍᖅᑕᐅᖃᑦᑕᖅᑐᑦ 
ᖃᓪᓗᓈᑐᑦ. ᑖᓐᓇ ᖁᔭᓐᓇᒦᓚᐅᕐᓗᒍ. 
 
ᑕᐃᒃᑯᐊᑦᑕᐅᖅ ᑐᐊᐸᓐᓄᑦ ᐅᔭᕋᓐᓄᑦ ᓯᖁᖅᑎᕈᑎᑦ, 
ᐊᒻᒪᓗ ᑕᐃᒃᑯᐊ ᑎᑎᕋᕐᕕᒻᒥᓂᑦ ᑎᑎᖅᑲᑦ 
ᐊᑭᑐᔫᑎᓂᒃ ᐱᓕᕆᓂᖅ ᓇᐅᔮᓂᑦ, ᒪᐃᔭᒃᑯᓐᓂᑦ 
ᑎᑎᖅᑲᖅ ᓈᓚᖃᑦᑕᖅᓯᒪᔭᖏᑦ. ᐃᒻᒪᖃ, 
ᒫᓐᓇᐅᖏᑦᑑᒐᓗᐊᖅ, ᓇᐅᔮᒥᐅᓄᑦ 
ᐅᓂᒃᑳᕈᓐᓇᖅᐸᑕ, ᑎᑎᖅᑲᑎᒍᑦ ᓴᓇᔨᖏᑦ 
ᐅᓂᒃᑳᕈᓐᓇᖅᐸᑕ, ᓇᓃᓕᕐᒪᖔᑕ ᑕᐃᒃᑯᐊ 
ᑐᒃᓯᖅᑐᖅᑕᐅᖃᑦᑕᖅᑐᑐᖃᐃ. ᐱᐊᓂᒃᓯᒪᓕᕐᓕ 
ᕿᑎᕝᕕᒃ ᖃᐅᔨᒪᒐᓗᐊᖅᑐᒍ, ᖁᔭᒋᒐᔭᖅᐸᕋ. 
ᓇᐅᔮᕐᒥᐅᑦ ᑕᐃᒃᑯᐊ ᑎᑎᖅᑲᑎᒍᑦ 
ᑐᒃᓯᖅᑐᖅᑕᐅᖃᑦᑕᖅᑐᑦ ᐊᑭᑐᔫᑎᓂᒃ ᐱᓕᕆᓂᐅᔪᑦ 
ᒫᓐᓇ ᓇᓃᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᖁᔭᓐᓇᒦᓪᓗ ᐊᐱᕆᒐᕕᑦ ᑖᑉᖕᓱᒥᖓ. ᐃᓛ, 
ᖁᕕᐊᓇᓚᐅᖅᑐᖅ ᑕᐃᑲᓂ ᓇᐅᔮᓂᑦ 
ᐅᒃᑯᐃᖅᓯᑎᓪᓗᒋᑦ ᒧᒥᕐᕕᖓᓂᑦ. 
ᕿᑦᑐᕆᐊᓕᐊᓘᓂᕋᖅᑕᐅᓚᐅᖅᓯᒪᔫᒐᓗᐊᖅ, 
ᕿᑦᑐᕆᐊᓂᑦ ᐱᖓᓱᓂᐅᖅᑰᖅᑐᖅ ᑕᑯᓚᐅᖅᑐᖓ 
ᐅᒃᑯᐃᖅᓯᓪᓗᑕ. 

ᑕᐃᒃᑯᐊ ᖃᐅᔨᒍᒪᒍ ᖃᐅᔨᔪᒪᑉᐸᑕᓗ ᕼᐋᒻᒪᓚᒃᑯᑦ 
ᓇᓃᓕᕐᒪᖔᑕ ᑕᐃᒃᑯᐊ ᑐᒃᓯᖅᑑᑎᒋᔭᖏᑦ ᒥᒃᓵᓄᑦ, 
ᐊᔪᕐᓇᔾᔮᓐᖏᑉᐳᖅ ᑎᑎᕋᕐᕕᒐᓂ ᑕᐃᒃᑯᐊ 
ᓇᐅᔮᕐᒥᐅᑦ ᒪᐃᔭᖓᑦ. ᐊᔪᕐᓇᔮᓐᖏᑦᑐᖅ ᐃᑲᕐᕋᖅ 
ᓈᒻᒪᓯᑉᐸᑦ ᑎᑎᕋᕐᕕᒋᔭᕆᐊᖏᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᖁᔭᓐᓇᒦᖅᐸᕋ. ᐄ, ᓇᐅᔮᓃᓐᓇᑦᑕ ᑕᑯᔭᑐᐊᕋᓗ 
ᕿᑦᑐᕆᐊᖅ ᑐᖁᓴᓚᐅᕋᒃᑯ. ᑐᖁᓚᐅᕋᒃᑯ ᑕᐃᓐᓇ, 
ᑮᓇᓐᓄᑦ ᒪᐅᖓ ᒥᒻᒪᑦ. 
 
>>ᐃᓪᓚᖅᑐᑦ 
 
ᐊᒻᒪᓗᓕ ᑕᐃᒪᖃᐃ ᑎᑎᖅᑲᓂᑦ ᐊᐅᓚᑎᑦᑎᒍᓂ 
ᓇᐅᔮᕐᒥᐅᓄᑦ, ᐅᕙᓐᓅᖏᑦᑐᖅ ᐅᕙᖓ ᐊᔾᔨᖓᓂ 
ᖃᐃᑦᑎᑐᐃᓐᓇᕈᓐᓇᖅᐳᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ: ᓱᕙᑭᐊᖅ ᐃᔅᓯᕙᐅᑖᒎᖅ? 
ᖃᓄᐃᓐᖏᑦᑐᖅ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᒪᒥᐊᔾᔪᑎᕙᕋ 
ᑲᑎᒪᔨᐅᖃᑎᒐ ᐅᖃᖅᑎᑦᓯᔩᓚᒋᐊᖅᑐᓂ ᐃᓕᓐᓄᑦ 
ᐃᒃᓯᕙᐅᑖᓚᖅᑲᐅᒻᒪᑦ; ᐱᔮᕆᓐᖏᑦᑐᖅ.  
 
>>ᐃᓪᓚᖅᑐᑦ 
 
ᐅᖃᖅᑎᑦᓯᔩ, ᑎᑎᕋᕈᒪ ᑎᑎᕋᓯᐅᖃᑎᔪᒫᖅᐸᕋ, 
ᐃᓛ, ᑎᑎᕋᖅᑕᒪ ᐊᔾᔨᖏᓐᓂᑦ 
ᓇᔅᓯᐅᑎᖃᓯᐅᑎᔪᒫᖅᐸᕋ. ᐊᖃᒍ 
ᑎᑎᕋᕐᓂᐊᕋᓱᒋᑦᑕᐃᓕᓛᖓ.  

ᐊᔪᕐᓇᕈᓐᓃᖅᐸᑦ ᑎᑎᕋᕈᒫᖅᐳᖓ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: ᖃᓄᐃᒐᓛᓐᖏᑦᑐᖅ ᑕᒻᒪᓲᖏᓐᓇᐅᒐᑦᑕ. 
ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐳᐃᒍᔾᔮᓐᖏᒃᑲᓗᐊᖅᐸᕋ. ᖁᔭᓐᓇᒦᒃ. 
 
>>ᐃᓪᓚᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 082 - 3(3): ᓘᑦᑖᔅᓴᓄᑦ 

ᐃᓕᓐᓂᐊᕈᑎᔅᓴᐃᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᑐᕌᖅᑎᑕC 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
 
ᒥᓂᔅᑕᐅᓂᒃᑯᑦ ᐅᖃᐅᓯᕆᖅᑲᐅᔭᖏᑦ ᑕᐃᒃᑯᐊ 
ᐱᐅᔪᐃᑦ. ᒐᕙᒪᑐᖃᑯᑦ ᐃᒪᓐᓇ $4,900,000-ᓂᒃ 
ᓇᓗᓇᐃᕆᒻᒪᑕ ᑖᒃᑯᐊ ᓘᑦᑖᔅᓴᓄᑦ 
ᐃᓕᓐᓂᐊᕈᑎᔅᓴᐃᑦ. ᖃᖓᓕᑭᐊᖅ ᑖᓐᓇ 
ᐱᓕᕆᐊᕆᔭᐅᒍᒪᔪᖅ ᐱᒋᐊᓕᕋᔭᖅᑲ 
ᐃᓕᓐᓂᐊᓂᕐᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᑐᓴᖅᑎᑎᔾᔪᑕᐅᓚᐅᕐᖓᑕ 
ᒪᕐᕉᓐᓄᒃ ᐱᖃᑎᒌᑦᑐᓄᑦ ᒫᓐᓇᑦᑎᐊᖑᖅᑲᐅᔪᖅ, 
ᐅᖃᖅᑐᑎᑦ ᑖᒃᑯᐊ ᐱᓕᕆᐊᖑᓂᐊᖅᑐᑦ ᔪᓚᐃᒥ 
ᐱᒋᐊᖅᑎᑕᐅᒐᔭᕐᓂᖏᓐᓂᒃ. ᓱᓕ ᑕᐃᒃᑯᐊ 6-ᖑᔪᑦ 
ᐃᓕᓐᓂᐊᖅᑏᑦ, ᐱᖓᓲᔪᖅᑐᑦ, ᑖᒃᑯᐊ 
ᐱᒋᐊᖃᑕᐅᓂᐊᖅᑐᑦ ᑕᕝᕗᖓ. ᑖᓐᓇ 
ᑐᓴᕈᒥᓇᖅᑐᖅ ᑲᔪᓯᓯᒪᓂᐊᕐᓗᓂ ᐊᑯᓂᕈᓗᒃ 
ᑕᒪᓐᓇ ᖁᕕᐊᓇᑦᓯᐊᖅᑐᖅ. ᑕᐃᓐᓇᑦᑕᐅᖅ 
ᓇᓗᓇᐃᕐᕕᒋᔪᒪᔭᕗᑦ ᒐᕙᒪᑐᖃᒃᑯᓃᑦᑐᖅ ᑕᒪᓐᓇ  

ᓴᖅᑭᓯᒪᐃᓐᓇᖁᒐᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᒻᒪᓗ ᑭᐅᒐᕕᑦ ᖁᔭᓐᓇᒦᒃ. ᑖᒃᑯᐊ 
ᓄᑖᖑᒐᔭᕐᓂᖏᑦ 6-ᖑᔪᑦ ᓘᒃᑖᔅᓴᑦ 
ᖁᕕᐊᓇᒻᒪᕆᒐᔭᖅᑐᖅ. ᐊᒻᒪᓗ ᖃᑕᓐᖑᑎᖏᑦ 
ᐃᓚᐅᖁᓇᖅᑐᑦ ᑕᒪᐅᖓ ᐊᑯᓂᐅᓂᖅᓴᖅ 
ᒫᓃᒍᓐᓇᖁᓪᓗᒋᑦ. ᑕᐃᒪᑦᑕᐅᖅ ᐃᓱᒫᓘᑎᖃᓚᐅᕋᒪ 
ᑖᔅᓱᒥᖓ, ᓇᓪᓕᐊᑐᐃᓐᓇᖅ ᐃᑲᔫᑕᐅᓂᐊᖅᑐᓂᑦ 
ᐱᓕᕆᐊᓂᑦ ᐋᓐᓂᐊᖅᑐᓕᕆᔨᓄᑦ, 
ᐊᖏᕐᕋᔅᓴᖃᑦᑎᐊᕐᓂᐊᕋᓗᐊᖅᑳᑦ ᑕᒪᒃᑯᐊ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐱᓕᕆᕕᐅᔪᖅ ᒫᓐᓇ 
ᖃᑦᓯᑲᓪᓚᓐᓂᒃ ᐋᖅᑭᓯᓯᒪᒻᒪᑕ ᐃᒡᓗᔅᓴᓂᒃ, ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᓐᓄᑦ ᑐᕌᖅᑎᑕᐅᓯᒪᔪᓂᒃ. 
ᐅᓪᓗᒥᒧᑦ ᐊᑲᐅᓐᖏᓕᐅᕈᑎᔅᓴᓂᑦ 
ᓴᖅᑭᓯᔪᖃᓚᐅᓐᖏᑦᑐᖅ. ᐃᖃᓗᐃᑦ 
ᐃᓪᓗᖃᐅᑦᑎᐊᕐᓂᖓᓄᑦ ᓇᓗᓇᖅᑑᔮᓐᖏᑦᑐᖅ 
ᑖᒃᑯᐊ ᒐᕙᒪᑐᖃᒃᑯᑦ ᐃᑲᔫᑎᖏᑦ $4,900,000 6-
ᓄᑦ ᐃᓕᒋᓂᐊᖅᑐᔅᓴᐅᒋᕗᖅ ᑖᒃᑯᐊ 
ᐃᓪᓗᖃᖅᑎᑦᑎᓂᐅᑉ. ᑕᕝᕗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑭᐅᒐᕕᓪᓗ ᖁᔭᓐᓇᒦᒃ. ᓱᓕ ᑐᓴᕈᒥᓇᑦᑎᐊᖅᑐᖅ 
ᑖᒃᑯᐊ ᓘᒃᑖᑲᓐᓂᖃᕋᔭᕐᓂᖅ ᑕᒫᓂ. ᑖᒃᑯᐊ 
ᓴᖅᑭᔮᖅᑎᒐᓱᐊᖅᓯᒪᒐᑦᑎᒍ  

ᐅᖃᐅᓯᓕᕆᓂᕐᒧᑦ ᓴᐳᔾᔭᐅᓯᒪᔾᔪᑏᑦ. ᑖᒃᑯᐊ 
ᐃᓕᓐᓂᐊᖅᑎᑕᐅᒐᔭᖅᑳᑦ ᐃᓄᑦᑎᑐᓪᓘᓐᓃᑦ ᑖᒃᑯᐊ 
ᓘᑖᖑᒐᔭᖅᑐᑦ ᐋᓐᓂᐊᓯᐅᖅᑎᔅᓴᐃᓪᓗ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᖃᐅᔨᒪᓐᖏᑕᕋ. ᑭᓯᐊᓂ 
ᑕᐃᒃᑯᐊ Memorial University ᓯᓚᑦᑐᓴᕐᕕᔾᔪᐊᖓ 
ᐅᖃᕐᕕᒋᔭᐅᒋᐊᓕᒃ. ᑭᓯᐊᓂ ᐱᓕᕆᒍᒪᑦᓯᐊᖅᑐᑦ 
ᑕᐃᓐᓇ ᐃᓚᐅᓪᓗᓂᓗ ᐃᑲᔪᕈᒪᑦᑎᐊᖅᑐᖅ ᓘᒃᑖ ¨ᖅ 
ᑖᓐᓇ ᑐᓴᖅᑎᑕᐅᑎᒍᓐᓇᖅᑕᕋ. ᑭᓯᐊᓂ ᑖᓐᓇ 
ᐊᑭᖃᕆᐊᖃᒃᑲᓐᓂᕋᔭᖅᑐᔅᓴᐅᒻᒪᑦ. ᒫᓐᓇᐅᔪᖅ 
ᐃᑲᔪᕈᓐᓇᖅᑐᒍᑦ ᑭᓯᐊᓂ ᐃᓂᖃᖅᑎᓪᓗᒋᑦ ᑖᒃᑯᐊ 
ᓘᒃᑖᔅᓴᐃᑦ ᐃᓕᓐᓂᐊᕋᔭᖅᑐᖅ. ᑖᒃᑯᐊ 
ᓇᓗᓇᐃᖅᓯᒪᔪᒥᒃ ᐃᑲᔫᑎᒋᓂᐊᖅᑕᕗᑦ 
ᒐᕙᒪᑐᖃᒃᑯᓐᓄᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᒻᒪᓗ ᓇᓗᓇᐃᕋᕕᑦ ᐅᖃᓕᒪᖃᑎᖃᕐᓂᐊᖅᑐᑎᑦ 
ᓯᓚᑦᑐᓴᕐᕕᔾᔪᐊᒥ. ᑕᐃᒫ ᐱᐅᓗᐊᕐᓂᖅᓴᐅᒐᔭᕐᒪᑦ 
ᐅᖃᐅᓯᖃᖅᑲᑕ ᐊᑕᐅᓯᐅᓐᖏᑦᑐᒥᒃ 
ᐃᓄᑦᑎᑑᕈᓐᓇᕐᓗᑎᓪᓘᓐᓃᑦ. 
 
ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 
ᐱᔾᔪᑎᖃᖅᑐᖅ, ᐅᖃᖅᑎᑦᑎᔩ, ᑖᒃᑯᐊ ᐱᔨᑦᓯᕈᑎᓄᑦ 
ᖃᓄᑎᒋ ᐃᖅᑲᓇᐃᔭᕆᐊᖃᕐᓂᐊᖅᑲᑦ 
ᐃᓕᓐᓂᐊᕌᓂᒃᑯᑎᑦ ᑕᕝᕙᓂ ᐊᕕᑦᑐᖅᓯᒪᓂᐅᔪᓂᑦ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᓄᑎᒋ ᐊᕐᕌᒍᓂᒃ ᑕᒫᓃᕈᓐᓇᕋᔭᒻᒪᖔᑕ, 
ᐋᖅᑭᒃᓯᒪᓂᖓ ᑐᓴᐅᒪᖏᓐᓇᒃᑯ, 
ᑐᓴᖅᑎᒋᐊᕈᓐᓇᓛᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ.  
 
ᐊᐱᖅᑯᑦ 083 - 3(3): ᐊᑐᓐᖏᓗᐊᕈᑎᑦ 

ᐃᓪᓗᓕᕆᓂᕐᒧᑦ ᐸᐸᑦᑎᔨᒃᑯᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒐ ᐃᒡᓗᓕᕆᔨᔾᔪᐊᒃᑯ ᒥᓂᔅᑕᖓᓄᑦ 
ᑐᕌᖅᑐᑦ. 
 
ᑖᒃᑯᐊ ᐃᒡᓗᐃᑦ ᑲᔪᖏᓴᐅᑏᓪᓗ ᑳᓐᑐᕌᒃᓴᖏᑦ 
ᐱᔭᐅᓯᒪᓕᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᒡᓗᓕᕆᔨᔾᔪᐊᒃᑯᓄᑦ 
ᑲᒪᔪᖅ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᑐᓴᕈᑎᔅᓴᐃᑦ ᐱᓯᒪᔭᒃᑲ 
ᐃᒪᐃᓕᖓᒻᒪᑕ, ᐃᒻᒪᖄ 90 ᐳᓴᓐᑎᒥ 
ᓇᓗᓇᐃᖅᑕᐅᓯᒪᓕᖅᑐᑦ; ᓱᓕᒃᑲᓐᓂᖅ 
ᑳᓐᑐᕌᑦᑕᐅᔭᕆᐊᓕᑦ ᐱᐊᓂᒃᑕᐅᕌᓂᖏᒻᒪᑕ, 
ᐱᐊᓂᒃᑕᐅᓇᓱᐊᓪᓕᖅᑐᑦ ᒫᓐᓇᐅᔪᖅ. ᐃᓚᖏᑦ 
ᐳᖅᑐᓗᐊᕌᔾᔪᓚᐅᒻᒪᑕ ᓱᓕ ᑲᒪᒋᔭᐅᔪᑦ 
ᐅᖃᓕᒪᐅᑕᐅᓪᓗᑎᒃ. ᑕᕝᕗᖓ ᒪᓕᒐᓕᐅᖅᑎᒧᑦ 
ᐅᖃᕈᓐᓇᖅᑐᖓ, ᑭᓯᐊᓂ ᐃᒪᓐᓇ, ᔪᓂ 
ᐱᒋᐊᓚᐅᖅᑎᓐᓇᑕ ᑲᑎᒪᒃᑲᓐᓂᓚᐅᖅᑎᓐᓇᑕ 
ᐱᐊᓂᒃᑕᐅᓯᒪᓂᐊᖅᑰᖅᑐᑦ ᒫᓐᓇ ᖃᓄᐃᓕᖓᓂᖏᑦ 
ᐱᓯᒪᓐᖏᓐᓇᒃᑭᑦ. ᐊᒥᓲᓚᐅᓐᖏᑦᑐᑦ ᑭᓯᐊᓂ 
ᑳᓐᑐᕌᖑᔪᑦ ᐃᒪᓐᓇ ᐅᖓᑕᐅᔾᔨᓚᐅᖅᑐᑦ 
ᑮᓇᐅᔭᖅᑑᑎᒋᔭᐅᒋᐊᖃᖅᑐᓂᒃ. ᑕᐃᒫᒃ 
ᐅᑎᕝᕕᒋᒋᐊᖃᓕᓚᐅᕋᑦᑎᑦ 
ᐋᖅᑭᒋᐊᒃᑲᓐᓂᕋᓱᐊᖅᑐᒋᑦ, ᑮᓇᐅᔭᐃᓪᓗ 
ᓴᓂᕙᑦᑕᐅᒋᐊᖃᓐᓂᕆᔭᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᑭᖑᓪᓕᖅ ᐊᐱᖅᑯᑦ, ᖃᓄᐃᓕᖓᓕᖅᑲᓪᓕ ᑖᒃᑯᐊ 
ᒪᕐᕉᒃ ᖃᐅᔨᓴᕈᑕᐅᓚᐅᖅᑐᐃᑦ ᐃᒡᓗᐃᑦ ᐊᕝᕕᐊᓂᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᒡᓗᓕᕆᔨᔾᔪᐊᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐅᑎᕝᕕᒋᒋᐊᖃᓐᓂᐊᖅᑕᕋ 
ᑖᒃᑯᐊ ᖃᓄᐃᓕᖓᓂᖏᓐᓂ ᖃᐅᔨᒋᐊᓚᐅᓪᓗᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᒃᑲᓐᓂᕈᒪᕕᐅᒃ, 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᑕᑯᓗᒋᑦ 10 ᐳᓴᓐᑎᒥ ᑐᓂᔭᐅᑉᐸᑕ ᐃᓛᒃ ᔪᓂᒥ 
ᑳᓐᑐᕌᔅᓴᐃᑦ, ᑭᓱᓂᓪᓕ ᐅᓪᓗᖏᑦ ᖃᖓ 
ᐱᐊᓂᒃᑕᐅᒐᔭᓐᖑᐊᖅᐸᑦ ᑖᒃᑯᐊ ᒪᕐᕉᒃ 
ᐱᓕᕆᐊᔅᓴᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᒡᓗᓕᕆᔨᔾᔪᐊᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᐅᓯᖃᕋᑦᑕ ᑕᐃᒃᑯᓂᖓ ᐃᒡᓗᓂᒃ 
ᐊᑯᓂᐅᔾᔮᓐᖏᑦᑐᑦ ᐱᐊᓂᒃᑕᐅᒋᐊᖃᓐᓂᖏᑦ. 
ᐊᕐᕌᓂ ᑕᒪᒃᑯᐊ ᐃᒡᓗᒃᓴᐃᑦ ᓱᓇᒃᑯᑖᖏᑦ 
ᑭᖑᕙᓚᐅᒻᒪᑕ ᑎᑭᒐᓱᐊᓐᓂᖏᑦ ᑭᓯᐊᓂ 
ᐱᒋᐊᕝᕕᖃᑦᑎᐊᓐᓂᐊᕋᑦᑕ ᐅᐱᓐᖔᖑᔪᖅ. ᑕᐃᒪ 
ᑖᒃᑯᐊ 6-ᖑᔪᑦ ᕿᓚᒥᕈᓗᒃ 
ᐱᔭᕇᖅᑕᐅᒍᓐᓇᓐᓂᐊᖅᑰᖅᑐᑦ. ᑕᒪᓐᓇ 
ᓇᓗᓇᖅᑰᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ 
ᑭᖑᓪᓕᖅᐹᒥᒃ, ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᔾᔪᑎᖃᖅᑐᖓ ᑖᒃᑯᐊᓕᒫᖅ ᑕᓪᓕᒪᐅᔪᑦ 
ᑲᑎᒪᒻᒪᔪᐃᓪᓗ ᐃᒡᓗᔅᓴᐃᑦ ᑖᒃᑯᐊ  
ᐃᓚᐅᓯᒪᓂᖃᖅᑎᓪᓗᑕ ᐃᒡᓗᓕᕆᓇᓱᐊᕈᑎᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᒡᓗᓕᕆᔨᔾᔪᐊᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᐅᖃᖅᑎᑦᑎᔩ, ᑖᓐᓇ ᐅᑎᕝᕕᒋᓂᐊᕋᒃᑯ ᑕᒪᓐᓇ 
ᐱᔾᔪᑎᒋᓪᓗᒍ. ᑭᓯᐊᓂ ᐊᖏᖃᑎᒌᒍᑕᐅᒋᐊᖃᒻᒪᑕ 
ᑖᒃᑯᐊ ᐱᓕᕆᐊᔅᓴᐃᑦ ᐃᒡᓗᐃᓃᑦᑐᑦ ᓱᓕ 
ᐊᒥᐊᒃᑯᓯᒪᔪᑦ. ᓂᕆᐅᒍᒪᒐᓗᐊᖅᐳᒍᑦ ᐊᕐᕌᒎᑉ 
ᓄᓐᖑᐊᓂᑦ ᐱᒋᐊᓐᖓᓐᓂᖓᓘᓐᓃᑦ ᓄᑖᑉ ᐊᕐᕌᒎᑉ 
ᐱᐊᓂᒃᑕᐅᓯᒪᓕᕋᔭᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐊᐱᖅᑯᑦ 084 - 3(3): ᐅᓂᒃᑳᖏᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᓱᕈᓯᕐᓄᑦ, 
ᒪᒃᑯᑦᑐᓄᑦ ᐊᒻᒪᓗ ᐃᓚᒌᓄᑦ ᐱᓕᕆᐊᓂᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓄᑦ 
ᐃᓄᓕᕆᔨᒃᑯᓐᓄᑦ. 
 
ᐱᔾᔪᑎᒋᓪᓗᒍ ᑖᒃᑯᐊ ᐅᓂᒃᑳᖏᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ, ᑖᒃᑯᐊ 
ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᒻᒧᑦ ᒪᔾᔨ 18-
ᖑᑎᓪᓗᒍ ᐱᔾᔪᑎᒋᓪᓗᒋᑦ ᓱᕈᓰᑦ ᓄᓇᕘᒥᑦ 
ᐃᑲᔪᖅᑕᐅᖃᑦᑕᓐᓂᖏᑦ ᓄᓇᕗᒻᒥ. ᒥᓂᔅᑕᖃᑉᐃ 
ᐅᓂᒃᑳᕈᓐᓇᖅᐳᖅ ᑖᓐᓇ ᐱᓕᕆᕝᕕᖓ 
ᖃᓄᐃᓕᐅᕈᑎᖃᖅᐸᓪᓕᐊᒪᖔᑦ ᑕᒪᒃᑯᓂᖓ 
ᓈᒻᒪᖏᑦᑐᓂᒃ ᓇᓂᔭᐅᓚᐅᖅᑐᓂᒃ 
ᐅᓂᒃᑳᕆᔭᐅᔪᓂᓪᓗ ᑕᒻᒪᖅᓯᒪᔪᖅᓯᐅᖅᑎᒧᑦ? 
ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᓇᒻᒪᓈᑦᑎᐊᖅᑐᖅ ᑖᒃᑯᐊ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐅᓂᒃᑳᖏᓐᓄᑦ 
ᐊᐱᖅᑯᑎᑎᑦ. ᑖᓐᓇ ᐱᒻᒪᕆᐊᓘᒻᒪᑦ. ᑖᒃᑯᐊᓗ 
ᐅᓂᒃᑳᓕᐊᑦ ᓴᖅᑭᑎᑕᐅᓚᐅᖅᑐᑦ ᐅᖃᖅᑎᖓᓄᑦ 
ᒪᓕᒐᓕᐅᕐᕕᐅᑉ.  
 
ᐊᒻᒪᓗ ᐱᓕᕆᕕᐅᔪᑦ ᑭᐅᕙᓪᓕᐊᔪᑦ 
ᐊᑎᓕᖁᔭᐅᔪᓕᒫᓄᑦ ᑕᒡᕙᓃᑦᑐᑦ ᐃᓗᐊᓃᑦᑐᑦ 
ᐅᓂᒃᑳᖏᓐᓂ. ᑖᓐᓇ ᐱᓕᕆᕕᕗᑦ ᒥᓂᔅᑕᓗ 
ᑭᐅᒍᓐᓇᕐᓂᐊᓕᖅᓱᓂ 
ᖃᓄᐃᓘᕈᑕᐅᒋᐊᖃᕐᓂᖏᓐᓂᑦ. ᐊᒻᒪᓗ 
ᖃᓄᐃᓘᕈᑎᔅᓴᓂᑦ ᐸᕐᓇᐃᓯᒪᓂᐊᖅᑐᒍᑦ 
ᐊᑯᓂᐅᖏᑦᑐᖅ. ᑖᒃᑯᐊᓗ ᐱᓕᕆᕕᐅᔪᐃᑦ 
ᐱᓕᕆᖃᑎᒌᒋᐊᖃᕐᓂᐊᕐᒪᑕ, 
ᐃᓕᓐᓂᐊᖅᑐᓕᕆᔨᒃᑯᓪᓗ ᑖᒃᑯᐊ ᐊᓯᖏᓪᓗ. ᑖᒃᑯᐊ 
ᑲᑐᔾᔭᐅᓪᓗᑎᑦ ᐃᓚᖏᑦ ᐱᓕᕆᐊᖑᒻᒪᑕ, ᓲᕐᓗ 
ᐅᕕᒃᑲᓕᕆᔾᔪᑕᐅᔪᓪᓗ ᓄᓇᕗᒻᒥ. ᑕᒪᓐᓇ 
ᐱᒻᒪᕆᐅᑎᑦᑎᐊᕋᑦᑎᒍ ᐅᓂᒃᑳᓕᐊᕆᓯᒪᔪᖅ ᐊᒻᒪᓗ 
ᐱᓕᕆᐊᕆᒐᓱᐊᑦᑎᐊᖅᑕᕗᑦ. 
ᐱᓕᕆᐊᔅᓴᖃᕐᓂᐊᕋᑦᑕ ᓇᓗᓇᐃᖅᓯᒪᑦᑎᐊᖅᑐᓂᑦ. 
 
ᑖᒃᑯᐊ ᐱᔾᔪᑎᒋᓪᓗᒋᑦ ᕿᒥᕐᕈᔭᐅᓂᖏᑦ ᒪᓕᒐᐃᑦ 
ᖃᑕᓐᖑᑎᒌᓄᑦ ᑕᒪᓐᓇ ᓯᕗᒧᐊᑦᑎᐊᐸᓪᓕᐊᔪᖅ 
ᐊᒻᒪᓗ ᑭᖑᓪᓕᖅᐹᖅ ᐅᓂᒃᑳᓕᐊᕆᓯᒪᔪᑦ ᐅᕙᓐᓄᑦ 
ᑐᓂᔭᐅᓛᕐᒪᑦ, ᒥᓂᔅᑕᐅᓪᓗᖓ ᐊᒻᒪᓗ ᑖᒃᑯᐊ 
ᒥᓂᔅᑕᐃᑦ ᑲᑎᒪᔨᖏᓐᓄᑦ. ᑖᒃᑯᐊ ᐊᓯᔾᔩᒋᐊᖃᖅᐸᑕ 
ᐊᓯᔾᔩᒋᐊᖃᓛᕐᒪᑕ ᐱᖁᔭᒃᓴᓂᒃ. 
ᐱᓕᕆᖃᑎᖃᖅᑐᒍᑦ ᑖᒃᑯᓂᖓ ᒪᓕᒐᓕᕆᔨᓂᒃ 
ᖃᓄᐃᓕᖓᒋᐊᖃᕐᓂᖏᓐᓂᒃ 
ᐊᓯᔾᔨᖅᑕᐅᒋᐊᖃᖅᑐᓂᒃ. ᐊᒻᒪᓗ, ᐱᓕᕆᖃᑎᒌᑦ 
12 ᑖᒃᑯᐊ ᓄᓇᓖᑦ ᐅᖃᕐᕕᐅᓯᒪᓕᖅᑐᑦ 
ᐋᔩᖃᑕᐅᓪᓗᑎᑦ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ 
ᓄᓇᓕᓐᓂ.  
 
ᑕᒪᓐᓇ ᓯᕗᒧᐊᕌᕐᔪᔾᓯᒪᖅᑰᖅᑕᕗᑦ ᐅᓂᒃᑳᑉ ᐃᓗᐊᓂ 
ᐱᓕᕆᐊᕆᖁᔭᐅᔪᑦ ᑕᒻᒪᖅᓯᒪᔪᖅᓯᐅᑦᑎᒧᑦ. ᑖᒃᑯᐊ  

ᐱᓕᕆᕖᑦ ᒫᓐᓇᐅᔪᖅ ᓈᒻᒪᓈᖅᓯᒪᑦᑎᐊᖅᑐᑦ 
ᑭᐅᑉᐸᑕ ᑖᒃᑯᓂᖓ ᖃᓄᐃᓘᕈᑎᔅᓴᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐱᔾᔪᑎᒋᓪᓗᒍ ᓄᓇᓕᓐᓂ ᐋᔩᖃᑎᖃᕐᓂᖅ  
ᑖᓐᓇ ᐅᖃᐅᓯᕆᖅᑲᐅᔭᖓ ᐊᓯᔾᔨᖅᑕᐅᒐᔭᕐᓂᖓᓂᑦ 
ᐱᖁᔭᖅ. ᐅᖃᒻᒪᕆᖅᑲᐅᖏᑦᑑᒐᓗᐊᖅ, ᑖᒃᑯᐊ 
ᓱᕈᓯᕐᓄᓪᓗ ᖃᑕᓐᖑᑎᒌᓄ ᒪᓕᒐᕐᒥᒃ 
ᐱᔾᔪᑎᖃᖅᑐᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᓱᓕᔪᖅ. ᑖᒃᑯᐊ ᓱᕈᓰᓪᓗ ᖃᑕᓐᖑᑎᒌᓄᓪᓗ 
ᐱᖁᔭᖅ ᓄᓇᕗᒻᒥᐅᓂᑦ ᐃᓱᒫᓘᑎᒋᔭᐅᓯᒪᒻᒪᑦ 
ᑕᒪᓐᓇ ᐱᓕᕆᐊᕆᓕᖅᐸᕗᑦ. ᑕᐃᒪ 
ᓴᖅᑭᑎᑦᑎᓚᐅᕋᒪ ᑕᐃᒃᑯᓂᖓ 
ᐱᓕᕆᐊᖑᓂᐊᖅᑐᓂᑦ ᒫᑦᓯᐅᓚᐅᖅᑐᒥᑦ, ᑖᒃᑯᐊ 
ᐱᐊᓂᒃᓯᒪᓕᖅᑐᑦ ᐱᓕᕆᐊᒥᓃᑦ ᑖᒃᑯᐊᓗ 
ᐊᑐᓕᖁᔭᒃᓴᐃᑦ ᐅᑕᖅᑭᑐᐃᓐᓇᓕᖅᑕᕗᑦ. 
ᐋᖅᑭᑦᓯᒪᓕᖅᐸᑕ ᑎᑎᕋᖅᑕᐅᒋᐊᓂᐊᖅᑐᑦ ᑕᒪᒃᑯᐊ 
ᐊᓯᔾᔨᕆᐊᓖᑦ ᐃᑲᔪᖅᑎᓪᓗᒋᑦ ᑖᒃᑯᐊ 
ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᒻᒪᓗ ᐅᖃᐅᔾᔭᐅᑲᓐᓂᓂᐊᖅᑐᔅᓴᐅᕗᒍᑦ 
ᐅᓂᒃᑳᖅᓯᒪᓂᖅᓴᓂᒃ ᑖᒃᑯᐊ ᑕᒻᒪᖅᓯᒪᔪᖅᓯᐅᑏᑦ 
ᐱᓕᕆᐊᕕᓂᖏᓐᓂᒃ. ᐊᐃᐳᕈᒥᖃᐃ 
ᕿᒥᕐᕈᓕᕈᑦᑎᒍᑦ ᑖᓐᓇ. 
 
ᐱᓗᐊᖅᑐᒥᒃ ᑕᐃᒪ ᐃᓱᒫᓘᑎᖃᕋᒪ, 
ᓴᖅᑭᓯᒪᓪᓗᒍᓗ ᖃᑦᑎᑲᓪᓛᑎᖅᓱᒍ ᑖᒃᑯᐊ  

ᐊᐱᖅᑯᑎᒃᑯᑦ ᒪᓕᒐᓕᐅᖅᑏᓪᓗ ᐅᖃᐅᓯᖏᑎᒍᑦ. 
ᒪᓕᒐᓕᐅᖅᑏᑦᑕᐅᖅ ᐊᓯᒃᑲ ᐅᖃᖅᓯᒪᒻᒪᑕ ᑕᒪᓐᓇ 
ᐃᓄᓕᕆᔩᑦ ᐃᓱᒫᓗᒋᔭᐅᓪᓗᑎᑦ. ᐱᖓᓲᒻᒪᑕ ᑖᒃᑯᐊ 
ᓄᓇᓖᑦ ᐃᓄᓕᕆᔨᖃᖏᑦᑐᑦ ᑕᕝᕙᓂ ᓄᓇᓕᖏᑕ 
ᐃᓗᐊᓂ. ᑖᒃᑯᐊᓕ ᐱᓕᕆᕕᓯ  
ᖃᓄᐃᓘᖅᐸᓪᓕᐊᕙᑦ ᑖᒃᑯᐊ ᐃᓄᓕᕆᔨᑖᖁᓪᓗᒋᑦ 
ᓄᓇᓖᑦ ᐱᖓᓱᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᓗ ᐱᒻᒪᕆᐅᓪᓗᓂ 
ᐊᐱᖅᑯᑕᐅᔪᖅ. ᑖᒃᑯᐊ ᐱᓕᕆᕕᐅᔪᖅ 
ᖃᓄᐃᓘᕈᑎᒃᓴᓂᒃ ᐋᖅᑭᑦᓱᐃᕙᓪᓕᐊᔪᑦ. 
ᐃᓚᐅᑎᑦᑎᓂᐊᖅᑐᑦ ᑕᑯᔅᓴᐅᑎᑦᑎᓗᑎᑦ, ᑖᒃᑯᐊᓗ 
ᐃᓐᓄᒐᓱᐊᕐᓗᒋᑦ ᐃᓐᓄᑦᓯᒪᖑᑦᑐᑦ. ᑭᓯᐊᓂ 
ᐅᖃᐅᑎᒍᓐᓇᖅᑕᕋ ᑖᓐᓇ ᒪᓕᒐᓪᓕᐅᖅᑕᐅᖃᑕᐅᔪᑦ 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᕇᖅᓯᒪᔪᑦ 
ᑖᒃᑯᐊ ᖃᐅᔨᓴᓕᕐᓂᕋᖅᖢᑎᑦ ᑖᒃᑯᓂᖓ 
ᐃᖅᑲᓇᐃᔭᖅᑖᕋᓱᐊᖅᑐᓂᒃ ᐃᓄᓕᕆᔨᔅᓴᓂᒃ. 
ᑕᒪᓐᓇ ᑕᕝᕗᖓ ᐃᓱᓕᔾᔮᓐᖏᑦᑐᖅ. 
ᐊᑕᐅᓯᐅᖏᑦᑐᒧᑦ ᐊᕐᕌᒍᒧᑦ ᐋᖅᑭᔅᓱᐃᓯᒪᓂᐊᖅᑐᑦ 
ᐃᒪᓐᓇ ᑕᑯᔅᓴᐅᑎᑦᑎᔾᔪᑕᐅᓂᐊᖅᑐᓂᒃ 
ᐃᓄᓕᕆᔨᑖᕈᒪᓂᕐᒧᑦ. ᑕᐃᒫ ᐃᓄᖃᕈᓐᓃᖃᑦᑕᕐᒪᑕ 
ᑖᒃᑯᐊ ᐃᓄᓕᕆᔩᑦ ᐃᓂᖏᑦ ᕿᓚᒥᕈᓗᒃ.  
 
ᐊᒻᒪᓗ ᐊᓯᐊᓂ ᐸᕐᓇᐃᓯᒪᓂᖅᓴᐅᒻᒥᔪᒍᑦ ᑕᒪᒃᑯᐊ 
ᐃᓚᐅᖁᓪᓗᒋᑦ ᐱᓕᕆᕕᑦᑎᓐᓃᓛᒃ. 
ᐃᓕᓐᓂᐊᑎᑦᑎᓂᖅᓴᐅᒋᐊᖃᕋᑦᑕ 
ᐃᓄᓕᕆᔨᖁᑎᑦᑎᓐᓂᒃ ᐃᒪᓐᓇ ᐱᔭᕆᐊᑐᔪᐊᓗᒻᒥᑦ 
ᐱᓕᕆᖃᑦᑕᕐᒪᑕ. ᑕᒪᒃᑯᐊ ᑕᒡᒐ ᑕᐃᒪᐃᑦᑐᑦ 
ᕿᒥᕐᕈᒐᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᐊᒻᒪᓗᒃᑲᓐᓂᖅ ᑕᐃᒪ ᐊᐱᕆᒃᑲᓐᓂᕈᒪᓪᓗᖓ, 
ᐊᐱᖅᑯᓯᖃᕈᒪᓪᓗᖓ,  

ᖃᖓᓪᓚᑦᑖᖅ ᑕᐃᒪ ᐃᖅᑲᓇᐃᔭᕐᕖᑦ 
ᐃᓐᓄᒃᓯᓂᐊᖅᐸ ᐃᓄᓕᕆᔨᔅᓴᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᑕᐃᒪ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᖃᑎᒋᓗᒋᑦ, ᐃᒻᒪᖃ 18, 19-ᓘᓐᓃᑦ 
ᐃᓄᓕᕆᔩᑦ ᑖᒃᑯᐊ ᐃᓐᓄᑦᑕᐅᒋᐊᖃᕐᒪᑕ ᓄᓇᕗᒥ, 
ᑕᐃᒪ ᐸᕐᓇᒃᓯᒪᕗᒍᑦ ᐊᕐᕌᒍᓂᑦ ᐊᒥᓱᒐᓚᓐᓂᑦ 
ᑕᐃᒪᓐᓇ ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕋᑦᑕ 
ᐃᓄᓕᕆᔨᓂᑦ. ᐃᓛᓐᓂᒃᑯᑦ ᐃᓄᓕᕆᔩᑦ 
ᓄᖅᑲᑲᑦᑕᕐᒪᑕ ᐊᒻᒪᓗ ᐃᖅᑲᓇᐃᔭᕈᓐᓃᖅᖢᑎᒃ. 
ᑕᐃᒪᓐᖓᓕᒫᖅ ᓲᕐᓗ ᐃᖅᑲᓇᐃᔮᓕᒫᑦ ᑕᐃᒪᓐᓇ 
ᐃᓐᓄᑦᑕᐅᓯᒪᓗᑦᑖᖃᑦᑕᖏᒻᒪᑕ. 
ᐱᓕᕆᐊᕆᔭᕋᓗᐊᖅᐳᑦ ᑕᒪᒃᑯᐊ ᐱᒻᒪᕆᐅᒻᒪᑕ 
ᐃᓐᓄᒃᑕᐅᒋᐊᖃᖅᖢᑎᓪᓗ ᐊᒻᒪ ᑐᐊᕕᕐᓇᑐᒃᑯᑦ. 
 
ᒫᓐᓇ ᑕᐃᒪ ᐅᖃᓪᓚᑎᓪᓗᑕᓘᓐᓃᑦ ᑕᐃᒪ 
ᖃᐅᔨᓴᖅᑕᐅᒻᒪᑕ ᑖᒃᑯᐊ 
ᐃᖅᑲᓇᐃᔮᖅᑖᕋᓱᐊᖅᓯᒪᔪᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐊᒻᒪᓗ 
ᑲᒪᒋᑦᑎᐊᕐᓂᐊᕋᑦᑎᒍ, ᐊᒻᒪᓗ, ᓇᓗᓇᖏᑦᑐᖅ, 
ᐃᓚᖏᑦ ᑕᒪᒃᑯᐊ ᐃᖅᑲᓇᐃᔮᖅᑖᖅᑎᑕᐅᓂᐊᕐᒪᑕ 
ᖃᐅᔨᓴᖅᑕᐅᕌᓂᓚᐅᕐᓗᒋᑦ ᐊᐱᖅᓱᖅᑕᐅᓂᐊᕐᒪᑕ 
ᑕᖅᑭᐅᓛᖅᑐᔅᓴᐅᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐊᐱᖅᑯᑦ 085 - 3(3): ᐃᖅᑲᓇᐃᔭᖅᑎᓄᑦ 

ᐊᑭᓕᖅᑐᐃᒍᑏᑦ ᖄᖓᒍᑦ 
ᐊᑭᓕᐅᑕᐅᖃᑦᑕᖅᑐᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 
ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᒧᑦ ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. 
 
ᖁᔭᓐᓇᒦᕈᒪᓪᓗᒍᓗ ᓯᕗᓕᖅᑎ ᐅᑯᓂᖓ 
ᓴᖅᑭᑎᔅᓯᖃᐅᒻᒪᑦ ᐊᐱᖅᑐᕈᑎᒋᔪᓐᓇᓂᐊᖅᑕᑎᓐᓂᒃ. 
ᑖᒃᑯᐊ ᑕᑯᓐᓇᖅᖢᒋᑦ ᓴᖅᑭᑎᑕᐅᓚᐅᖅᑐᑦ 
ᐃᑉᐸᔅᓴᖅ  

ᐊᐱᖅᓱᕈᒪᓕᖅᑲᐅᒐᑯ ᑕᒪᒃᑯᐊ ᐃᖅᑲᓇᐃᔭᖅᑎᓄᑦ 
ᐊᑭᓕᖅᑐᐃᒍᑏᑦ ᖄᖓᒍᑦ ᐊᑭᓕᐅᑕᐅᖃᑦᑕᖅᑐᑦ. 
ᖃᐅᔨᒪᓪᓚᑖᖏᓇᒃᑯ ᖃᓄᖅ ᑐᑭᖃᕐᒪᖔᑦ, 
ᐅᓂᒃᑳᕈᑎᖃᖅᑑᒐᓗᐊᑦ ᑖᒃᑯᐊ ᑎᑎᖅᑲᑦ ᖃᓄᖅ 
ᒐᕙᒪᒃᑯᑦ. . . .  
 
ᑮᓇᐅᔭᑭᔅᓴᒥᓐᓂᕐᒧᑦ ᐊᑭᓕᐅᑎᒋᔭᖏᒃ ᖄᖓᒍᑦ 
ᐊᑭᑭᓐᓂᖅᐸᐅᓕᕐᓂᕋᖅᑕᐅᓚᐅᕐᒪᑕ, ᑖᒃᑯᐊ 
ᐊᖏᔪᖅᑲᐅᑎᒋᔭᐅᔪᑦ 4 ᐳᓴᑐᐃᓐᓇᕐᓂᒃ 
ᑮᓇᐅᔾᔭᔅᓴᐅᑎᖏᑕ ᖄᖓᒍᑦ 
ᐊᑭᓕᖅᑕᐅᑲᓐᓂᓚᐅᕐᒪᑕ 
ᖁᔭᓐᓇᒦᕈᓯᐊᖅᑕᐅᓪᓗᑎᒃ. ᐃᒪᓐᓇ 
ᐱᖓᓲᓪᓗᑎᓪᓗᒍᖅ ᑖᒃᑯᐊ ᐊᑭᓕᖅᑑᑕᐅᖃᑦᑕᖅᑐᑦ 
ᐊᔾᔨᒌᖏᑦᑐᑦ. 
 
ᑎᑎᖅᑲᒥ ᐅᖃᖅᓯᒪᒻᒪᑦ ᓇᑲᑕᐅᓂᐊᖅᑐᖅ 
ᖄᖏᐅᑎᒐᔭᓐᖏᓐᓂᖓᓂᒃ 4 ᐳᓴᓐᑎᒥᒃ. 
ᓯᕗᓕᖅᑎᖃᐃ ᓇᓗᓇᐃᖅᓯᒍᓐᓇᖅᐸ ᑖᒃᑯᐊ 4 
ᐳᓴᓐᑎ ᑕᒪᐃᓐᓂᖓᓄᓕᒫᖑᒻᒪᖔᖅ? 
ᐊᑭᑦᑐᕆᐊᕈᑎᖃᓚᐅᖅᓯᒪᒻᒪᑕ. 4 ᐳᓴᓐᑎ 
ᑕᒪᕐᒥᓗᑦᑖᖅ ᑖᒃᑯᐊ ᒥᓂᔅᑕᐃᑦ ᑐᖏᓕᖐᑦ ᐊᒻᒪᓗ 
ᐃᑲᔪᖅᑎᖏᑦᑕ ᑐᖏᓕᖓᑕ ᐃᑲᔪᖅᑎᖏᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᓯᒪᒻᒪᑦ ᑕᕝᕙᓂ 
ᐅᓂᒃᑳᓂᑦ ᑖᒃᑯᐊ ᐊᖏᔪᖅᑲᐅᑎᑦ ᑕᐃᒪᓐᓇ 
ᑭᓱᓕᕆᔨᐅᒻᒪᖔᑕ ᐅᖃᖅᓯᒪᔪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑎ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᒥᓂᔅᑕᐅᑉ ᑐᖏᓕᖓᖃᐃ 
ᐊᖏᔪᖅᑲᐅᑕᐅᖃᑕᐅᓂᕋᖅᑕᐅᕙ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᐃᒪᐃᑦᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
7. (ᑐᓵᔨᑎᒎᕈᓐᓃᖅᑐᖅ) ᑎᑎᖅᖃᒃᑯᑦ ᐊᐱᖅᓱᕐᓂᖅ. 
ᐃᓵᔅᓯᒪᔪᖃᖏᒻᒪᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 8. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑎᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 9. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᒪᑐᐃᕈᑎᒥᓂᕐᓄᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 10. 
(ᑐᓵᔨᑎᒎᕈᓐᓃᖅᑐᖅ) ᐊᑎᓕᐅᖅᓯᒪᔪᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 11. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᐊᑎᓕᐅᖅᑕᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
12. (ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᒐᐃᑦ 
ᑲᑎᒪᔨᕋᓛᓄᑦ ᕿᒥᕐᕈᕙᓪᓕᐊᔪᒥᓂᕐᓄᑦ ᒪᓕᒐᔅᓴᓄᑦ 
ᐊᒻᒪᓗ ᐊᓯᖏᓐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 13.  
(ᑐᓵᔨᑎᒎᕈᓐᓃᖅᑐᖅ) ᐊᓚᒃᑲᐃᓂᖅ ᑎᑎᖅᑲᓂᒃ. 
ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 034 - 3(3): ᐃᓚᒌᑦ 

ᑕᒪᒃᑯᐊ ᐱᑦᑎᐊᖅᑕᐅᓕᕆᐊᖃᕐᓂᖏᓐᓄᑦ 
ᖃᐅᔨᓴᕈᑕᐅᓯᒪᔪᖅ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑉᐳᖓ ᑖᒃᑯᓂᖓ 
ᓴᖅᑭᑎᑦᑎᒍᒪᕗᖓ ᐃᓚᒌᑦ ᑕᒪᒃᑯᐊ 
ᐱᑦᑎᐊᖅᑕᐅᓕᕆᐊᖃᕐᓂᖏᓐᓄᑦ 
ᖃᐅᔨᓴᕈᑕᐅᓯᒪᔪᖅ Genesis Group-ᒃᑯᓐᓄᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᖁᑦᑎᑦᑐᒧᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 035 - 3(3): ᑭᕙᓪᓕᕐᒥ 

ᐱᕙᓪᓕᐊᔪᓂᒃ ᑭᕙᓕᕐᓂ 
ᓂᐱᕕᒃᑯᓃᓐᖔᓚᐅᖅᑐᑦ (ᐃᐊᓕᐊᑦ) 

 
ᓴᖅᑭᑕᐅᔪᖅ ᑎᑎᖅᑲᒃ 036 - 3(3): 

ᐃᓄᓕᕆᔨᑐᖃᒃᑯᓐᓂᑦ ᑐᓴᒐᒃᓴᓕᐊᖑᓯᒪᔪᖅ 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᑕᖅᑐᒥᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒪᕐᕉᓐᓂᒃ ᓴᖅᑭᑎᑦᑎᓂᐊᕋᒪ ᐊᑕᐅᑎᒃᑯᑦ. 
 
ᖁᔭᓐᓇᒦᒃ, ᐅᖃᖅᑎ. ᑕᐃᒪ ᓴᖅᑭᑎᑦᑎᒍᒪᔪᖓ 
ᑖᒃᑯᐊ ᑎᐅᕈᓪ ᒍᕆᐅᕐ ᑖᒃᑯᐊ ᑭᕙᓪᓕᕐᒥ 
ᐱᕙᓪᓕᐊᔪᓂᒃ ᑭᕙᓕᕐᓂ ᓂᐱᕕᒃᑯᓃᓐᖔᓚᐅᖅᑐᑦ, 
ᑖᒃᑯᐊ ᓄᓇᕗᒻᒥ ᓂᕿᑦᑎᐊᕙᓕᕆᓂᕐᒧᑦ 
ᐱᔾᔪᑎᒋᓪᓗᒍ. ᑖᓐᓇ ᐅᖃᐅᓯᖃᓚᐅᕐᒪᑦ 
ᑎᓕᐅᕆᓚᐅᖅᖢᑎᑦ ᑭᕙᓪᓕᕐᒥᐅᑕᐅᔪᑦ ᑕᒪᒃᑯᐊ 
ᓂᖀᑦ ᐊᑭᖏᑦ ᑎᑎᕋᖅᑕᐅᖃᑦᑕᖁᓪᓗᒋᑦ ᑑᓂ 
ᕉᔅᒧᑦ ᓇᔅᓯᐅᑎᓗᒋᓪᓗ ᖃᕋᓴᐅᔭᒃᑯᑦ. ᑖᓐᓇ 
ᑖᓐᓇᑦᑎᐊᕙᐅᕗᖅ ᑐᓴᒐᒃᓴᖅ ᓄᓇᕗᓕᒫᒥ 
ᖃᐅᔨᓴᖅᑕᐅᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ ᓂᕿᑦ 
ᐊᑭᖏᑦ.  
 
ᐊᒻᒪᓗ, ᐅᖃᖅᑏ, ᓴᖅᑭᑎᑦᑎᒍᒪᔪᖓ ᐃᒃᐸᔅᓴᖅ 
ᐱᕙᓪᓕᐊᒍᑕᐅᓯᒪᔪᒥᒃ ᐊᒡᓘᒃᑲᖅ ᐊᒻᒪᓗ ᒥᓂᔅᑕ 
ᑕᓐᑲᓐ ᑕᐃᒪᓐᓇ ᑲᒪᑦᓯᐊᓂᐊᕐᓂᕋᖅᖢᑎᑦ 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ. 
 
ᖁᕕᐊᓱᒃᐳᖓ ᒐᕙᒪᑐᖃᒃᑯᑦ ᑕᐃᒪᓐᓇ 
ᐱᒻᒪᕆᐅᑎᑦᑎᒻᒪᑕ. ᑭᓯᐊᓂ 
ᐅᔾᔨᖅᑐᐃᓐᓇᕆᐊᖃᖅᐳᒍᑦ ᑖᒃᑯᐊ ᓂᖀᑦ ᐊᑭᖏᑦ 
ᐅᖃᐅᑎᖃᑦᑕᕐᓗᒋᓪᓗ ᓂᕿᑦᑎᐊᕙᓕᕆᔨᒃᑯᑦ 
ᑲᓇᑕᒥ ᑕᒪᒃᑯᐊ ᐱᓕᕆᐊᕆᔭᖏᑦ ᐱᔾᔪᑎᒋᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᒥᓂᔅᑑᔪᖅ 
ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ.  



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 037 - 3(3): 

ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᓄᓇᕗᒻᒥ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ 2008 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓴᖅᑭᑦᑐᒪᕙᕋ ᑖᓐᓇ ᐊᕐᕌᒍᑕᒫᖅᓯᐅᑦ 
ᐅᖃᓕᒫᒐᖅ, ᐅᖃᐅᓯᖃᖅᑐᑦ ᓄᓇᕗᒻᒥ  
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ, ᐊᕐᕌᒍᖓᓄᑦ 
2008. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᓚᒃᑲᐃᑎᑦᑎᓂᖅ 
ᑎᑎᕋᖅᓯᒪᔪᓂᑦ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 038 - 3(3): 96-ᖓᓐᓂ 

ᑲᑎᒪᔨᕋᓛᑦ ᑖᒃᑯᐊ ᒥᓂᔅᑕᐃ ᑐᖏᓕᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 98 
ᑲᑎᒪᓚᐅᕐᓂᖏᑦᑕᐅᖅ ᑖᒃᑯᐊ ᒥᓂᔅᑕᐃᑦ 
ᐃᓕᓐᓂᐊᖅᑐᓕᕆᔨᒃᑯᖏᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑭᑎᑦᑎᓂᐊᕋᒪ 96-ᖓᓐᓂ ᑲᑎᒪᔨᕋᓛᑦ 
ᑖᒃᑯᐊ ᒥᓂᔅᑕᐃ ᑐᖏᓕᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 98 
ᑲᑎᒪᓚᐅᕐᓂᖏᑦᑕᐅᖅ ᑖᒃᑯᐊ ᒥᓂᔅᑕᐃᑦ 
ᐃᓕᓐᓂᐊᖅᑐᓕᕆᔨᒃᑯᖏᑦ ᐅᐃᓂᐸᐃᒡ, ᓯᑎᕝᕙ 22 
– 24, 2010. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᓚᒃᑲᐃᑎᑦᑎᓂ 
ᑎᑎᕋᖅᓯᒪᔪᓂᑦ. ᐃᓵᓯᒪᔪᖃᕈᓐᓃᕐᖓᑦ. (ᑐᓵᔨᑎᖑᑦ) 
ᑲᑎᒪᔾᔪᑎᔅᓴᖅ 14. (ᑐᓵᔨᑎᒎᕈᓐᓃᖅᑐᖅ) 
ᖃᐅᔨᒃᑲᐃᓂᖅ ᓅᑦᑎᒋᐊᕈᑎᔅᓴᓂᑦ. ᑭᒡᒐᑐᖅᑐᖅ 
ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 004 - 3(3): ᒥᔅᑕ ᐋᑕᒥ 

ᖁᒻᒧᐊᑦᑐᖅ ᑲᑎᒪᔨᐅᔪᖅ ᐸᓐᓂᖅᑑᒥ, 
ᓄᖅᑲᑎᑕᐅᓚᐅᐱᓪᓚᖁᓪᓗᒍ ᑲᑎᒪᓂᑦᑎᓐᓂ 
ᑲᑎᒪᔨᕋᓛᓪᓗ ᑲᑎᒪᑎᓪᓗᒋᑦ ᑲᑎᒪᔨᓕᒫᓪᓗ - 
ᖃᐅᔨᒃᑲᐃᒍᑦ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᓇᒡᒐᔾᔭᐅ,  

ᒪᑦᓯ 14, 2011, ᐱᖁᔨᕗᖔᓕᐅᕐᓂᐊᕋᒪ ᐃᒪᓐᓇ: 
 
ᑕᐃᒪᐃᒻᒪᑦ ᐱᖁᔨᕗᖓ ᑐᒡᓕᖅᑕᐅᓪᓗᖓ 
ᑲᑎᒪᔨᐅᔪᒧᑦ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᒥᔅᑕ 
ᐋᑕᒥ ᖁᒻᒧᐊᑦᑐᖅ ᑲᑎᒪᔨᐅᔪᖅ ᐸᓐᓂᖅᑑᒥ, 
ᓄᖅᑲᑎᑕᐅᓚᐅᐱᓪᓚᖁᓪᓗᒍ ᑲᑎᒪᓂᑦᑎᓐᓂ 
ᑲᑎᒪᔨᕋᓛᓪᓗ ᑲᑎᒪᑎᓪᓗᒋᑦ ᑲᑎᒪᔨᓕᒫᓪᓗ ᑭᓯᐊᓂ  
ᕿᒥᕐᕈᔭᐅᓚᐅᕐᓗᓂ ᖃᓄᐃᓕᐅᖅᑕᐅᓂᐊᕐᒪᖔᑦ 
ᐊᐃᐳᕈᓪ 2011 ᑲᑎᒪᓐᓇᐅᓂᐊᖅᑐᒥ 
ᒪᓕᒐᓕᐅᖅᑎᒃᑯᓐᓄ, ᐊᒻᒪᓗ ᐃᓱᒪᓕᐅᕐᓂᐊᕋᑦᑕ 
ᑖᓐᓇ ᓄᖅᑲᖅᑎᑕᐅᒃᑲᓂᕐᓂᐊᕐᒪᖔᑦ, 
ᓄᖅᑲᖅᑎᑕᐅᓯᒪᑲᐃᓐᓇᓂᐊᕐᒪᖔᓪᓗ ᐊᒻᒪᓗ 
ᐊᓯᖏᓐᓂᒃ ᐱᓕᕆᐊᖃᕐᓂᐊᕐᒪᖔᑦᑕ.  
 
ᐅᖃᖅᑏ, ᓈᒻᒪᓯᑉᐸᑦ ᐊᖏᖅᑕᐅᒍᒪᓂᐊᖅᐳᖓ 
ᑖᓐᓇ ᐱᖁᔨᕗᖔᕈᑦ ᐱᖁᓪᓗᒍ ᐅᓪᓗᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᖃᐅᔨᒃᑲᐃᓂᖅ 
ᓅᑦᑎᒋᐊᕈᑎᔅᓴᓂᒃ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 15. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᒃ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 16. (ᑐᓵᔨᑎᒎᕈᓐᓃᖅᑐᖅ) 
ᓅᑦᑎᒋᐊᕈᑏᑦ. ᑭᒡᒐᑐᖅᑐᖅ ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᒍᒪᒐᓗᐊᖅᑐᖓ ᑖᓐᓇ ᐱᖁᔨᕗᖔᕋ 
ᐱᓕᕆᐊᕆᔪᒪᓪᓗᒍ ᐅᓪᓗᒥ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑭᒡᒐᑐᖅᑎ ᑖᓐᓇ 
ᐅᓪᓗᒥ ᐊᖏᖅᑕᐅᔪᒪᒻᒪᑦ ᑖᔅᓱᒥᖓ ᓅᑦᑎᒋᐊᕈᑎᒥᒃ 
ᑲᔪᓯᑎᑦᑎᑕᐅᑎᒋᒍᒪᓪᓗᓂ. ᑖᔅᓱᒧᖓ 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᒍᓐᓇᖅᓯᔪᑎ, ᑭᒡᒐᑐᖅᑏ.  



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 004 - 3(3): ᒥᔅᑕ ᐋᑕᒥ 

ᖁᒻᒧᐊᑦᑐᖅ ᑲᑎᒪᔨᐅᔪᖅ ᐸᓐᓂᖅᑑᒥ, 
ᓄᖅᑲᑎᑕᐅᓚᐅᐱᓪᓚᖁᓪᓗᒍ ᑲᑎᒪᓂᑦᑎᓐᓂ 
ᑲᑎᒪᔨᕋᓛᓪᓗ ᑲᑎᒪᑎᓪᓗᒋᑦ ᑲᑎᒪᔨᓕᒫᓪᓗ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᑲᑎᒪᔨᐅᖃᑎᒃᑲᓗ. 
 
ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᓄᓇᕗᒻᒥ ᑕᐃᒪᓐᓇ 
ᑲᑎᒪᔨᐅᓂᕐᒧᑦ ᐱᔪᓐᓇᕐᓂᖃᕐᒪᑕ ᑕᐃᒪᓐᓇ 
ᐃᓱᒪᖅᓱᕈᓐᓇᖅᖢᑎᓪᓗ ᓇᒻᒥᓂᖅ ᐱᓕᕆᐊᕆᔭᒥᓂ  
ᐊᒻᒪᓗᑦᑕᐅᖅ ᐃᓗᐊᓃᑦᑐᓂᑦ ᑕᕝᕙᓂ ᐅᑯᐊᑦᑕᐅᖅ 
ᐃᓂᖅᑎᔪᓐᓇᖅᖢᑎᑦ ᑲᑎᒪᔨᐅᔪᓂᑦ;  
 
ᐊᒻᒪᓗ ᐃᒪᐃᒻᒪᑦ ᐃᓚᖓᓂ 18 ᒪᓕᒐᓕᐅᖅᑎᒃᑯᑦ 
ᐊᐅᓚᑦᑎ ᑲᑎᒪᔨᒃᑯᖏᑦᑕᓗ ᒪᓕᒐᖓᓐᓂ 
ᐅᖃᖅᓯᒪᒻᒪᑕ ᓴᓐᖏᓂᖃᕐᒪᑕ ᐃᓂᖅᑎᕆᓂᕐᒧᑦ 
ᑲᑎᒪᔨᐅᔪᓂᒃ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᐅᔪᖅ ᐸᓐᓂᖅᑑᒥ 
ᐃᖅᑲᖅᑐᒐᔅᓴᐅᓕᕐᒪᑦ ᑕᐃᒪᓐᓇ 
ᐱᕋᔭᓪᓚᕆᓚᐅᕐᓂᖓᓄᑦ ᑲᓇᑕᒥ;  
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ 
ᐊᖏᕈᑎᖃᓚᐅᕐᒪᑕ ᑖᔅᓱᒥᖓ ᐱᖁᔨᕗᖔᕈᑎᒥᒃ 
ᐋᓐᓂᖅᑎᕆᖃᑦᑕᕐᓂᖅ ᐊᖏᕐᕋᓂ ᓄᓇᓕᖕᓂᓗ 
ᑕᒪᓐᓇ ᓈᒻᒪᖏᒻᒪᑦ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᐅᔪᖅ ᐸᖕᓂᖅᑑᒥ ᑕᐃᒪᓐᓇ 
ᐃᓂᖅᑎᖅᑕᐅᒌᓚᐅᖅᓯᒪᖕᒪᑦ 
ᖃᓄᐃᓕᐅᕈᑎᒋᓚᐅᖅᓯᒪᔭᖓᓄᑦ;  
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐊᖏᕈᑎᖃᕐᒪᑕ 
ᐱᔪᓐᓇᕐᓂᖏᑦ ᑲᑎᒪᔨᐅᔪᑦ ᐱᕋᔭᒃᑐᕕᓂᐅᒃᐸᑕ 
ᑕᐃᒪᓐᓇ ᓲᕐᓗ ᖃᓄᐃᓐᖏᓐᓂᕋᖅᑕᐅᖁᓪᓗᑎᑦ 
ᑭᓯᐊᓂ ᐸᓯᔭᒃᓴᐅᓂᕋᖅᑕᐅᒍᑎᑦ ᒪᓕᒐᑎᒍ;  
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᒪᓕᒐᓕᐅᖅᑎᒃᑯᑦ 
ᑭᒃᑯᑐᐃᓐᓇᐃᓪᓗ ᓲᕐᓗ ᐅᐱᒋᔭᐅᒋᐊᖃᓗᐊᕐᒪᑕ 
ᒪᓕᒐᓕᐅᕐᕕᖕᒥ ᑲᑎᒪᔨᐅᔪᑦ  

ᐱᑦᓯᐊᕐᓂᖏᓐᓂ ᑲᑎᒪᔨᐅᖃᑕᐅᓂᕐᒧᑦ ᑕᐃᒪᓐᓇ 
ᑖᓐᓇ ᒪᓕᒐᓕᐅᖅᑎᐅᔪᖅ ᐸᖕᓂᖅᑑᒥ 
ᐃᓚᐅᓐᖏᑉᐸᑦ ᓈᖕᒪᓂᖅᓴᐅᒐᔭᕐᒪ ᑕᕝᕙᓂ;  
 
ᑕᐃᒪᐃᒻᒪᑦ ᐱᖁᔨᕗᖓ ᑐᒡᓕᖅᑕᐅᓪᓗᖓ 
ᕿᑭᖅᑖᓗᖕᒥ ᓂᒋᐊᓄᑦ ᑲᑎᒪᔨᐅᔪᒥ, ᒥᔅᑕ ᐋᑕᒥ 
ᖁᒻᒧᐊᒃᑐᖅ ᐸᖕᓂᖅᑑᒥ ᑲᑎᒪᔨᐅᔪᖅ 
ᓄᖅᑲᖅᑎᑕᐅᓚᐅᐱᓪᓚᖕᓂᐊᖅᑐᖅ 
ᑲᑎᒪᖃᑕᐅᖃᑦᑕᕐᓂᕐᒧᑦ ᐊᒻᒪᓗ ᑲᑎᒪᔨᓕᒫᓄᑦ 
ᑲᑎᒪᔨᐅᖃᑦᑕᖅᑐᓂᑦ ᕿᒥᕐᕈᔭᐅᓚᐅᕐᓂ ᑕᒪᓐᓇ  
ᐅᐱᕐᖔᖅ 2011-ᖑ-ᑎᓪᓗᒍ, ᒪᓕᒐᓕᐅᖅᑎᒃᑯᑦ 
ᑲᑎᒪᓐᓇᐅᓂᐊᖅᑎᓪᓗᒍ ᐃᓱᒪᓕᐅᕐᓂᐊᕋᑦᑕ 
ᓄᖅᑲᖅᑎᑕᐅᓐᖐᓐᓇᖅᓯᒪᓂᐊᕐᒪᖔᑦ ᐅᕝᕙᓘᓐᓃᑦ 
ᓄᖅᑲᖅᑎᑕᐅᓂᖓ ᐅᑎᖅᑎᑕᐅᓂᐊᕐᒪᖔᑦ;  
 
ᐊᒻᒪᓗ ᐱᖁᔨᕗᖓ ᑖᒃᑯᐊ ᑲᑎᒪᔨᓕᕆᓂᕐᒧᑦ 
ᑲᑎᒪᔨᕋᓛᒃᑯᖏᑦ ᐃᒪᓐᓇ ᑮᓇᐅᔭᓕᐅᕈᑎᒋᔭᖏᓐᓂ 
ᐅᑎᖅᑎᑦᑎᓂᐊᖅᐳᑦ ᑕᐃᒪᓐᓇ 
ᑲᑎᒪᔭᖅᑐᖃᑦᑕᖏᓐᓂᖓᓄᑦ ᑕᕝᕙᓂ ᐊᒻᒪᓗ 
ᑲᑎᒪᔨᕋᓛᒃᑯᓐᓄᑦ; 
 
ᐊᒻᒪᓗ ᐱᖁᔨᕗᖓ ᑖᒃᑯᐊ ᑲᑎᒪᔨᓕᕆᓂᕐᒧᑦ 
ᑲᑎᒪᔨᐅᔪᑦ ᒪᓕᒐᓕᐅᖅᑎᑯᓐᓂ 
ᐃᓱᓕᑎᑦᑎᓂᐊᖅᐳᑦ ᑲᑎᒪᔨᐅᔪᖅ ᑖᔅᓱᒪ 
ᑮᓇᐅᔭᖅᑐᕈᑎᖏᓐᓂ ᑭᒡᒐᖅᑐᕐᕕᖓᓂ 
ᐊᒻᒪᓗᑦᑕᐅᖅ ᑕᐃᒪᓐᓇ ᐊᓯᖏᓐᓂ 
ᓄᖅᑲᖅᑎᑕᐅᓯᒪᓂᖓᓂ. 
 
ᐅᖃᖅᑏ, ᑕᐃᒪ ᓂᑯᕕᖃᑦᑕᕐᓗᑎᑦ ᓂᕈᐊᖁᔨᕗᖓ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᑖᓐᓇ 
ᓅᑦᑎᒋᐊᕈᑦ ᓈᒻᒪᒻᒪᑦ. ᓅᑦᑎᒋᐊᕈᑎᒥᑦ. ᑖᓐᓇᓗ 
ᓂᕈᐊᖅᑎᑦᑎᔪᒪᓪᓗᓂ ᑕᑯᔅᓴᐅᔪᓄᑦ. ᐊᑏ 
ᓂᑯᕕᒍᓐᓇᕈᔅᓯ ᑖᔅᓱᒥᖓ ᐊᑲᐅᔅᓴᖅᑐᑦ? ᐊᖏᖅᑐᑦ 
ᐱᒋᐊᕐᓗᑕ.  

ᒥᔅᑕ ᓂᖏᐅᖓᓐ. 
 
ᒥᔅᑕ ᐲᑕᓴᓐ. 
 
ᒥᔅᑕ ᑯᓱᒐᖅ. 
 
ᒥᔅᑕ ᐋᕆᐊᒃ. 
 
ᒪᑖᒻ ᐋᕆᐊᒃ. 
 
ᒥᔅᑕ ᑕᑉᑑᓇ. 
 
ᒥᔅᑕ ᑰᓕ. 
 
ᒥᔅᑕ ᓯᐅᑦᓴᒃ. 
 
ᒥᔅᑕ ᑐᑐ. 
 
ᒥᔅᑕ ᓯᐊᓪ. 
 
ᒥᔅᑕ ᐃᐊᓕᐊᑦ. 
 
ᒪᑖᒻ ᐅᒡᔪᖅ. 
 
ᒥᔅᑕ ᑕᐹᕐᔪᒃ. 
 
ᒥᔅᑕ ᕋᒻᐴᑦ. 
 
ᒥᔅᑕ ᓂᓐᖓᖅ. 
 
(ᑐᓵᔨᑎᒍᑦ) ᓂᕈᐊᓗᒃᑖᑦᒪᑕ ᑕᒪᕐᒥᒃ 
ᒪᓕᒐᓕᐅᖅᑎᓕᒫᑦ. ᑖᓐᓇ ᐱᖁᔨᕗᖔᕈ ᑲᔪᓯᕗᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᓅᑦᑎᒋᐊᕈᑏᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 17. 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 18. (ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 19. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᑐᐃᓐᓇᖅ ᕿᒥᕐᕈᓗᓯ ᒪᓕᒐᔅᓴᓂᑦ ᐊᒻᒪᓗ 
ᐊᓯᖏᓐᓂ. ᑖᒃᑯᐊ ᕿᒥᕐᕈᔭᐅᓂᐊᖅᑐᑦ ᒪᓕᒐᔅᓴᖅ 1, 
3, 4, ᐊᒻᒪ 5, ᑖᒃᑯᐊᓗ ᑎᑎᖅᑲᐃᑦ 
ᐊᓚᒃᑲᖅᑕᐅᓯᒪᔪᑦ ᓈᓴᐅᑎᓖᑦ 248, 249, 251, 
274, ᐊᒻᒪ 275 ᑖᓐᓇ ᐃᒃᓯᕙᐅᑕᕆᓂᐊᖅᑕᓯ, 
ᑭᒡᒐᑐᖅᑐᖅ ᐊᒥᑦᑐᒧᑦ.  
 

ᑕᐃᒪᐃᓛᒃ ᒪᓕᒐᕗᑦ ᐊᑐᖅᑐᒋᑦ ᑖᓐᓇ ᐊᑐᒐᖅ 
ᓅᑦᑎᒋᐊᕈᑦ 1 - 3(3) ᑲᑎᒪᐃᓐᓇᓂᐊᖅᑐᓯ ᑭᓯᐊᓂ 
ᐱᔭᕇᖅᔫᒥᒍᔅᓯ ᐅᓂᒃᑳᕈᓐᓇᖅᓯᓂᐊᖅᑐᓯ.  
 
ᑕᐃᒪᖃᐃ ᑲᔪᓯᓗᐊᓚᐅᓐᖏᓂᑦᑎᓐᓂ 
ᓄᖅᑲᖓᑲᐃᓐᓇᕈᑦᑕ ᐊᕙᑎᑦ ᑎᑦᑖᓂ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:04-ᒥ 
ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:38-ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᑕᐹᕐᔪᒃ): ᐊᓕᐊᓇᐃ ᖃᐃᖕᒥᒐᔅᓯ, 
ᒫᓐᓇ ᑖᒃᑯᐊ ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᕋᑦᑕ ᒪᓕᒐᒃᓴᐃᑦ 1, 3, 4, ᐊᒻᒪ 5 
ᐊᒻᒪᓗ ᑖᒃᑯᐊ ᓇᐃᓴᐅᑎᓖᑦ 248 - 3(2), 249 - 
3(2), 251 - 3(2), 274 - 3(2), ᐊᒻᒪ 
275 - 3(2). ᖃᓄᐃᓕᐅᕈᒪᕕᓯ ᑲᑎᒪᔨᕋᓛᑦ? ᒥᔅᑕ 
ᕌᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᕈᒪᔪᒍᑦ ᒪᓕᒐᒃᓴᖅ 1 ᐊᒻᒪᓗ ᐊᐅᓚᑦᓯᔩᑦ 
ᒐᕙᒪᐅᖃᑎᒌᓕᕆᔨᒃᑯᓪᓗ ᐊᒻᒪᓗ ᒪᓕᒐᓕᐅᖅᑎᒃᑯᑦ 
ᐊᒻᒪᓗᑦᑕᐅᖅ 3, 4, ᐊᒻᒪ 5 ᒪᓕᒐᒃᓴᐃᑦ 
ᐱᓕᕆᐊᕆᓕᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐊᖏᖃᑎᒌᒃᐱᑖ ᑖᒃᑯᓂᖓ ᐱᓕᕆᐊᕐᓂᑦᑎᓐᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᖁᑦᑎᓐᓂᖅᐹᑦ 
ᑲᑎᒪᔨᖏᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑕᐃᒪ ᑖᓐᓇ 
ᓯᕗᓕᖅᑎ ᒪᑐᐃᕈᑎᒥᓂᒃ ᓴᖅᑮᔪᓐᓇᕐᒪᖔᑦ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᑲᑎᒪᔨᑐᐃᓐᓇᕐᓄᑦ  
ᑮᓇᐅᔭᓕᐊᕆᔭᐅᓂᐊᖅᑐᓂᒃ ᒐᕙᒪᒃᑯᑦ 
ᒐᕙᒪᓕᕆᔨᒃᑯᖏᓐᓄᑦ 2011-12-ᒧᑦ. 
 

ᐃᒃᓯᕙᐅᑖᖅ, ᐱᓕᕆᐊᒃᓴᕆᔭᕗᑦ ᐃᒪᐃᑦᑑᕗᑦ 
ᒐᕙᒪᓕᕆᔨᒃᑯᓐᓂ: ᐃᑲᔪᖅᖢᒋᑦ ᒥᓂᔅᑕᒡᒍᑏᑦ 
ᐊᒻᒪᓗ ᐊᐅᓚᑦᑎᐊᕋᓗᐊᕐᒪᖔᑕ ᐋᖅᑭᒃᓱᐃᔨᐅᓪᓗᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 
ᐱᓕᕆᐊᕆᖃᑦᑕᕐᓂᐊᖅᑕᖏᓐᓂᒃ ᐱᖃᑕᐅᓪᓗᒍ  
ᐊᑐᓕᖅᑎᑦᑎᕆᓂᖅ ᓯᕗᓪᓕᖅᐸᐅᑎᑕᐅᔭᕆᐊᓕᖕᓂᒃ 
ᑕᒪᒃᑮᑦ ᒪᓕᒐᓕᐅᖅᑎᓕᒫᑦ ᐋᖅᑭᒃᓯᒪᔭᖏᓐᓂᒃ 
ᑕᕝᕙᓂ ᑕᒪᑉᑕ ᑲᑐᔾᔨᓗᑕ ᐋᖅᑭᒃᓱᐃᓗᑕ 
ᓯᕗᓂᒃᓴᑦᑎᓐᓂᒃ ᐊᒻᒪᑦᑕᐅᖅ ᒐᕙᒪᓕᕆᔨᒃᑯᑦ 
ᐋᖅᑭᒃᓱᐃᕙᖕᒥᔪᑦ ᒐᕙᒪᐅᖃᑎᒌᒃᑐᒃᑯᑦ 
ᐱᓕᕆᖃᑎᒌᒍᑕᐅᕙᒃᑐᓂᒃ ᐅᑭᐅᖅᑕᖅᑐᓕᒫᒥ 
ᓄᓇᖁᑎᒋᔭᐅᔪᒃᑯᑦ ᐱᓕᕆᖃᑎᒌᖕᓂᐅᕙᒃᑐᓂᒃ 
ᐊᒻᒪᓗ ᓄᓇᖃᖅᑳᖅᓯᒪᔪᒃᑯᑦ 
ᐱᓕᕆᖃᑎᒌᖕᓂᐅᕙᒃᑐᓂᒃ. ᒐᕙᒪᓕᕆᔨᒃᑯᑦ 
ᐅᖃᐅᓯᒃᓴᖃᖅᐸᖕᒥᔪᑦ 
ᐊᑐᓕᖅᑎᑦᑎᕙᓪᓕᐊᑦᑎᐊᕐᓂᕐᒥᖕᓂᒃ 
ᐱᓕᕆᐊᒃᓴᖅᑖᕆᓯᒪᔭᑎᒃ ᓄᓇᕗᒻᒥ ᓄᓇᑖᕐᓂᒃᑯᑦ 
ᐊᖏᕈᑎᐅᑉ ᐃᓗᐊᓃᑦᑐᓂᒃ. 
 

ᒐᕙᒪᓕᕆᔨᒃᑯᑦ ᑮᓇᐅᔭᑦ ᐊᑐᖅᑐᒃᓴᖏᑦ 2011-12-
ᒧᑦ $20 ᒥᓕᐊᓐ ᖃᓂᒋᔮᓃᑉᐳᑦ. ᑕᒪᓐᓇ 
ᐃᓗᓕᖃᖅᐳᖅ ᐃᒻᒪᖄ $14,100,000 
ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᓐᓄᑦ ᐃᑲᔫᑎᓄᓪᓗ, 
ᐊᒻᒪᓗ $5,900,000 ᐊᓯᖏᓐᓄᑦ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ. ᑖᒃᑯᐊ ᐃᓚᒋᐊᖅᓯᒪᕗᑦ 
$2,364,000-ᓂᒃ 2010-11 ᑕᒫᓂ. 
 

ᐊᓯᔾᔨᓗᐊᖑᐊᖅᓯᒪᔪᑦ ᒐᕙᒪᓕᕆᔨᒃᑯᑦ 
ᑮᓇᐅᔭᖁᑎᖓᒍᑦ ᐃᓚᒋᐊᖅᓯᓂᐅᔪᖅ ᑖᓐᓇ 
$1,880,000 ᒐᕙᒪᒃᑯᑦ ᑐᖅᑲᖅᑕᕐᕕᖏᓐᓄᑦ 
ᒐᕙᒪᓕᕆᓂᕐᒧᑦ ᑕᐃᒃᑯᐊ ᓴᖅᑭᓛᖅᑐᑦ - ᑕᐃᒃᑯᐊ 
GLO-ᖑᓂᕋᖅᑕᐅᖃᖅᑕᑐᑦ - 
ᐊᐅᓚᓂᕆᓂᐊᖅᑕᖏᓐᓄᑦ. ᑕᒪᓐᓇ ᐊᑐᕐᓂᐊᖅᑐᖅ 
ᑕᒪᕐᒥᒃ ᒐᕙᒪᒃᑯᑦ ᑐᖅᑲᖅᑕᕐᕕᖏᑦ 
ᓴᖅᑭᑎᑕᐅᖁᓪᓗᒋᑦ ᐊᒻᒪᓗ ᐊᐅᓚᑦᑎᐊᕐᓗᑎᒃ 

ᓄᓇᕗᒻᒥ. ᑕᒪᓐᓇ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
ᐱᒋᐊᖅᓯᒪᓕᕇᖅᑐᖅ. ᑐᑭᒧᐊᒃᑎᑦᑎᔨᒃᓴᖓ 
ᐃᖅᑲᓇᐃᔭᓕᖅᑐᖅ. ᐊᒻᒪᓗ ᐱᓕᕆᓪᓚᕆᒃᖢᓂ 
ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓂᕐᒧᑦ ᓄᓇᓕᖕᓂ 
ᐊᕕᒃᑐᖅᓯᒪᔪᓂ ᒥᐊᓂᖅᓯᔨᒃᓴᓂᒃ ᐊᒻᒪᓗ 
ᓯᕗᓪᓕᖅᐹᖑᔪᓂᒃ ᒐᕙᒪᒃᑯᑦ ᑐᖅᑲᖅᑕᕐᕕᒃᓴᖏᓐᓂᒃ. 
ᑖᒃᑯᐊ ᐃᖅᑲᓇᐃᔭᖅᑎᒃᓴᑦ 
ᐱᐅᓯᕚᓪᓕᖅᑎᑦᑎᓂᐊᖅᑐᑦ 
ᑐᓴᐅᒪᖃᑦᑕᐅᑎᓕᕆᓂᕐᒥᒃ ᓄᓇᓕᖕᓂ ᐊᒻᒪᑦᑕᐅᖅ 
ᖃᐅᔨᒪᑎᑦᑎᒃᑲᓐᓂᕐᓗᑎᒃ ᒐᕙᒪᒃᑯᑦ 
ᐱᔨᑦᓯᕋᐅᑎᖏᓐᓂᒃ ᓄᓇᕗᒻᒥᐅᓄᑦ. 
 

ᐊᓯᖓᑦᑕᐅᖅ ᐊᓯᔾᔨᓪᓚᕆᖕᒥᔪᖅ ᑮᓇᐅᔭᑎᒍᑦ 
ᐃᓚᒋᐊᕈᑕᐅᔪᖅ $297,000 
ᐊᐅᓚᑦᑎᔪᓐᓇᕐᓂᖅᑖᖅᐸᓪᓕᐊᓂᕐᒨᖓᔪᖅ ᑖᓐᓇ 
ᑲᒪᔨᓄᑦ. ᑮᓇᐅᔭᖅ ᐊᑐᖅᑕᐅᓂᐊᖅᑐᖅ  
ᓴᖅᑭᑦᑎᑦᑎᓂᕐᒧᑦ ᐊᖓᔪᖄᒃᓴᓂᒃ ᖃᐅᔨᓴᐃᓂᕐᒧᑦ 
ᕿᒥᕐᕈᔨᒃᓴᓄᑦ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓂᖅ 
ᑲᒪᔨᐅᓂᕐᒧᑦ ᐃᓂᒋᔭᐅᓇᔭᖅᑐᖅ. 
 

ᐃᒃᓯᕙᐅᑖᖅ, ᐊᐅᓚᑦᑎᔪᓐᓇᕐᓂᖅᑖᖅᐸᓪᓕᐊᓂᖅ 
ᑕᒪᓐᓇ ᓯᕗᓪᓕᖅᐸᐅᑎᑕᐅᔪᒪᓯᒪᖕᒪᑦ ᒐᕙᒪᑦᑎᓐᓄᑦ. 
ᐱᓕᕆᐊᖑᓂᖓ ᒫᓐᓇ ᓄᖅᑲᖓᕈᔪᒃᓯᒪᖕᒪᑦ. 
ᑎᓕᐅᕆᓪᓚᕆᖕᓂᐊᖅᑐᒍᓪᓗ ᑎᓕᐅᕆᓪᓚᕆᒃᑐᒍᑦ 
ᒐᕙᒪᑐᖃᒃᑯᓐᓂᒃ ᑎᒃᑯᐊᖅᓯᖁᓪᓗᒋᑦ 
ᐋᔩᖃᑎᒌᒃᑎᒃᓴᒥᒃ ᐊᒻᒪᓗ ᐊᖏᖅᓯᖁᓪᓗᒋᑦ 
ᑐᕌᒐᕆᔭᐅᓇᔭᖅᑐᓂᒃ. ᒫᓐᓇᐅᔪᕐᓕ ᐅᖃᖃᑎᒌᓪᓗᒍ 
ᑲᓇᑕᐅᑉ ᐊᖓᔪᖄᕐᔪᐊᖓ ᐊᒻᒪᓗ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓ 
ᐅᖃᐅᑎᕙᓪᓕᐊᖏᓐᓇᖅᑕᒃᑲ 
ᐋᔩᖃᑎᒌᒃᑕᖅᐸᓪᓕᐊᔭᕆᐊᖃᕐᓂᖏᓐᓂᒃ 
ᐃᑲᔪᖅᓱᖅᑕᐅᔭᕆᐊᖃᕐᓂᖓᓄᓪᓗ. ᑕᒪᓐᓇᓗ 
ᑮᓇᐅᔭᖅᑕᖏᑦᑐᒃᑯᑦ ᐊᖏᕈᑎᒃᑯᑦ ᐱᒋᐊᖁᓪᓗᒍ 
ᒫᓐᓇᑲᐅᑎᒋ. 
 

ᐱᖃᑎᖓ ᐱᒻᒪᕆᐅᔪᖅ ᐊᓯᔾᔨᖅᓯᒪᔪᖅᑕᐅᖅ ᑕᒪᓐᓇ 
ᒐᕙᒪᓕᕆᔨᒃᑯᓐᓂ ᑕᕝᕙᓂ ᐅᑭᐅᒥ 
ᐃᓕᔭᐅᒃᑲᓐᓂᕐᒪᑦ ᑖᓐᓇ ᑮᓇᐅᔭᓕᕆᔩᑦ - 
Corporate Services-ᖑᓂᕋᖅᑕᐅᔪᖅ 
ᖃᓪᓗᓈᑎᑐᑦ - ᒐᕙᒪᒃᑯᑦ ᒐᕙᒪᒃᑯᓕᕆᔨᖏᓐᓂ. 
ᐃᖅᑲᓇᐃᔭᖅᑏᑦ ᐊᒥᒐᖅᑎᓪᓗᒋᑦ ᓄᓇᕗᑦ 
ᒐᕙᒪᒃᑯᖏᓐᓂ ᐃᑉᐱᒍᓱᒃᑲᑦᑕ ᑕᒪᓐᓇ 
ᐱᐅᓂᖅᐹᖑᓂᐊᕐᓂᖓᓂᒃ ᐊᑑᑎᖃᖅᑐᒃᑯᑦ 
ᐊᐅᓚᑦᑎᔪᓐᓇᑦᑎᐊᖁᓪᓗᒋᑦ ᒐᕙᒪᓕᕆᔨᒃᑯᓐᓂ 
ᐊᒻᒪᓗ ᑐᑭᓯᒋᐊᕈᑎᒃᓴᑦ ᑕᐃᒪᐅᔪᓐᓇᖁᓪᓗᒋᑦ 
ᐊᐅᓚᑦᑎᔨᓄᑦ ᐊᑐᖅᑕᐅᔪᓐᓇᖅᑐᑦᓄᑦ. ᑕᒪᓐᓇ 
ᑮᓇᐅᔭᓄᑦ ᓱᕐᕋᑦᑎᓗᐊᔾᔮᓐᖏᑦᑐᖅ 
ᐊᓯᔾᔨᖅᑕᕋᓗᐊᕗᑦ ᑎᓴᒪᐅᔪᑦ ᐃᖅᑲᓇᐃᔭᖅᑏᑦ 

ᑮᓇᐅᔭᓕᕆᔨᒃᑯᓐᓃᑦᑐᑦ ᐅᑎᑐᐃᓐᓇᕐᓂᐊᕐᒪᑕ 
ᒐᕙᒪᓕᕆᔨᒃᑯᓐᓄᑦ. 
 
ᑕᕝᕙ, ᐃᒃᓯᕙᐅᑖᖅ, ᐅᖃᐅᓯᕆᔪᒪᔭᒃᑲ. 
ᐅᖃᐅᓯᒃᓴᑦᑎᓐᓂᒃ ᑐᓴᕈᒪᑦᑎᐊᕐᓂᐊᕆᕗᖓ 
ᐊᒻᒪᓗᑦᑕᐅᖅ ᑭᐅᔪᓐᓇᑦᑎᐊᕈᒥᓇᕐᓂᐊᕆᕗᖅ 
ᐊᐱᖅᑯᑎᒋᔭᑦᑎᓐᓂᒃ ᒐᕙᒪᓕᕆᔨᒃᑯᑦ 
ᖃᓄᐃᓘᕈᑎᒋᔪᒪᔭᖏᑕ ᐸᕐᓇᐅᑎᖏᓐᓂᒃ 2011-
2014-ᒧᑦ ᐊᒻᒪᓗᑦᑕᐅᖅ ᑮᓇᐅᔭᑎᒍᑦ 
ᓇᓚᐅᒃᓵᖅᑕᐅᓯᒪᔪᓂᑦ ᑕᕝᕙᓂ 2011-12-ᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓪᓕᖅᑏ. ᑕᑲᓄᖓ 
ᓵᑦᑎᐊᑦᑎᓐᓄᑦ ᐊᐱᖅᓱᖅᑕᐅᕕᒻᒧᑦ ᐃᓚᖃᕈᒪᕖᑦ 
ᐃᖅᑲᓇᐃᔭᖅᑎᓂᒡᓘᓐᓃᑦ? 
 
ᓯᕗᓕᖅᑎ ᐄᕙ ᐋᕆᐊᒃ: ᐄ, ᐃᒃᓯᕙᐅᑖᖅ, 
ᐃᓚᖃᕈᒪᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓪᓕᖅᑏ. 
ᐊᖏᖃᑎᒌᑉᐱᓰ ᑖᓐᓇ ᓵᑦᑎᐊᑦᑎᓐᓂ 
ᐃᖅᑲᓇᐃᔭᖅᑎᒥᓂ ᐃᓚᖃᖁᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᐅᑯᐊ 
ᐃᑲᔪᓚᐅᒃᑭᑦ ᑕᑲᓄᖓᖅᑎᓪᓗᒋᑦ. 
 
ᖁᔭᓐᓇᒦᒃ ᐋᓯᑦ ᑕᑲᓄᖓ ᒪᓂᒪᒻᒥᒐᔅᓯ. ᑖᒃᑯᐊ 
ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᑦᑎᐊᕐᓂᐊᕐᒪᑕ, 
ᓯᕗᓕᖅᑏ, ᑭᒃᑰᒻᒪᖔᑕ ᑖᒃᑯᐊ ᓵᑦᑎᐊᕐᓃᑦᑐᐃᑦ 
ᐃᑲᔪᖅᑎᒋᓂᐊᖅᑕᑎᑦ ᓇᓗᓇᐃᕌᓪᓚᓚᐅᒃᑭᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇ 
ᓴᐅᒥᐊᓃᑦᑐᖅ, ᒫᑲᔅ ᐅᐃᐳ, ᑐᖏᓕᕆᔭᕋ ᒥᓂᔅᑕ 
ᓯᕗᓕᖅᑎᕆᔨᒃᑯᓐᓃᑦᑐᖅ, ᐊᒻᒪ ᑖᓐᓇ 
ᑕᓕᖅᐱᓐᓃᑦᑐᖅ, ᓖᑎᐊ ᐅᐸᑦ, (ᑐᓵᔨᑎᒍᑦ) 
ᐊᐅᓚᑦᑎᔨ ᓄᓇᖃᖅᑳᖅᑐᒥᓂᓕᕆᓂᕐᒧᑦ ᐊᒻᒪ 
ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᑎ ᒥᔅᑐ ᐅᐃᐳ 
ᐊᒻᒪ ᒥᔅ ᐅᐱᑦ, ᑐᓐᖓᓱᑦᑎᐊᕆᑦᑎ ᑕᕝᕗᖓ. 
ᑕᕝᕙᓂᖃᐃ ᐃᒃᓯᕙᐅᑕᕆᔭᐅᔪᖅ ᑕᒪᒃᑯᓂᖓ 
ᕿᒥᕐᕈᔨᐅᔪᓄᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ 
ᐱᓂᐊᕐᓂᖏᓐᓄᑦ, ᒥᔅᑐ ᓯᐊᓪ. 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᒪᑐᐃᖅᓯᔾᔪᑎᖃᕈᓐᓇᕋᒪ 
ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ 
ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᐊᒻᒪ 
ᑮᓇᐅᔭᖅᑐᕈᑎᕕᓂᖏᓐᓄᑦ ᐱᓪᓗᒋᑦ ᕿᒥᕐᕈᓂᖏᑦ 
ᑐᒃᓯᕋᖅᑕᐅᔪᓂᒃ 2011-12 ᑮᓇᐅᔭᖅᑑᑎᒃᓴᑦ ᐊᒻᒪ 
2011-2014 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᑖᒃᑯᐊ 
ᐊᐅᓚᑦᑎᔩᑦ, ᒐᕙᒪᐅᖃᑎᒌᓕᕆᔩᓪᓗ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ 
ᐱᓕᕆᕕᐅᔫᑉ ᑐᒃᓯᕋᖅᑕᖏᑦ 2011-2012 
ᐊᐅᓚᔾᔪᑎᓄᑦ, ᒪᑭᒪᔾᔪᑎᓄᓪᓗ ᑮᓇᐅᔭᖅᑑᑎᒃᓴᑦ 
$20,020,000 ᑖᒃᑯᐊ ᐅᓄᖅᓯᒋᐊᖅᓯᒪᔪᑦ ᑕᒫᓂ 
10.7 ᐳᓴᓐᑎ ᑕᐃᒪᓐᖓᓂᒃ ᓴᖅᑭᑎᑕᐅᓚᐅᕐᒪᑕ 
ᐱᓕᕆᕕᐅᔫᑉ 2010-11 ᑮᓇᐅᔭᖅᑑᑎᒃᓴᖏᑦ. 
ᖃᑦᓯᑲᓪᓚᐃᑦ ᐃᓂᐅᔪᑦ ᐃᖅᑲᓇᐃᔭᖅᑎᓄᑦ 
ᐱᓕᕆᕕᐅᔪᒥ ᐅᓄᖅᓯᒋᐊᕐᓂᐊᕐᒪᑕ ᑕᒡᕙᓐᖓᑦ  
114.5 ᐃᖅᑲᓇᐃᔭᖅᑏᑦ ᑕᒡᕙᓂ 2010-11 to 
120.5 ᐃᖅᑲᓇᐃᔭᖅᑏᑦ ᑕᒡᕙᓂ 2011-12.  
 
ᓯᕗᓕᖅᑎ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᓴᖅᑭᑎᑦᓯᔪᓐᓇᓚᐅᕐᒪᑕ 
ᖃᑦᓯᑲᓪᒪᖕᓂᑦ ᐅᖃᐅᓯᒃᓴᓂᒃ ᐊᒻᒪ ᐃᒫᓘᑕᐅᔪᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐅᔫᑉ 20̀10-11 
ᑮᓇᐅᔭᖅᑑᑎᒃᓴᖏᑦ ᐃᓚᖃᖅᑐᑦ $2 ᒥᓕᐊᓂᒃ 
ᓄᑖᓂᒃ ᑮᓇᐅᔭᖅᑑᑎᒃᓴᓂᒃ ᓴᖅᑭᑎᑕᐅᓂᖏᓐᓄᑦ 
ᓄᑖᑦ ᒐᕙᒪᒃᑯᑦ ᑐᓴᐅᒪᖃᑎᒌᒃᑎᑦᑎᔩᑦ. ᑲᑎᓪᓗᒋᑦ 
25.0 ᓄᑖᑦ ᐃᖅᑲᓇᐃᔭᖅᑎᓄᑦ ᐃᓂᐅᔪᑦ 
ᓄᒃᑎᖅᑕᐅᓚᖅᑐᑦ ᑕᒡᕗᖓ ᐊᒡᒍᖅᓯᒪᓂᕐᒧᑦ. ᑖᓐᓇ 
ᐊᒡᒍᖅᓯᒪᓂᐅᔪᖅ ᑐᒃᓯᕋᖅᑐᖅ ᑮᓇᐅᔭᖅᑑᑎᒃᓴᓂᒃ 
ᐊᕐᕌᒍᐊᓄᑦ 2011-12 ᐅᓄᕐᓂᖃᖅᑐᑦ 
$3,880,000-ᖑᓪᓗᑎᒃ. ᑖᓐᓇ ᐊᒡᒍᖅᓯᒪᔪᖅ 
ᓄᒃᑎᖅᑕᐅᓚᐅᕐᒪᑦ ᒐᕙᒪᐅᖃᑎᒌᓕᕆᔨᓄᑦ. 
ᓯᕗᓕᖅᑎ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᑐᓴᖅᑎᑕᐅᓚᐅᕐᒪᑕ ᑖᓐᓇ 
ᐱᓕᕆᕕᐅᔪᖅ ᐊᑐᕈᓐᓃᖅᓯᒪᓂᖏᑦ 
ᐃᓘᓐᓇᑲᓴᖏᓐᓂᒃ 2010-11 ᑮᓇᐅᔭᖅᑑᑎᒃᓴᑦ 
ᒐᕙᒪᒃᑯᑦ ᑐᓴᐅᒪᑎᑦᑎᔨᖏᓐᓄᑦ, ᑭᓯᐊᓂ 
ᐱᓕᕆᐊᕆᔭᐅᕙᓪᓕᐊᔪᖅ 
ᐃᓐᓄᒃᑎᖅᑕᐅᕙᓪᓕᐊᓪᓗᑎᒃ ᒐᕙᒪᒃᑯᑦ 
ᑐᓴᐅᒪᑎᑦᑎᔨᒃᓴᖏᑦ ᓄᓇᓕᐅᔪᓂ. 
 
ᐃᒃᓯᕙᐅᑖᖅ, ᑲᒥᓯᓇᐅᑉ ᒪᑐᐃᖅᓯᔾᒧᑎᖏᓐᓂ 
ᐊᐃᐳᕈ 2, 2009, ᑐᓴᖅᑎᑦᓯᓚᐅᕐᒪᑕ 
ᓴᖅᑭᑎᑕᐅᓂᖏᓐᓂᒃ ᓄᑖᑦ ᐃᓅᓯᑦᓯᐊᕆᖕᓂᕐᒧᑦ 
ᐊᔭᐅᖅᑎᐅᔪᑦ ᐊᓪᓚᒡᕕᐊᑦ, ᐋᖅᑭᒃᑕᐅᓯᒪᓪᓗᑎ 
ᐊᒡᒍᖅᓯᒪᓂᕆᓪᓗᓂᐅᒃ ᒐᕙᒪᐅᖃᑎᒌᓕᕆᔨᒃᑯᑦ. 



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

526

ᒪᕐᕉᒃ ᐊᓪᓚᒡᕕᐅᑉ ᓯᕗᓪᓕᐅᑎᓯᒪᔭᖏᑦ 
ᐋᖅᑭᒃᑕᐅᓗᓂ ᓱᕈᓯᕐᓄᑦ ᐊᒻᒪ ᐅᕕᒃᑲᕐᓄᑦ 
ᑭᒡᒐᖅᑐᐃᕕᐅᒐᔭᖅᑐᖅ ᑐᕌᖓᓪᓗᓂ ᓄᓇᕗᒥᐅᑦ 
ᐊᔾᔨᐅᖏᑦᑐᒥᒃ ᐃᓕᖅᑯᓯᖏᓐᓄᑦ ᐊᒻᒪ 
ᐊᓯᔾᔨᐅᑕᐅᓂᐊᖅᑐᑦ ᓂᕆᐅᒋᔭᐅᔪᑦ ᑖᒃᑯᓄ ᓱᕈᓰᑦ 
ᓴᐳᑎᓯᒪᔭᐅᔾᔪᑎᖏᓐᓄᑦ.” ᓯᕗᓕᖅᑎ 
ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᐅᖃᑕᐅᔪᑦ 
ᑐᓂᔭᐅᓚᐅᕐᒪᑕ ᓇᓗᓇᐃᖅᓯᔾᔪᑎᒥᒃ ᑖᒃᑯᐊ  
ᒐᕙᒪᒃᑯᑦ ᖃᓄᐃᓕᐅᕈᑎᖃᕐᓂᐊᕐᓂᖏᓐᓂᒃ 
ᑖᑦᓱᒥᖓ ᐃᓂᐅᔪᒥᒃ, ᐃᖕᒥᒃᑰᖓᓂᐊᖅᐹ. 
 
ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑖᑦᓱᒪ ᐱᓕᕆᕕᐅᔫᑉ 
ᑐᒃᓯᕋᐅᑎᓂᒃ ᐱᓕᕆᐊᒃᓴᓄᑦ ᐸᕐᓇᐅᑎᓂ 
ᐅᖃᖅᓯᒪᖕᒪᑕ ᑖᒃᑯᐊ ᐃᓅᓯᑦᓯᐊᕆᖕᓂᕐᒧᑦ 
ᐊᔭᐅᖅᑏᑦ ᐊᓪᓚᒡᕕᐊᑦᒃ “ᐱᑕᖃᖅᑎᑦᓯᓂᐊᖅᑐᑦ 
ᑲᔪᓯᓯᒪᔪᒥᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᐃᑲᔪᖅᓱᐃᔾᔪᑎᓂᒃ ᐱᓕᕆᕕᐊᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ “ 
ᐱᔾᔪᑎᒋᓪᓗᒋᑦ ᓄᓇᕗᒥ 
ᐃᖕᒥᓃᖅᑎᑦᓯᑦᑕᐃᓕᒪᓂᕐᒧᑦ ᐸᕐᓇᐅᑎᖏᑦ. 
 
ᓄᕕᐱᕆ 2010, ᑖᒃᑯᐊ ᒐᕙᒪᐅᖃᑎᒌᓕᕆᔨᒃᑯᒃ 
ᑐᓂᓯᓚᐅᕐᒪᑕ ᑳᓐᑐᕌᒥᒃ ᑖᒃᑯᓄᖓ Genesis 
Group-ᖑᓂᕋᖅᑕᐅᔪᓂᒃ ᑭᐅᔾᔪᑎᒋᓪᓗᒍ 
ᐱᓕᕆᕕᐅᔫᑉ ᑐᒃᓯᕋᐅᑎᖓᓐᓂᒃ ᑐᓂᓯᖁᔨᓂᕐᒧᑦ 
ᕿᒥᕐᕈᓂᐊᕐᓗᑎᒃ ᒐᕙᒪᒃᑯᑦ 
ᐊᑦᑕᓇᖅᑐᒦᑦᑐᖃᓗᐊᓚᐅᓐᖏᓐᓂᖓᓂᒃ 
ᐃᑲᔫᑕᐅᔪᑦ. ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ 
ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᑦ ᐋᖅᑭᒃᓯᓯᒪᓂᖏᓐᓂ 
ᐊᔪᖅᓴᓗᐊᓕᖅᑎᑦᓯᑦᑕᐃᓕᓂᕐᒧᑦ ᐃᑲᔪᖅᑏᑦ. 
 
ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᐃᓛᓐᓂᒃᑯᑦ 
ᖃᐅᔨᒪᔨᑕᖅᑖᖃᑦᑕᕆᐊᖃᕐᓂᖏᓐᓂᒃ 
ᖃᐅᔨᒪᒋᐊᖃᓗᐊᖅᑐᓄᑦ ᐅᕝᕙᓘᓐᓃᑦ 
ᐱᔭᕆᐊᑐᔪᓄᑦ ᐱᓕᕆᐊᒃᓴᓄᑦ, 
ᐅᖃᐅᓯᖃᕆᐊᖅᓯᒪᔪᖅ ᐱᒻᒪᕆᐅᓂᖓᓂᒃ 
ᐱᕙᓪᓕᐊᑎᑕᐅᖅᑳᕆᐊᖃᕐᓂᖏᑦ ᐃᓗᐃᒃᑲᑦ 
ᒐᕙᒪᒃᑯᑦ ᐊᑐᐊᒐᖏᑦ ᑕᐃᒪᓐᓇ 
ᓵᑕᒃᓴᐅᒋᐊᖃᕐᓕᐊᕐᒪᑕ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐊᒻᒪ ᓄᓇᖃᖅᑐᑦ 
ᓴᖅᑭᑎᑕᐅᔪᓂᒃ ᖃᐅᔨᒋᐊᕐᕕᐅᓂᐊᖅᑐᑦ. ᑖᒃᑯᐊ 
ᑲᑎᒪᔨᕋᓛᑦ ᐅᖃᖅᓯᒪᖕᒥᔪᑦ ᐱᒻᒪᕆᐅᓂᖓᓂᒃ 
ᑖᒃᑯᐊ ᑭᐅᓪᓕᖅᐹᑦ ᐅᓂᒃᑳᑦ ᐊᒻᒪ  

ᐊᑐᓕᖁᔭᐅᓯᒪᔪᑦ ᓴᖅᑭᐸᓪᓕᐊᔪᑦ ᑕᒪᑐᒪᓐᖓᑦ 
ᐱᓕᕆᐊᖏᓐᓂᒃ ᖃᐅᔨᒪᔨᑕᐅᔫᑉ 
ᓴᖅᑭᑎᑕᐅᒋᐊᖃᕐᒪᑕ ᒪᓕᒐᓕᐅᕐᕕᖕᒥ ᑕᒪᒃᑯᐊ 
ᒪᓕᒐᓕᐅᖅᑏᑦ ᕿᒥᕐᕈᔪᓐᓇᕐᓂᐊᕐᒪᑕ 
ᐱᓕᕆᐊᕕᓂᕐᓂᒃ.  
 
ᐃᒃᓯᕙᐅᑖᖅ, ᑖᒃᑯᐊ 2006−ᒥ ᐅᓂᒃᑳᖏᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᖕᒧᑦ 
ᐊᑐᓕᖁᔨᓯᒪᖕᒪᑕ ᑖᒃᑯᐊ ᓄᓇᕗᑦ ᒐᕙᒪᖏᑦ  
ᕿᒥᕐᕈᖁᓪᓗᒋᑦ ᓯᐊᒻᒪᒃᑎᕆᔾᔪᑎᖏᑦᑕ ᐊᑭᖏᓐᓄᑦ 
ᐋᖅᑭᒃᓯᒪᔾᔪᑕᐅᔪᑦ. ᔮᓄᐊᕆ 14, 2011, ᓄᓇᕗᑦ 
ᒐᕙᒪᖏᑦ ᓴᖅᑭᑎᑦᓯᓚᐅᕐᒪᑕ ᑐᓂᓯᖁᔨᓂᕐᒧᑦ 
ᑐᒃᓯᕋᐅᑎᓂᒃ “ᐊᐅᓚᓂᖏᓐᓂᒃ ᕿᒥᕐᕈᓂᖅ 
ᓯᐊᒻᒪᒃᑎᕆᔾᔪᑎᕆᔾᔪᑎᖏᓐᓂᒃ.” ᑐᓂᓯᖁᔨᓂᖅ 
ᑐᒃᓯᕋᐅᑎᓂᒃ ᑕᒪᒃᒧᖓ ᕿᒥᕐᕈᓂᕐᒧᑦ ᐅᖃᖅᓯᒪᔪᖅ 
ᑖᒃᑯᐊ ᑭᖑᓪᓕᖅᐹᑦ ᐅᓂᒃᑰᓕᐊᕆᓯᒪᔪᑦ 
ᑐᓂᔭᐅᓯᒪᒋᐊᓖᑦ ᔫᓂ 15, 2011. ᑖᒃᑯᐊ 
ᑲᑎᒪᔨᕋᓛᑦ ᓱᓕ ᐅᖃᕆᐊᒃᑲᓐᓂᖅᓯᒪᔪᑦ  
ᐱᒻᒪᕆᐅᓂᖓᓂᒃ ᑕᒪᒃᑯᐊ ᑭᖑᓪᓕᖅᐹᒥ 
ᐅᓂᑳᓕᐊᕆᓯᒪᔪᑦ ᐊᒻᒪ ᐊᑐᓕᖁᔭᐅᔪᑦ 
ᓴᖅᑭᑉᐸᓪᓕᐊᔪᑦ ᑕᒪᑐᒪᓐᖓᑦ ᐱᓕᕆᐊᖑᔪᒥᒃ 
ᓴᖅᑭᑎᑕᐅᑦᓯᐊᖃᑦᑕᕆᐊᖃᕐᓂᖏᑦ ᒪᓕᒐᓕᐅᕐᕕᖕᒧᑦ 
ᑕᒪᒃᑯᐊ ᒪᓕᒐᓕᐅᖅᑎᓕᒫᑦ ᕿᒥᕐᕈᔪᓐᓇᕐᓂᐊᕐᒪᑕ 
ᐱᓕᕆᐊᕆᓚᐅᖅᑕᖏᓐᓂᒃ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ ᑕᒪᒃᑮᒃ 
ᑭᖑᓪᓕᖅᐹᖅ ᑲᒥᓯᓇᐅᑉ ᒪᑐᐃᖅᓯᔾᔪᑎᖓ ᐊᒻᒪ 
ᑮᓇᐅᔭᖅᑑᑎᒃᓴᓄᑦ ᒪᑐᐃᖅᓯᔾᔪᑕᐅᔪᖅ 
ᑐᓴᖅᑎᑦᓯᔾᔪᑕᐅᓚᐅᕐᒪᑕ ᑖᒃᑯᐊ ᒐᕙᒪᒃᑯᑦ 
ᕿᒥᕐᕈᓂᐊᕐᓂᖏᓐᓂᒃ ᑕᒪᑐᒥᖓ 
ᐋᖅᑭᒃᓯᒪᔾᔪᑕᐅᔪᒥᒃ. ᑖᒃᑯᐊ ᑮᓇᐅᔭᖅᑑᑎᒃᓴᓄᑦ 
ᒪᐃᖅᓯᔾᔪᑕᐅᔪᑦ ᐅᖃᖅᓯᖕᒪᖕᒪᑕ ᑕᒪᓐᓇ ᕿᒥᕐᕈᓂᖅ 
ᐃᓱᒪᒋᔭᐅᓂᖓᓂᒃ “ᖃᑦᓯᑲᓪᓚᐃᑦ ᐱᓕᕆᕕᐅᔪᑦ 
ᐊᒻᒪ ᑎᒥᖁᑎᖏᑦ, ᐱᓕᕆᐊᒃᓴᖏᑦ ᐊᒻᒪ 
ᑲᑐᔾᔨᖃᑎᒌᖕᓂᖕᖏᓐᓄᑦ ᐋᖅᑭᒃᓯᒪᔾᔪᑕᐅᔪᑦ.” 
ᑲᑎᒪᔨᐅᖃᑕᐅᔪᑦ ᐃᑲᔪᖅᓱᐃᕗᑦ ᑕᒪᑐᒥᖓ 
ᐱᒋᐊᖅᑎᑕᐅᔪᒥᒃ ᐊᒻᒪ ᐅᔾᔨᕈᓱᒃᑐᑎᒃ ᖃᑦᓯᑲᓪᓚᐃᑦ 
ᐃᓱᒪᒋᔭᐅᔪᑦ ᓴᖅᑭᑎᑕᐅᓯᒪᖕᒪᑕ ᒪᓕᒐᓕᐅᕐᕕᖕᒥ 
ᐊᒻᒪ ᐊᓯᖏᓐᓂᒃ ᑲᑎᒪᓂᐅᔪᓂ ᐱᓪᓗᒋᑦ 
ᓯᕗᓪᓕᐅᔾᔭᐅᒋᐊᖃᕐᓂᖏᑦ ᕿᒥᕐᕈᓂᐅᔪᒥ. 
 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐱᒻᒪᕆᐅᓂᖓᓂᒃ 
ᑖᒃᑯᐊ ᒐᕙᒪᒃᑯᑦ ᓴᖅᑭᑎᑦᓯᖃᑦᑕᕆᐊᖃᕐᓂᖏᓐᓄᑦ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ  

ᒪᓕᒐᓕᐅᕐᕕᖕᒧᑦ ᐱᓪᓗᒋᑦ ᐊᐅᓚᑕᐅᓂᖏᑦ 
ᑐᑭᓯᒋᐊᕈᑎᖃᕈᓐᓇᕐᓂᖅ ᐊᒻᒪ ᓇᐳᔾᔭᐅᓯᒪᓂᖏᑦ 
ᐃᖕᒥᓂᖅᓱᕈᓐᓇᕐᓂᕐᒧᑦ ᒪᓕᒐᖅ. 
 
ᐃᒃᓯᕙᐅᑖᖅ, ᐋᖅᑭᒃᓯᒪᑦᑎᐊᖅᑐᒥᒃ ᓱᓕ 
ᐱᑕᖃᓐᖏᒻᒪᑦ ᑎᑎᕋᖅᑕᐅᓯᒪᕕᒃᓴᖏᓐᓂᒃ ᑕᒪᒃᑯᐊ 
ᐊᔭᐅᖅᑐᐃᔨᐅᔪᑦ ᓄᓇᕗᒥ. ᒫᓐᓇᒫᖅ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᐱᑦᑎᐊᕆᐊᖃᕐᓂᕐᒧᑦ 
ᑲᒥᓯᓇᐅᑉ ᐃᓱᒪᒋᔭᖏᑦ ᑕᒪᒃᑯᐊ “ᐊᑑᑎᖃᕐᓂᖏᑦ 
ᐊᔭᐅᖅᑐᐃᔨᐅᔪᑦ ᑎᑎᕋᖅᑕᐅᓯᒪᒋᐊᖃᕐᓂᖏᑦ, 
ᓴᖅᑭᑎᑕᐅᓯᒪᔪᑦ ᐊᓯᖏᓐᓄᑦ ᐊᕕᒃᑐᖅᓯᒪᓂᐅᔪᓄᑦ, 
ᐃᓱᒪᒃᓴᖅᓯᐅᒍᑕᐅᔪᓐᓇᕐᓂᖓᓂᒃ.” ᑕᒪᓐᓇ  
ᐱᓕᕆᐊᕆᔭᐅᒃᑲᓐᓂᖅᐸᑦ ᐃᑲᔫᑎᔪᓐᓇᖅᑐᑦ 
ᒐᕙᒪᒃᑯᑦ ᐸᕐᓇᐅᑎᖏᓐᓄᑦ ᓴᖅᑭᑎᑦᓯᓂᐊᕐᓗᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᐊᒻᒪ 
ᐱᑦᓯᐊᕆᐊᖃᕐᓂᕐᒧᑦ ᐊᒻᒪ ᐅᒃᐱᕆᔭᐅᒋᐊᖃᕐᓂᕐᒧᑦ 
ᐱᖁᔭᑦ. 
 
ᐃᒃᓯᕙᐅᑖᖅ, ᑖᑦᓱᒪ ᐱᓕᕆᕕᐅᑉ ᑐᒃᓯᕋᖅᑕᖏᑦ 
2011-12 ᑮᓇᐅᔭᖅᑑᑎᒃᓴᑦ ᐆᒻᒪᖁᑎᓕᕆᓂᕐᒧᑦ 
ᐃᑲᔪᖅᑕᐅᕕᒃ $690,000. ᑖᒃᑯᐊ ᐱᓕᕆᕕᐅᑉ 
ᑐᒃᓯᖃᖅᑕᖏᑦ 2010-13 ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᒃᑯᐊ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑏᑦ ᓄᓇᕗᑦ 
ᒐᕙᒪᖏᑦᑕ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᖏᑦ 
ᐱᐊᓂᒃᑕᐅᒋᐊᖃᓚᐅᕐᒪᑕ ᐊᒻᒪ ᐊᖏᕈᑕᐅᓗᑎᒃ 
ᓄᓐᖑᐊᓂ 2009-2010 ᐊᕐᕌᒍᐊᑕ. ᓱᓕ 
ᓴᖅᑭᑎᑕᐅᓚᐅᓐᖏᑦᑐᑦ ᒪᓕᒐᓕᐅᕐᕕᖕᒥ. 
 
ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ ᒐᕙᒪᒃᑯᑦ 
ᓇᓗᓇᐃᔭᐃᓂᐊᕐᓂᖏᓐᓂᒃ ᓅᑦᓯᐊᕐᒪᖔᕐᒥᒃ 
ᐱᒋᐊᖅᑎᑕᐅᔪᒃᓴᓂᒃ ᐃᓚᐅᑎᑕᐅᔪᓂᒃ ᑕᒡᕙᓂ 
ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᓂᒃ, ᐃᓚᐅᓗᑎᒃ 5 
ᐳᓴᒥᒃ ᐅᓄᕈᓐᓃᖅᐹᓪᓕᕆᐊᖃᕐᓂᖏᑦ 
ᑐᕌᖅᑕᖏᓐᓄᑦ ᒐᕙᒪᒃᑯᑦ−ᐱᔾᔪᑎᖃᖅᑐᑦ 
ᐃᖏᕐᕋᔭᖕᓂᕐᒧᑦ, ᖃᐅᔨᓴᕐᓗᒋᑦ ᓄᒃᑭᒃᓴᕆᐊᓖᑦ 
ᓄᓇᒃᑰᔫᑦ, ᕚᓯᖃᖅᑎᑦᓯᓂᖅ ᐃᖃᓗᖕᓂ ᐊᒻᒪ 
ᐊᑭᓖᔾᔪᑎᒃᓴᖃᕐᓗᑎᒃ ᑎᑎᖅᑕᐅᓂᖏᓐᓄᑦ 
ᒪᓕᒡᓗᒋᑦ ᐊᐅᓚᑕᐅᑎᖏᑦᑕ ᐊᖏᓂᖏᑦ.” 
 
ᓄᕕᐱᕆ 1, 2007, ᐱᖁᔭᐃᑦ ᖁᓪᓕᖅ 
ᐆᒻᒪᖅᑯᓕᕆᓂᕐᒧᑦ ᑯᐊᐳᕇᓴᒃᑯᑦ ᒪᓕᒐᖅ 
ᐱᑕᖃᖅᑎᑦᓯᖕᒪᑦ ᐊᑭᑐᓗᐊᓐᖏᑦᑐᓂ 
ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᐃᑦ ᐊᑐᓕᓚᐅᖅᑐᑦ. 
ᐱᔾᔪᑎᖃᖅᑐᑦ “ ᐊᑭᑭᓪᓕᒋᐊᖅᑎᓯᒪᖁᓪᓗᒋᑦ 
ᐊᑭᖏᑦ ᐆᒻᒪᖅᑯᑏᑦ ᐅᕝᕙᓘᓐᓃᑦ ᐊᓯᖏᑦ  

ᐆᒻᒪᖅᑯᑎᖃᕈᑕᐅᒧᑦ ᐊᑭᑐᓗᐊᖁᓇᒋᑦ.” ᓄᓇᕗᑦ 
ᒐᕙᒪᖏᑦᑕ ᐆᒻᒪᖅᑯᓕᕆᓂᕐᒧᑦ ᐸᕐᓇᐅᑎᖏᑦ, 
ᓴᖅᑭᑎᑕᐅᓚᐅᖅᑐᑦ ᐅᑐᐱᕆ 30, 2007, 
ᐅᖃᖅᓯᒪᖕᒪᑦ ᑖᒃᑯᐊ ᑮᓇᐅᔭᐃᑦ 
ᐊᐅᓚᑕᐅᒋᐊᖃᕐᓂᖏᓐᓂᒃ ᑮᓇᐅᔭᓕᕆᔨᒃᑯᓐᓄᑦ. 
ᑭᓯᐊᓂ ᐱᑕᖃᓐᖏᒻᒪᑦ ᓄᓇᕗᑦ ᒐᕙᒪᖏᑦᑕ 2011-
14 ᐱᓕᕆᕕᐊᑕ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 
ᐅᖃᐅᓯᖃᓐᖏᑦᓯᐊᕐᒪᑕ ᐊᑭᑐᓗᐊᓐᖏᑦᑐᓂᒃ 
ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᓂᒃ. ᑖᒃᑯᐊ ᑲᑎᒪᔨᕋᓛᑦ 
ᕿᓚᓈᕈᑎᖃᖅᐳᑦ ᒐᕙᒪᒃᑯᑦ 
ᓇᓗᓇᐃᔭᐃᓂᐊᕐᓂᖏᓐᓂᒃ ᐸᕐᓇᐅᑎᒥᓂᒃ 
ᑕᒪᑐᒧᖓ. 

 
ᓯᑎᐱᕆ 5, 2009, ᓄᓇᕗᑦ ᒐᕙᒪᖏᑦ, ᓄᓇᑦᓯᐊᑉ 
ᐊᒻᒪ ᔫᑳᓐ ᓴᖅᑭᑎᑦᓯᓚᐅᕐᒪᑕ ᐱᖃᑎᒌᒃᑐᑎᒃ 
ᑐᓴᒐᒃᓴᓂᒃ ᐱᓪᓗᒍ ᓄᑖᕈᕆᐊᖅᑕᐅᓂᖓ 
ᐅᑭᐅᖅᑕᖅᑐᒥ ᐃᑲᔪᖅᑎᒌᖕᓂᕐᒧᑦ ᐊᖏᖃᖅᒌᒍᑦ 
ᑕᓪᓕᒪᓄᑦ ᐊᕐᕌᒍᓄᑦ. ᑲᑎᒪᔨᐅᖃᑕᐅᔪᑦ 
ᐃᑲᔪᖅᓱᐃᔪᑦ ᓯᕗᓕᖅᑎᒥᒃ 
ᐱᓕᕆᐊᖃᕋᓱᐊᖅᑎᓪᓗᒍ ᓄᓇᕗᒥ 
ᓯᕗᓪᓕᐅᔾᔭᐅᒋᐊᓕᖕᓂᑦ ᐅᑭᐅᖅᑕᖅᑑᑉ 
ᓇᖕᒥᓂᕆᔭᐅᓂᖓᓄᑦ ᐊᒻᒪ ᐊᕕᒃᑐᖅᓯᒪᓂᐅᔪᓕᒫᓂ 
ᐱᒋᐊᖅᑎᑕᐅᔪᑦ ᐱᓕᕆᐊᑦ. 
 
ᐃᒃᓯᕙᐅᑖᖅ, ᑲᖏᖅᓱᒑᐱᖕᒥ ᑲᑎᒪᑎᓪᓗᒋᑦ 
ᐱᓕᕆᐊᕆᔭᐅᓂᐊᕐᓂᕋᖅᑕᐅᓚᐅᖅᑐᑦ, ᓄᓇᕗᑦ 
ᒐᕙᒪᒃᑯᖏᓐᓄᑦ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓄᓪᓗ ᐊᑎᓕᐅᖅᑕᐅᓚᐅᖅᓯᒪᕗᖅ 
1999−ᒥ, ᓄᑖᒥᒃ ᐊᖏᕈᑎᒥᒃ 
ᐊᑎᓕᐅᕈᑎᖃᓚᐅᖅᖢᑎᒃ ᐱᒋᐊᓕᓵᕐᓂᖓᓂ 
2004-ᖑᑎᓪᓗᒍ. ᐃᖅᑲᓇᐃᔭᕐᕕᐅᑉ 2010-13 
ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᓂ ᐅᖃᖅᓯᒪᕗᖅ 
“ᖃᓄᐃᓕᐅᖁᔭᐅᒍᑎᑦ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓄᑦ ᒪᓕᒡᓗᒋᑦ ᓄᓇᕗᑦ ᒐᕙᒪᒃᑯᖏᑦᑕᓗ 
ᐊᑎᖃᖅᑐᖅ ᑕᒪᑦᑕ, ᑎᑎᕋᖅᑕᐅᕙᓪᓕᐊᓕᖅᐳᖅ 
ᓄᑖᖅ ᐱᓕᕆᒍᑎᒋᔭᐅᓂᐊᖅᑐᑦ ᒪᓕᒃᑕᐅᔪᒃᓴᐃᑦ.” 
ᑲᑎᒪᔨᑦ ᓂᕆᐅᒋᔭᖃᖅᐳᑦ ᑕᒃᑯᓂᖓ 
ᐊᑎᓕᐅᖅᑕᐅᓂᐊᖅᐳᑦ 2009-2010−ᒥᓗ.” ᑲᑎᒪᔨᑦ 
ᓂᕆᐅᒋᔭᖃᖅᐳᑦ ᑕᒃᑯᓂᖓ ᐊᖏᕈᑎᐅᓂᐊᖅᑐᓂᒃ 
ᓴᖅᑭᑎᑕᐅᓂᐊᕐᓂᖏᓐᓄᑦ ᒪᓕᒐᓕᐅᕐᕕᐅᑉ 
ᐃᓗᐊᓄᑦ 2011-14 ᐸᕐᓇᐅᑕᐅᓯᒪᔪᓂ 
ᐱᓕᕆᐊᒃᓴᓂ ᓯᕗᓪᓕᖅᐸᐅᑎᑦᓯᓂᐊᖅᖢᑎᒃ 
ᐊᕐᕋᒎᓂᐊᖅᑐᒥ “ ᓄᓇᕗᑦ ᒐᕙᒪᒃᑯᖏᑦ−ᓄᓇᕗᑦ 
ᑐᓐᖓᕕᒃᑯᖏᓪᓗ ᐱᓕᕆᖃᑎᖕᓂᐊᕐᓂᖏᓐᓄᑦ.” 

 
ᑲᑎᒪᔨᕋᑦ ᐱᓕᕆᖃᑎᖃᑦᓯᐊᖁᔨᕗᑦ 



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᓐᓂᒃ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓂᒡᓗ. ᐊᒻᒪᓗ ᐊᑕᐅᑦᓯᒃᑯᑦ, ᒐᕙᒪᒃᑯᑦ 
ᓇᓗᓇᐃᔭᖅᓯᓯᒪᑦᓯᐊᕆᐊᖃᕐᓂᖏᓐᓄᑦ 
ᑐᓴᐅᒪᑎᑦᓯᑦᓯᐊᖃᑦᑕᕆᐊᖃᕐᓂᖏᓐᓄᓪᓗ 
ᒪᓕᒐᓕᐅᖅᑎᓂᒃ ᐊᒻᒪᓗ ᑭᒃᑯᑐᐃᓐᓇᕐᓂᒃ 
ᐱᔾᔪᑎᒋᓪᓗᒋᑦ ᖃᓄᐃᓕᐅᕐᓂᐊᕐᓂᖏᓐᓄᑦ 
ᐊᖏᖃᑎᒍᑕᐅᓯᒪᖏᑦᑐᓂᒃ ᑭᓱᑐᐃᓐᓇᕐᓄᑦ. 
 
ᑲᑎᒪᔨᕋᓚᑦ ᐃᑲᔪᖅᑐᐃᕗᑦ ᒐᕙᒪᒃᑯᑦ ᑕᕆᐅᑉ 
ᐊᑭᐊᓂ ᓇᑦᓯᑦ ᐃᓚᖏᓐᓂᒃ ᓇᑦᓯᕐᓂᒡᓗ 
ᓂᐅᕐᕕᑎᖃᖅᑕᐃᓕᒪᑎᑎᓂᖏᓐᓄᑦ. ᐊᕐᕋᓂ, 
ᐱᕙᓪᓕᐊᔪᑎᒍᑦ ᐅᓂᒃᑲᖅᑐᖃᓚᐅᖅᐳᖅ ᓯᕗᓕᖅᑎ 
ᑐᓴᔭᖅᑐᖅᑐᖃᕐᓂᐊᖏᓐᓂᖓᓄᑦ ᑕᕆᐅᑉ ᐊᑭᐊᓂ 
ᑲᑎᒪᔨᓄᑦ ᐅᑭᐅᖅᑕᖅᑐᒥ ᑲᑎᒪᔨᐅᔪᓂ. ᓯᕗᓕᖅᑎ  
ᐅᖃᓪᓚᒋᐊᖅᑐᖅᓯᒪᓴᓚᐅᖅᑎᓪᓗᒍ ᑲᑎᒪᔨᕋᓚᑦ 
ᓴᖓᓄᑦ, ᑲᑎᒪᔨᑦ ᐊᐱᕆᖃᑦᑕᓚᐅᖅᐳᑦ ᑕᐃᒪᓐᓇ 
ᓱᓕ ᐃᓱᒪᖕᒪᖓᑕ ᒐᕙᒪᒃᑯᑦ. ᓯᕗᓕᖅᑎ 
ᐅᖃᓚᐅᖅᐳᖅ ᑲᑎᒪᔨᓄᑦ ᐊᓯᐊᒍᑦ 
ᐃᓱᒪᓕᐅᕈᑎᖃᖅᓯᒪᖏᓐᓂᕋᖅᖢᓂ 
ᐃᓚᐅᖁᔨᖏᓐᓂᕐᒧᑦ ᑲᑎᒪᔨᐅᔪᓂ ᐅᓪᓗᒥᒧᑦ 
ᑎᑭᓪᓗᒍ. ᑲᑎᒪᔨᑦ ᑎᓕᐅᖅᓯᓚᐅᖅᐳᑦ ᓯᕗᓕᖅᑎᒥᒃ 
ᑕᐃᒪᓐᓇᐃᓕᐅᖅᓯᒪᐃᓐᓇᖁᓪᓗᒍ. 
 
ᑲᑎᒪᔨᕋᓚᑦ ᐅᔾᔨᖅᓱᓚᐅᖅᐳᑦ ᐊᖏᖃᑎᒌᒃᖢᑎᒡᓗ 
ᒫᓐᓇᓵᖑᓚᐅᖅᑐᒥ ᓄᓇᕗᑦ ᒐᕙᒪᒃᑯᖏᑦ 
ᓂᕿᑦᓯᐊᕙᓕᕆᓂᕐᒧᑦ ᑲᓇᑕᒥ ᖃᐅᔨᓴᖅᑎᖏᑦ 
ᑲᑎᒪᔨᕋᓛᒃᑯᖏᓐᓂᒃ ᐊᒻᒪᓗ ᑎᓕᐅᕆᓪᓗᑎᒃ 
ᓯᕗᓕᖅᑎᒥᒃ ᒪᓕᒐᓕᐅᖅᑎᒃᑯᓐᓄᑦ 
ᐅᓂᒃᑳᖃᑦᑕᖁᓪᓗᒍ 
ᖃᓄᐃᓕᐅᖅᐸᓪᓕᐊᓕᕐᓂᖏᓐᓄᑦ ᑲᑎᒪᔨᕋᓛᑦ 
ᐅᐱᖔᒥ ᑲᑎᒪᓕᖅᐸᑕ ᑕᒪᒃᑯᐊ ᒥᒃᓵᓄᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᐅᖃᐅᓯᖓᐅᑕᐅᓚᐅᖅᑐᓂ ᐅᖃᖅᓯᒪᓚᐅᕐᒪᑕ 
“ᒐᕙᒪᑐᖃᒃᑯᑦ ᐱᓕᕆᐊᖏᓐᓂᒃ ᓄᒃᑎᕆᓂᐊᕐᓂᕐᒧᑦ 
ᐊᖏᕈᑎᑦ ᓂᖏᖅᑕᕈᑕᐅᓂᐊᕐᓂᖏᓐᓄᑦ 
ᓄᓇᒥᐅᑕᓂᖔᖅᑐᓂᒃ, ᑭᓯᐊᓂ ᐊᒥᓱᑦ ᐊᕐᕌᒍᑦ ᓱᓕ 
ᑮᓇᐅᔭᓕᐅᕈᑎᒋᔭᓕᖅᐸᓪᓕᐊᓂᐊᕐᓂᑦᑎᓐᓄᑦ.” 
ᐱᓕᕆᓂᕐᒧᑦ ᐸᕐᓇᒍᑎᖏᑦ ᐅᖃᖅᓯᒪᓪᓗᑎᒃ 
ᓯᕗᓪᓕᖅᐸᐅᑎᑕᐅᓂᐊᕐᓂᖏᓐᓄᑦ 2011-12−ᒥᓗ 
“ᐋᖅᑭᒃᓱᖅᐸᓪᓕᐊᒍᑕᐅᓂᐊᕐᓂᖏᓐᓄᑦ ᐊᖏᕈᑎᑦ 
ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᑦ,  

ᐋᔨᖃᑎᒌᒍᑕᐅᓚᐅᕐᓗᑎᒃ ᑖᒃᑯᐊ.” ᑲᑎᒪᔨᑦ 
ᒪᓕᒐᓕᐅᖅᑎᒃᑯᓐᓂ ᐃᓕᑕᖅᓯᓯᒪᕗᑦ ᒐᕙᒪᑐᖃᒃᑯᑦ 
ᑎᒃᑯᐊᖅᓯᓯᒪᖏᒻᒪᑕ ᓱᓕ ᓄᒃᑎᕆᓂᕐᒧᑦ 
ᐱᓕᕆᐊᓂᒃ ᐋᔨᖃᑎᒌᒃᑎᒃᓴᒥᒃ 
ᐊᐱᖁᑎᖃᓚᐅᖅᖢᑎᒡᓗ ᖃᖓ ᑕᒪᓐᓇ 
ᐱᓕᕆᐊᕆᔭᐅᓂᐊᕐᓂᖓᓄᑦ. ᑲᑎᒪᔨᑦ 
ᐅᔾᔨᕈᓱᓚᐅᕆᕗᑦ ᓄᓇᕗᑦ ᑐᓐᖓᕕᒃᑯᑦ 
ᐃᖅᑲᖅᑐᐃᕕᖕᒧᐊᖅᑎᑎᓇᓱᐊᕐᓂᖏᓐᓄᑦ 
ᒐᕙᒪᑐᖃᒃᑯᓐᓂᒃ ᐊᑐᓕᖅᑕᐅᑎᑕᐅᓂᐊᕐᓂᖏᓐᓄᑦ 
ᓄᓇᕗᒥ ᓄᓇᑖᕈᑕᐅᓯᒪᔪᑦ 
ᐊᖏᕈᑎᓕᐅᕈᑕᐅᓯᒪᖏᓐᓄᑦ ᐱᔾᔪᑎᖃᖅᖢᑎᒃ 
ᐊᑲᐅᖏᓕᐅᕈᑕᐅᒃᑲᓐᓂᕐᓂᐊᕐᓂᖓᓄᑦ 
ᒐᕙᒪᑐᖃᒃᑯᑦ ᐱᓕᕆᐊᖏᓐᓂᒃ 
ᐋᔨᖃᑎᒌᒍᑕᐅᓂᐊᖅᑐᓂᒃ ᓄᒃᑎᖅᑕᐅᓂᖏᓐᓄᑦ 
ᐱᓕᕆᐊᒃᓴᐃᑦ ᑎᒍᒥᐊᖅᑕᐅᓕᕋᔭᕐᓂᖏᓐᓄᑦ. 
 
ᑕᒡᕙᓂ 2009-2010, ᑕᓪᓕᒪᐅᓚᐅᖅᐳᑦ 
ᐃᖅᑲᓇᐃᔭᖅᑎᑦ ᑕᒡᕙᓂ ᒐᕙᒪᑐᖃᒃᑯᓐᓂᑦ  
ᐱᓕᕆᐊᕆᔭᐅᔪᑦ ᓄᒃᑎᖅᑕᐅᓂᐊᕐᓂᖏᓐᓄᑦ 
ᐃᖅᑲᓇᐃᔭᖅᑐᓂ. ᐊᒻᒪᓗ ᒪᕐᕉᒃᑲᓐᓃᒃ 
ᐃᖅᑲᓇᐃᔮᖅᑖᓚᐅᖅᖢᑎᒃ 2011-12−ᒥᓗ, 
ᐃᖅᑲᓇᐃᔭᖅᑎᖃᕐᓂᐊᓕᖅᖢᑎᒃ 9−ᓂᒃ. 
ᐱᖓᓱᒃᑲᓐᓂᕐᓂᒃ ᐃᖅᑲᓇᐃᔭᖅᑎᑖᕐᓂᐊᖅᖢᑎᒃ 
2012-13−ᒥᓗ, ᑲᑎᓪᓗᒋᑦ ᐃᖅᑲᓇᐃᔭᖅᑎᖏᑦ 
12−ᖑᓂᐊᓕᖅᖢᑎᒃ. ᑮᓇᐅᔭᐃᑦ ᑕᒡᕗᖓ 
ᐅᓄᖅᓯᒋᐊᖅᑕᐅᓂᐊᖅᖢᑎᒡᓗ $1,219,000−ᓂᑦ 
$1,516,000−ᓄᑦ 2011-2012−ᒥᓗ. 
ᐅᓄᖅᓯᒋᐊᖅᑕᐅᓂᐊᖅᖢᑎᒡᓗ $2,404,000−ᓄᑦ 
2013-14 ᐊᕐᕌᒍᓂ, ᑕᒪᓐᓇ 100 ᐳᓴᓐᑎᑲᓴᒃ 
2010-11−ᐅᓂᐊᖅᑐᒥᑦ. ᑕᐃᒪ ᒐᕙᒪᑐᖃᒃᑲᓐᓂᑦ 
ᐱᓕᕆᐊᒃᓴᐃᑦ ᓄᒃᑎᖅᑕᐅᕙᓪᓕᐊᓂᖏᑦ 
ᐋᔩᖃᑎᒌᒍᑕᐅᔪᑦ ᓱᓕ ᐱᒋᐊᓚᐅᖏᒻᒪᑕ, 
ᓇᓗᓇᖏᑉᐳᖅ ᓱᖕᒪᑦ ᑕᐃᒪᓐᓇᑎᒋᐊᓗᒃ 
ᐅᓄᖅᓯᒋᐊᖅᑎᑎᓂᐊᕐᓂᖏᓐᓄᑦ ᑮᓇᐅᔭᓂᒃ 
ᐊᑐᒐᒃᓴᖏᓐᓂ ᐊᒻᒪ ᓱᖕᒪᑦ 
ᐃᖅᑲᓇᐃᔭᖅᑎᑖᕆᐊᑲᐅᑎᒋᓇᓱᐊᕐᓂᖏᓐᓄᑦ. 
 
ᐃᒃᓯᕙᐅᑖᖅ, ᑕᒡᕙ ᐅᖃᐅᓯᒃᓴᒃᑲ ᐃᓱᓕᑉᐳᑦ 2011-
12-ᒥᓗ ᐊᑐᕈᒫᕐᓂᐊᖅᑕᖏᓐᓂᒃ ᐊᒻᒪᓗ 2011-14 
ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᓐᓄᑦ ᐊᐅᓚᑦᓯᔩᑦ 
ᒐᕙᒪᐅᖃᑎᒌᓕᕆᔨᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᑖᒃᑯᓂᖓ 
ᒪᒃᐱᖅᑐᐃᓚᐅᖅᑳᖏᓐᓂᑦᑎᓐᓂ ᓇᓕᖅᓯᑐᐃᓇᖅ 
ᐅᖃᕈᒪᒃᐸᑦ ᒫᓐᓇ ᐱᕕᖃᓚᐅᐱᓪᓚᒃᐳᖅ 
ᐅᖃᐅᓯᑐᐃᓐᓇᕐᓂᑦ. ᒥᔅᑕ ᓯᐊᓪ.  

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓯᕗᓕᖅᑎ ᐊᐱᕆᔪᒪᔭᕋ ᑕᒪᓐᓇ 
ᓇᖕᒥᓂᖅᓱᐸᓪᓕᐊᓂᖅ ᑖᓐᓇ ᑐᑭᖃᕐᒪᖔᖅ 
ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᕆᕙᕋ ᑖᔅᓱᒥᖓ ᐊᐱᖅᑯᑎᒥᒃ. ᑕᒪᓐᓇ 
ᓇᖕᒥᓂᖅᑖᕋᓱᒃᐸᓪᓕᐊᓂᖅ ᑐᑭᖃᕐᒪᑦ ᓄᓇᕗᑦ 
ᐱᔪᓐᓇᕐᓂᖃᕐᓂᖅᓴᐅᓕᕐᓗᑎᑦ. ᒫᓐᓇᐅᔪᖅ ᒪᑯᐊ 
Province-ᖑᔪᑦ ᐱᔪᓐᓇᕐᓂᖃᕐᒪᑕ ᑮᓇᐅᔭᓂᑦ 
ᐱᓇᓱᐊᕐᓗᑎᑦ ᓄᓇᒥᑦ ᐱᔭᐅᕙᒃᑐᓂᒡᓗ ᑕᐃᒪᓐᓇᓕ 
ᐱᔪᓐᓇᖅᑎᒋᓐᖏᓐᓇᑦᑕ Province-ᑎᑐᑦ. ᑖᓐᓇ 
ᑕᒪᒃᑯᐊ ᑲᓇᑕᒥ ᐊᕕᒃᑐᖅᓯᒪᔪ ᓄᓇᖏᑎᑐᑦ 
ᑕᐃᒪᓐᓇᑲᓴᒃ ᐱᔪᓐᓇᕐᓂᖃᕐᓂᖅᓴᐅᓕᕐᓗᑕ  
ᑐᑭᖃᕐᒪᑦ ᐊᒻᒪᓗᑦᑕᐅᖅ ᑕᒫᓐᖓᑦ ᑕᒪᒃᑯᐊ 
Resource-ᖑᓂᕋᖅᑕᐅᔪᑦ ᖃᓪᓗᓈᑎᑐᑦ. ᓄᓇᒥ 
ᐱᔭᐅᓇᓱᐊᖅᐸᒃᑐᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑕᒪᒃᑯᐊ 
Royalty-ᖏᑦ ᑕᕝᕗᖓ ᓄᓇᕗᑦ ᒐᕙᒪᒃᑯᖏᓐᓄᑦ 
ᑐᕌᖓᔪᓐᓇᖅᓯᓂᖅᓴᐅᒐᔭᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. 
ᐊᑎᖁᑎᖃᕈᓐᓃᕋᒪ. ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ 
ᒪᒃᐱᖅᑐᒐᖅ 2-ᒥ ᑖᓐᓇᒎᖅ ᑮᓇᐅᔭᕐᒥᒃ 
ᓴᖅᑭᑦᑎᓇᔭᕐᒪᑦ $297,000 ᑕᕝᕙᓂ ᓇᖕᒥᓂᖅ 
ᑲᒪᓇᓱᒍᒪᓂᐅᑉ ᒥᒃᓵᓄᑦ Devolution Division 
ᐊᑖᓂ. ᓂᕆᐅᓇᖅᑑᔮᖅᓯᖅᖢᓂ ᐃᒻᒪᖃ 
ᐋᔩᖅᑎᑦᑎᔨᒥ ᒐᕙᒪᑐᖃᒃᑯᑦ ᓴᖅᑭᑎᑦᑎᔪᒫᖅᑐᑦ? 
 
ᐊᒻᒪᓗ ᐅᖃᐅᓯᐅᖃᑦᑕᖅᓱᓂ ᓱᓕᒎᖅ ᒫᓐᓇ 
ᓴᖅᑭᑎᑦᑎᓯᒪᓐᖏᒻᒪᑕ. ᑕᐃᒪ ᑖᓐᓇ $297,000 
ᓴᖅᑭᐸᒌᖅᐸ ᓴᖅᑭᓯᒪᕙᒌᓕᖅᑐᖅ ᒫᓐᓇ  

Chief Negotiator-ᒥ ᑕᐃᒃᑯᐊ ᒐᕙᒪᑐᖃᒃᑯᑦ 
ᓴᖅᑭᑎᑦᑎᓂᐊᖅᑰᓕᕐᒪᑕ? ᓂᕆᐅᓐᓇᖅᓯᖕᒫᑦ ᑖᓐᓈ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᑦᑕᐅᖅ ᖁᔭᓐᓇᒦᕆᕙᕋ ᑖᓐᓇ ᒪᓕᒐᓕᐅᖅᑎ 
ᑖᔅᓱᒥᖓ ᐊᐱᕆᖕᒪᑦ. ᓲᖃᐃᒻᒪ ᑕᒪᓐᓇ ᓇᖕᒥᓂᖅ 
ᐊᐅᓚᑦᑎᔪᓐᓇᕐᓂᖅᑖᑎᑦᑎᓇᓱᐊᕐᓂᖅ 
ᐱᒻᒪᕆᐅᓘᔪᖁᑎᒋᒐᑦᑎᒍᑦ ᒐᕙᒪᐅᓪᓗᑕ.  
ᐃᑲᔫᑎᒋᔪᓐᓇᖅᑕᖏᑦ ᓄᓇᕗᒻᒧᑦ ᐊᖏᕋᓗᐊᕐᒪᑦ 
ᐊᒻᒪᓗ ᐊᒃᓱᕉᑎᒋᔪᒪᓪᓗᑎᒍᑦ ᑕᒪᓐᓇ 
ᐋᔩᖅᑎᑖᕋᓱᐊᕐᓂᖅ. 
 
ᐅᕙᒍᓪᓕ ᓄᓇᕗᑦ ᒐᕙᒪᒃᑰᓪᓗᑕ 
ᐋᔩᖅᑎᖃᓕᕇᕋᑦᑕ ᐊᒻᒪᓗ ᑖᒃᑯᐊ ᑕᒪᑐᒥᖓ 
ᓇᖕᒥᓂᖅ ᐊᐅᓚᑦᑎᔪᓐᓇᕐᓂᖅᑖᕋᓱᐊᕐᓂᕐᒧᑦ 
ᐱᓕᕆᖃᑎᒋᔭᕗᑦ ᓄᓇᕗᑦ ᑐᓐᖓᕕᒃᑯᑦ ᐅᕙᑦᑎᓐᓂ 
ᐊᒃᓱᕕᒡᔪᐊᖅ ᐃᑲᔪᖅᑐᖅᖢᑎᑦ ᐊᒻᒪᑦᑕᐅᖅ 
ᐋᔩᖅᑎᖃᓕᕇᕆᓪᓗᑎᑦ. ᐅᑕᖅᑭᑐᐃᓐᓇᕋᑦᑕ 
ᒪᕐᕉᔪᑎᒍᑦ. ᑖᓐᓇ ᐱᖓᔪᕗᑦ ᑲᓇᑕᐅᑉ ᒐᕙᒪᒃᑯᖓ 
ᓱᓕ ᑎᒃᑯᐊᖅᓯᓯᒪᓐᖏᒻᒪᑦ ᐋᔩᖅᑎᒃᓴᒥᑦ. 
ᐊᒃᓱᕈᕇᓐᓇᖅᑕᕗᑦ ᑕᒪᓐᓇ ᑎᒃᑯᐊᖅᑎᑦᑎᖁᓪᓗᒋᑦ 
ᐋᔩᖅᑎᒃᓴᐅᔪᒥᒃ.  
 
ᐊᒻᒪᓗ ᐸᕐᓇᒃᐸᓪᓕᐊᖏᒃᑯᑦᑕ ᑮᓇᐅᔭᑎᒍᑦ 
ᐃᖅᑲᓇᐃᔭᖅᑎᑖᕐᓂᒃᑯᓪᓗ ᐊᔭᐅᕆᓯᓐᓇᖅᑎᓪᓗᑕ 
ᑖᒃᑯᓂᖓ ᑲᓇᑕᐅᑉ ᒐᕙᒪᒃᑯᖏᓐᓂ 
ᑎᒃᑯᐊᖅᓯᓐᓂᖅᐸᑕ ᖃᖓᑐᐃᓐᓇᖅ 
ᑎᒃᑯᐊᖅᓯᖁᔪᒥᓇᕐᒪᑕ, ᑎᒃᑯᐊᖅᓯᑲᓪᓚᖕᓂᖅᐸᑕ  

ᐊᑐᐃᓐᓇᐅᔪᒪᒐᑦᑕ, ᐸᕐᓇᔅᓲᔭᖏᓪᓗᑕ. ᑕᒪᒃᑯᐊ 
ᑮᓇᐅᔭᐃᑦ ᒥᒃᓵᓅᖓᔪᑦ ᐊᖏᖅᑕᐅᔭᕆᐊᖃᕐᓂᖏᑦ 
ᑭᖑᓕᕇᒃᓯᒪᑦᑎᐊᖏᓐᓇᕆᐊᖃᓲᖑᖕᒪᑕ 
ᑲᑎᒪᓕᕌᖓᑦᑕᓗ ᑕᕝᕙᓂ ᒪᓕᒐᓕᐅᕐᕕᖕᒥ 
ᐊᖏᖅᑕᐅᓯᒪᔪᒃᑯᑦ ᓴᖅᑭᑦᑕᕆᐊᖃᖅᐸᒃᖢᑎᐅᖕᒪᑕ 
ᐊᑐᐃᓐᓇᐅᕙᓪᓕᐊᓯᒪᔪᒪᒐᑦᑕ.  
 
ᐊᒻᒪᓗ ᐅᖃᖃᑎᖃᖃᑦᑕᕐᓂᕆᔭᕋ ᒐᕙᒪᒃᑯᖏᓐᓂ 
ᑲᓇᑕᐅᑉ ᑲᔪᓰᓐᓇᕐᓂᐊᖅᖢᓂ 
ᐊᔭᐅᖏᓐᓇᕐᓂᐊᖅᖢᑎᒍᓗ ᑕᒪᓐᓇ. 
ᓂᕆᐅᓪᓚᕆᒍᒪᒐᒪ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᑕᒪᑐᒥᖓ ᐱᔪᒪᔭᑦᑎᓐᓂᒃ ᐃᒃᐱᒍᓱᖕᓂᐊᖅᑐᑦ  
ᓈᓚᖕᓂᐊᖅᑐᓪᓗ ᓄᓇᕗᒥᒃ ᑕᐅᑐᑦᑎᐊᕈᒪᒍᑎᒃ 
ᐃᒃᐱᒍᓱᑦᑎᐊᕈᒪᒍᑎᒃ ᑕᒪᓐᓇ ᐱᒻᒪᕆᐅᖕᒪᑦ 
ᓂᕆᐅᖕᓂᖃᖅᐳᖓ ᑕᒪᑐᒪᓂ 
ᐱᓕᕆᐊᕇᓐᓇᕐᓂᐊᖅᑕᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᐅᖅᑎᕗᑦ 
ᖁᔭᓐᓇᒦᖅᐸᕋ ᑖᓐᓇ ᓲᖃᐃᒪ ᑕᒫᓃ 300 
ᑕᐅᓴᓐᑲᓴᐅᖕᒪᑦ devolution division-ᒧᑦ 
ᐊᑖᓃᓐᓂᐊᖅᑐᖅ. ᑕᐃᒪᓕ ᑕᐃᒃᑯᐊ 
ᐅᖃᓪᓚᖃᑎᒋᖃᑦᑕᕋᒃᑭᑦ ᒐᕙᒪᒃᑯᑦ ᐊᒻᒪᓗ 
ᐃᓄᓕᕆᔨᕐᔪᐊᖅ ᒐᕙᒪᒃᑯᖅᑲᐃ? 
 
ᑖᓐᓇ ᖃᑯᒍ ᓇᓗᓇᕈᔪᖂᔨᕙ ᓴᖅᑭᑎᑦᑎᓂᐊᕐᒪᑕ 
chief negotiator-ᖑᓂᕋᖅᑕᐅᔪᒥ ᐅᑭᐅᑦ ᑕᓪᓕᒪᑦ 
ᑐᖔᓃᓐᓂᐊᖅᑰᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑭᐅᑦ ᑕᓪᓕᒪᑦ ᑐᖔᓃᖁᔪᒥᓇᓪᓚᕆᒃᑐᖅ ᑕᒪᓐᓇ 
ᐱᒋᐊᕐᓂᐊᕐᓂᖅ ᑭᓯᐊᓂᓕ ᐅᕙᒍᑦ 
ᐊᑐᐃᓐᓇᐅᓕᕋᓗᐊᖅᑎᓪᓗᑕ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᑦ. ᓱᓕ ᐊᑐᐃᓐᓇᕈᖅᓯᒪᖏᒻᒪᑕ 
ᑎᒃᑯᐊᖅᓯᓯᒪᖏᓐᓂᑐᐃᓐᓇᕐᒥᖕᓄᑦ ᐋᔩᖅᑎᒃᓴᒥᒃ  
ᓂᕆᐅᓇᖅᐳᖅ ᑕᒪᓐᓇ 
ᐱᓕᕆᐊᕇᓐᓇᕋᓱᒃᑎᓪᓗᑎᒍᑦ ᐊᕐᕌᒍᑦ ᑐᖔᓂ 
ᑕᓪᓕᒪᑦ ᑕᑯᔪᓐᓇᕋᔭᖅᐳᒍᑦ ᓂᕆᐅᒍᓐᓇᑐᐃᓐᓇᕋᒪ 
ᒫᓐᓇ ᑕᐃᒃᑯᐊ ᑎᒃᑯᐊᖅᓯᓯᒪᖏᓐᓂᖏᓐᓄᑦ 
ᑲᓇᑕᐅᑉ ᒐᕙᒪᒃᑯᖏᑦ. 
 
ᑕᐃᓐᓇ ᒥᓂᔅᑕᕆᔭᐅᔪᖅ ᒐᕙᒪᑐᖃᒃᑯᓐᓄᑦ ᐊᒻᒪᓗ 
prime minister ᐊᖏᖅᓯᒪᓕᕋᓗᐊᕐᒪᑎᒃ ᑕᒪᑐᒥᖓ 
ᐱᒋᐊᕈᑎᒃᓴᓐᖑᐊᖑᒐᔭᖅᑐᒥᒃ ᑮᓇᐅᔭᒥᒃ 
ᐋᔩᓐᖏᓚᐅᑲᒡᓗᑕ ᖃᓄᕐᓕ 
ᐱᒋᐊᖅᐸᓪᓕᐊᔾᔪᑎᒋᓂᐊᖅᑕᑦᑎᓐᓂᒃ 
ᐱᒋᐊᕈᓐᓇᕐᒪᖔᑕ ᑕᕝᕘᓇ ᐅᓇᖕᒥᓇᕋᓗᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ, ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 
ᓯᕗᓕᐅᖅᑎ. ᑖᓐᓇᑦᑕᐅᖅ ᖃᓄᕐᖑᓇ GLO-ᓂ 
ᑕᐃᒍᖅᑕᐅᔪᖅ ᖁᔭᒋᔭᕗᑦ ᐃᖅᑲᓇᐃᔭᕐᓂᕐᒥ. ᓄᑖᒥ 
ᓴᖅᑭᑎᑦᑎᓂᐊᖂᕐᒪᑦ ᓂᕆᐅᒋᒐᑦᑎᒍ. 

ᑕᐃᒃᑯᐊᓗ MLO ᐲᖅᑕᐅᔾᔮᖅᑰᖏᖦᖢᑎᒃ ᑖᑦᓱᒪ 
GLO-ᖑᓂᕋᖅᑕᐅᑉ ᑎᑎᕋᕐᕕᒃᓵᓂᒃ 
ᓇᓗᓇᐃᖅᓯᒪᕙᒌᖅᐱᓰ? ᐃᒪᓇ 
ᓴᖅᑭᖁᒥᓇᓪᓚᑦᑖᕋᓗᐊᕐᒪᑦ ᒫᓐᓇᓗ MLO-ᖑᔪᑦ 
ᑎᑎᕋᕐᕕᖏᓐᓂᒃ ᐲᖅᓯᓂᐊᖅᑰᖏᒃᑲᓗᐊᖅᐱᓯ  
ᐃᓇᖏᖅᓯᓂᐊᖅᑯᖏᒃᑲᓗᐊᖅᐱᓰ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᑦᑕᐅᖅ ᐊᐱᖅᑯᑎᑦᑎᐊᕙᒃ, ᓄᓇᕗᒻᒥᐅᑦ 
ᓄᓇᓖᑦ 25-ᖑᔪᑦ ᑕᒪᑐᒥᖓ ᐅᑕᖅᑭᖕᒪᑕ 
ᓇᓗᓇᖏᑦᑐᖅ. ᑕᐃᒃᑯᐊ ᖃᓄᒃᑲᓐᓂᕐᓕ 
ᖃᐅᔨᓴᖅᑕᑦᑕ ᐃᓗᐊᓃᖃᓯᐅᑎᓚᐅᕐᒪᑦ ᑕᒪᓐᓇ 
ᓴᓐᖏᓪᓚᕆᒃᖢᓂ ᑕᑯᔭᐅᔪᒪᔪᖅ ᓄᓇᓕᖕᓂ 
ᐃᑲᔫᑎᖃᓪᓚᖕᓂᕆᓚᐅᖅᓯᒪᔭᖓ ᑕᐅᑐᒃᓴᐅᓪᓗᓂ. 
 
ᐊᒻᒪᓗ ᓇᓗᓇᖏᑦᑐᖅ ᐃᑲᔫᑎᖃᑦᑎᐊᕐᓂᐊᕐᒪᑦ 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗᑦᑕᐅᖅ ᒫᓐᓇᓕ 
ᐱᓕᕆᔪᒻᒪᕆᐅᔪᑦ ᑖᔅᓱᒥᖓ ᐱᓕᕆᔨᒋᔭᕗᑦ 
ᑕᒪᒃᑯᓂᖓ ᒐᕙᒪᒃᑯᓐᓄᑦ ᒫᓐᓇᐅᔪᖅ 
ᑐᖅᑲᖅᑕᕐᕕᐅᓂᖏᓐᓂᒃ ᑕᐃᓚᐅᑲᒃᑕᒃᑲ GLO 
ᑕᒪᓐᓇ ᐊᑎᓪᓚᑦᑖᖓ ᖃᓄᐃᑦᑐᒥᒃ 
ᓇᓗᓇᐃᖅᓯᕙᓪᓕᐊᓇᓱᐊᕐᓂᖓᓂ. ᑖᓐᓇᓕ 
ᐊᐅᓚᑦᑎᔨ ᓇᓗᓇᐃᖅᓯᒪᓕᖅᑐᖅ ᑕᐃᓐᓇ  

ᐃᖅᑲᓇᐃᔭᒻᒪᕆᒃᑐᖅ ᒫᓐᓇᐅᔪᖅ. 
 
ᐊᒻᒪᑦᑕᐅᖅ ᑖᒃᑯᐊ ᐃᖅᑲᓇᐃᔮᒧᑦ ᐱᔪᒪᔾᔪᑏᑦ 
ᓴᖅᑭᑉᐸᓪᓕᐊᓪᓗᑎᒃ ᐃᒪᐃᓕᖓᓂᐊᕐᒪᑕ ᓄᓇᓖᑦ 
ᐊᑐᓂ ᑕᐃᒪᓐᓇᒃ ᑐᖅᑲᖅᑕᕐᕕᓐᓂᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᖃᕐᓗᑎᑦ ᐊᒻᒪᑦᑕᐅᖅ ᓱᓕ ᐱᖓᓱᓂᒃ  
ᐊᖓᔪᖅᑳᖃᕐᓗᑎᑦ ᑖᒃᑯᓇᓂ ᓄᓇᓂ 
ᐊᕕᒃᑐᖅᓯᒪᔪᓂ. ᕿᑎᕐᒥᐅᓂ, ᑭᕙᓪᓕᕐᒥ ᐊᒻᒪ 
ᕿᑭᖅᑖᓗᖕᒥ ᐊᒻᒪ ᑖᒃᑯᐊ ᐊᖓᔪᖅᑳᕕᒡᔪᐊᖃᕐᓗᑎᑦ 
ᑕᕝᕙᓂ ᐃᖃᓗᖕᓃᓐᓂᐊᖅᖢᓂ. ᑕᐃᓐᓇᓕ 
ᓇᓗᓇᐃᖅᑕᐅᓯᒪᕙᒌᓕᖅᑐᖅ. ᒫᓐᓇᓕ 
ᐱᓕᕆᕕᒡᔪᐊᖅᑐᖅ ᐃᖅᑲᓇᐃᔮᓐᖏᑕ  
ᒪᓕᒐᕆᓂᐊᖅᑕᖏᓐᓂᒃ ᑎᑎᕋᖅᖢᓂ job 
description-ᖑᓇᕋᖅᑕᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᓂᓐᖓᖅ. 
 
ᓂᓐᖓᖅ: ᐄ, ᑖᓐᓇ ᐃᒃᓯᕙᐅᑕᕐᒥᒃ 
ᐅᖃᐅᑎᔭᐅᓯᒪᖃᑦᑕᕋᑦᑕ ᑖᓐᓇ detail questions 
ᐅᕙᓂᒎᖅ ᒪᒃᐱᖅᑐᒐᓄᑦ ᐊᑐᕐᓂᖅᓴᐅᔪᓐᓇᕋᑦᑎᒍᑦ. 
ᑖᓐᓇ ᐆᒪ ᐊᑖᓂ Intergovernmental Affairs 
ᐊᐱᖅᓱᕈᑕᐅᒃᑲᓐᓂᕈᓐᓇᕐᓂᐊᕐᒪᑦ ᒫᓐᓇ 
ᓄᖅᑲᑲᓚᐅᖅᐳᖓ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ 
ᐱᐊᓂᒃᑕᐅᔾᔮᓐᖏᑉᐸᓕᑦᑎᔪᖅ, ᑭᓯᐊᓂ 
ᐊᐱᖅᑯᑕᐅᓐᖏᑦᑑᒐᓗᐊᖅ ᐊᐱᖅᓱᕐᓂᐊᖅᑐᖅ, 
ᑭᓯᐊᓂ ᓂᓪᓕᕈᒪᒍᕕᑦ ᓯᕗᓕᖅᑏ ᐃᓱᒪᖕᓂᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ 
ᑖᔅᓱᒥᖓ ᐱᕕᖃᖅᑎᒃᑲᕕᖓ. 
ᐃᓚᒋᐊᒃᑲᓐᓂᕈᒪᑐᐃᓐᓇᖅᑕᕋ 
ᐊᐱᖅᑯᑎᒋᖃᑖᖅᑕᖓᑕ ᐃᓚᒋᖕᒪᒍ. ᑖᒃᑯᐊ 
ᐱᔪᒪᔾᔪᑎᐅᔪᑦ RFP ᑕᒪᑐᒪᓂ ᐱᓇᓱᐊᕈᓯᕐᒥ 
ᓴᖅᑭᓐᓂᐊᖅᑐᑦ ᑖᒃᑯᓄᖓ 
ᓯᐊᒻᒪᒃᑎᕐᕕᐅᓯᒪᓐᖏᑦᑐᓄᑦ ᐊᒡᓚᒡᕕᒃᓴᖏᑕ 
ᒥᒃᓵᓅᖓᔪᓂᑦ. ᐊᒻᒪᓗ ᑕᒪᒃᑯᐊ ᐊᓪᓚᕝᕖᑦ 
ᐃᓗᐊᓃᓐᓂᐊᖅᑐᑦ, ᖃᕋᓴᐅᔭᐃᑦ, ᑭᐳᐃᑦ, 
ᐃᒃᓯᕙᐅᑕᐃᑦ ᑕᒪᒃᑯᐊ 
ᐊᐅᓪᓚᖅᑎᑕᐅᕙᓪᓕᐊᓂᖏᓐᓇᖅᑐᑦ ᖃᐅᑕᒫᑦ 
ᑖᒃᑯᓄᖓ ᓄᓇᓕᖕᓄᑦ.  

ᐊᒻᒪ ᓱᓕ ᐃᓚᒃᑲᓐᓂᕈᒪᓪᓗᒍ ᑕᐃᒪ MLO-ᓂᑦ 
ᑕᐃᓯᖅᑲᐅᖕᒪᑦ ᒥᔅᑐ ᓂᓐᖓᖅ ᑕᐃᒃᑯᐊ 
ᖁᔭᒋᒻᒪᕆᒃᐸᒃᑲ ᕼᐋᒻᓚᒃᑯᑦ ᐊᒃᓱᒻᒪᕆᐊᓗᒃ 
ᑭᐅᒪᑦᑎᐊᕐᒪᑕ ᐃᑲᔪᖅᑐᐃᓪᓗᑎᒡᓗ ᐅᓄᖅᑐᑦ  
ᕼᐋᒻᓚᐅᔪᑦ ᓄᓇᓖᑦ. ᑖᒃᑯᓂᖓ ᑐᖅᑲᖅᑕᕐᕕᐅᔪᓂᑦ 
ᒐᕙᒪᒃᑯᓐᓂᒃ GLO ᐃᓂᒃᓴᖏᓐᓄᑦ ᐊᒡᕖᖅᓯᓯᒪᖕᒪᑕ 
ᓲᕐᓗ MLO-ᕕᓂᐅᒐᓗᐊᑦ ᑲᑎᓪᓗᑎᒃ 
ᐱᓕᕆᐊᒃᓴᖏᓐᓂᒃ. ᓇᓗᓇᐃᕈᒪᓪᓗᖓᓗ ᑖᒃᑯᐊ 
ᐊᑐᓂ ᓄᓇᓖᑦ ᐊᔾᔨᒌᓪᓚᕆᒃᑐᒥᒃ 
ᐱᔭᒃᓴᖃᔾᔮᓐᖏᒻᒪᑕ ᓄᓇᓕᖓᑕ ᐱᔪᒪᓂᖓ 
ᖃᓄᐃᑦᑑᓂᖓᓗ ᒪᓕᒡᓗᒍ. ᑖᓐᓇ 
ᑐᑭᓯᓇᖅᓯᕚᓪᓕᖅᑰᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᑖᒃᑯᐊ 
ᓇᓪᓕᖅᐸᑕ ᓇᓗᓇᓐᖏᑦᑐᖅ 
ᑐᑭᓯᒪᕚᓪᓕᕐᓂᐊᖅᑐᐊᓘᔪᓯ. ᐊᑎᖁᑎᖃᕈᓐᓃᕋᒪ 
ᑕᕝᕙᓂ. B-4 ᑖᒃᑯᓇᓂ ᒐᕙᒪᓕᕆᔨᒃᑯᑦ 
ᐊᐅᓚᑦᑎᔨᖏᑦ. $3,553,000. ᐊᖏᖅᐱᓯᐅᒃ? ᒥᔅᑐ 
ᐃᐊᓕᐊᑦ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ 
ᐊᐱᕆᒍᒪᔭᕋ ᓯᕗᓕᖅᑎ, ᑭᒃᑯᑦ ᒥᓂᔅᑕᐅᑉ 
ᑐᖏᓕᖏᓐᓂᒃ ᓂᕈᐊᖃᑦᑕᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᐊᓪ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ Senior Personnel Secretariat-ᖃᕋᑦᑕ 
ᑕᕝᕙᓂ ᑖᔅᓱᒥᖓ ᐃᓗᓕᖃᖅᖢᑎᒃ: ᓯᕗᓕᖅᑎ, 
ᒥᓂᔅᑑᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑑᔪᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᑖᓐᓇ 
ᒐᕙᒪᒃᑯᓐᓂ ᓯᕗᓕᐅᕆᔨᒋᔭᕗᑦ. ᑖᒃᑯᐊ ᑕᕝᕙ 
ᑲᑎᒪᔨᕋᓛᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᑦ 
ᐃᓱᒪᓕᐅᕈᑎᖃᖃᑦᑕᖅᐸᑦ ᓇᓪᓕᐊᖕᓄᑦ ᒥᓂᔅᑕᒧᑦ  

ᐃᑲᔪᖅᑎᖏᑦ ᐱᓂᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᐊᓪ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᑖᒃᑯᐊ Senior 
Personnel Secretariat ᐅᖃᖃᑎᒌᓲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓯᕗᓕᖅᑎ ᐅᕝᕙᓘᓪᓃᑦ ᐱᓕᕆᕝᕕᖓ ᒥᓂᔅᑕᐅᑉ 
ᑐᖏᓕᒃᓴᕆᓂᐊᖅᑕᖓ ᑕᐃᒪᓐᓇ ᐱᑖᕌᖓᒥ 
ᑐᖏᓕᒃᓴᒥᓂᒃ. ᑖᓐᓇ ᑐᑭᓕᒃᓴᖓ ᑕᐃᒪᓐᓇ 
ᓈᒻᒪᒃᑲᓗᐊᕐᒪᖔᖅ ᐃᖅᑲᓇᐃᔮᕆᓂᐊᖅᑕᒥᓃᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᐃᓚᒃᑲᓂᕐᓗᒍ ᑖᓐᓇ 
ᑎᒃᑯᐊᖅᑕᐅᖃᑦᑕᖅᑐᑦ ᒥᓂᔅᑕᓂᑦ ᑭᖑᓪᓕᕆᔭᖏᑦ 
Deputy Minister-ᑑᔪᑦ ᑖᒃᑯᐊ. ᑖᔅᓱᒪᓕ 
ᓯᕗᓕᖅᑎᐅᑉ ᑭᖑᓪᓕᖅᐹᖑᓪᓗᓂ ᐱᓕᕆᔪᓐᓇᖅᑎ 
ᓲᕐᓗ Ultimate Decision is by the Premier 
(ᑐᓵᔨᑎᒍᑦ) ᐃᓱᒪᓕᐅᕈᓐᓇᕐᒪᑦ ᓯᕗᓕᖅᑎ. 
ᑭᓯᐊᓂᑦᑕᐅᖅ ᐱᓕᕆᖃᑎᒋᒍᒪᔭᒃᑲ ᑕᐃᒃᑯᐊ 
ᐊᖏᔪᖅᑲᐅᑎᓕᕆᓂᕐᒧᑦ ᐱᓕᕆᔨᐅᔪᑦ ᓈᒻᒪᖕᓂᖓ 
ᑖᒃᑯᓄᖓ ᑲᒪᒋᔭᐅᒐᔭᕐᒪᑦ ᑖᒃᑯᓄᖓ 
ᐊᖏᔪᖅᑲᐅᑎᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᓯᐊᓪ 
ᑕᐃᒫᖅᐲᑦ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᓐᖏᑦᑐᖓ ᑭᓯᐊᓂ ᑕᐃᒪᓐᓇ ᐅᖃᖅᑐᖓ 
ᐃᑲᔪᕐᓂᖃᑦᓯᐊᕋᔭᖅᑐᒃᓴᐅᖕᒪᑦ  

ᒥᓂᔅᑕ ᐅᖃᓪᓚᖃᑎᖃᓚᐅᖅᑳᕐᓗᓂ. 
ᐃᖢᐃᓪᓕᐅᕈᑎᖃᕋᔭᕐᒪᖅᑲᐃ ᒥᓂᔅᑑᔪᖅ 
ᑐᖏᓕᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᖅᑎᑕᐅᓚᐅᖅᓯᒪᖏᓐᓇᒪ ᑖᒃᑯᓄᖓ ᑕᐃᒪᓐᓇ 
Deputy Minister-ᒋᔭᒥᖕᓂᑦ ᐊᑲᖅᓴᓐᖏᑦᑐᒥᒃ.  
ᑖᒃᑯᐊ Deputy Minister-ᖏᑦ ᓇᖕᒥᓂᖅ 
ᖃᓄᐃᒋᓐᖏᑕᐃᓐᓂᒃ ᑭᓯᐊᓂ ᑐᓴᖅᓯᒪᒐᒪ 
ᓈᒻᒪᒋᓐᖏᑕᖏᓐᓂ Deputy Minister ᒋᔭᒥᓂᒃ 
ᑐᓴᖅᓯᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᖁᔭᓐᓇᒦᒃ, 
ᒥᔅᑕ ᓯᐊᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐊᐱᖅᑯᑎᖃᕈᒪᖅᑲᐅᒐᒪ ᑖᒃᑯᐊ ᓲᕐᓗ 
ᐃᓄᓕᕆᓂᕐᒧᑦ ᐃᑲᔪᖅᑎᒃᓴᐅᒐᔭᖅᑐᓂᑦ 
ᑎᓴᒪᐅᓂᐊᕐᒪᑕ ᑖᒃᑯᐊ ᐃᖅᑲᓇᐃᖅᑏᑦ ᑕᒪᕐᒥᖃᐃ 
ᑖᒃᑯᐊ ᐃᓐᓄᒃᓯᒪᓕᖅᐹᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᖓᓱᑦ ᐃᓂᒃᓴᒥᖕᓃᓕᖅᑐᑦ ᐊᒻᒪ ᑎᓴᒪᖓᑦ 
ᐃᖅᑲᓇᐃᔭᑲᐃᓐᓇᖅᑑᓪᓗᓂ Casual-ᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᐃᒫᖅᐲᑦ 
ᒥᔅᑕ ᐃᐊᓕᐊᑦ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᓕᕆᐊᒃᓴᖃᕐᒪᑕ ᐃᓄᓕᕆᓂᕐᒧᑦ 
ᐃᑲᔪᖅᑎᒃᓴᐅᒐᔭᖅᑐᑦ  

ᐋᖅᑭᒃᓱᐃᓂᐊᕐᓗᑎᑦ ᓱᕉᓰᑦ 
ᐃᑲᔪᖅᑕᐅᒍᑎᒃᓴᖏᓐᓂ. ᐅᓂᒃᑳᕈᓐᓇᖅᐲᑦ ᖃᖓ  
ᑖᒃᑯᐊ ᐱᓕᕆᒋᐊᕐᓂᐊᕐᒪᖔᑕ ᐊᒻᒪᓗ 
ᐊᑐᐊᒐᓕᐅᕐᓂᐊᕐᒪᖔᑕ ᑖᒃᑯᐊ 
ᐃᒻᒥᒃᑰᓕᖓᓂᐊᖅᑐᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᓚᐅᑲᒍᓐᓇᕈᒪ ᒥᔅᑕ ᓯᐊᓪ 
ᐊᐱᖅᑯᑎᒋᕋᑖᖅᑕᖓᑕ ᐃᓚᖓᓐᓂᑦ. ᑎᓴᒪᐃᑦ-
ᖑᓂᕋᕋᑖ ¨ᕋᒃᑭᑦ ᐃᓚᖓ ᑖᓐᓇ ᐱᖓᔪᖓᑦ Casual-
ᖔᖅᑐᖅ. ᑖᓐᓇ ᐋᖅᑭᒋᐊᖅᐸᕋ.  
 
ᑖᓐᓇᓗᑦᑕᐅᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᑐᖅᑲᖅᑕᕐᕕᐅᒐᔭᖅᑐᖅ ᐅᖃᐅᓯᕆᔭᖓ ᒥᔅᑕ 
ᐃᐊᓕᐊᑦ ᐸᕐᓇᐃᓐᓇᖅᑕᕗᑦ ᓱᓕ ᑕᐃᓐᓇ 
ᐸᕐᓇᐅᑎᒋᔭᕗᑦ ᐅᖃᐅᓯᕆᖃᑦᑕᓚᐅᖅᑕᕋ 2014-ᒧᑦ 
ᑖᓐᓇ ᐊᒡᓚᒡᕕᖓ ᓴᖅᑭᕋᔭᕆᐊᖓ ᑕᐃᒪᐃᑦᑐᖅ 
ᓱᓕ. ᐊᒻᒪᓗᑦᑕᐅᖅ 2013-ᒧᑦ ᐱᓕᕆᔨᐅᒐᔭᖅᑐᖅ 
ᑕᐃᒪᓐᓇ ᓱᕐᕋᒃᓯᒪᓐᖏᑦᑐᖅ ᐅᖃᐅᓯᕆᖃᑦᑕᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᐃᒪᔮᕈᓘᔭᓕᖅᑲᐅᖕᒥᒐᒪᑦᑕᐅᖅ ᐅᓂᒃᑳᖅᑕᐅᓂᖓ 
ᐱᔾᔪᑎᒋᓪᓗᒍ. ᐱᖓᓲᖕᒪᑕ ᑖᒃᑯᐊ ᐊᒡᓚᕕᖕᒥ 
ᐃᖅᑲᓇᐃᔭᖅᐸᒌᖅᑐᑦ.  
 
ᐊᒻᒪᓗ ᑖᒃᑯᐊ ᒪᒃᑯᒃᑐᓄᑦ ᓱᕈᓯᓄᓪᓗ 
ᐃᑲᔪᖅᑎᐅᒐᔭᖅᑐᑦ, ᑕᒪᑉᑕᒥ ᐅᖃᐅᓯᖃᖅᑲᐅᒐᔅᓯ 
ᑖᒃᑯᐊ ᐃᒻᒥᒃᑰᓕᖓᓂᐊᕐᓂᕋᖅᖢᒋᑦ 
ᑭᒡᒐᖅᑐᖅᑎᐅᓂᐊᖅᑐᑦ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ 
ᐃᓅᓯᓕᕆᓂᕐᒧᑦ.  

ᖃᖓ ᑕᒪᓐᓇ ᐋᖅᑭᒃᑕᐅᓂᐊᖅᐸ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕ ᑕᐃᒪᓐᓇ ᐊᕐᕌᒍᖓ ᑖᓐᓇᑦᑕᐃᓐᓇᐅᔪᖅ ᓱᓕ 
2013. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. 
ᐊᑎᖁᑎᖃᕈᓐᓃᕋᑦᑕ ᑕᕝᕙᓂ B-4 $3,553,000. 
ᐊᖏᖅᐱᓯᐅᒃ? 
 
ᑲᑎᒪᔨᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ B-5 ᑖᒃᑯᓇᖓᑦ 
ᒐᕙᒪᓕᕆᔨᒃᑯᓐᓂᑦ ᑕᒪᒃᑯᓂᖓ 
ᓇᐃᓴᖅᑕᐅᕙᓪᓕᐊᓂᕐᓄᑦ ᐱᔨᑦᑎᕋᕈᑎᑦ $814,000. 
ᐊᖏᖅᐱᓯᐅᒃ? 
 
ᑲᑎᒪᔨᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᑖᒃᑯᓇᓂ 
ᒐᕙᒪᓕᕆᔨᒃᑯᓐᓂᑦ ᐊᑐᐊᒃᑲᓄᓪᓗ ᐊᒻᒪᓗ 
ᑐᓴᐅᑎᓄᑦ $2,929,000. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᕐᓂᐊᕋᒪ ᑖᒃᑯᐊ 
ᖃᓄᐃᓕᐅᖅᐸᓪᓕᐊᓂᖏᓐᓄᑦ ᕿᒥᕐᕈᔭᐅᓯᒪᓂᖏᑦ 
ᐊᑐᓕᖅᑎᑕᐅᓂᐊᖅᑰᕐᒪᑕ ᑕᕝᕙᓂ 
ᐸᕐᓇᐅᑕᐅᓯᒪᔪᓂ ᒪᒃᐱᒐᖅ 20-ᒥ ᐅᖃᖅᓯᒪᖕᒪᑦ 
ᑕᒡᕙᓂ ᒪᒃᐱᒐᖅ 20-ᒥ. ᑖᓐᓇ ᓯᕗᓪᓕᖅᐹᒥ 
ᑲᒪᒋᔭᖃᕐᓂᐊᖅᑐᑦ ᐋᖅᑭᒋᐊᕈᑎᒃᓴᐅᒐᔭᖅᑐᓂᒃ 
ᕿᒥᕐᕈᔭᐅᓂᖏᓐᓄᑦ ᑖᒃᑯᐊ ᓯᐊᒻᒪᖅᑎᕐᕕᐅᓯᒪᔪᑦ 
ᐃᖅᑲᓇᐃᔭᕐᕖᑦ. ᑖᓐᓇ ᓯᕗᓪᓕᖅᐹᖅ 
ᐊᐱᖅᑯᑎᒋᒍᒪᔭᕋ ᕿᒥᕐᕈᐊᓂᖅ ᐱᐊᓂᒃᓯᒪᓕᖅᐹ? 
ᖃᓄᐃᓕᐅᖅᐸᓪᓕᐊᖕᒪᖔᑦ ᐊᐱᕆᒋᐊᖃᖏᓐᓇᑦᑕ 
ᑖᓐᓇ ᐱᐊᓂᒃᓯᒪᓕᖅᐸᑦ ᑭᓯᐊᓂ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓇᓗᓇᐃᖅᓯᓯᒪᓕᖅᑐᑦ ᑭᓇᒥ 
ᐱᓕᕆᔨᑖᕐᓂᐊᕐᒪᖔᕐᒥᒃ ᐊᒻᒪᓗ ᐱᒋᐊᕈᑎᒃᓴᒥᖕᓂᒃ 
ᑖᒃᑯᐊ ᐱᓕᕆᓂᐊᖅᖢᑎᒃ ᔫᓂ 2011 ᑕᒪᑐᒪᓂ 
ᐅᐱᕐᖔᒥ ᐱᔭᕇᕐᕕᒃᓴᐅᑎᓖᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃ, ᑕᐃᒪ ᐊᑐᓕᖅᑕᐅᓂᕆᒐᔭᖅᑕᖓ ᑭᓯᐊᓂ 
ᐱᒋᐊᕋᔭᖅᑰᖅᖢᓂ ᓴᑉᑕᒻᐸ 2011? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑖᒃᑯᐊ ᖃᐅᔨᓴᖅᑕᐅᔭᕆᐊᓖᑦ 
ᖃᐅᔨᓴᖅᑕᐅᑦᑎᐊᓚᐅᖅᑎᓪᓗᒋᑦ 
ᓇᓗᓇᐃᕈᓐᓇᑦᑎᐊᕐᓂᐊᕐᒥᖕᒪᑦ ᖃᖓᓪᓚᕆᒃ ᑭᓱᑦ 
ᖃᓄᐃᓕᓂᐊᕐᒪᖔᑕ ᑕᒫᓂ ᐅᑭᐊᒃᓵᒥ 
ᓂᕆᐅᓇᖅᑑᒐᓗᐊᖅ ᒫᓐᓇᐅᔪᖅ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᑦᑕᐅᖅ ᑕᒡᕙᓂ ᖃᓄᐃᑦᑐᓂᒃ 
ᕿᒥᕐᕈᐊᓂᖏᒃᐸᑕ ᓱᓕ ᑕᐃᒪ 
ᑲᓐᑐᕌᒃᑎᑖᖅᑐᖃᖅᐸᑦ ᕿᒥᕐᕈᒐᔭᖅᑐᓂᒃ 
ᖃᓄᐃᓕᐅᕈᓐᓇᕋᔭᕐᒪᖔᑕ ᖃᓄᐃᑦᑐᓂᒡᓗ 
ᕿᒥᕐᕈᔭᐅᖁᔭᓂᒃ ᖃᐅᔨᒪᑦᓯᐊᖅᐸᑦ ᑖᒃᑯᐊ 
ᖃᐅᔨᒪᑎᒋᔭᐅᔪᖅ  

ᖃᓄᖅ ᐅᖃᐅᑎᓂᐊᖅᐱᓯᐅᒃ ᖃᓄᐃᓕᐅᖁᓗᒋᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᔾᔭᐅᓚᐅᖅᓯᒪᒐᑦᑕ ᖃᓄᒃᑲᓐᓂ-ᕐᒥ ᑕᐃᔅᓱᒥᖓ 
ᐊᐱᖅᓱᖅᖢᑕ ᖃᓄᖅ ᑖᓐᓇ ᖃᓄᐃᑦᑐᓂᒃ 
ᕿᓂᕆᐊᖃᕐᒪᖔᑦᑕ ᑕᕝᕙᓂ ᓯᐊᒻᒪᒃᑎᖅᓯᒪᔪᓂ 
ᓇᓕᐊᑦ ᑭᓱᑦ ᐊᐅᓚᑦᑎᐊᖅᐸᑦ, ᑭᓱᑦ  
ᐊᐅᓚᑦᑎᐊᖏᓚᑦ ᑭᓱᓪᓗ  
ᐋᖅᑭᒋᐊᕆᐊᖃᖅᐸᑦ. ᑖᒃᑯᐊ ᑕᐃᒪᓐᓇᐃᓕᖓᔪᓂᒃ 
ᑕᑯᔪᒪᓯᒪᒐᑦᑕ. 
 
ᐊᒻᒪ ᖃᓄᒃᑲᓐᓂᖅ ᑕᐃᒃᑯᐊ ᐊᐱᖅᑯᑕᐅᓚᐅᖅᓯᒪᔪᑦ 
ᑕᐃᒪᐃᑦᑐᒥᒃ ᑕᑯᔪᒪᓯᒪᖕᒪᑕ. ᑖᒃᑯᐊ ᓲᖃᐃᒻᒪ 
ᐃᓚᖏᓐᓂᒃ ᐃᓚᖃᕐᓂᐊᕋᓗᐊᕆᓪᓗᑎᒃ ᑖᒃᑯᐊ 
ᑕᕝᕙ ᐱᓪᓚᕆᐅᓯᒪᔪᒥᒃ ᖃᓄᖅ ᒐᕙᒪᒃᑯᑦ  
ᐊᐅᓚᑦᑎᐊᒃᑲᓐᓂᕈᓐᓇᖅᐸᑦ ᓄᓇᕗᑦ ᒐᕙᒪᒃᑯᖏᑦ,  
ᖃᓄᐃᑦᑐᓪᓗ ᐋᖅᑭᑦᑎᐊᖅᓯᒪᓐᖏᑦᑐᑦ 
ᐋᖅᑭᒋᐊᒃᑲᓐᓂᕈᓐᓇᖅᐸᑦ? ᐃᒪᐃᓕᖓᔪᓂᒃ 
ᑕᐃᒃᑯᐊ ᖃᐅᔨᒪᔪᒪᓯᒪᐃᓐᓇᕋᑦᑕ ᑕᒪᓐᓇ 
ᑲᔪᓯᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᓄᓕᖅᑏ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᕿᒥᕐᕈᓂᐊᒐᔭᖅᑳ ᐋᖅᑭᒃᓯᒪᓂᕆᔭᖓᓂᒃ 
ᐊᔾᔨᒌᓐᖏᑦᑐᓂᒃ  

ᒐᕙᒪᒃᑯᑦ ᐱᓕᕆᕕᖏᓐᓂᒃ? ᑕᒪᒃᑯᐊ 
ᐅᖃᐅᓯᐅᖃᑦᑕᓚᐅᖅᑐᑦ ᑖᒃᑯᐊ ᐲᖅᑕᐅᓗᑎᒃ ᐃᓛᒃ 
ᐊᕕᒃᑎᑕᐅᓗᑎᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ, ᐃᓛᒃᑰᖓᓕᕐᓗᑎᒃ. ᐊᒻᒪᓗ 
ᑕᐃᒃᑯᐊ ᐃᓕᖅᑯᓯᓕᕆᔨᒃᑯᑦ, ᒪᕐᕈᐃᓕᖓᓗᓂᖃᐃ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓱᒃᑯᐊᕿᑎᑦᑎᕙᒃᑐᑦ 
ᐊᓯᐊᓄᖔᖅ. ᑖᓐᓇ ᑕᕝᕙᓃᖃᓯᐅᑎᕚ, 
ᐅᕝᕙᓗᓐᓃᑦ ᐃᓛᒃᑰᖓᑦᑎᐊᒻᒪᕆᒃᐸᓕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓗᐊᓃᑦᑐᑦ ᖃᐅᔨᓴᕐᓂᐊᓂᐊᖅᑑᑉ. 
ᑐᑭᖃᕐᒪᑦ, ᖃᓄᐃᓕᓗᑕ, ᖃᓄᐃᓕᐅᕐᓗᑕ 
ᐊᑲᐅᓂᖅᐹᖑᒐᔭᖅᐸ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᐅᓚᓂᖏᓐᓄᑦ? ᐱᓗᐊᖅᑐᒥᒃ ᑖᒃᑯᐊ 
ᓴᐃᒻᒪᖅᑎᓯᒪᓂᐅᑉ ᐃᓗᐊᓃᑦᑐᑦ ᐊᒻᒪᓗ ᑕᕝᕙᓂ 
ᓲᕐᓗ ᐃᖃᓗᐃᑦ, ᑖᓐᓇ ᐊᖓᔪᖅᑳᖃᕐᕕᐅᖕᒪᑦ, 
ᑕᒪᓐᓇᑦᑕᐅᖅ ᐊᒃᑐᐊᔭᓕᒫᖏᑦ ᖃᐅᔨᓴᖅᑕᐅᒐᔭᕐᒪᑕ 
ᐃᑲᔫᑎᓂᐊᑐᐊᖅᐸᑕ 
ᑐᑭᓯᕚᓪᓕᕈᑎᒋᓂᐊᖅᑕᑦᑎᓐᓄᑦ ᐋᖅᑭᒋᐊᓕᖕᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓕᖅᑎ ᐅᖃᖅᑲᐅᖕᒪᑦ, ᑕᒪᒃᑯᐊ ᐊᑭᑐᔫᑏᑦ ᐃᓛᒃ 
ᐃᖃᓗᐃᑦ ᒐᕙᒪᖃᕐᕕᐅᓂᖓᓄᑦ ᕿᒥᕐᕈᔪᓐᓇᕐᒪᖔᑕ 
ᑕᒪᒃᑯᐊ ᓇᒦᒻᒪᖔᑕ. ᑕᒫᓂ ᓄᓇᕗᒻᒦᑉᐸᑦ 
ᐅᕝᕙᓗᓐᓃᑦ ᐊᑕᐅᓯᓗᐊᒥᑦ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓂᒡᒎᖅ 7-ᖑᔪᑦ 
ᐲᖅᑕᐅᓂᐊᓚᐅᕐᖓᑕ ᐊᕐᕕᐊᓂᑦ ᑕᒪᐅᖓ 
ᐃᖃᓗᖕᓅᖅᑕᐅᓗᑎᒃ, ᑕᐃᒪᐃᑦᑐᓂᒃᑕᐅᖅ 
ᕿᒥᕐᕈᓂᐊᕆᕕᓰ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᐄ, ᑕᒪᓐᓇ ᑕᐃᒪᐃᑦᑐᖅ. 
ᐅᖃᐅᓯᖃᖅᑲᐅᔪᖓᓕ ᓄᓇᓕᖕᓂᑦ 
ᓴᐃᒻᒪᕐᕕᐅᓯᒪᔪᑦ, ᑭᓱᑦ ᐊᐅᓚᑦᑎᐊᖅᐸᑦ, ᑭᓱᑦ 
ᐊᐅᓚᑦᑎᐊᓐᖏᓚᑦ ᓄᓇᓕᖕᓅᖅᑕᐅᓯᒪᔪᓂᒃ? 
ᒪᓕᑐᐃᓐᓇᐸᓗᓪᓚᕆᒃᑐᖅ ᖃᓄᒃᑲᓐᓂᖅ 
ᒐᕙᒪᒃᑯᓐᓂᑦ ᑕᐃᒪᐃᓕᐅᖁᔭᐅᓂᑦᑎᓐᓂᒃ. 
ᐱᒋᐊᖅᐸᓪᓕᐊᓯᒪᔪᒍᑦ, ᑕᐃᒃᑯᐊ ᐋᓕᕗ ᐅᐊᐃᒪᓐ 
ᓕᒥᑎᑦ (Oliver Wyman Ltd) ᑕᐃᒃᑯᐊ 
ᖃᐅᔨᓴᖅᑎᐅᓂᐊᖅᑐᑦ ᐊᒻᒪᓗ  
ᖁᕕᐊᓱᑦᑎᐊᓛᕐᒥᔪᖓ ᑐᓴᖅᑎᑦᑎᖃᑦᑕᕆᐊᒃᓴᖅ 
ᒪᓕᒐᓕᐅᕐᕕᖕᒧᑦ ᐱᕙᓪᓕᐊᓂᖓ ᒪᓕᒡᓗᒍ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
459-ᐸᓗᖕᒪᑕ ᐃᖅᑲᓇᐃᔮᖑᔪᑦ ᓯᓚᑖᓃᑦᑐᑦ 
ᐃᖃᓗᐃᑦ, ᒫᓐᓇᐅᔪᑭᐊᕐᖓᐃ ᖃᑦᑎ 
ᐃᓄᖃᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᓯᒪᓐᖏᓐᓇᑦᑎᒍᑦ ᑕᒪᓐᓇ ᓈᓴᐃᓯᒪᓂᖅ, 
ᐃᓛᒃ ᑖᓐᓇ ᐱᔪᒪᔭᖓ ᐱᓯᒪᓐᖏᓐᓇᑦᑎᒍᑦ, ᐋᓯᑦ 
ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᔭᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᔮᓐᓄᐊᕆᒥ ᑕᒫᓂ ᐊᕐᕌᒍᑦᑎᓐᓂ ᒐᕙᒪᒃᑯᑦ ᑖᒃᑯᐊ 
ᐊᕐᕕᐊᓂ ᐃᓪᓗᓕᕆᔨᕐᔪᐊᒃᑯᑦ ᐊᓪᓚᒡᕕᖓ ᑕᕝᕗᖓ 
ᐃᖃᓗᖕᓄᑦ, ᖃᐅᔨᒍᒪᔪᖓ ᖃᑦᑎᐅᔪᑦ 
ᐊᕐᕕᐊᕐᒥᐅᑕᐅᔪᓂᒃ ᐃᓄᖃᖅᐸᑦ, ᐊᒻᒪᓗ  

ᑕᐃᒃᑯᐊ ᐊᓯᖏᓐᓂᖃᐃ ᐃᖅᑲᓇᐃᔮᓂᒃ 
ᑕᐅᕗᓐᖓᐃᖔᕋᔭᖅᑲᑦ ᑕᐃᒃᑯᐊ ᓄᑦᑎᖅᑕᐅᒃᐸᑕ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᖃᑦᓯᐅᖕᒪᖔᑕ ᐱᓯᒪᓐᖏᓐᓇᒃᑭᑦ. 
ᐊᒻᒪᓗᑦᑕᐅᖅ ᑕᕝᕙ ᓵᓐᓂ ᐃᓗᐊᓃᓪᓚᕆᖕᒥᔪᖅ. 
ᓅᑦᑎᔭᕌᖓᑦᑕ, ᒫᓐᓇᐅᔪᖅ, ᓅᑦᑎᔭᕌᖓᑕ 
ᐃᖅᑲᓇᐃᔭᖅᑎᓂᒃ ᓇᒧᑦ ᑖᒃᑯᐊ  
ᐃᓗᐊᓃᖃᓯᐅᑎᓂᐊᖅᑐᑦ ᖃᐅᔨᓴᖅᑕᐅᓂᐅᓂᐊᖅᑑᑉ 
ᓯᐊᕐᒪᒡᕕᐅᓯᒪᔪᑦ ᕿᒥᕐᕈᓇᒃᑕᐅᓕᖅᐸᑕ. 
 
ᒫᓐᓇᓗ ᐅᖃᕈᓐᓇᖅᑐᖓ ᑕᐃᒃᑯᐊ 
ᓯᐊᕐᒪᒃᑕᕐᕕᐅᓯᒪᔪᒦᑦᑐᑦ ᓄᓇᓕᓐᓂ ᐃᖅᑲᓇᐃᔮᑦ 
ᐅᖓᑖᓅᖅᓯᒪᔪᓂᒃ ᓄᓇᓕᖕᓃᑎᑦᑎᕙᒌᖅᖢᑕᐅᒐᑦᑕ 
ᐃᓚᖏᓐᓄᑦ. ᑕᒪᒃᑯᐊ ᓇᓗᓇᐃᕆᑦᑎᐊᓛᕐᒥᔪᖅ 
ᑕᕝᕙ ᖃᔅᓯᐅᖕᒪᖔᑕ ᑕᒪᒃᑯᐊ 
ᓯᐊᕐᒪᒃᑕᕐᕕᐅᓯᒪᔪᒦᑦᑐᑦ ᑕᐃᖕᓇ ᖃᐅᔨᓴᕐᓂᖅ 
ᐱᔭᕇᖅᐸᑦ. ᑐᑭᓯᓇᖅᓯᒐᓗᐊᖅᐳᖓᖃᐃ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ, ᒫᓐᓇ 
ᐊᑎᖁᑎᖃᕈᓐᓃᕋᒪ. ᑕᕝᕙᓂ B-6 ᐊᑐᐊᒃᑲᓄᓪᓗ 
ᑐᓴᕈᑎᓄᓪᓗ ᑖᒃᑯᓇᓂ ᒐᕙᒪᓕᕆᔨᒃᑯᓐᓂᑦ 
$2,929,000 ᐊᖏᖅᐱᓯᐅᖕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᕗᑦ ᒥᓂᔅᑕᖏᑦᑕ 
ᑎᑎᕋᕐᕕᖓᓂ ᑖᒃᑯᓇᓂ ᒐᕙᒪᓕᕆᔨᒃᑯᓐᓂ 
$4,698,000 ᐊᖏᖅᐱᓯᐅᖕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒐᕙᒪᓕᕆᔨᒃᑯᓐᓂ 
ᑲᒥᓯᓇᐅᑉ ᑎᑎᕋᕐᕕᖓ ᑕᕝᕙᓂ $292,000 
ᐊᖏᖅᐱᓯᐅᖕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᑕᕝᕙᓂ B-9 
ᒐᕙᒪᓕᕆᔨᒃᑯᑦ $5,730,000. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 
ᓂᓐᖓᖅ ᐊᐱᖅᓱᑎᓪᓗᒍ ᓯᕗᓕᖅᑎᒥᒃ ᑕᐃᒃᑯᐊ 
ᑐᑦᑕᕐᕕᐅᒐᔭᖅᑐᑦ ᒐᕙᒪᒃᑯᓐᓂ ᓄᓇᓕᓐᓂ 
ᑭᐅᓪᓚᕆᖃᐅᖏᒻᒪᑦ. ᐊᐱᕆᖃᐅᒐᓗᐊᖓᑦ, ᑖᒃᑯᐊ 
ᐃᖅᑲᓇᐃᔮᖑᔪᑦ ᑖᒃᑯᐊ ᓄᓇᓕᓐᓂ Hᐊᒪᓚᒃᑯᓐᓂ  
ᐊᖅᑯᑦᑎᖅᓯᐅᑎᓕᕆᔨᐅᕙᑦᑐᓂ 
ᑭᖑᕝᕕᒐᔭᖅᑐᓄᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓱᒪᖅᓱᓪᓚᕆᖕᓂᐊᖅᑐᑦ ᕼᐊᒪᓚᑦᖑᔪᑦ 
ᑕᒪᑐᒪ ᒥᒃᓵᓄᑦ. ᑎᓴᒪᐅᕙᓪᓚᐃᔪᓂᒃᑯᐊ ᑖᔅᓱᒥᖓ 
ᐊᓯᔾᔩᔪᒪᔪᑦ. ᒫᑲᔅ ᑖᓐᓇ ᑭᐅᑦᑎᐊᒃᑲᓐᓂᕈᓐᓇᖅᑕᖓ 
ᖃᔅᓯᓪᓚᕆᐅᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᐅᐃᐸ. 
 
ᐅᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᓕᐅᔪᑦ ᐃᓱᒪᖅᓱᖅᑐᑦ ᑕᐃᒃᑯᐊ 
ᐱᓯᒪᑦᑎᔪᒪᒻᒪᖔᑕ ᕼᐋᒻᓚᒃᑯᓐᓂ ᑕᐃᒃᑯᐊ 
ᐃᖅᑲᓇᐃᔭᖅᑎᒋᔭᖏᑦ. ᑐᑦᑕᕐᕕᐅᔪᓂᑦ 
ᑕᐃᑯᖓᕐᓗᑎᒃ ᑕᐃᒪ ᐊᐅᓚᑦᑎᔨᐅᔪᑦ 
ᓄᓇᓕᓐᓃᓅᖃᑦᑕᖓᑦ ᕼᐋᒻᓚᒃᑯᓐᓂ 
ᑲᑎᒪᖃᑎᖃᖃᑦᑕᖅᑐᓂ ᑐᓴᖅᑎᑦᑎᒋᐊᖅᑐᓂ. 
 
ᑎᑎᖅᑲᐅᓯᐊᖅᓯᒪᓕᖅᑐᒍᑦ ᑎᓴᒪᓂᒃ ᑕᐃᒃᑯᐊ  

ᐱᓯᒪᑦᑎᒍᒪᖏᑦᑐᑦ ᑕᐃᒃᑯᓂᖓ 
ᐃᖅᑲᓇᐃᔭᖅᑎᖏᓐᓂᒃ. ᑭᓯᐊᓂ ᑎᓴᒪᐅᓕᖅᑐᑦ 
ᑕᕝᕙᖓᑦ ᓄᓇᓕᓕᒫᑦ. ᐊᓯᖏᓐᓂᑦ 
ᐃᓱᒪᓕᐅᖅᓯᒪᖏᒻᒪᑕ ᑲᑎᒪᔨᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᐃᐸ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓕᐊᖑᕙᑦ ᑖᒃᑯᐊ ᓇᓗᓇᐃᖅᓯᓯᒪᔪᑦ  
ᐲᖅᓯᒐᔭᖅᑐᑦ ᑖᒃᑯᓇᓂ ᕼᐊᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᔅᑕ ᐅᐃᐸ. 
 
ᐅᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑯᐊᖑᔪᑦ: ᕿᑭᖅᑕᕐᔪᐊᖅ, ᓇᐅᔮᑦ, ᓴᓪᓖᑦ, ᐊᒻᒪ 
ᑰᒑᕐᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᐃᐸ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓴᖅᑭᒋᐊᖓᑎᓪᓗᑕ, ᐃᓕᔅᓰᓛᒃ, ᑕᒪᒃᑯᓂᖓ 
ᑐᑦᑕᕝᕕᖅᑖᖃᑦᑕᓂᕐᒧᑦ ᑐᖅᑲᖅᑕᕐᕕᐅᒐᔭᖅᑐᓂᒃ 
ᓄᓇᑦᑎᓐᓂ ᐃᖅᑲᓇᐃᔮᖑᔪᒥ 
ᔭᒐᐃᔪᒪᓚᐅᖏᓐᓇᑦᑕ. ᐅᖃᖅᑑᔮᓚᐅᕋᓗᐊᕋᔅᓯ 
ᐃᖅᑲᓇᐃᔮᓂ ᔭᒐᑦᑐᖃᕋᔭᖏᑦᑐᖅ. ᑖᓐᓇᓕ 
ᐃᓚᓕᐅᑎᒐᔭᕐᖓᑦ GLO ᑐᖅᑲᖅᑕᕐᕕᐅᔪᒥ. ᑕᐃᒪᓕ 
ᑖᒃᑯᓂᖓ ᐃᖅᑲᓇᐃᔮᓂ ᔭᒐᐃᑐᐃᓐᓇᓕᕆᕗᑦ. 
ᓯᕗᓕᖅᑎᖃᐃ ᓇᓗᓇᐃᖅᓯᒍᓐᓇᖃ ᓱᒻᒪ 
ᐊᓯᔾᔨᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑕᔅᓱᒥᖓ ᐊᐱᕆᖕᒪᑦ. ᑖᒃᑯᐊ 
ᐃᓱᒪᖅᓱᖅᑎᑦᑎᐊᕋᑦᑎᒍᑦ ᕼᐋᒻᒪᓪᓚᖑᔪᑦ. ᕼᐊᒪᓚᑦ 
ᓇᖕᒥᓂᖅ ᐃᓱᒪᒥᖕᓂᒃ ᑕᐃᒪᓐᓇᐃᑦᑐᒪᒐᒥᒃ ᑕᐃᒃᑯᐊ 
ᐅᖃᖅᓯᒪᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᓄᓇᓕᐅᔪᖅ ᓴᒃᑯᑎᑉᐸᑕ 
ᐃᖅᑲᓇᐃᔭᖅᑎᒥᒃ, ᑕᐃᒃᑯᐊ ᑕᕝᕗᖓᕐᓗᑎᑦ 
ᑐᖅᑲᑕᕐᕕᖏ, ᑕᐃᒪᓕ ᑮᓇᐅᔭᖁᑎᒋᕙᑦᑕᖏᑦ 
ᑕᐃᒃᑯᓄᖓ ᐃᖅᑲᓇᐃᔭᖅᑎᓄᑦ ᐲᖅᑕᐅᖔᕋᔭᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ GLO-ᒧᑦ ᐱᓕᕆᐊᖏᑦ ᐊᔾᔨᒋᑉᐸᒋᑦ GLO 
ᐱᓕᕆᐊᕆᒐᔭᖅᑕᖏᑦ. ᒫᓐᓇᓕ ᖃᐅᔨᒪᔭᒃᑯᑦ. ᒥᔅᑕ 
ᐅᐃᐸ ᐃᓚᒃᑲᓐᓂᕈᒪᑉᐸᒍ ᑖ ¨ᓐᓇ 
ᐃᓚᒃᑲᓐᓂᕈᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᐅᐃᐸ, 
ᐃᓚᓯᒋᐊᕈᒪᕖᑦ?  
 
ᐅᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᐃᓕᖓᖃᑦᑕᖅᓯᒪᔪᑦ, ᓄᓇᓕᐅᔪᑦ 
ᐃᓱᒪᖅᓱᕐᓗᑎᑦ ᑕᐃᒃᑯᐊ ᐃᖅᑲᓇᐃᔭᖅᑎᒥᓂᒃ 
ᑕᕝᕙᓃᑎᓪᓗᒋᑦ. 
 

ᐊᔾᔨᒌᓐᖏᒥᒻᒪᑕ ᓄᓇᓕᓐᓂ ᑮᓇᐅᔭᑎᒍᓪᓗ 
ᐊᔾᔨᒌᓐᖏᒻᒪᑕ, $30,000-ᒥᑦ $70,000-ᒧᑦ 
ᑕᐃᒃᑯᓄᖓ ᕼᐋᒻᓚᒃᑯᓐᓂ ᐃᖅᑲᓇᐃᔭᖅᑎᐅᔪᓂᑦ. 
ᑕᐃᒃᑯᐊ ᐊᔾᔨᒌᑉᐸᖏᒥᒻᒪᑕ ᑕᐃᒃᑯᐊᓗ ᒪᓕᑦᑐᒋᑦ 
ᑭᒃᑰᓂᖏᓐᓂᓘᓐᓃᑦ. ᑕᒪᓐᓇ ᐱᔾᔪᑎᒋᓪᓗᒍ 
ᑕᐃᒪᓐᓇ ᐃᓱᒪᖅᓲᑕᐅᕗᑦ ᓄᓇᓕᓐᓂᑦ. 
 
ᑕᐃᒃᑯᓄᖓ ᑕᐃᒃᑯᐊ ᐱᔭᔅᓴᖏᑦ ᒪᓕᒃᑲᔭᕐᒥᔪᖅ 
ᖃᓄᐃᑉᐸᑕ ᓄᓇᓕᓐᓂ ᐊᒥᓲᓂᖅᓴᓂ ᑖᓐᓇ 
ᐊᖁᑦᑐᖅᓯᐅᑎᓂᑦ ᑲᒪᓂᖅ ᐃᓚᒋᒻᒪᒍ. 
ᐊᔨᒌᑉᐸᖏᑦᑐᑦ ᐃᓚᖏᑦ ᕼᐋᒻᓚᒃᑯᓐᓄᑦ 
ᐱᓕᕆᓪᓗᐊᑕᑐᐃᓐᓇᖅᑐᑦ ᐅᕝᕙᓘᓐᓃᑦ ᑕᕝᕙ 
ᑕᐃᒫᖑᓇ ᐃᓱᒪᖅᓲᑕᐅᕗᖅ ᕼᐊᒻᒪᓚᒃᑯᓐᓄᑦ. 
 
ᑕᐃᒃᑯᓄᖓ ᑕᑯᔪᓐᓇᕐᒥᔪᓯ ᑕᐃᒃᑯᐊ 
ᐃᖅᑲᓇᐃᔮᕆᔭᕆᐊᖃᖅᑕᖏᓐᓂ ᖃᓄᐃᑦᑑᓂᖏᓐᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᐃᐸ. ᑕᐃᒫᖅᐱᑦ 
ᒥᔅᑕ ᕋᒻᐴᑦ? ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᕙᓪᓚᐃᖏᒻᒪᖓ, ᐊᐱᕆᖅᑲᐅᔪᖓ ᓄᓇᓕᐅᔪᑦ 
ᑮᓇᐅᔭᑦ ᑕᐃᒃᑯᐊ ᑕᕝᕙᓂ 
ᓄᓇᓕᓐᓃᑎᑕᐅᒐᔭᕐᒪᖔᑕ ᑕᐃᒃᑯᐊ 
ᐃᖅᑲᓇᐃᔭᖅᑎᒥᓂᒃ ᕼᐋᒻᓚᒃᑯᑦ ᓴᒃᑯᑦᑎᒍᒪᑉᐸᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᓯᕗᓕᖅᑎ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒫᑲᔅ ᑭᐅᓂᐊᕐᒥᒻᒪᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᐅᐃᐸ.  
 
ᐅᐃᐸ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑮᓇᐅᔭᖃᖅᑎᑕᐅᓂᖏᑦ 
ᑖᒃᑯᓇᓐᖓᐅᖏᒻᒪᑦ. ᓄᓇᓕᓐᓂ ᒐᕙᒪᒃᑯᓐᓂᓗ 
ᐱᔨᑦᑎᖅᑎᓄᑦ. 
 
ᑐᑭᓯᐅᒪᔪᒍᑦ ᕼᐋᒻᓚᒃᑯᓐᓄᑦ ᐊᐱᖅᓱᑕᐅᒻᒪᑕ. 
ᑮᓇᐅᔭᓂᑦ ᐱᖃᑦᑕᕈᓐᓃᕋᔭᖅᑐᑦ ᑕᐃᓐᓇ 
ᐱᓯᒪᔭᐅᓂᐊᓐᖏᑉᐸᑦ. ᑕᐃᒪᓕ ᑖᒃᑯᓇᓂ ᓄᓇᓕᓐᓂ 
ᐅᖃᐅᓯᕆᖅᑲᐅᔭᓐᓂ ᐃᓚᖓ. 
ᐊᐅᓚᑦᑎᐊᖃᑦᑕᓚᐅᓐᖏᒻᒪᑕᓗ ᐃᓚᖏᑦ, ᐃᓚᖏᑦ 
ᓴᖅᑭᔮᖅᑐᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᕼᐋᒻᓚᒃᑯᓐᓄᑦ. 
 
ᕼᐋᒻᓚᒃᑯᓪᓕ ᐃᓱᒪᓕᐅᕆᓯᒪᔭᖏᓐᓂ 
ᕿᓂᖅᓯᒪᓐᖏᑦᑐᒍᑦ. ᑭᓯᐊᓂᓕ ᑖᒃᑯᓂᖓ 
ᓴᒃᑯᐃᒍᒪᓯᒪᔪᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᐃᐸ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓯᐊᒻᒪᕐᕕᐅᓯᒪᓐᖏᓇᑦᑕ ᑕᒪᒃᑯᐊ ᐃᖅᑲᓇᐃᔮᖑᔪᑦ 
ᐊᔪᕐᓇᐃᓇᕐᖓᑕ. ᐊᑲᐅᓂᖅᓴᐅᒐᔭᖅᑐᖃᐃ 
ᐅᖃᐅᑎᓗᓯ  

ᑖᓐᓇ ᓴᒃᑯᑦᑐᒪᓐᖏᑕᕗᑦ. ᑕᕝᕙᓂ ᐃᖅᑲᓇᐃᔮᒥᓗ 
ᐱᑕᖃᓪᓗᓂᓗ. ᑕᐃᒪᓕ ᕼᐊᒻᒪᓚᒃᑯᒋᔭᒃᑲ 
ᐃᖅᑲᓇᔮᒃᑲᓂᕐᒥᒃ ᓴᖅᑮᖁᓛᖅᑲᒃᑲ. ᖁᔭᓐᓇᒦᒃ. 
ᐅᖃᐅᓯᑐᐃᓇᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᐃᓛᒃ 
ᐊᐱᖅᑯᑕᐅᓐᖏᑦᑑᒐᓗᐊᖅ ᓂᓪᓕᑐᐃᓐᓇᖅᑐᖅ  
ᑭᓯᐊᓂ ᐱᕕᖃᕐᓂᐊᖅᐳᑎ ᓂᓪᓕᕈᒪᒍᕕᑦ, 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᑦᑕᐅᖅ ᐅᖃᐅᓯᕆᔭᖓ 
ᐅᖃᐅᓯᑦᑎᐊᕙᒻᒥᐊᓘᒻᒪᑦ. ᐃᓱᒫᓗᓐᓇᕐᒪᑕ 
ᒥᑭᓐᓂᖅᓴᐅᔪᓂᑦ ᑕᒪᒃᑯᓂᖓ 
ᓯᐊᒻᒪᒃᑕᖅᑕᕐᕕᐅᓯᒪᓐᖏᑦᑐᓂ ᓄᓇᓂ ᐃᖅᑲᓇᐃᔮᑦ 
ᖃᑦᑎᐅᓂᖏᑦ. ᑕᐃᒃᑯᐊ ᐱᓯᒪᐃᓐᓇᕈᓐᓇᕋᔭᕐᒥᒻᒪᒋᑦ 
ᐃᓱᒪᖅᓲᑕᐅᒻᒪᑕ. ᐃᖅᑲᓇᐃᔭᖅᑏᑦ 
ᐅᓄᖅᓯᕙᓪᓕᐊᖁᑐᐃᓐᓇᕐᒥᒐᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ ᐊᒻᒪᓗ 
ᖁᔭᓐᓇᒦᒃ ᒥᔅᑐ ᕋᒻᐴᑦ. ᒥᔅᑐ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ 
ᓄᓇᓖᑦ ᓯᑕᒪᑦ ᓇᓗᓇᐃᖅᓯᐊᓂᒃᑐᐃᑦ 
ᑭᒡᒐᖅᑐᖅᑎᒋᔭᒥᓂᒃ. ᐲᖅᓯᑉᐸᒌᕈᒪᔪᐃᑦ 
ᓇᓗᓇᐃᕐᕕᐅᑦᑎᐊᓚᐅᕋᓗᐊᖅᐸᑦ ᐃᖅᑲᓇᐃᔮᒧᑦ 
ᓇᓗᓇᐃᒃᑯᑕᖓᓂᒃ ᑖᑦᓱᒪ GLO-ᖑᓂᕋᖅᑑᑉ. 
 
ᒥᔅᑐ ᕋᒻᐴᑦ ᐅᖃᐅᓯᕆᖅᑲᐅᔭᖓᓂᑦᑕᐅᖅ. 
ᑐᑭᓯᐅᒪᒐᓱᒋᓚᐅᕋᓗᐊᕋᒪ ᐃᒫᒃ, ᒐᕙᒪᒃᑯᓐᓄᑦ 
ᐃᖅᑲᓇᐃᔮᖑᓂᐊᖅᖢᓂ GLO ᕼᐋᒻᓚᒃᑯᑦ 
ᐃᖅᑲᓇᐃᔭᖅᑎᒋᓐᖏᓪᓗᓂᔾᔪᒃ. ᑕᐃᒫᒃ 
ᑐᑭᓯᔫᔭᓚᐅᖅᓯᒪᒐᓗᐊᕐᒥᒐᒃᑯ 
ᑐᓴᖅᐸᓪᓕᐊᓕᖃᑖᖅᖢᑎᒍ.  

ᐅᐱᒍᓲᑎᒋᒃᑲᓐᓂᕈᑎᒋᓗᐊᓚᐅᖅᑕᕋᓕ ᑕᐃᒪ 
ᒐᕙᒪᒃᑯᓐᓂ ᐃᖅᑲᓇᐃᔭᕐᕕᒻᒥ 
ᐃᓪᓕᕆᔭᐅᓯᒪᓐᖏᑦᑐᑎᒍᑦ ᐅᓪᓘᑉ ᐃᓚᐃᓐᓇᖓᓂ 
ᐅᐊᑲᓪᓚᒻᒪᕆᐊᓘᒻᒥᒻᒪᑦ ᐃᑲᔪᖅᓯᕚᓪᓕᒃᑳᓘᒻᒪᑦ. 
 
ᓄᓇᓕᖁᑎᒋᔭᕗᑦ ᑐᑭᓯᐅᒪᑦᑎᐊᕐᓂᕋᓗᐊᕐᒪᖔᑖ 
ᐊᐱᖅᓱᒐᓱᓐᓂᕐᒦᓯᑳᓪᓚᒃᑐᖓᑦᑕᐅᖅ, ᑖᓐᓇ GLO 
ᒐᕙᒃᑯᓐᓂ ᐊᐅᓚᔾᔭᑦᑕᐅᓗᓂ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᒋᔭᐅᓗᓂ ᑐᓴᖅᑎᑦᑎᔨᒋᔭᐅᓗᓂ  
ᓄᓇᓕᐅᑉ ᒥᒃᓵᓄᑦ. ᐊᒻᒪ ᓄᓇᓕᒃ 
ᑐᓴᖅᑎᑦᑎᒋᐊᖃᑦᑕᕐᓗᓂ ᑕᕝᕘᓇ ᐊᖅᑯᑎᖃᖅᑐᒥᒃ 
ᐃᒪᓐᓇᒃ ᑕᐅᑐᖅᑰᖅᓯᒪᓚᐅᕋᑦᑕ ᐃᓚᐃᑎᒍᑦ, 
ᑐᑭᓯᔭᕗᑦ ᒪᓕᒃᖢᒍ. 
 
ᑖᒃᑯᐊᖃᐃ MLO-ᒋᔭᒥᓂᒃ 
ᐲᔭᐃᒋᐊᓚᐅᖅᑳᖅᑎᓐᓇᒋᑦ ᐃᖅᑲᓇᐃᔮᒧᑦ 
ᓇᓗᓇᐃᒃᑯᑕᕐᒥᒃ ᓄᓇᓖᑦ ᑐᓂᔭᐅᓚᐅᕋᓗᐊᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᓐᓇ ᑐᑭᒧᐊᒃᑎᑦᑎᔨᑖᖑᓂᕋᖅᑲᐅᔭᕋ 
ᐃᖅᑲᓇᐃᔭᓕᖅᑐᖅ, 
ᐃᖅᑲᓇᐃᔭᖅᑐᒻᒪᕆᐅᓇᕋᖅᑲᐅᔭᕋ. 
ᓄᓇᓕᓐᓅᖃᑦᑕᕐᓂᐊᕐᒥᒻᒪᑦ ᓇᓗᓇᐃᕆᑦᑎᐊᕐᓗᓂ 
ᑕᒪᑐᒪ ᒥᒃᓵᓄᑦ ᐋᔩᖃᑎᖃᑦᑎᐊᖅᐸᓪᓗᑎᒃ 
ᑐᑭᓯᓇᓱᓪᓗᑎᒡᓗ. 
 
ᑕᐃᒃᑯᐊᓗ ᐃᖅᑲᓇᐃᔮᓐᖏᑕ ᓇᓗᓇᐃᒃᑯᑕᖏᑦ 
ᐱᔭᕇᖅᓯᒪᓕᖅᑐᑦ ᑐᑭᒧᐊᒃᑎᑦᑎᔨᐅᔪᒧᑦ ᐊᒻᒪᓗ 
ᑕᐃᒃᑯᓄᖓ ᑲᒪᔨᐅᓂᐊᖅᑐᓄᑦ ᐊᒻᒪ ᓱᓕᑦᑕᐅᖅ  

ᓇᓗᓇᐃᖅᖠᒪᒋᓪᓗᑎᒃ GLO-ᖑᓂᐊᖅᑐᓄᑦ. 
ᑕᐃᓐᓇ ᓄᓇᓕᓐᓄᑦ ᐳᓚᕋᖃᑦᑕᕐᓂᐊᖅᑐᖅ 
ᐅᖃᖃᑎᖃᕆᐊᖅᑐᕐᓗᓂ ᕼᐋᒻᓚᒃᑯᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᒧᑦ 
ᐊᐱᖅᑯᑎᒋᓗᐊᖅᑲᐅᕙᕋ, ᓯᑕᒪᐅᔪᑦ ᑕᐃᒃᑯᐊ  
ᓄᓇᓖᑦ ᓇᓗᓇᐃᖅᓯᐊᓂᒃᑎᓪᓗᒋᑦ 
ᐳᓚᕋᖅᐹᓪᓗᓕᑕᐃᓐᓇᕐᓗᑎᓪᓗ 
ᑐᑭᖃᑦᑎᐊᖅᑑᔮᓐᖏᒻᒪᑦ. ᑐᑭᓯᑦᑎᐊᓚᐅᖅᑳᕐᓗᑎᑦ 
ᖃᓄᖅ GLO ᐃᓕᖓᓛᕐᒪᖔᑦ 
ᐱᐅᔪᐊᓘᓂᖅᓴᐅᒐᔭᖅᑑᔮᕋᓗᐊᕐᒪᑦ 
ᑐᑭᓕᐅᕆᓕᕈᑎᑦ ᓄᓇᓕᒻᒥᓐᓄᑦ ᖃᓄᕐᓕ 
ᐃᓂᓪᓚᖓᔪᒥᒃ ᐋᖅᑭᑦᑎᒪᔪᒥᒃ 
ᐊᖏᕈᑎᖃᓐᓂᐊᕐᒪᖔᕐᒥᒃ. 
 
ᑕᒪᓐᓇ ᑐᑭᓯᑦᑎᐊᕐᓂᐊᕋᒃᑯ ᑕᕝᕘᓇ ᓄᓇᓖᒃ 
ᑭᒡᒐᖅᑐᖅᑕᕋ ᐃᓚᖓ ᑕᐃᔭᐅᖃᑕᐅᖅᑲᐅᒻᒪᑦ 
ᕼᐋᒻᓚᒃᑯᕋᓱᒃᑯᖏᓐᓂᒃ ᐊᐱᖅᓱᒐᓱᓐᖏᑦᑐᖓ 
ᑕᐃᒪᓐᓇᐃᓕᓯᒪᓂᖓᓂᒃ. ᑭᓯᐊᓂᓕ 
ᐊᐱᖅᓱᒐᓲᑎᖃᓯᑳᓪᓚᒃᑐᖓ 
ᑐᑭᓯᑦᑎᑕᐅᕌᓂᑦᑎᐊᓐᖏᐅᔭᖅᑐᖓ 
ᑐᑭᓯᑦᑎᑕᐅᕌᓂᑦᑎᐊᖏᐅᔭᖅᓱᑕᖃᐃᖏᒃᑯᐃ GLO 
ᐃᖅᑲᓇᐃᔮᓐᖏᑕ ᓇᓗᓇᐃᒃᑯᑕᖓᓘᓐᓃᑦ 
ᑕᑯᓚᐅᕐᓇᒍ ᑎᑎᖅᑲᑎᒍᐃᓐᓈᖅᑐᒥᒃ 
ᑲᔪᓯᒋᐊᕈᑎᖃᓕᕐᓂᖏᒃᑲᓗᐊᖅᐹᕈᑎᒋᓕᕋᒃᑯ. 
ᑕᐃᒪᓐᓇᐃᓯᒪᓐᖏᒃᑲᓗᐊᖅᐸᖅᑲᐃ? ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇᐃᓛᒃ ᑐᓴᐅᒪᑎᑦᑎᓇᓱᑦᑎᐊᕐᓂᖅ 
ᐱᕕᔾᔪᐊᕆᒐᑦᑎᒍᑦ ᑕᐃᓐᓇ ᐃᖅᑲᓇᐃᔭᖅᑎᐅᔪᖅ 
ᑐᑭᒧᐊᒃᑎᑦᑎᔨᐅᔪᖅ ᐅᖃᖃᑎᖃᖃᑦᑕᐃᓐᓇᕐᒪᑦ 
ᕼᐋᒻᓚᐅᔪᓂᒃ. ᑕᐃᒃᑯᐊᓗ ᓇᓗᓇᐃᖅᓯᓯᒪᔪᑦ 
ᓇᓗᓇᓐᖏᑦᑐᖅ ᐅᖃᖃᑎᒋᓯᒪᓪᓗᓂᒋᑦ.  
 
ᑕᒪᓐᓇ ᑕᐃᒪᓐᓇᐃᑦᑎᐊᒻᒪᕆᒃᑲᓗᐊᕐᒪᖔᖅ 
ᐃᓱᒫᓘᑎᒋᔭᖓ ᓂᕈᐊᖅᑕᐅᖃᑎᒋᓯᒪᑦᑕ 
ᑐᑭᓯᐅᒪᑦᑎᐊᕋᓗᐊᕐᒪᖔᑕ 
ᖃᐅᔨᓴᑦᑎᐊᒃᑲᓐᓂᕐᓂᐊᖅᐸᕋ. ᑭᓯᐊᓂ ᒫᓐᓇᓕ 
ᐅᒃᐱᕆᔭᒃᑯᑦ ᐅᖃᖃᑎᖃᖃᑦᑕᖅᓯᒪᔪᑦ ᑭᓯᐊᓂ  
ᑕᐃᒪ ᐅᖃᖃᑎᖃᖅᖢᑎᑦ ᑖᒃᑯᓂᖓ 
ᕼᐊᒻᒪᓚᒃᑯᓐᓂᑦ ᓴᒃᑯᐃᔪᒪᓕᖅᓯᒪᖕᒪᑕ ᑐᑭᓯᒐᒥᒃ. 
ᒫᓐᓇᒧ ᑕᐃᒫᒃ ᑐᑭᓯᓯᒪᔭᕋ. ᑭᓯᐊᓂᑦᑕᐅᖅ 
ᑐᑭᓯᐅᒪᑦᑎᐊᕋᓗᐊᕐᒪᖔᑕ 
ᖃᐅᔨᓴᖅᑎᑦᑎᑲᓐᓂᕐᓂᐊᖅᐳᖓ. ᐅᕙᖓᓕ 
ᐅᒃᐱᕆᔭᒃᑯᑦ ᑐᑭᓯᐅᒪᔫᒐᓗᐊᑦ ᑭᓯᐊᓂᑦᑕᐅᖅ 
ᖃᐅᔨᑦᑎᐊᒃᑲᓐᓂᕈᒪᒋᕗᖓ ᑖᔅᓱᒧᖓ 
ᓂᕈᐊᖅᑕᐅᓯᒪᔪᑎᑐᑦᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. 
ᑐᑭᓯᐊᔪᓐᓃᕋᒃᑯ ᒥᔅᑕ ᐅᐃᐸ ᐅᖃᖅᑲᐅᔭᖓ 
ᐊᔾᔨᒌᔾᔮᓐᖏᒻᒪᑕ ᓄᓇᓕᖕᓂ. 
ᑐᑭᓯᐅᒪᓚᐅᖅᓯᒪᒐᒪᓕ ᑕᐃᒃᑯᓄᖓ 
ᑐᑦᑕᕐᕕᓪᓗᐊᑕᐅᓂᐊᖅᑐᓄᑦ ᐊᔾᔨᒌᓐᓂᐊᕐᖓᑕ 
ᓄᓇᓕᓐᓂ ᑕᐃᒫᔅᓴᐃᓐᓇᖅ ᐃᖅᑲᓇᐃᔭᔅᓵᖏᑦ 
ᐊᔾᔨᒌᓪᓗᑎᑦ ᑐᓴᖅᑎᑦᑎᔨᐅᓗᓂ  

ᓄᓇᓕᓐᓂ ᒐᕙᒪᒃᑯᖏᓪᓗ. ᓱᒻᒪᑦ ᐊᔾᔨᒌᒃᑲᔭᓐᖏᓚᑦ 
ᑮᓇᐅᔾᔭᔅᓵᖏᑦ ᐃᖅᑲᓇᐃᔮᓐᖏᓪᓘᓐᓃᑦ ᑕᐃᒃᑯᐊ 
ᑐᑦᑕᕐᕕᓪᓗᐊᑕᐅᓂᐊᖅᑎᓪᓗᒋᑦ. ᑐᑭᓯᒍᓐᓃᕋᒪ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑭᓕᖅᓱᖅᑕᐅᓂᖏᑦ  
ᐊᔾᔨᒌᓐᓂᐊᖅᑐᑦ. ᐱᔭᔅᓴᓪᓗᐊᑕᖏᑦ ᑭᓯᐊᓂᓕ 
ᑕᒪᒃᑯᐊ ᐊᑐᓂ ᐊᔾᔨᒌᓐᖏᓐᓂᖏᓐᓄᑦ 
ᐱᕕᖃᖅᑎᑦᑎᓯᒪᔪᒍᑦ ᓲᕐᓗ ᐋᖅᑭᒃᓯᒪᔪᓂᑦ ᑕᕝᕗᖓ 
ᓄᓇᓕᒻᒧᑦ ᐱᔨᑦᑎᕈᑕᐅᓂᐊᖅᑐᓂᑦ ᒪᓕᓪᓗᒋᑦ 
ᑭᓐᖒᒪᔭᖏᑦ ᓄᓇᖏᑦ. ᑮᓇᐅᔭᔅᓵᖏᑦ 
ᐱᔭᔅᓴᓪᓗᐊᑕᖏᓪᓗ ᐊᔾᔨᒌᓐᓂᐊᖅᑐᑦ 
ᐅᖃᐅᔾᔨᓯᒪᔪᖓ ᒪᓕᒐᓕᐅᖅᑎᓕᒫᓄᑦ 
ᑕᐃᒪᐃᓐᓇᐃᓐᓂᐊᕐᓂᕋᓚᐅᕋᒃᑯ ᒪᓕᓐᓂᐊᕐᖓᑦ 
ᓄᓇᓕᓐᓄᑦ ᑭᓐᖒᒪᔭᖏᓐᓄᑦ ᖃᐅᔨᒪᑦᑎᐊᕐᓂᐊᕋᑦᑕ 
ᑕᐃᒃᑯᐊ ᑭᓐᖒᒪᔭᖏᑦ ᓄᓇᓕᐅᔪᑦ 
ᑲᒪᒋᔭᐅᑦᑎᐊᕐᓂᐊᕋᓗᐊᕐᒪᖔᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑎᕋᖅᑕᐅᓯᒪᓂᐊᕐᖓᑦ ᓯᕗᓕᖅᑎᐅᑉ 
ᐅᖃᐅᑎᔪᓐᓇᖅᐹᖓ ᑖᓐᓇ ᑐᑦᑕᕕᓪᓗᐊᑕᐅᔪᖅ 
ᒐᕙᒪᒃᑯᓐᓃ ᐊᑭᓕᖅᓱᖅᑕᐅᓂᐊᖅᑐᖅ 
ᕼᐊᒻᒪᓚᒃᑯᓂᐅᓐᖏᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᒐᕙᒪᒃᑯᑦ ᓄᓇᕗᒃᑯᑦ ᒐᕙᒪᒃᑯᖏᓐᓂ 
100 ᐳᓴᓐᑎ ᐊᑭᓕᖅᓱᖅᑕᐅᓂᐊᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᒪᓕᓪᓗᒋᑦ ᐃᑲᔪᖅᑐᓪᓗᐊᓐᖑᐊᓚᐅᖅᓯᒪᔭᕋ 
ᑐᑦᑕᕕᓪᓗᐊᑕᐅᓂᐊᕐᓗᑎᑦ ᓄᑖᖑᒻᒪᑦ ᐲᖅᓯᓇᑕ 
ᐊᓯᖏᓐᓂ ᐲᖅᓯᒋᐊᖃᕐᓂᖏᒃᑯᑦᑕ ᓄᓇᓕᓐᓂ.  
ᓯᕗᓕᖅᑎᐅᔪᖅ ᓴᖅᑮᑐᐊᕐᖓᑦ 
ᑐᑦᑕᕕᓪᓗᐊᑕᐅᓂᐊᖅᑐᓂ ᑕᐃᒪ ᐃᓱᒪᒋᓯᒪᒐᒃᑯ. 
ᐃᖅᑲᓇᐃᔮᓂᑦ ᐲᖅᑐᖃᕐᓂᐊᓚᐅᓐᖏᒻᒪᑦ ᓄᓇᓕᒻᒥ 
ᑖᓐᓇ ᐋᖅᑭᑦᑕᐅᒐᔭᖅᑐᓂ. 
 
ᑕᐃᒪᓕ ᓄᓇᓕᐅᔪᑦ ᐱᔨᑦᑎᖅᑕᕗᑦ ᑕᒪᔅᓱᒧᖓ 
ᑐᑭᓯᐅᒪᓂᖃᕐᓂᐊᖅᑐᔅᓴᐅᒐᓗᐊᖅᑯ 
ᐋᖅᑭᒋᐊᕆᓗᑎᑦ ᑕᐃᒪᐃᑦᑕᕆᐊᖃᕈᑎ ᑖ ¨ᓐᓇ 
ᐃᓚᓕᐅᔾᔭᐅᓂᐊᖅᑎᓪᓗᒍ ᓄᓇᓕᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐊᐱᖅᑯᑎᒥᒃ ᑐᓴᓐᖏᒃᑲᓗᐊᖅᑎᓪᓗᖓ ᑭᓯᐊᓂ 
ᓂᓪᓕᕈᒪᒍᕕᑦ? ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᐅᖃᖅᑲᐅᒐᒪ ᐅᐊᑦᑎᐊᕈ 
ᐃᓱᒪᓕᐅᓚᐅᕋᑦᑕ ᕼᐊᒻᒪᓚᒃᑯᓐᓂᑦ 
ᐊᐱᕆᓚᐅᓐᖏᑕᕗᑦ ᑖᒃᑯᓂᖓ ᐲᖅᓯᖁᓗᒋᑦ 
ᐃᖅᑲᓇᐃᔮᓐᖏᓐᓂᑦ. ᑕᐃᒃᑯᐊᓗ ᕼᐊᒻᒪᓚᒃᑰᔪᑦ 
ᐃᓱᒪᔅᓴᖅᓯᐅᕆᐊᒃᑲᓐᓂᕈᒪᒍᑎᑦ 
ᑕᐃᒪᐃᑦᑐᓐᓇᑦᑎᐊᕐᒥᔪᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐊᒻᒪ 
ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑕᒪᓐᓇ  

ᓄᓇᓕᓐᓂ ᕼᐊᒻᒪᓚᒃᑯᖏᓛᒃ ᐅᕝᕙᓘᓐᓃᑦ 
ᑐᑦᑕᕕᓪᓗᐊᑕᐅᔪᑦ 
ᐃᓚᒋᔭᐅᒍᒪᓗᐊᓚᐅᓐᖏᒻᒪᕆᒃᑲᓗᐊᕋᒪ 
ᑐᑭᓯᓕᕋᒪᓕ ᓄᑖᖑᓂᐊᕐᓗᓂ ᐃᖅᑲᓇᐃᔮᖑᔪᖅ 
ᓄᓇᓕᓐᓂ ᐃᖅᑲᓇᐃᔮᖅᓴᑦᑕᖃᒃᑲᓐᓂᕐᓂᓛᕐᓗᓂ 
ᐊᔅᓱᐊᓗᒃ ᐱᐅᔫᔮᓚᐅᕐᖓᑦ. ᑭᓯᐊᓂᓕ ᐅᓪᓗᒥᐅᔪᖅ 
ᐊᑐᕐᓂᓗᑦᑕᒥᓂᐅᔮᖅᑐᖓ 
ᑐᑭᓯᓂᓗᑦᑎᑕᐅᓯᒪᓪᓗᖓ ᓈᒻᒪᑉᐸᑦ ᓈᒻᒪᖏᑉᐸᑦ 
ᐅᖃᐅᓯᕆᔭᕋ ᐅᖃᐅᔾᔭᐅᕌᓗᓐᓂᐊᖁᖓ, 
ᐃᒃᓯᕙᐅᑖᖅ.  
 
ᐅᖃᐅᔾᔭᐅᓚᐅᖏᓐᓂᒃᑲ ᐃᓱᒪᖅᓱᕋᔭᕐᓂᖏᓐᓄᑦ 
ᓄᓇᓕᐅᔪᑦ ᖃᐅᔨᒪᓚᐅᖅᑐᒍᑦ ᑕᒪᓐᓇ 
ᐃᓱᒪᒋᔭᐅᓚᐅᕐᖓᑦ ᒐᕙᒪᐅᖃᑎᒌᑦᑐᓕᕇᑦᑐᓂ 
ᒫᓐᓇᐅᔪᕐᓕ ᓇᓗᓕᖅᑯᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ, 
ᐊᐱᖅᑯᑎᒻᒪᕆᖕᒥ ᑐᓴᓐᖏᒃᑲᓗᐊᖅᑐᖓ 
ᐅᖃᐅᓯᓪᓗᐊᑕᖅ ᑭᓯᐊᓂ ᓂᓪᓕᕈᒪᒍᕕᑦ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑎᑦᑎᐊᒃᑲᓐᓂᕋᓱᒃᑲᓐᓂᐊᕐᔪᒐᓱᒃᑯᒪᖃᐃ? 
ᑕᐃᖕᓇ GLO-ᑖᕈᒪᓚᐅᖅᓯᒪᖕᒪᑕ “ᖃᓄᒃᑲᓐᓂᖅ” 
ᑕᐅᑐᒃᖢᒍ ᐊᓱᐃᓛᒃ ᐊᐅᓚᔾᔭᐃᓚᐅᕋᑦᑕ 
ᒐᕙᒪᐅᓪᓗᑕ ᑖᔅᓱᒥᖓ GLO-ᑖᕐᓂᐊᕐᓂᖏᓐᓂ 
ᓄᓇᓖᑦ. 
 
ᑭᓯᐊᓂ ᐃᖅᑲᓇᐃᔭᖃᑎᒌᖕᓂᖅ ᐱᓕᕆᖃᑎᒌᖕᓂᖅ 
ᐃᑲᔪᖅᑎᒌᖕᓂᖅ ᒪᓕᒃᖢᒍ. ᑖᒃᑯᐊ 
ᓂᐱᖃᖅᑎᒻᒥᒐᑦᑎᒍᑦᑕᐅᖅ ᕼᐋᒪᓚᒃᑯᑦ ᐅᕙᒍᑦ 
ᐃᓱᒪᖅᓱᕐᕕᒋᔮᓗᑐᐃᓐᓇᕆᖏᓪᓗᒍ ᓲᕐᓗ ᐅᓇ 
ᐃᓕᑐᐃᓐᓇᕐᓗᒍ ᐃᒪᓐᓇᐃᓐᓂᐊᓕᖅᐴᕈᒪᖏᓐᓇᑦᑕ 
ᐃᖅᑲᓇᐃᔭᖃᑎᒌᒃᖢᑕ ᕼᐋᒪᓚᒃᑯᓗ ᐱᓇᓱᐊᕋᑦᑕ 
ᑕᕝᕗᓇ ᐊᒻᒪᓗ ᑐᓴᖅᓯᒪᔭᒃᑲ ᕼᐋᒪᓚᒃᑯᑦ ᐃᓚᖏᑦ 
ᖁᔭᓕᓯᒪᒻᒪᕆᒃᑐᑦ ᑖᔅᓱᒥᖓ  

ᑕᑯᓂᐊᓕᕋᒥᒃ ᓂᕆᐅᒋᔭᒃᑯᓪᓕ. ᑕᒪᓐᓇ 
ᐃᖅᑲᓇᐃᔭᖃᑎᒌᖕᓂᖅ ᕼᐋᒪᓚᒃᑯᓐᓂ 
ᑲᔪᓯᑏᓐᓇᕋᓱᖕᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᐄ. ᑕᐃᒃᑯᐊ ᕼᐊᒪᓚᒃᑯᑦ 
ᐊᑭᕋᖅᑐᖏᑕᒃᑲ, ᐃᒻᒥᓂᒃ ᐊᐅᓚᒻᒥᒻᒪᑕ ᑕᒪᓐᓇ 
ᓴᖅᑭᓵᖅᑎᓪᓗᒍ. 
 
ᑖᓐᓇ Madam Premier ᐅᓪᓗᒥ ᐅᖃᐅᓯᕆᔭᒥᓂᒃ 
ᐅᖃᐅᓯᖃᑲᐅᑎᒋᓚᐅᖅᐸᑦ 
ᑐᑭᓯᓇᕐᓂᖅᓴᐅᓇᔭᓚᐅᖅᑐᖅ, 
ᐱᒋᐊᓕᓵᑦᑎᐊᖅᑎᓪᓗᒍ ᖃᓄᐃᒻᒪᑭᐊᖅ ᑕᒪᓐᓇ 
ᐅᖃᐅᓯᕆᓚᐅᖏᖦᖤᖅᐹ ᓴᖅᑭᓕᓵᖅᑎᓪᓗᒍ ᐅᓪᓗᒥ 
ᐅᖃᐅᓯᕆᔭᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᐅᒪᔭᖓᖃᐃ ᓇᒧᖓᕐᒪᑦ 
ᐅᖃᐅᓯᕆᖃᑦᑕᖅᓯᒪᔭᕋ ᑕᒪᓐᓇ 
ᑕᐃᒪᓐᓇᐃᓐᓂᐊᕐᓂᖓᓂᒃ ᕼᐋᒪᓚᒃᑯᓐᓂ 
ᐱᓕᕆᖃᑎᖃᕐᓗᑕ ᐃᓱᒪᖅᓱᕐᓂᐊᕐᓂᕋᖅᖢᒋᓪᓗ 
ᓯᕗᓂᐊᒍᑦ ᐅᖃᖃᑦᑕᖅᓯᔪᖓ, 
ᐅᖃᖃᑦᑕᐃᓐᓇᖅᑐᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᓂᓐᖓᖅ. 
 

ᓂᓐᖓᖅ: ᐃᖅᑲᐅᒪᖅᑰᔨᒐᑦᑕ ᖁᔭᓐᓇᒦᒃ 
ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ madam premier, 
ᐃᖅᑲᐅᒪᖅᑰᔨᒐᑦᑕ ᓄᑖᕉᖅ. ᑖᓐᓇ ᓴᓇᔭᒃᓴᖅ 
ᓴᖅᑭᑦᑐᒫᖅᑐᖅ ᑕᐃᓐᓇᒎᖅ MLO 
ᐲᖅᑕᐅᔾᔮᓐᖏᑦᑐᖅ. ᑎᑎᕋᕐᕕᐊᒎᖅ 
ᐲᖅᑕᐅᔾᔮᓐᖏᑦᑐᖅ. ᑖᓐᓇᒎᖅ ᓄᑖᖑᓂᐊᖅᑐᖅ  
ᑕᒫᓂ ᓴᓂᐊᓂ, ᑕᐃᒪᓐᓇ ᓇᓕᐊᒎᖅᑎᑐᐃᓐᓇᖅᑐᒍ 
ᐃᖅᑲᐅᒪᖅᑯᖅᑐᒍᑦ ᐅᖃᐅᑎᔭᐅᓚᐅᕋᑉᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᐊᐱᖅᑯᑎᒃᑕᖃᖂᔨᖏᑦᑑᒐᓗᐊᖅ ᑭᓯᐊᓂ  
ᓂᓪᓕᒃᑲᓐᓂᕈᒪᒍᕕᑦ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᑦᑕᐅᖅ ᐃᓱᒫᓗᑎᒋᔭᖓ ᑐᑭᓯᐅᒪᑦᑎᐊᕋᓱᒃᑕᕋ. 
 
ᓄᓇᓕᖕᓂ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐱᒻᒪᕆᐅᖕᒪᑕ. 
ᑕᐃᒃᑯᐊ ᑎᓴᒪᐃᑦ ᓴᒃᑯᐃᔪᒪᓯᒪᔪᑦ 
ᐃᓱᒪᖅᓱᓚᐅᕐᒪᑕ. ᑕᐃᒃᑯᐊᓕ ᐊᓯᓕᒫᖏᑦ 
ᑕᐃᒪᓐᓇᐃᓕᓯᒪᖏᑦᑐᑦ ᐃᖅᑲᓇᐃᔭᖅᑎᑖᕐᓂᐊᖅᑐᑦ 
ᐃᖅᑲᓇᐃᔭᖅᑎᒥᒃ ᐊᑕᐅᓯᕐᒥᒃ ᓄᓇᓕᖕᓂ ᐊᑐᓂ, 
ᑕᒪᓐᓇ ᓱᓕ ᑕᐃᒪᐃᑦᑐᖅ.  
 
ᑕᐃᒃᑯᐊ ᑭᓯᐊᓂ ᐃᓱᒪᒻᒥᒍᑦ ᕼᐋᒪᓚᒃᑯᑦ 
ᐋᖅᑭᒃᓯᓪᓗᑎᒃ ᐋᔩᕐᓂᒃᑯᑦ ᑕᐃᒪᐃᓯᒪᖕᒪᑕ. 
ᐅᖃᖅᑲᐅᒐᒪ, ᑕᐃᒪᐃᑦᑐᒪᖏᒃᑯᑎᒃ 
ᑕᐃᒪᐃᖏᑦᑐᓐᓇᑦᑎᐊᕐᒪᑕ ᐃᓱᒪᖅᓱᕐᒪᑕ.  

ᑐᑭᓯᓇᕋᓗᐊᖅᐳᖓᖃᐃ ᑐᑭᓯᔪᒪᒃᑲᓐᓂᕐᓂᖅᐸᓪᓗ 
ᐅᖃᖃᑎᒋᑦᑎᐊᒃᑲᓐᓂᕈᓐᓇᕐᒥᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᐃᒫᖅᐲᑦ? 
ᒥᔅᑕ ᓂᓐᖓᖅ.  
 
ᓂᓐᖓᖅ: ᑐᑭᓯᑦᑎᐊᓚᐅᕐᓂᕈᒪ ᓴᖅᑭᓕᓵᖅᑎᓪᓗᒍ 
ᐃᖢᐊᕐᓂᖅᓴᐅᓇᔭᓚᐅᖅᑑᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᖃᐅᓯᓪᓗᐊᑕᑐᐃᓐᓇᖅᑰᕐᒪᑦ. ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᒡᕙᓂ 
ᐊᐱᕆᔪᒪᒐᒪ ᐃᑭᕋᕼᐊᐅᑉ ᐃᑭᕋᕼᐊᑉᑯᑦ ᑕᐃᓐᓇ 
Northwest Passage ᕈᑕᐅᔪᖅ ᑕᐃᑰᓈᒻᒪᑦ 
ᑕᓗᕐᔪᐊᑉ ᖃᓂᖓᓃᓪᓗᓂ. ᐃᒪᓐᓇ 
ᑐᕼᐊᖅᑎᑕᐅᖃᑦᑕᕋᑉᑕ ᓯᓚᕐᔪᐊᒥᐅᓄᓐᖒᖅ 
ᐃᒪᕆᔭᐅᔪᖅ ᑕᕆᐅᕆᔭᐅᔪᖅ ᑕᐅᓪᕙᒻᓇ. ᑖᒻᓇᓕ 
ᑐᕼᐊᕌᓪᕗᑦ ᓯᓚᕐᔪᐊᒥᐅᓄᑦ ᐃᒪᕆᔭᐅᓐᓂᖅᐸᑦ 
ᑲᓇᑕᒥ ᐃᓚᐅᓐᓃᖏᓐᓂᖅᐸᑦ 
ᑐᕼᐊᖅᑎᑕᐅᖃᑦᑕᕋᑉᑕᓗ ᐅᓇ ᑕᕆᐅᑉ ᓇᑎᐊ 
ᖃᐅᔨᕼᐊᖅᑕᐅᑦᑎᐊᖅᑳᕐᓗᓂ ᑭᕼᐃᐊᓂ ᑲᓇᑕᐅᑉ 
ᑭᒡᓕᖓ ᑭᒡᓕᖃᑦᑎᐊᓕᕈᓐᓇᖅᑐ ᓄᓇᕗᑦ ᐃᓗᐊᓂ 
ᑕᐃᒪᓐᓇ ᑐᕼᐊᖅᑎᑕᐅᖃᑦᑕᕋᒪ. ᐊᓪᕌᓂᓗ 
ᐊᓪᕌᓂᐅᖅᔮᖅᑐᖏᓐᓇ ᒥᑦᑎᒪᑕᓕᖕᒥᐅᒃ 
ᖃᐅᔨᕼᐊᖁᔨᓐᖏᑦᑐᐱᓂᓕᐅᕼᐃᓕᒻᒪᑕ ᑕᕆᐅᑉ 
ᓇᑎᐊᓂ ᐅᓗᕆᐊᕼᐅᖅᖢᑎᑦ ᑐᑭᕼᐃᓇᑦᑎᐊᖅᑐᖅ 
ᐅᓗᕆᐊᕼᐅᓕᖅᑎᑎᑕᐃᑦ. ᑖᒻᓇ ᑭᒡᓕᓴᕆᔭᐅᔪᖅ 
ᖃᐅᔨᕼᐊᖅᑕᐅᔪᒫᖅᑐᓴᕋᓗ ᖃᑯᒍ? ᑖᒻᓇ 
ᑐᕼᐊᕈᒪᕙᓪᓛᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑕᒪᓐᓇᐃᓛᒃ ᓄᓇᕗᒻᒥᐅᓂᑦ ᓲᖃᐃᒻᒪ 
ᐅᖃᐅᑕᐅᕙᖅᖢᓂᓗ ᐃᓱᒫᓗᒋᔭᐅᖃᑦᑕᕐᒪᑦ ᑭᓯᐊᓂ 
ᑕᒪᓐᓇ ᐃᒪᖅ ᑭᐊᑉ ᐱᒋᕙᐅᒃ  

ᑲᓇᑕᐅᑉ ᒐᕙᒪᒃᑯᖏᓐᓂ ᐊᐅᓚᑕᐅᖕᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᐃᒫᖅᐲᑦ? 
ᒥᔅ ᐅᒡᔪᖅ.  
 
ᐅᒡᔪᖅ: ᒪᒥᐊᓇᖅ. ᑖᒻᓇ 
ᖃᐅᔨᕼᐊᖅᑕᐅᔪᒫᖅᑐᖅᕼᐊᕌᓗᒃ ᑕᕆᐅᑉ ᓇᑎᐊ  
ᑭᒡᓕᖓ ᑎᑎᕋᑦᑎᐊᖅᓯᒪᓂᐊᕐᒪᑦ ᓄᓇᕗᑦ ᐃᓗᐊᓂ. 
ᑲᓇᑕᒥ ᑕᕆᐅᖃᑕᐅᓗᓂ. ᐅᖃᑉᓚᓕᖃᑦᑕᕐᒪᑕ 
ᕼᐃᓚᕐᔪᐊᓕᒫᒥᐅᑦ ᑕᕆᐅᕆᔭᐅᖁᔭᐅᑉᓗᓂ ᕋᓴᒧᓪᓗ 
ᐊᕗᖓᓗ ᐃᒪᖅᑯᑕᐅᔪᕆᔭᐅᓕᖃᑦᑕᕐᒪᑦ. 
ᑐᑭᕼᐃᑦᓯᐊᕈᒪᑉᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᖅ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᓇᑕᒥᓪᓕ ᐱᒋᔭᐅᔪᒪᔪᒻᒪᕆᐊᓘᒐᓗᐊᖅᑕᐅᖅ 
ᑕᒪᓐᓇ ᑭᓯᐊᓂᑦᑕᐅᖅ ᑕᒪᓐᓇ ᒐᕙᒪᑐᖃᒃᑯᓐᓂ, 
ᒐᕙᒪᒃᑯᓐᓂ ᑲᓇᑕᒥᐅᓂᑦ ᐊᐅᓚᑕᐅᓂᖓᓄᑦ 
ᑕᐃᒪᐃᑦᑐᖅ. ᐅᖃᐅᑕᐅᖏᓐᓇᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. 
ᐱᒋᔭᐅᓕᑦᑕᐅᕈᒪᓂᖓᓄᑦ ᐅᖃᒻᒪᖃᑦᑕᖅᐱᕼᐃ 
ᖃᐅᔨᕼᐊᖅᑕᐅᕕᒃᓵᖅ ᑭᒡᓕᖓ ᑖᒻᓇ ᑕᕆᐅᑉ 
ᓇᑎᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᓯᕗᓕᖅᑎ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐅᒪᑦᑎᐊᕋᓗᐊᕐᒪᖔᒃᑯ ᐊᐱᕆᒃᑲᓂᓚᐅᕐᓚᒍ 
ᑕᕆᐅᑉ ᓇᑎᖓᓂ ᐱᑎᓪᓗᒍ. ᑖᓐᓇ 
ᓇᓗᓇᐃᒃᑲᓐᓂᕈᓂᐅᒃ ᑐᑭᓯᑦᑎᐊᕐᓂᖏᒃᑯᒪ 
ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. 
ᑐᑭᓯᔭᐅᑦᑎᐊᖏᓐᓇᕕᑦ, ᐊᑏᒃ ᐅᖃᒃᑲᓐᓂᕆᑦ, ᒥᔅ 
ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᐃᒪᓐᓇ 
ᑐᑭᕼᐃᖃᑦᑕᕋᒪ ᓄᓇᓐᖑᐊᒧᓐᖒᖅ ᐃᓕᔭᐅᓚᐃᑉᒪᑦ 
ᓇᑎᐊ ᖃᐅᔨᕼᐊᖅᑕᐅᓯᒪᓐᖏᑎᓪᓗᒍ ᑕᕆᐅᑉ.  
ᖃᑯᓕᑭᐊᖅ ᖃᐅᔨᕼᐊᖅᑕᐅᔪᒪᒻᒪᑦ ᑖᒻᓇ ᑕᕆᐅᑉ 
ᓇᑎᐊ ᑭᒡᓕᖃᓕᕐᓂᐊᕐᒪᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᐅᓚᑕᐅᖕᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᒪᓐᓇᒎᖅ 
ᑲᓇᑕᐅᑉ ᒐᕙᒪᒃᑯᖏᑦᑕ ᐊᐅᓚᑕᖓ. ᐃᒪᓐᓇ 
ᐅᖃᕋᓱᒃᑐᑎᖅᑲᐃ? ᑲᓇᑕᐅᑉ ᒐᕙᒪᖏᑦᑕ ᐃᖅᑲᖓ 
ᑕᒪᓐᓇ ᐊᐅᓚᑕᖅ. ᑕᐃᒪᓐᓇ ᑐᑭᓯᖅᑰᔨᓪᓗᖓ ᒥᔅ 
ᐆᒡᔪᒃ ᑐᑭᓯᒋᐊᐅᒃᑲᓐᓂᕈᒪᒍᕕᑦ. 
 
ᐅᒡᔪᖅ: ᖁᔭᓇᖅᑯᑎᑦ, ᑲᓇᑕᐅᒥᐅᑕᐅᔪᒪᔪᐊᓘᒐᒪ 
ᓄᓇᕗᒻᒥᐅᑕᐅᓪᓗᑕ ᑭᒡᓕᖓ 
ᑎᑎᕋᖅᓯᒪᑦᑎᐊᖅᑯᖏᒻᒪᑦ ᑕᒡᕙᖓᑦ 
ᑐᑭᓯᔾᔪᑎᒋᕙᓪᓛᕋᓱᐊᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓇᓗᓇᖏᑦᑐᖅ 
ᑐᑭᓯᑎᑕᐅᕙᓪᓕᐊᓪᓚᕆᖕᓂᐊᖅᑐᑎᑦ ᑖᓐᓇ 
ᐊᐱᖅᑯᑕᐅᓗᐊᖅᑰᖏᒻᒪᑦ ᑕᐃᒫᖅᐲᑦ? ᒥᔅᑕ ᐅᒡᔪᖅ? 
ᒥᔅ ᐅᒡᔪᖅ ᐊᑏᒎᖅ. 
 

ᐅᒡᔪᖅ: ᖁᔭᓇᖁᑎᑦ ᐃᒃᓯᕙᐅᑖᖅ, ᑖᒻᓇᑦᑕᐅᖅ 
ᐊᐃᑉᐹ ᐊᐱᖅᑯᑎᒋᔪᒪᔭᕋ devolution.  
 
ᐃᒃᓯᕙᐅᑕᖅ: ᓱᓕ ᑕᕝᕙᓃᖏᓐᓇᑦᑕ devolution-
ᒥ ᑕᕝᕙᓂ ᐅᖃᐅᓯᕆᓂᐊᖅᑕᕗᑦ B-11 ᒫᓐᓇ 
ᑕᕝᕙᓃᒃᑲᑦᑕ B-9. ᑖᓐᓇ devolution-ᓕᕆᓕᕈᑦᑕ 
ᐊᐱᖅᑯᑎᖃᕈᒪᓂᐊᕈᕕᑦ ᐱᕕᖃᕈᓐᓇᕐᓂᐊᖅᑐᑎᑦ. 
ᒫᓐᓇ ᐅᖃᐅᓯᖃᖅᐳᒍᑦ (ᑐᓵᔨᑎᒍᑦ) 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) 
ᑕᐃᒫᖅᐲᑦ ᒥᔅ ᐅᒡᔪᖅ? 
 
ᐅᒡᔪᖅ: ᒪᒥᐊᓇᖅ ᑕᒻᒪᕐᓂᕋᒪ, 
ᓯᕗᕙᓯᒃᐸᓪᓛᓪᓗᖕᓂᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᐃᓛᒃ ᑕᐃᒪᓐᓇᐃᓛᒃ 
ᐃᓕᑦᑎᕙᓪᓕᐊᓐᓇᕐᒪᑦ ᑭᓯᐊᓂ ᐃᓚᐅᖃᑦᑕᖅᖢᓂ 
ᒪᒥᐊᓇᖅᑐᖃᔮᓐᖏᑦᑎᐊᖅᑐᖅ ᒥᔅ ᐅᒡᔪᖅ 
ᐅᖃᐅᑎᔪᒪᕙᒋᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 
ᐅᑎᕆᐊᕈᒪᒐᒪ ᑖᒃᑯᓂᖓ ᓄᓇᓕᖕᓂ 
ᑐᓴᐅᒪᑎᑦᑎᔨᓂᒃ ᑖᓐᓇ ᒥᔅᑕ ᕋᒻᐴᑦ ᐊᒻᒪ ᒥᔅᑕ 
ᓂᖏᐅᖓᐅᑉ ᐅᖃᐅᓯᕆᖅᑲᐅᔭᖏᑦ. ᐃᖅᑲᐅᒪᒐᒪ 
ᑲᑎᒪᔨᕋᓛᑦ ᑲᑎᒪᑎᓪᓗᖏᑦ. ᑕᒪᓐᓇ 
ᓴᖅᑭᑎᑕᐅᓚᐅᕐᒪᑦ ᕼᐋᒻᓚᒃᑯᑦ ᐲᖅᓯᓂᐊᖅᐸᑕ 
ᓄᓇᓕᖕᓂ ᑐᓴᐅᒪᑎᑦᑎᓂᖅ ᑮᓇᐅᔭᓂᒃ 
ᐱᓯᒪᐃᓐᓇᕈᓐᓇᕋᔭᕐᓂᖏᓐᓂᒃ ᐊᖏᓚᐅᕐᒪᑕ.  
 
ᑕᐃᒪ ᐲᖅᓯᒃᐸᑕ ᓄᓇᓕᖕᓂ ᑐᓴᐅᒪᑎᑦᑎᔨᐅᔪᓂᒃ 
ᑖᓐᓇ ᓯᕗᓕᖅᑎ ᑎᑎᕋᕈᓐᓇᖅᐸᑦ ᓯᑕᒪᓄᑦ 
ᑖᒃᑯᓄᖓ ᐃᓱᒪᓕᐅᕇᖅᓯᒪᔪᓄᑦ  

ᐅᓂᒃᑳᕐᓗᓂ ᑖᒃᑯᐊ ᐲᖅᓯᒃᐸᑕ ᑐᓴᐅᒪᑎᑦᓯᔨᒥᖕᓂᒃ 
ᑮᓇᐅᔭᓂᒃ, ᑮᓇᐅᔭᐃᑦ ᐲᖅᑕᐅᒐᔭᕐᓂᖏᓐᓂ 
ᑐᑭᓯᐅᒪᖅᑰᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ, 
ᐊᐱᖅᑯᑎᒻᒪᕆᖕᒥ ᑐᓴᖏᒃᑲᓗᐊᖅᖢᖓ 
ᑎᓕᐅᕆᔾᔪᑎᒥᒃ ᑐᓴᕐᓂᖅᓴᐅᓪᓗᖓ ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᑦᑕᐅᖅ ᐅᖃᐅᓯᕆᔭᖓ ᖁᔭᓐᓇᒦᖅᐸᑕ 
ᖃᐅᔨᓴᑦᑎᐊᕈᓐᓇᕐᓂᐊᕋᑦᑎᒍᑦ ᑕᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ, ᑕᐃᒫᕐᒪᑦ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᕐᕉᖕᓂᖃᐃ ᐊᐱᖅᑯᑎᖃᕈᒪ ᑖᒃᑯᓂᖓ ᓄᓇᓕᖕᓂᑦ 
ᑐᓴᐅᒪᑎᑦᑎᔨ ᐱᔾᔪᑎᒋᓪᓗᒋᑦ. 
 
ᒥᔅᑕ ᐅᐃᐸ ᐅᖃᖅᑲᐅᖕᒪᑦ ᑖᒃᑯᐊ ᐃᓚᖏᑦ 
ᐱᓕᕆᐊᖃᕐᓂᐊᕐᒪᑦ ᑐᓂᓯᖃᑦᑕᕐᓗᑎᒃ 
ᐊᖁᑦᑐᖅᓯᐅᑎᓂᒃ. ᑕᐃᒪ ᒫᓐᓇ 
ᐱᓕᕆᐊᖑᓂᖅᐹᖑᖕᒪᑕ ᑖᒃᑯᓇᖓᑦ 
ᐊᖁᑦᑐᖅᓯᐅᑎᑖᖅᑎᑦᓯᓂᖅ ᓄᓇᓕᖕᓂ ᓄᓇᓖᑦ 
ᐸᓯᔭᒃᓴᐅᖏᑦᑑᑦ. ᑕᒪᓐᓇ ᖃᓄᖅ ᐋᖅᑭᒃᓯᒪᓂᖓ 
ᑭᓯᐊᓂ ᐸᓯᔭᒃᓴᐅᖕᒪᑦ ᐊᕐᕌᒍᓪᓗᐊᑲᓴᖕᒥᓪᓘᓐᓃᑦ 
ᐃᓚᖏᑦ ᐅᑕᖅᑭᖃᑦᑕᕐᒪᑕ ᐊᖁᑦᑐᖅᓯᐅᑎᒃᓴᒥᓂᒃ. 
ᓲᕐᓗ ᑕᒪᒃᑯᓂᖓᓗ ᓇᓗᓇᐃᒃᑯᑎᒃᓴᒥᖕᓂ 
ᑎᑭᓴᐃᒋᐊᖃᕐᓂᖅ ᑕᐃᒫᒃ ᓴᖅᑭᑎᑕᐅᑎᓪᓗᒍ GLO 
ᐃᓂᖓ ᖃᓄᖅ ᑕᒪᓐᓇ ᐱᐅᓯᕚᓪᓕᕐᓂᐊᖅᑑᔮᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᓯᕗᓕᖅᑎ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᑦᑕᐅᖅ ᖁᔭᓐᓇᒦᖅᐸᕋ ᑖᔅᓱᒥᖓ ᐊᐱᕆᖕᒪᑦ 
ᑕᐃᖕᓇ ᒐᕙᒪᒃᑯᓂ ᐃᖅᑲᓇᐃᔭᖅᑎᐅᓛᕐᒪᑦ 
ᐊᒡᓚᒡᕕᖃᕐᓗᓂᓗ ᒐᕙᒪᒃᑯᓐᓄᑦ ᐊᐅᓚᑕᐅᔪᓂ 
ᖃᕋᓴᐅᔭᖃᕐᓗᓂᓗ ᑕᐃᖕᓇ 
ᑐᖅᑲᖅᑕᕐᕕᐅᓪᓚᕆᒍᓐᓇᕋᔭᕐᒥᖕᒪᑦ. ᑖᒃᑯᓄᖓ 
ᐊᑦᑕᑕᖅᓯᒪᒐᔭᕐᒪᑦ licence-ᑖᖅᑎᑦᑎᔨᐅᔪᓄᑦ. 
ᓂᕆᐅᓇᖅᐳᕐᓕ ᕿᓚᒻᒥᐅᓂᖅᓴᐅᒐᔭᖅᑐᖅ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᑲᐅᖏᔾᔪᑕᐅᓗᐊᕐᒪᑦ ᐊᖁᑦᑐᖅᓯᐅᑎᑖᖅᑎᑦᓯᓂᕐᒧᑦ. 
ᑖᒃᑯᐊ ᐊᔾᔨᓐᖑᐊᖃᖅᑐᓂᒃ ᐱᒐᓱᐊᕐᓂᖅ ᓄᓇᓕᖕᓂ 
ᓲᕐᓗ ᐃᖃᓗᖕᓅᖅᑕᐅᒋᐊᖃᕐᒥᖕᒪᑦ 
ᓇᓗᓇᐃᖅᑕᐅᓪᓗᓂ. ᑖᓐᓇ ᐊᔾᔨᓐᖑᐊᖅ  
ᐱᐅᖕᒪᖔᑦ ᐱᐅᖏᑉᐸᑦ ᑎᑎᖅᑲᑎᒍᑦ 
ᐅᑎᖅᑎᑕᐅᓪᓗᓂᓗ ᓄᓇᓕᖕᓄᑦ 
ᐊᔾᔨᓕᐅᖅᑕᐅᒃᑲᓐᓂᖅᓱᑎ ᑖᓐᓇ GLO-ᖑᓂᐊᖅᑐᖅ 
ᒐᕙᒪᒃᑯᑦ ᑐᓴᐅᒪᑎᑦᑎᔨᖓᑦ 
ᐊᔾᔨᓕᐅᕆᒍᓐᓇᕐᓂᐊᖅᑳᑦ ᐃᖃᓗᖕᓄᑦ 
ᓇᒃᓯᐅᔾᔨᒍᓐᓇᖃᑦᑕᕐᓗᓂ ᐊᔾᔨᓐᖑᐊᓂᑦ ᑕᐃᒫᒃ 
ᓱᑲᓐᓂᖅᓴᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᑕᒪᓐᓇ ᐃᓱᒪᒋᔭᐃᑦ ᐱᐅᔪᐊᓗᒃ. ᑕᐃᒫᒃ 
ᕿᓃᓐᓇᓲᖑᒐᑦᑕ ᐱᐅᓂᖅᐹᓂᒃ ᖃᓄᖅ 
ᐱᓕᕆᔾᔪᑎᒃᓴᑦᑎᓐᓂᑦ ᐱᖃᑎᒋᓗᒋᑦ ᓄᓇᓖᑦ. 
ᑕᐃᓐᓇ ᐱᓕᕆᕕᐅᔪᑦ ᓚᐃᓴᑖᖅᑎᑦᑎᓂᕐᒥᒃ 
ᐃᒻᒪᖄᑦᑕᐅᖅ. ᑕᐃᒃᑯᐊ ᒐᕙᒪᒃᑯᓐᓂ ᑐᓴᐅᒪᑎᑦᑎᔩᑦ 
ᐱᓕᕆᖃᑎᒌᒍᓐᓇᖅᑐᑦ. ᑕᒪᓐᓇ 
ᕿᒥᕐᕈᓕᕇᖅᑰᖅᑲᐅᒻᒪᒍ ᑖᓐᓇ ᐱᓕᕆᐊᖃᖅᑑᑉ 
ᐱᓕᕆᕕᐅᔫᑉ ᖃᓄᖅ ᑕᒪᓐᓇ 
ᐱᐅᓯᕚᓪᓕᕈᓐᓇᕐᒪᖔᖅ. ᑭᓯᐊᓂ ᑖᓐᓇ 
ᐃᓱᒪᒋᔭᐅᔪᖅ ᐱᓕᕆᐊᕆᓗᒍ ᖁᕕᐊᓇᕋᔭᖅᑐᖅ,  

ᖃᓄᐃᒐᔭᓐᖏᑦᑐᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᓂᖓᑦᑕᐃᓐᓇᖅ ᐊᐱᖅᓱᓚᐅᕋᓗᐊᕐᒥᒐᒪ 
ᒪᓕᒐᓕᐅᖅᑎᐅᖃᑎᒐ ᐊᐱᖅᓱᓚᐅᕐᒥᒻᒪᑦ 
ᒥᓂᔅᑕᖏᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐅᖃᓚᐅᖅᑰᕐᒪᑦ. ᑖᒃᑯᐊ ᒐᕙᒪᒃᑯᑦ 
ᑐᓴᐅᒪᑎᑦᑎᔨᖏᑦ ᖃᕋᓴᐅᔭᒃᑯᑦ 
ᑐᔪᐃᒍᓐᓇᕋᔭᕐᓂᖅᓴᐅᒐᑦᑕ ᑕᒪᓐᓇ 
ᓱᑲᓐᓂᖅᓴᐅᖁᓪᓗᒍ. ᑕᒪᓐᓇ 
ᖃᐅᔨᒋᐊᖅᑕᐅᖁᔭᕋᓗᐊᕋ ᐱᓕᕆᕕᔅᓯᓐᓄᑦ 
ᑕᐃᒪᐃᒍᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᐊᐱᖅᑯᑎᒥᒃ 
ᑐᓵᓐᖏᒃᑲᓗᐊᖅᖢᖓ, ᑭᓯᐊᓂ ᓂᓪᓕᕐᕕᖃᕈᒪᒍᕕᑦ 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᐊᖏᕐᓂᐊᖅᐳᖓ 
ᑕᐃᒪᓐᓇᐃᓕᐅᕐᓂᐊᕐᓗᖓ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ ᕋᒻᐴᑦ, 
ᑕᐃᒫᖅᐲᑦ? ᐄ, ᖁᔭᓐᓇᒦᒃ. ᒥᔅᑐ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐅᑎᕐᕕᒋᔪᒪᒐᒃᑭᑦ ᒥᔅ ᐅᒡᔫᑉ 
ᐊᐱᖅᓲᑎᒋᖃᑦᑕᕋᑖᖅᑕᖏᑦ ᑕᒪᒃᑯᐊ ᐃᒪᕐᔪᐊᑦ 
ᐃᖅᑲᖏᓐᓂ ᑕᐅᓇᓂ. ᑖᒃᑯᐊ 
ᒐᕙᒪᐅᖃᑎᒌᓕᕆᔨᒃᑯᑦ ᐱᓕᕆᖃᑎᖃᖃᑦᑕᕐᒪᑕ 
ᒐᕙᒪᑐᖃᒃᑯᓐᓂᑦ ᓲᕐᓗ ᓴᖅᑭᔮᖅᑎᑦᑎᕙᓪᓕᐊᓪᓗᑎᒃ 
ᑕᒪᓐᓇ ᐃᑭᕋᓴᐅᒐᓗᐊᖅᐸᑦ ᐊᓯᖏᓪᓘᓐᓃᑦ  

ᐃᒪᕐᓂ ᐱᔾᔪᑎᖃᖅᑐᑦ. ᖃᓄᖅ ᖃᐅᔨᒍᒪᒍᑦᑕ 
ᐱᓕᕆᕕᓯᓕ ᖃᓄᐃᓘᖅᐸᑦ ᑖᒃᑯᐊ 
ᓴᖅᑭᔮᕈᑎᖃᖅᑭᓰ ᑕᒪᓐᓇ ᑲᓇᑕᐅᑉ ᐃᒪᕆᒻᒪᒍ 
ᐅᖃᓪᓚᖃᑎᖃᑎᕌᒐᑦᑎ ᒐᕙᒪᑐᖃᒃᑯᓐᓂᑦ ᒥᔅᑕ 
ᑕᓐᑲᓐᒥᓪᓘᓐᓃᑦ ᐊᖓᔪᖅᑳᒻᒪᕆᒻᒥᓪᓘᓐᓃᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᑕᒪᓐᓇ ᓴᓐᖏᓂᖅᑖᖅᐸᓪᓕᐊᓂᖅ 
ᐱᒻᒪᕆᐊᓘᒻᒪᑦ ᑕᒫᓂᓗ ᐱᓕᕆᐊᒃᓴᓃᒻᒪᑦ. 
ᐅᖃᐅᓯᕆᖃᑦᑕᕆᐊᖃᕋᑦᑎᒍᑦ ᑲᓇᑕᒦᑦᑐᓂᑦ ᑕᒪᓐᓇ 
ᐱᒻᒪᕆᐊᓘᒻᒪᑦ ᐅᕙᑦᑎᓐᓄᑦ ᒐᕙᒪᑦᑎᓐᓄᑦ 
ᐅᕙᓐᓄᓪᓗ. ᐅᖃᖃᑦᑕᕆᐊᖃᓐᓂᕗᑦ ᑖᒃᑯᓂᖓ  
ᒐᕙᒪᑐᖃᒃᑯᓐᓂᒃ. ᑕᒪᓐᓇ ᐃᓚᒋᒐᔭᖅᑕᖓ ᐃᒪᓐᓇ 
ᐱᔪᓐᓇᐅᑎᑖᖅᐸᓪᓕᐊᓕᕈᑦᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑐ 
ᐃᐊᓕᐊᑦ. ᐃᖅᑲᐃᓯᓐᓈᑦ devolution-
ᓕᕆᓂᐊᕐᒥᒐᑦᑕ. B-11. ᐊᐱᖅᑯᑎᔅᓴᖃᕈᔅᓯ 
devolution ᒥᒃᓵᓄᑦ ᑕᐅᕗᖓ ᐅᑕᖅᑭᒍᔅᓯ 
ᐱᐅᓂᖅᓴᖅ ᑭᓯᐊᓂ. ᒥᔅᑐ ᐃᐊᓕᐊᑦ, 
ᓂᓪᓕᒃᑲᓐᓂᕈᒪᒍᕕᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓕᑦᑎᐊᕋᒪ ᑖᒃᑯᓂᖓ ᐅᖃᐅᓯᖃᖅᑲᐅᑎᓪᓗᑕ 
ᐱᔪᓐᓇᐅᑎᑖᓐᓂᕐᒥᒃ. ᑖᓐᓇ ᒐᕙᒪᑐᖃᒃᑯᓐᓅᕋᔭᖅᐹ 
ᒐᕙᒪᐅᖃᑎᒌᓕᕆᔩᑦ ᐅᖃᓕᒪᓂᐊᕐᓗᑎᑦ, ᓲᕐᓗ 
ᒐᕙᒪᑐᖃᒃᑯᑦ ᐱᓕᕆᕕᖏᓐᓂ. ᑖᒃᑯᐊ ᐃᒪᐃᑦ 
ᐱᔾᔪᑎᒋᓪᓗᒋᑦ? ᑕᒪᓐᓇ ᐃᒻᒥᒃᑰᖅᑑᔮᕋᓗᐊᕐᒪᑦ 
ᖃᓄᕐᓕ ᓄᓇᕗᑦ ᒐᕙᒪᒃᑯᑦ  

ᐱᓕᕆᕕᐊᓪᓗ ᐃᒪᓐᓇ ᑭᐅᔭᐅᒍᒪᒐᓗᐊᕋᒪ ᑖᒃᑯᐊ 
ᓯᕗᓕᖅᑎ ᐱᓕᕆᕕᖓᓘᓐᓃᑦ 
ᐅᖃᐅᓯᒪᐅᑎᖃᖃᑦᑕᕐᒪᖔᑕ ᑕᒪᓐᓇ 
ᐅᖃᓕᒪᖃᑎᖃᓕᕌᒐᒥᒃ ᒐᕙᒪᑐᖃᒃᑯᓐᓂᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᓲᖃᐃᒻᒪ ᑕᒪᓐᓇ 
ᐱᔪᓐᓇᐅᑎᑖᖅᐸᓪᓕᐊᓂᖅ ᑕᐃᒪ ᑲᓇᑕ. ᓲᕐᓗ 
ᓇᒻᒥᓂᖃᓂᕐᒥᑦ ᑕᑯᔅᓴᐅᑎᑦᑎᒍᓐᓇᕐᒪᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᑭᑎᑕᐅᒍᓐᓇᐃᓕᕋᑖᕋᓗᐊᕋᒪ. . . .  
 
>>ᐃᓪᓚᖅᑐᑦ 
 
ᑕᐃᒃᑯᐊ ᐅᑎᕐᕕᒋᓗᒋᑦ. ᑖᒃᑯᐊ ᐃᒪᕐᔪᐊᒃ 
ᐊᑯᑭᑦᑐᓃᓐᖔᖅᑐᖃᓚᐅᕐᒪᑦ ᐊᒻᒪᓗ ᓯᕗᓕᖅᑎᖓᑦ 
ᐊᑯᑭᑦᑐᐃᑦ ᑕᒪᒃᑯᐊ ᒪᐅᖓ ᐅᑎᖅᑎᓪᓗᒋ 
ᐊᑯᑭᑦᑐᓂ ᐅᖃᓕᒪᖃᑎᒋᓚᐅᕋᒃᑭᑦ ᐃᒪᓐᓇ 
ᑕᐃᒃᑯᐊ ᐊᑯᑭᑦᑐᓃᓐᖔᖅᑐᑦ ᐃᑲᔪᖅᓯᓂᕋᓚᐅᕐᖓᑕ 
ᓄᓇᕗᑦ ᓇᒻᒥᓂᖃᕋᓱᐊᕐᓂᖓᓂᑦ ᑕᒪᒃᑯᓂᖓ 
ᐃᒪᕐᓂᑦ.  
 
ᑖᒃᑯᐊ ᐊᖏᖃᑎᒌᒍᑎᖃᖅᐹᑦ ᐱᓕᕆᕕᓯᓘᓐᓃᑦ 
ᐊᑯᑭᑦᑑᓪᓘᓐᓃᑦ ᓲᕐᓗ ᐅᖃᓕᒪᓂᒃᑯᑦ 
ᓇᒧᓐᖓᐅᕙᓪᓕᐊᒐᔭᕐᓂᖏᓐᓂᑦ? ᑖᒃᑯᐊ ᓄᓇᕗᑦ 
ᒐᕙᒪᖏᑦ ᐊᑯᑭᑦᑐᒥᐅᓪᓗ  

ᐃᓕᑕᖅᓯᓯᒪᒻᒪᑕ ᑖᓐᓇ ᓄᓇᕐᔪᐊᓂᑦ 
ᐃᒪᖁᑕᐅᓂᖓᓂᑦ. 
 
ᑕᐃᒫ ᐅᖃᓕᒫᖃᑦᑕᖅᓱᖓ ᒐᕙᒪᑐᖃᒃᑯᑦ 
ᖃᓄᑐᐃᓐᓇᓕᒫᖅ ᑕᑯᔅᓴᐅᑎᑦᑎᒐᓱᐊᕋᓗᐊᕐᒪᑕ 
ᓇᒻᒥᓂᖃᕐᓂᕐᒥᓂᒃ, ᑕᒪᒃᑯᓂᖓ ᐃᒪᕐᔪᐊᖏᓐᓂᑦ. 
ᐊᒻᒪᓗ ᑕᒪᒃᑯᐊ ᐅᓇᑕᖅᑐᔅᓴᐃᑦ ᑕᑉᐹᓂ 
ᐱᓕᒻᒪᓴᖅᑎᑕᐅᖃᑦᑕᖅᑐᑎᑦ. ᑕᑯᒍᒪᔭᕋᓗᐊᕋᑦᑕ 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖅᑎᓪᓗᒋᑦ 
ᐊᓯᖏᓐᓂᒃ ᓄᓇᕐᔪᐊᒥᐅᑕᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᖃᐅᔨᒪᓐᖏᑦᑐᖓ ᖃᓄᑎᒋ 
ᐅᖃᖃᑎᒌᒃᓯᒪᒻᒪᖔᑕ ᐊᑯᑭᑦᑐᒥᐅᑦ ᐊᒻᒪᓗ 
ᒐᕙᒪᒃᑯᑦ. ᑭᓯᐊᓂ ᑕᒪᓐᓇᑦᑕᐅᖅ ᐊᑯᑭᑦᑐᒃᑯᑦ 
ᑲᓇᑕᒥᐅᓪᓗ ᐊᖏᖃᑎᒌᒃᓯᒪᔪᓐᓇᖅᑐᑦ. ᑖᒃᑯᓂᖓ 
ᐃᒪᕐᒥᑦ, ᑖᒃᑯᓂᖓᔅᓴᐃᓐᓇᖅ ᐊᑐᖃᑦᑕᕋᒥ ᐊᒻᒪᓗ 
ᐊᑕᖃᑎᒌᓲᖑᓪᓗᑎᑦ. ᑲᔪᓯᓯᒪᓂᐊᖅᐳᖓ 
ᑕᑯᔅᓴᐅᑎᑦᑎᓗᖓ ᒐᕙᒪᑦᑎᓐᓄᑦ ᑕᒪᓐᓇ 
ᐱᒻᒪᕆᐅᒻᒪᑦ. ᐊᒻᒪᓗ ᐃᓚᐅᖃᑦᑕᕆᐊᖃᕋᑦᑕ 
ᑕᒪᒃᑯᐊ ᐅᖃᐅᓯᐅᕙᓪᓕᐊᑎᓪᓗᒋᑦ. 
 
ᖃᐅᔨᒪᒐᒪ ᐊᑯᑭᑦᑐᒥᐅᓪᓗ ᑲᓇᑕᓗ ᑕᒪᒃᑯᓂᖓ 
ᐅᖃᐅᓯᖃᕆᐊᖃᕐᒪᑕ ᐊᒻᒪᓗ ᑲᒪᒋᔭᕆᐊᖃᕐᒪᑕ. 
ᑕᒪᒃᑯᐊ ᓄᓇᕗᑦ ᒐᕙᒪᖏᑦ ᑕᑯᔅᓴᐅᑎᑦᑎᓗᑎᑦ 
ᒐᕙᒪᒃᑯᓐᓄᑦ. ᑕᐃᒪᓐᓇ ᐊᑯᑭᑦᑐᒦᓐᖔᖅᑐᑦ 
ᑕᐃᒪᐃᓘᕋᓱᓚᐅᖅᑐᑦ. ᑕᒫᓃᑦᑎᓪᓗᒋᑦ ᑕᒪᓐᓇ 
ᐅᖃᐅᓯᐅᓚᐅᖅᑐᖅ. (ᑐᓵᔨᑎᒎᕈᓐᓃᖅᑐᖅ) 
ᑐᑭᓯᓇᖅᐳᖓᖃᐃ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓴᖑᐊᕐᔪᓪᓗᖓᖃᐃ, ᐊᐱᖅᑯᑎᖃᓐᓂᐊᓕᕈᒪᒻᒥᒐᒪ 
ᓄᓇᓕᓐᓂᑦ ᑐᓴᐅᒪᑎᑦᑎᓂᖅ. 
ᐊᕐᕌᒍᓪᓗᐊᖑᓕᖅᑐᖃᐃ ᐊᖏᕈᑎᖃᓚᐅᖅᓯᒪᒐᑦᑕ 
ᑮᓇᐅᔭᖅᑑᑎᔅᓴᓂᑦ ᑖᒃᑯᐊ ᐊᑲᐅᖏᓕᐅᕈᑎᒋᓪᓗᒋᑦ 
$2,000,000 ᑖᒃᑯᐊ ᑐᓂᔭᐅᓂᐊᖅᑐᑦ 
ᐱᓕᕆᕕᑦᓯᓐᓂ 15-ᓂᑦ 
ᐃᖅᑲᓇᐃᔭᖅᑎᑖᕈᑎᒋᓂᐊᕐᓗᒋᑦ. ᑕᒫᓂ ᑖᒃᑯᐊ 15 
ᐃᖅᑲᓇᐃᔭᖅᑏᑦ ᓄᓇᓕᓐᓃᓂᐊᕐᒪᑕ, ᓄᓇᓕᓕᒫᓂᑦ 
15-ᓂᑦ. ᒫᓐᓇ ᐃᖅᑲᓇᐃᔭᖅᑎᖃᖅᑐᐃᓐᓇᐅᖏᒻᒪᑕ. 
ᖃᑦᓯᐅᕙᑦ ᐃᖅᑲᓇᐃᔮᔅᓴᑖᖅᑎᑕᐅᓯᒪᔪᑦ ᑕᕝᕘᓇ 
ᐊᑖᒍᑦ ᓄᓇᕗᑦ ᒐᕙᒪᒃᑯᑦ ᑐᓴᐅᒪᑎᑦᑎᔨᖏᓐᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᑐᒪᓂ ᐊᕐᕌᒍᒋᔭᑦᑎᓐᓂ $319,000-ᓂᒃ 
ᐊᑐᕐᓂᐊᖅᑐᒍᑦ ᑖᒃᑯᓄᖓ GLO-ᑯᓐᓄᑦ. ᒫᓐᓇ 
ᑐᑭᒧᐊᖅᑎᑦᑎᔨ ᐃᖅᑲᓇᐃᔭᖅᓯᒪᓕᖅᑐᖅ ᐊᒻᒪ 
(ᑐᓵᔨᑎᒍᑦ) ᑕᐃᒃᑯᐊ ᐱᖓᓱᑦ ᐊᖓᔪᖅᑳᕆᔭᐅᔪᑦ 
ᐱᖓᓱᓄᑦ, ᐃᒫᒃ ᐊᑕᐅᓯᖅ ᒪᑐᐃᖓᑎᑕᐅᔪᖅ 
ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑎᒃ. ᐊᒻᒪᓗ ᑕᐃᒃᑯᐊ 
ᒪᕐᕉᒃ ᓱᓕ ᖃᓄᐃᓕᐅᖅᓯᒪᓐᖏᑦᑐᒃ. ᑭᓯᐊᓂ ᑖᓐᓇ 
ᑐᑭᒧᐊᒃᑎᑦᑎᔨᖓᑦ ᒐᕙᒪᒃᑯᑦ ᑐᓴᐅᒪᑎᑦᑎᔨᖏᑕ 
ᐱᓕᕆᑦᑎᐊᖅᑐᖅ 
ᐃᖅᑲᓇᐃᔭᖅᑎᑖᖅᐸᓪᓕᐊᒐᓱᐊᖅᑐᓂ. 
ᓯᐊᒻᒪᒃᑎᑕᐅᓯᒪᓐᖏᑦᑐᓄᑦ ᑕᒪᒃᑯᐊ ᓄᓇᓖᑦ 
ᓯᕗᓪᓕᐅᔾᔭᐅᓂᐊᖅᑐᑦ ᑕᒪᒃᑯᐊ ᓯᐊᒻᒪᒃᑕᕐᕕᐅᓯᒪᔪᑦ 
ᑭᖑᓪᓕᐅᑎᓂᐊᕋᑦᑎᒍᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᓱᓕ ᐊᐱᖅᑯᑕᐅᓚᐅᖅᓯᒪᔫᒐᓗᐊᖅ ᑭᓯᐊᓂ 
ᓇᓗᓇᐃᖅᑕᐅᓪᓚᕆᓚᐅᓐᖏᒻᒪᑦ ᐋᓯ, 
ᐅᖃᖅᑎᑎᒍᓪᓗᓐᓃᑦ ᐊᕐᕌᓂ  

ᑐᒃᓯᕋᓚᐅᖅᓯᒪᒐᑦᑕ ᖃᑦᑎᑲᓪᓚᐃᖅᑐᑕ ᑖᒃᑯᐊ 
ᐃᖅᑲᓇᐃᔮᒃᓴᐃᑦ ᖃᓄᐃᓕᖓᓂᖏᓐᓂᒃ. ᑖᒃᑯᐊ 
ᐱᐊᓂᒃᑕᐅᓯᒪᓕᖅᐹᑦ ᑎᑎᕋᖅᑕᐅᓯᒪᓂᖏᑦ 
ᐊᔾᔨᖏᓐᓂᒡᓗ ᑐᓂᔭᐅᓂᐊᖅᐱᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᐄ, ᑖᓐᓇ ᐃᖅᑲᓇᐃᔭᒐᒃᓴᖅ 
ᐱᐊᓂᒃᓯᒪᓕᖅᑐᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᒃᑯᐊᑦᑕᐅᖅ ᐊᓯᖏᑦ, ᐃᒪᓐᓇ 
ᐅᖃᖅᑲᐅᖕᒥᒐᕕᑦᑕᐅᖅ ᑭᐅᓪᓗᑎᑦ 
ᐊᐱᖅᑯᑎᒋᔭᐅᔪᒥᒃ, ᑖᒃᑯᐊ ᐱᖁᔭᓂᒃ 
ᐊᔾᔨᒌᓐᖏᑦᑐᓂᒃ ᓄᓇᓕᖕᓄᑦ ᐊᔾᔨᒌᓐᖏᑦᑐᓄᑦ 
ᑕᐃᒪᓐᓇ ᐱᓕᕆᐊᖃᕐᓂᐊᕐᓂᕋᖅᑲᐅᒐᕕᑦ. ᑭᓲᕙᑦ 
ᑖᒃᑯᐊ ᐊᔾᔨᐅᓐᖏᑦᑐᑦ? ᐊᐅᓱᐃᑦᑐᖅ ᖃᓄᖅ ᑕᐃᒪ 
ᐃᓚᐃᓐᓇᖓᓂᒃ ᐃᖅᑲᓇᐃᔭᕋᔭᖅᐸ ᐅᕝᕙᓗᓐᓃᑦ 
ᐃᖅᑲᓇᐃᔭᐃᓐᓇᕋᔭᖅᐸ? ᖃᓄᖅ ᑐᑭᖃᖅᑲᐅᕙ 
ᑕᒪᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓂᖓ ᐃᓗᓕᑯᓗᖏᓐᓂᒃ ᐱᓕᕆᔨᐅᓐᖏᓐᓇᒪ. 
ᑖᒃᑯᐊ ᐃᖅᑲᓇᐃᔭᖅᑎᑦᑎᓐᓂᒃ ᐃᓗᓕᑯᓗᖏᑦ 
ᐱᓕᕆᐊᖑᖕᒪᑕ. (ᑐᓵᔨᑎᒍᑦ) ᑕᐃᒪ ᖃᐅᔨᒪᓂᕋ 
ᒪᓕᒡᓗᒍ, ᐊᐅᓱᐃᑦᑐᖅ, ᑕᒪᕐᒥᒃ ᑖᒃᑯᐊ 
ᐃᖅᑲᓇᐃᔮᕆᔭᐅᓂᐊᖅᑐᑦ ᑕᐃᒪᓐᖓᓕᒫᖅ 
ᐃᖅᑲᓇᐃᔮᕆᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᒻᒪᓗ ᐊᓯᔾᔨᕐᒥᓗᒍ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ, 
ᖃᐅᔨᒍᒪᒐᓗᐊᕋᒪ ᑕᓐᓇ ᐊᐱᕆᒋᐊᖃᓐᖏᒃᑯᒃᑯ 
ᐅᖃᐅᑎᔭᐅᓂᐊᖅᐳᖓ, ᑖᒃᑯᐊ ᑐᑭᓯᒋᐊᕈᑎᒃᓴᕗᑦ 
ᐃᑉᐸᒃᓴᖅ ᒥᔅᑕ ᑕᓐᑲᓐᒥᓗ ᐊᒻᒪᓗ ᓕᐅᓇ 
ᐊᒡᓗᒃᑲᒥᑦ ᓂᕿᑦᑎᐊᕙᓕᕆᓂᖅ ᑲᓇᑕᒥ 
ᐅᑭᐅᖅᑕᖅᑐᒥ ᑕᒪᒃᑯᓂᖓ ᐱᓕᕆᐊᖃᖃᑕᐅᕙᒃᐱᓰ 
ᑕᒪᓐᓇ ᖃᐅᔨᓴᖅᑐᒍᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑭᕗᖓᑦᑕᐅᖅ ᑖᒃᑯᐊ ᒐᕙᒪᒃᑯᖏᑦ  
ᑲᓇᑕᐅᑉ ᓈᓚᖕᒪᑕ ᓄᓇᕗᒻᒥᐅᓂᒃ. ᐊᒻᒪᓗ ᑕᐃᒃᑯᐊ  
ᑲᑎᒪᔨᕋᓛᑦ ᐃᖅᑲᕋᑖᖅᑕᖏᑦ ᑕᒪᑐᒥᖓ 
ᐱᓕᕇᓐᓇᕐᓂᐊᖅᑐᑦ ᐱᒻᒪᕆᐅᖕᒪᑦ ᑕᒪᓐᓇ 
ᓄᓇᕗᒻᒥᐅᓄᑦ. ᒫᓐᓇᒧᑦ ᐃᓛᒃ ᑎᑭᑦᖢᒍ, 
ᐅᖃᖅᓯᒪᔫᒐᓗᐊᑦ ᐃᑉᐸᒃᓴᖅ ᑕᐃᒃᑯᐊ ᑎᑎᕋᖅᓯᒪᔪᑦ 
ᓴᖅᑭᑕᖏᑦ, 2012-ᒧᑦ ᑎᑭᓪᓗᒍ ᑕᐃᒃᑯᐊ 
ᓱᕐᕋᓐᖏᓚᐅᑲᖕᓂᐊᖅᑐᑦ, ᑕᒪᓐᓇ ᑕᐅᕗᖓ ᓱᓕ 
ᐊᓯᔾᔨᖅᐸᓪᓕᐊᓂᐊᖅᑐᖅ ᓇᓗᓇᓐᖏᑦᑐᖅ, 
ᐅᔾᔨᖅᓴᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᐱᓪᓗᒋᑦ 
ᖃᐅᔨᒍᒪᖅᑲᐅᔪᖓ, ᖃᓄᐃᓕᐅᕈᑎᖃᕐᓂᐊᖅᐸᑦ 
ᑖᒃᑯᐊ ᖃᓄᖅ ᐱᓕᕆᓂᐊᖅᐸᑦ ᓄᓇᓕᓕᒫᓄᑦ 
ᐅᕝᕙᓗ ᖃᓄᐃᓕᐅᖅᐸᓪᓕᐊᓂᖏᑦ 
ᓂᕿᑦᑎᐊᕙᓕᕆᔨᒃᑯᓐᓂᑦ ᐱᔾᔪᑎᖃᖅᐸᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ ᑲᓇᑕᐅᑉ 
ᒐᕙᒪᒃᑯᖏᑦ ᑕᐃᒪᓐᓇ ᐱᓕᕆᐊᖃᕐᒪᑕ 
ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ. ᐊᒻᒪᓗ ᑕᒃᑯᐊ 
ᑲᑎᒪᔨᕋᓛᑦ ᐃᓂᖃᐃᓐᓇᕐᓂᐊᕐᒪᑕ ᑲᒪᔨᐅᓗᑎᒃ 
ᑲᓇᑕᐅᑉ ᒐᕙᒪᒃᑯᖏᑦᑕ ᐱᕙᓪᓕᐊᓂᕆᔭᖏᓐᓂᒃ 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᑐᒥ 
ᖃᐅᔨᓴᖅᑎᐅᓂᐊᖅᑐᑦ ᑖᔅᓱᒥᖓ ᐱᓕᕆᐊᕆᔭᐅᔪᒥᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇ ᑭᓇᒃᑯᓐᓄᑦ ᑐᓴᖅᑎᑦᑎᖃᑦᑕᖅᐸᑦ 
ᒐᕙᒪᒃᑯᓐᓄᑦ ᐃᑲᔪᖃᑦᑕᖅᐹᑦ ᐅᕝᕙᓘᓐᓃᑦ ᒥᓂᔅᑕ  
ᑕᓐᑲᓐ ᐊᓪᓚᕝᕕᖓᓄᖅᑲᐃ? ᑭᒃᑯᓐᓄᑦ 
ᐃᑲᔪᖃᑦᑕᓂᐊᕐᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐃᑉᐸᒃᓴᖅ ᓴᖅᑭᑦᑎᓚᐅᕋᒪ ᐸᐃᑉᐹᓂᑦ 
ᑎᑎᕋᖅᑕᐅᓂᐊᖅᑐᓂᑦ ᑕᑕᑎᕆ, ᑕᑕᑎᕆᓂᕐᒥᒃ 
ᐅᖃᕈᒪᕙᓐᖏᒃᑲᓗᐊᖅᑐ, ᑕᑕᑎᖅᑕᐅᓂᐊᖅᑐᒥ 
ᓂᖀᑦ ᐊᑭᖏᑕ ᒥᔅᓵᓄᑦ ᓄᓇᓕᒋᔭᐅᔪᓂᑦ 
ᐱᔭᐅᓚᐅᕐᓗᑎᑦ ᑕᐃᒃᑯᓄᖓ ᐱᔭᐅᓂᐊᕐᒥᒻᒪᑕ 
ᑕᐃᒃᑯᓄᖓ ᑲᑎᒪᔨᕋᓛᖑᔪᓄᑦ ᓂᕿᑦᑎᐊᕙᓐᓂᑦ 
ᐊᑎᖃᖅᑐᓄᑦ. ᑕᐃᒪᓕ ᑖᒃᑯᐊ ᑕᑲᓄᖓ ᐋᑐᕚ 
ᒐᕙᒪᒃᑯᖏᓐᓄᑦ ᒥᓂᔅᑕ ᑕᓐᑲᓐ ᐊᒡᓚᕝᕕᖓᓄᑦ 
ᑐᕌᖅᑎᑕᐅᖃᑦᑕᓂᐊᖅᑐᑦ ᐊᒻᒪᓗᑦᑕᐅᖅ ᑕᐃᒃᑯᓄᖓ 
ᒐᕙᒪᑐᖃᒃᑯᑦ ᐅᖃᐅᔾᔨᒋᐊᖅᑎᖏᑕ 
ᑲᑎᒪᔨᖃᕐᒥᒻᒪᑕ ᑕᐃᒃᑯᓄᓐᖓᖅᑕᐅᖃᑦᑕᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᔾᔪᑎᒋᓪᓗᖏᑦ ᓄᓇᓕᓐᓂ 
ᑐᓴᐅᒪᑎᑦᑎᔨᐅᓂᐊᖅᑐᑦ ᓄᓇᓕᓐᓂ ᒐᕙᒪᒃᑯᓐᓄᑦ 
ᖁᕕᐊᓱᒃᑲᕕᑦ ᐃᖅᑲᓇᐃᔭᖅᑎᑖᕐᓂᐊᕋᕕᑦ. ᖃᖓ 
ᑖᒃᑯᐊ ᐃᖅᑲᓇᐃᔭᖅᑎᑖᕆᔭᐅᓂᐊᖅᐸᑦ, ᖃᖓᓗ 
ᐱᓕᕆᕙᓪᓕᐊᓂᐊᖅᐸᑦ ᓄᓇᓕᓐᓂ? ᐊᕐᕌᓂ 
ᐅᖃᐅᓯᕆᓪᓗᑎᒍ 
ᐃᓕᓐᓂᐊᖅᑎᑕᐅᓂᐊᕐᓂᕋᖅᑕᐅᓚᐅᕐᒪᑕ, ᐃᒻᒪᖃ 
ᑐᓴᖅᑎᑦᑎᔪᓐᓇᕈᕕᑦ ᑖᒃᑯᐊ ᐃᖅᑲᓇᐃᔭᔅᓴᑦ 
ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᑉᐸᒃᓴᐅᖅᑰᖅᑐ ᐅᖓᓕᐊᓐᓂᓘᓐᓃᑦ ᑕᐃᒪ 
ᐊᐅᓪᓚᖅᑎᑦᑎᓚᐅᖅᑐᖓ ᐃᖅᑲᓇᐃᔮᒃᓴᒧᑦ 
ᓇᓗᓇᐃᒃᑯᑕᖅ ᖃᓄᐃᑦᑑᒻᒪᖔᑕ ᑖᒃᑯᓄᖓ. 
ᐱᓂᐊᖅᑐᓯ ᓇᓗᓇᓐᖏᑦᑐᖅ. ᑖᓐᓇᓕ ᖃᖓᓪᓚᕆᒃ 
ᐃᖅᑲᓇᐃᔭᓕᕐᓂᐊᕐᒪᑕ, ᐊᔾᔨᒌᔾᔮᓐᖏᒻᒥᒻᒪᑕ ᑕᐃᒪ 
ᑕᒪᓐᓇ ᐃᖅᑲᓇᐃᔭᓕᖅᑎᑦᑎᓇᓱᓐᓂᕐᒧᑦ ᐊᐅᓚᔪᖅ, 
ᐃᖅᑲᓇᐃᔭᖅᑎᒃᓴᒥᒃ ᓂᕈᐊᕐᓂᖅ ᓱᒃᑲᐃᖃᑦᑕᕐᒪᑦ  
ᐊᒻᒪᓗ ᑕᐃᒃᑯᐊ ᐱᔪᒪᔾᔪᑏᑦ ᑎᑎᕋᖅᑕᐅᔪᑦ 
ᐱᔭᐅᕙᓪᓕᐊᓗᑎᐅᓂᐊᕐᒪᑕ. ᐅᖃᕈᓐᓇᖏᓐᓇᒪ 
ᐅᓇᐅᓕᖅᐸᑦ ᐃᖅᑲᓇᐃᔭᖅᑐᑦ 
ᓇᓗᓇᐃᓪᓚᕆᓐᓂᐊᖅᑐᖅ.  
 
(ᑐᓵᔨᑎᒍᑦ) ᑖᒃᑯᐊ ᐃᖅᑲᓇᐃᔭᔅᓴᖅᑖᖅᑎᑕᐅᓂᖏᑦ 
ᒪᓕᓪᓗᒋᑦ ᑭᓯᐊᓂᐅᓂᐊᕐᒥᔪᖅ. ᑕᒪᓐᓇ 
ᐃᖅᑲᓇᐃᔭᖅᑎᑖᕐᓂᖅ ᑕᒪᓐᓇ 
ᐱᐊᓂᑦᑕᐅᓂᐊᖅᑑᒐᓗᐊᖅ ᐅᑭᐊᔅᓵᒥ, ᓯᑎᕝᕙᒥ. 
ᑕᐃᒪᓐᓇ ᑐᕌᕐᓂᖃᕋᓱᑦᑐᒍᑦ. ᑭᓯᐊᓂ 
ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᔪᑦ ᑕᐃᒃᑯᐊ 
ᒪᓕᓐᓂᐊᖅᑕᕗᑦ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ 
ᐊᒻᒪᓗᑦᑕᐅᖅ ᖃᑦᓯᐅᓂᐊᕐᓂᖏᑦ ᑖᒃᑯᐊ 
ᐃᖅᑲᓇᐃᔭᒐᔅᓴᖅᑖᕋᓱᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᑕᕝᕙᓃᒃᑲᑦᑕ. 
ᒐᕙᒪᐅᖃᑎᓕᕆᔨᒃᑯᑦ. $5,730,000. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᐊᑕᐅᓯᓐᓇᕐᒥᒃ, ᐊᑕᐅᓯᓐᓇᑦᑎᐊᒥᒃ 
ᐊᐱᖅᑯᓯᔅᓴᖃᖅᑐᖓ ᒫᓐᓇ ᐱᒋᐊᓕᓵᖅᑎᓪᓗᒍ 
ᐊᒻᒪᓗ ᖃᐅᔨᓴᐃᓐᓇᓂᐊᖅᖢᒍ ᓯᕗᓂᔅᓴᑎᓐᓂ. 
ᑖᓐᓇᒎᖅ GLO-ᖑᓂᐊᖅᑐᖅ.  

ᐃᒃᑯᐊ ᒪᒃᑯᑦᑐᒧᑦ ᕿᑐᓐᖓᕗᑦ ᐃᕐᖓᑕᕗᑦ 
ᐅᖃᐅᑎᓯᒪᐃᓐᓇᕋᑦᑎᒍ ᐃᓕᓐᓂᐊᑦᓯᐊᕈᕕᒃ 
ᓴᓇᔭᔅᓴᖅᑖᕈᓐᓇᕈᒫᖅᑐᑎᑦ. 
ᓴᓇᔭᔅᓴᖅᑖᕈᓐᓇᖏᒻᒪᑎ ᑕᒪᒃᑯᐊ ᒍᕋᐃᑦ 12-
ᖃᖅᑐᐃᒐᓗᐃᓪᓘᓐᓃᑦ. ᑖᓐᓇᒎᖅ GLO-ᖑᓂᐊᖅᑐᖅ 
ᐃᓕᓐᓂᐊᕌᓂᔅᓯᒪᓗᓂ ᐊᓂᒍᐃᓯᒪᓗᓂ ᒍᕋᐃᑦ 12-
ᖑᓗᓂ ᐃᓕᓐᓂᐊᕐᓂᕐᒥᒃ ᐱᔭᕇᖅᓯᒪᓗᓂ. ᑖᓐᓇ 
ᒪᓕᑦᑕᐅᓂᐊᕋᓗᐊᖅᑲ ᐅᓇ ᐃᖅᑲᓇᐃᔮᒃᓴᒧᑦ 
ᓇᓗᓇᐃᒃᑯᑕ ᒪᐅᖓ ᑲᑕᖅᑲᐅᒻᒪ ᒪᐅᓐᖓᓐᖏᒻᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
  
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᑕᐃᒃᑯᐊ ᐱᔪᒪᔾᔪᑎᒃᓴᐅᓂᐊᖅᑐᑦ 
ᐃᖅᑲᓇᐃᔮᖅᑖᕈᒪᔾᔪᑎᒃᓴᐅᓂᐊᖅᑐᑦ ᓴᖅᑭᓐᓂᐊᖅᑐᑦ 
ᓇᓗᓇᐃᖅᓯᒪᓂᐊᕐᒥᔪᑦ ᖃᓄᐃᑦᑐᓂᒃ 
ᐃᓕᓐᓂᐊᖅᓯᒪᔭᕆᐊᖃᕐᒪᖔᑕ ᖃᓄᐃᑦᑐᓂᒡᓗ 
ᐃᖅᑲᓇᐃᔭᖅᓯᒪᖕᒪᖔᑕ. ᖃᓄᐃᑦᑑᓂᖓᓂ 
ᓇᓗᓇᐃᖅᓯᒪᑎᑕᐅᑦᑎᐊᖃᑦᑕᕐᓂᐊᕐᒥᔪᖅ ᓴᖅᑭᑉᐸᑕ 
ᐱᔪᒪᔾᔪᑎᒃᓴᐃᑦ, ᐃᖅᑲᓇᐃᔮᒃᓴᒥᒃ 
ᓴᖅᑭᔮᖅᑎᑦᑎᓂᐅᓂᕋᖅᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ, ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒻᓇ 
ᓴᖅᑭᓯᒫᓂᒃᑐᖅ. ᐃᓛᒃ ᐱᓯᒪᔭᕋᓕ ᐃᖅᑲᓇᐃᔮᒃᓴᒧᑦ  

ᓇᓗᓇᐃᒃᑯᑕᖑᖂᔨᖕᒪᑦ GLO-ᒧᑦ ᒍᕋᐃᑦ 12-
ᖃᕆᐊᖃᕐᓂᐊᖒᖅ. ᐃᒃᑯᐊ ᖃᓄᖅ ᒍᕋᐃᑦ 12-
ᖃᖏᖢᑎᒃ ᓴᓇᔪᒪᒐᓗᐊᖅᖢᑎᒃ, 
ᓴᓇᓕᖅᑎᑕᐅᖃᑦᑕᖏᑦᑕᕌᖓᒥᒃ 
ᓴᐱᓕᖅᐸᓪᓕᐊᖃᑦᑕᕐᒪᑕ ᐃᓕᓐᓂᐊᕐᓂᖅ 
ᓱᕙᓕᑭᐊᕆᓕᖅᖢᒍ, ᒍᕋᐃᑦ 12-
ᖃᕆᐊᖃᕐᓂᐊᖅᑐᕉᖅ ᑖᒻᓇ ᒪᓕᒃᑕᐅᓪᓚᑦᑖᕐᓂᐊᖅᐹ 
GLO ᓴᓇᓇᓱᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓂᓐᖓᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐃᖅᑲᓇᐃᔮᒧᑦ ᐊᐅᓚᑦᑎᔨᐅᖃᑦᑕᖅᑐᑦ 
ᐃᖅᑲᓇᐃᔮᒃᓴᓕᕆᔩᓪᓗ ᒪᓕᑦᑎᐊᕐᓂᐊᕐᒥᔪᑦ 
ᓴᖅᑭᓯᒪᔪᓂ ᐸᐃᑉᐹᑎᒍᑦ ᖃᓄᐃᑦᑐᓂᒃ 
ᐱᓯᒪᔭᕆᐊᖃᕐᒪᖔᑕ. 
ᐃᖅᑲᓇᐃᔭᖅᓯᒪᔭᕕᓂᖏᓪᓘᓐᓃᑦ ᐅᕝᕙᓘᓐᓃᑦ 
ᐃᓕᓐᓂᐊᖅᓯᒪᔭᖏᑦ ᒪᓕᒡᓗᒋᑦ ᐊᐱᖅᑯᑎᒋᔭᐅᓯᒪᔪᑦ 
ᑕᕝᕙᓂ ᐃᖅᑲᓇᐃᔮᒃᓴᒥᒃ ᓴᖅᑭᔮᖅᑎᑦᑎᓂᕐᒥ 
ᒪᓕᒃᑕᐅᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᑕᕝᕙᓃᒃᑲᑦᑕ 
B-9 ᒐᕙᒪᐅᖃᑎᓕᕆᔨᒃᑯᑦ, $5,730,000 
ᐊᖏᖅᐱᓯᐅᖕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᓇᖃᖅᑳᖅᓯᒪᔪᓪᓗ 
ᐊᒻᒪᓗ ᖁᑦᑎᒃᑐᒥᐅᑦ ᓄᓇᓖᑦ ᓄᓇᖃᖅᑳᖅᓯᒪᔪᓄᑦ 
ᐅᑭᐅᖅᑕᖅᑐᒥ ᐅᐊᑦᑎᔨᖏᑦ ᑖᒃᑯᓇᓂ 
ᒐᕙᒪᓕᕆᔨᒃᑯᓐᓂ ᑕᕝᕙᓂ B-10 ᖃᔅᓯᐅᖕᒪᖔᑦ 
ᑕᑯᐊᓪᓚᒡᓚᒍᐃᑦ… $488,000. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᒐᖅ 25-ᒥ ᑕᒡᕙᓂ ᐸᕐᓇᐅᑕᐅᓯᒪᔪᓂᒃ  
ᓯᕗᓕᖅᐸᐅᖁᔭᐅᓯᒪᔪᓂᒃ, ᑖᒃᑯᐊ 6-ᒋᔭᖓᓂ, 
ᐱᓕᕆᖃᑎᒌᖏᓐᓇᕐᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ 
ᒐᕙᒪᒃᑯᑦ. ᑕᐃᒪ ᓯᕗᓕᖅᑎ ᐅᖃᕈᓐᓇᖅᐸ  
ᖃᓄᐃᓕᐅᑦᓯᐊᖅᐸᓪᓕᐊᖕᒪᖔᑕ ᑕᒪᑐᒪ ᒥᒃᓵᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᖕᒪᑦ 
ᒪᓕᒐᓕᐅᖅᑎᐅᔪᖅ. ᑖᒃᑯᐊ 
ᐱᓕᕆᖃᑎᒌᑦᑎᐊᖅᑕᕗᑦ ᓄᓇᕗᑦ ᑐᓐᖓᕕᒃᑯᒥᐅᑦ. 

ᐊᒻᒪᓗ ᑕᖅᑭᒐᓴᐅᓕᖅᑐᓂᒃ 
ᐊᑎᓕᐅᕆᐊᖃᑐᐃᓐᓇᕆᐊᖃᑦᑎᐊᖅᓯᒪᑲᓴᒃᑐᓂᒃ 
ᐊᖏᕈᑎᓂᒃ ᓴᓇᓯᒪᒐᑦᑕ. ᑕᐃᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᐊᖓᔪᖃᐅᑎᒋᔭᖏᑦ ᑖᒃᑯᐊ 
ᐊᓯᔾᔨᓚᐅᕐᒪᑕ ᑕᐃᒃᑯᐊᓗ ᓂᕈᐊᖅᑕᐅᔪᑦ 
ᓂᕈᐊᕐᓂᐅᕋᑖᓚᐅᖅᑎᓪᓗᒍ ᓄᓇᕗᑦ 
ᑐᓐᖓᕕᒃᑯᓐᓄᑦ. ᒫᓐᓇ ᑕᐃᒪ ᐃᓂᓪᓚᒃᐸᓪᓕᐊᖕᒪᑕ 
ᖃᖓᑦᑎᐊᖅ ᓂᕆᐅᒃᑐᒍᑦ 
ᐊᑎᓕᐅᖃᑎᒌᖕᓂᐊᕐᓂᑦᑎᓐᓂᒃ 
ᐃᖅᑲᓇᐃᔭᖃᑎᒌᖕᓂᐊᕐᓂᐅᑉ ᒥᒃᓵᓅᖓᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᑕᕝᕙᓂ 
ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥ ᐅᐊᑦᑎᔨᖏᑦ 
ᓇᓗᓇᐃᖅᓯᒪᔪᓂ - ᓴᒡᓗᕿᖤᕐᓂᐊᕋᔅᓯ 
ᑕᑯᑦᑎᐊᕌᓪᓚᒡᓚᒍᐃ - $488,000. ᐊᖏᖅᐱᓯᐅᖕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. B-11 ᐱᔪᓐᓇᐅᑎᓂᒃ 
ᒐᕙᒪᒃᑯᓐᓄᑦ ᓄᒃᑎᕆᕙᓪᓕᐊᓂᖅ ᑕᒪᒃᑯᓄᖓ 
ᐱᔪᓐᓇᐅᑎᑖᖅᐸᓪᓕᐊᓂᕐᒧᑦ ᑐᕌᖓᔪᖅ, 
$1,516,000. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑖᒃᑯᐊ ᓇᖕᒥᓂᖅᓱᖅᐸᓪᓕᐊᓂᐊᖅᑐᑦ ᐱᔾᔪᑎᒋᓪᓗᒍ, 
ᑕᐃᒪ ᑕᒡᕙᓂ ᐊᐱᖅᑯᑎᒋᖃᐅᔭᕋ ᑖᓐᓇ 
ᐱᔾᔪᑎᖃᕐᒪᑦ ᒐᕙᒪᑐᖃᒃᑯᑦ ᖃᓄᐃᓕᐅᖅᓯᒪᖕᒪᖔᑕ, 
ᓱᖕᒪᑦ ᓇᖕᒥᓂᖅᓱᖅᐸᓪᓕᐊᒍᑎᒃᓴᓂ 
ᑐᓐᓂᐅᑎᖃᖅᐸᓪᓕᐊᖏᒻᒪᖔᑕ ᒐᕙᒪᒃᑯᑦ. 
 
ᓯᕗᓕᖅᑎ ᐅᖃᕈᓐᓇᐸᖃᐃ ᖃᓄᖅ  
ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ 
ᐱᓕᕆᐊᖃᑦᓯᐊᖏᒻᒪᑕᓘᓐᓃᑦ ᐅᕝᕙᓘᓐᓃᑦ 
ᐊᓯᖏᓐᓂ ᐅᖃᐅᓯᖃᒃᑲᓐᓂᕈᓐᓇᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, (ᑐᓵᔨᑎᒍᑦ) ᑕᐃᒪ ᑕᒪᑦᑕ 
ᐱᓕᕆᐊᖃᕆᐊᖃᖅᑐᒍᑦ ᑕᒪᓐᓇ ᑲᓇᑕᐅᑉ 
ᒐᕙᒪᒃᑯᖏᓪᓗ ᐊᒻᒪᓗ ᑕᕝᕙᓂ ᐋᔩᖃᑎᒌᓕᕈᑦᑕ 
ᐋᔩᖃᑎᒌᖕᓂᕐᒧᑦ ᐊᑎᓕᐅᖅᑕᐅᓚᐅᖅᑐᖅ ᑖᒃᑯᓂᖓ 
ᐱᖓᓱᓄᑦ NTI-ᑯᓪᓗ ᓄᓇᕗᑦ ᒐᕙᒪᒃᑯᖏᓪᓗ 
ᑲᓇᑕᐅᑉ ᒐᕙᒪᒃᑯᖏᓪᓗ ᐅᖃᖅᓯᒪᖕᒪᑦ ᑕᕝᕙᓂ 
ᑕᒪᓐᓇ ᑕᐃᒪᐃᓐᓇ  

ᐋᔩᖃᑎᒌᒍᑎᖃᕐᓂᐊᕋᑦᑕ ᐱᔪᓐᓇᑦᓯᐊᕋᓗᐊᕐᒪᖔᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐄ. ᑕᐃᒪᓐᓇᑕᐅᖅ 
ᐅᖃᖅᑲᐅᖕᒥᒐᕕᑦ ᑖᒃᑯᐊ ᐱᖓᓲᖕᒪᑕ ᒐᕙᒪᑐᖃᒃᑯᑦ 
NTI ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. ᑖᒃᑯᐊ 
ᒐᕙᒪᑐᖃᒃᑯᖅᑲᐃ ᐱᑦᑕᐃᓕᒪᕗᑦ. ᑕᐃᖃᐃ NTI-ᑯᑦ 
ᐃᖅᑲᖅᑐᐃᕕᒃᑰᖅᑎᑦᓯᓇᓱᐊᖅᓯᒪᖕᒪᑕ 
ᒐᕙᒪᑐᖃᒃᑯᓐᓂᒃ ᑕᒪᓐᓇ ᐊᑐᓕᖅᑎᑕᐅᒐᔭᕐᓂᖓᓄᑦ 
ᐊᖏᕈᑎᓕᐅᕈᑕᐅᓯᒪᔪᖅ ᓄᓇᑖᕈᑕᐅᓯᒪᔪᒥ ᑖᓐᓇ 
ᐃᒃᐱᒋᔭᐅᕙᖅᑲᐃ? ᐱᔾᔪᑎᒋᔭᐅᖃᑕᐅᕙ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐃᐊᓕᐊᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᓐᓇ lawsuit-ᖑᔪᖅ NTI-ᑯᓐᓄᑦ ᒐᕙᒪᒃᑯᓐᓄᑦ 
ᑖᒃᑯᓇᖓᓪᓕ ᐱᓕᕆᐊᖑᖕᒪᑦ ᑕᐃᒃᑯᓇᓂ 
ᐃᓚᒋᔭᐅᖏᓐᓇᑦᑕ. ᑭᓯᐊᓂ ᑕᒪᓐᓇ 
ᐊᒃᑐᐊᓂᖃᖏᑦᑎᐊᖅᑐᖅ devolution-ᒥ 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐅᓇ 
ᐊᑲᐅᓐᖏᓕᐅᕈᑎᒋᔭᐅᔪᖅᑲᐃ ᑕᐃᒪ 
ᐋᔩᖃᑎᒌᒃᐸᓪᓕᐊᓂᕐᒧᑦ 
ᓇᖕᒥᓂᖅᓱᖅᐸᓪᓕᐊᕈᑎᒃᓴᓂᒃ ᑕᐃᒪᖃᐃ ᓄᓇᕗᑦ 
ᒐᕙᒪᖏᑦ ᑲᓇᑕᐅᑉ ᒐᕙᒪᒃᑯᖏᓪᓗ 
ᐱᔪᓐᓇᑦᓯᐊᖏᒻᒪᑕᖃᐃ ᑭᓱᓂᒃ  

ᐱᔪᓐᓇᑦᓯᐊᖏᔾᔪᑎᖃᖅᐱᓯᑭᐊᖅ? ᑖᒃᑯᐊᖃᐃ 
ᑮᓇᐅᔭᓂᒃ ᖃᐅᔨᓴᖅᑎᕐᔪᐊᖃᐃ ᑕᐃᓐᓇ 
ᐅᖃᖅᓯᒪᖕᒪᖅᑲᐃ ᒐᕙᒪᒃᑯᑦ ᐱᓕᕆᐊᖏᓐᓂ 
ᐱᓕᕆᒍᓐᓇᖏᓐᓂᖏᓐᓄᑦ ᐅᕝᕙᓘᓐᓃᑦ 
ᑮᓇᐅᔭᓕᕆᓂᕐᒥ 
ᑮᓇᐅᔭᓕᕆᑦᓯᐊᕈᓐᓇᖏᓐᓂᑦᑎᓐᓄᖅᑲᐃ, ᑭᓱᓂ 
ᐱᔾᔪᑎᖃᖅᐸᒃᑭᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᑕᐃᒪᓐᓇ ᐱᔪᓐᓇᕐᓂᖏᓐᓂᖅᐴᖏᑦᑐᖅ 
ᐸᕐᓇᒃᓯᒪᔪᒍᓪᓕ ᐋᔩᖃᑎᒌᒍᓐᓇᑦᓯᐊᖅᑐᒍᑦ 
ᓄᓇᕗᒃᑰᓪᓗᑕ ᑲᓇᑕᐅᑉ ᒐᕙᒪᒃᑯᖏᓐᓄᓪᓗ NTI-
ᑯᓐᓄᑦ ᐃᑲᔪᖅᑐᖅᑕᐅᓯᒪᑦᓯᐊᖅᓱᑕ 
ᐋᔩᖃᑎᒌᖃᑎᒋᔪᓐᓇᕐᓂᑦᑎᓐᓂᒃ ᐅᓐᓄᑐᐃᓐᓇᑲᓪᓚᒃ 
ᐋᖅᑭᒃᑕᐅᒍᓐᓇᔾᔮᓐᖏᒻᒪᑦ ᐊᑯᓂᒻᒪᕆᒃ. ᑕᒪᓐᓇ 
ᓄᓇᑦᓯᐊᑉ ᒐᕙᒪᒃᑯᖏᑦ ᐊᑯᓂᐊᓗᒃ. ᑕᐃᒪᓐᓇ 
ᐊᖏᖃᑎᒌᒃᓯᒪᓕᑕᐃᓐᓇᕐᒪᑕ ᐊᑯᓂ  
ᐊᖏᖃᑎᒌᒐᓱᐊᖅᓯᒪᓪᓗᑎᒃ ᑕᐃᒪ ᑖᓐᓇ 
ᐊᖏᖃᑎᒌᒍᑎᒋᔭᖓ ᐊᕐᕌᒍᑦ ᖁᓕᑦ 
ᐊᓂᒍᑲᓴᒃᑎᓪᓗᒋᑦ ᐊᑎᓕᐅᖅᓯᒪᓪᓗᑎᒃ ᐊᒻᒪᓗ 
ᔫᑳᓐᒥᐅᑦ. 
 
ᑕᐃᒪ ᐸᕐᓇᒃᓯᒪᑦᑎᐊᖅᑐᒍᑦ ᐱᔪᓐᓇᑦᓯᐊᖅᑐᒍᑦ, 
ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᐊᖑᖕᒪᑕ ᐱᑦᑕᐃᓕᒪᔪᑦ. 
ᑖᒃᑯᐊ ᑐᑭᓯᓯᒪᑦᑎᐊᖏᑕᒃᑲ ᑭᓱᓂᒃ 
ᐱᔾᔪᑎᖃᕐᒪᖔᑕ ᐅᖃᖅᓯᒪᔫᒐᓗᐊᑦ 
ᐱᔪᓐᓇᕐᓂᖃᑦᓯᐊᖏᓐᓂᕋᕐᓂᕐᒧᑦ ᑕᐃᒪᖃᐃ 
ᐱᔾᔪᑎᖃᖅᑐᒃᓴᐅᔫᒐᓗᐊᖅᑲᐃ ᐅᖃᖅᓯᒪᖏᒻᒪᑕ, 
ᓄᓇᕗᑦ ᒐᕙᒪᒃᑯᖏᓪᓕ ᓄᓇᕗᑦ ᑐᓐᖓᕕᒃᑯᓪᓗ 
ᐸᕐᓇᒃᓯᒪᑦᓯᐊᖅᑐᒍᑦ ᐋᔩᖃᑎᒌᖕᓂᕐᒧᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 
ᐊᒻᒪᓗ ᐅᖃᓚᐅᕋᕕᑦ ᓄᓇᕗᑦ ᒐᕙᒪᒃᑯᖏᑦ 
ᐅᖃᖅᓯᒪᖕᒪᑕᒎᖅ ᑖᒃᑯᐊ ᒐᕙᒪᒃᑯᑦ 
ᐱᔪᓐᓇᕐᓂᖃᑦᓯᐊᖏᒻᒪᑕ, ᖃᓄᖅ ᑐᑭᖃᖅᐸ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᐃᖅᑲᓇᐃᔭᖅᑎᓂᒃ ᐱᔾᔪᑎᖃᖅᑐᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᑲᓇᑕᐅᑉ ᒐᕙᒪᒃᑯᖏᖅᑲᐃ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᖅᐸᑦ ᓄᓇᕗᒻᒥ, 
ᑕᒫᓂ ᐱᓕᕆᓪᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑕᒪᒃᑯᐊ ᑎᑎᖅᑲᓕᕆᔨᒃᑯᑦ, 
ᑲᒪᒋᔭᐅᓂᖏᑦ ᓄᓇᐃᑦ ᐱᔾᔪᑎᖃᖅᑐᑦ ᑲᓇᑕᐅᑉ 
ᒐᕙᒪᒃᑯᖏᑦ ᐃᓱᒪᖕᒪᑕ ᐃᖅᑲᓇᐃᔭᖅᑏᑦ 
ᑲᒪᒐᔭᕐᓂᖏᓐᓄᑦ ᓄᓇᓂᒃ ᑕᒪᒃᑯᐊ 
ᐅᓄᖅᓯᒋᐊᕆᐊᖃᕐᒪᑕ ᐃᖅᑲᓇᐃᔭᖅᑎᖏᑦ. ᑕᒪᓐᓇ 
ᑕᒡᕙ ᐅᖃᐅᓯᕆᓂᐊᕐᒥᔭᕋ ᑕᐃᒪᓐᓇ 
ᐊᖏᖃᑎᒌᒍᑎᒋᓯᒪᔭᖅᐳᑦ ᐱᔾᔪᑎᓪᓗᒍ ᑕᐃᒪᓐᓇ 
ᐃᖅᑲᓇᐃᔭᖅᑎᒃᑲᓐᓂᖅᑎᑕᐅᖁᓪᓗᒋᑦ 
ᐋᔩᖃᑎᒌᓐᓂᐊᓕᓵᖅᑎᓪᓗᑕ ᖃᓄᓪᓚᑦᑖᖅ. ᐃᒪᓐᓇ 
ᓲᕐᓗ ᓄᖅᑲᖓᒐᓱᑐᐃᓐᓇᖅᑑᔮᕐᒪᑕ 
ᐱᑦᑕᐃᓕᒪᒐᓱᒃᑐᑦ 
ᐅᖓᓯᒋᐊᖅᑎᑦᓯᑲᓐᓂᕋᓱᒃᑲᓐᓕᖅᖢᑎᒃ. ᑕᐃᒪ 
ᐅᖃᓚᐅᕋᒪ ᑕᐃᒪᓇ 
ᐱᕙᓪᓕᐊᓂᖃᖅᐸᓪᓕᐊᒋᐊᖃᕋᑦᑕ 
ᐋᔩᖃᑎᒌᖃᑎᒋᓗᒋᑦ ᒐᕙᒪᑐᖃᒃᑯᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ 
ᐃᐊᓕᐊᑦ 
 
ᐃᐊᓕᐊᑦ (ᑐᓵᔨᑎᒍᑦ): ᑕᐃᒪ ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᑦᑕᐅᖅ ᐊᐱᕆᔾᔪᑎᒋᔭᕋ 
ᑕᐃᒪᓐᓇ ᐱᕈᖅᐸᓪᓕᐊᑐᐃᓐᓇᕐᒪᑦ ᑖᒃᑯᐊ 
ᐃᖅᑲᓇᐃᔭᖅᑏᑦ ᐊᖏᖁᔭᐅᒐᑦᑕᓗ $300,000-
ᑲᓴᖕᓂᒃ ᑲᑎᒪᔨᑐᐃᓐᓇᐅᓪᓗᖓ. ᑕᒪᓐᓇ 
ᓯᕗᒧᐊᒃᐸᓪᓕᐊᓂᐊᖅᑑᔮᓐᖏᒻᒪᑦ ᖃᓄᖅ 
ᓯᕗᒧᒃᐸᓪᓕᐊᒍᓐᓇᖅᑭᑕ ᓴᓐᖏᓂᖅᑖᖅᐸᓪᓕᐊᓂᕐᒧᑦ 
ᑲᓇᑕᐅᑉ ᒐᕙᒪᒃᑯᖏᑦ ᐊᕐᕌᒎᓐᓂᒃ ᒪᕐᕉᓯᒪᓕᖅᑑᖕᓂᒃ 
ᐊᒃᑐᐃᓯᒪᓐᖏᒻᒪᑕᓘᓐᓃᑦ 
ᐋᔩᖃᑎᒌᑦᑐᒃᓴᐅᓂᐊᖅᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  
(ᑐᓵᔨᑎᒍᑦ) ᑕᐃᑦᓱᒪᓕ 2003-ᖑᕙᓪᓚᐃᔪᒥᒃ  
ᑕᐃᑦᓱᒪᓂ ᑖᒃᑯᐊ ᓴᓐᖏᓂᖅᑖᖅᐸᓪᓕᐊᓂᖅ 
ᐊᖏᖃᑎᒌᒍᑕᐅᔪᖅ ᐊᑎᓕᐅᖅᑕᐅᓚᐅᖅᓯᒪᖕᒪᑦ 
ᐱᖓᓱᓄᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓱᒪᓚᐅᕐᒪᑕ  
ᑕᐃᒪᓐᓇ ᓯᕗᒧᒋᐊᕈᒪᓪᓗᑎᒃ ᐊᑎᓕᐅᓐᖏᓐᓂᖅᐸᑕ 
ᓯᕗᒧᒋᐊᕋᔭᓐᖏᓐᓂᖏᓐᓂᒃ 
ᓇᓗᓇᓐᖏᑦᑑᒐᔭᓚᐅᖅᑑᒐᓗᐊᑦ ᑭᓯᐊᓂ 
ᐱᒍᒪᔫᒐᓗᐊᑦ ᑭᓯᐊᓂ. 
 
ᐊᒻᒪᓗ ᐊᕐᕌᓂᐅᓚᐅᖅᑐᒥ ᑲᓇᑕᐅᑉ ᒐᕙᒪᒃᑯᖏᑦ 
ᐅᖃᓚᐅᕐᒪᑕ ᓯᕗᒧᒃᐸᓪᓕᐊᒍᒪᖕᒪᑕᒎᖅ ᑮᓇᐅᔭᓂᒃ 
ᐱᔾᔪᑎᖃᓐᖏᑦᑐᓂᒃ, ᐋᔩᖃᑎᒌᖕᓂᕐᒧᑦ 
ᐊᑎᓕᐅᕐᓗᑎᒃ ᑕᐃᒪᓘᓐᓃᑦ ᑲᑎᒪᖃᑎᒋᓪᓗᒍ. 
ᑕᐃᓐᓇ ᒥᓂᔅᑕ ᑕᓐᑲᓐ ᐊᐱᕆᓚᐅᕐᒪᑦ 
ᑭᒡᒐᖅᑐᖅᑎᖃᑦᓯᐊᖅᐱᑖ? ᑕᐃᒪᓐᓇ, 
ᑭᒡᒐᖅᑐᖅᑎᖃᑦᓯᐊᕋᓗᐊᕐᒪᖔᑦᑕ ᐊᖏᖃᑎᒌᓯᒪᔪᒍᑦ 
ᒥᔅᑕ ᑕᓐᑲᓐᓗ ᐅᕙᒍᒃ. ᑕᐃᒪᓐᓇ 
ᐅᖃᖃᑎᒌᖏᓐᓇᕐᓂᐊᖅᖢᑕ ᐃᓱᒪᒐᒪ ᑕᐃᒪᓐᓇ 
ᓯᕗᖕᒧᒃᐹᓪᓕᕈᑎᒋᓯᒪᒐᑦᑎᒍ.  

ᐊᒻᒪᓗ ᑖᒃᑯᐊ ᐃᓄᐃᑦ ᐃᖅᑲᓇᐃᔭᕋᔭᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂ ᐃᓕᓐᓂᐊᕌᓂᒃᐸᓪᓕᐊᑐᐃᓐᓇᕐᒪᑕ 
ᑖᒃᑯᐊ ᒍᕆᑦ 12-ᒥ ᐃᓕᓐᓂᐊᕌᓂᒃᐸᓪᓕᐊᔪᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕆᐊᖅᐸᓪᓕᐊᓂᐊᖅᑐᑦ, 
ᑕᐃᒪᓐᓇᐃᓕᖓᒃᐸᑦ ᑕᒡᕙ, 
ᑕᐃᒪᐃᓕᖓᐃᓐᓇᕐᓂᐊᖅᐸᑦ ᐊᕐᕌᒎᓂᐊᖅᑐᓂ, 
ᐊᕐᕌᒍᓂ ᓲᕐᓗ ᖁᓕᓂᒃ, ᑕᒪᓐᓇ 
ᐱᔪᓐᓇᕐᓂᕆᔭᖅᐳᑦ ᐱᕚᓪᓕᕈᑎᖃᕐᓂᐊᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ. ᒥᔅᑕ 
ᐃᐊᓕᐊᑦ 
 
ᐃᐊᓕᐊᑦ (ᑐᓵᔨᑎᒍᑦ): ᑕᐃᒪ ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒪᓕᒃᑕᐅᒋᐊᓕᒃ 
ᐅᖃᐅᓯᕆᖅᑲᐅᔭᐃᑦ ᓄᓇᕗᑦ ᒐᕙᒪᒃᑯᖏᓐᓂ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ ᒐᕙᒪᑐᖃᒃᑯᓂᓪᓗ, 
ᑖᓐᓇ ᐃᓱᓕᕝᕕᒃᓴᖃᖅᑲ ᐅᕝᕙᓗ 
ᑖᕗᖓᓕᒫᕐᓂᐊᖅᑲ 15-20 ᐊᕐᕌᒍᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  
 (ᑐᓵᔨᑎᒍᑦ) ᓱᖅᑯᐃᓱᓐᖏᑦᑐᖓ ᖃᖓ 
ᐃᓱᓕᕝᕕᔅᓴᖃᕋᔭᕐᒪᖔᖅ 
ᖃᐅᔨᒋᐊᑦᑎᐊᑲᓐᓂᕆᐊᖃᓛᖅᑕᕋ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᓯᑲᓐᓂᕈᓐᓇᖅᑲᑦ ᓯᕗᓕᖅᑎ ᖃᓄᖅ 
ᑖᒃᑯᐊ ᐱᓕᕆᕕᒋᔭᖓᑦ ᓅᑉᐸᓪᓕᐊᒍᓐᓇᖅᑲᑦ 
ᓴᓐᖏᓂᖅᑖᖅᑎᑕᐅᓂᕐᒧᑦ ᐋᔩᖃᑎᒌᑦᑎᐅᒐᔭᖅᑐᒥ 
ᐅᕝᕙᓘᓐᓃᑦ ᐅᖃᖃᑎᖃᕐᕕᔅᓴᐅᔪᒥᒃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᑕᒪᒃᑯᐊᓕ 
ᐋᔩᖃᑎᒌᑉᐸᓪᓕᐊᓯᒪᓐᖏᑦᑑᒐᓗᐊᑦ ᑲᓇᑕᒃᑯᑦ 
ᑭᖑᕙᖅᑎᑎᒃᑲᓐᓂᐊᖃᕈᓐᓃᕐᖓᑕ 
ᐃᖅᑲᓇᐃᔭᖅᑎᕗᑦ ᐱᓕᕆᔪᑦ ᐅᐸᓗᖓᐃᔭᖅᑐᑎᑦ 
ᖃᐅᔨᓴᖅᑐᑎᑦ ᖃᖓᒃᑯᑦ ᐋᔩᖃᑎᒌᓕᕋᔭᕐᒪᖔᑕ. 
ᐅᐸᓗᖓᐃᔭᖅᓯᒪᑦᑎᐊᕆᐊᖃᕐᓂᐊᕋᑦᑕ 
ᐃᖅᑲᓇᐃᔭᖅᑎᑎᓐᓂᓪᓖᓛᒃ ᑕᐃᒃᑯᐊ 
ᐊᔅᓱᕈᖅᑎᑲᓐᓂ ᑲᔪᓯᑏᓐᓇᕆᐊᖃᖅᑕᕗᑦ. 
ᑲᖐᓱᔅᓯᓈᕐᓗᑕ ᐱᒋᐊᕆᔭᕆᐊᖏᑕ 
ᐋᔩᖃᑎᒌᓐᓂᐅᔪᑦ. ᐅᐸᓗᖓᐃᔭᕈᑎᓂᑦ 
ᐱᔭᕆᐊᖃᖅᑐᒻᒪᕆᐊᓗᒻᒪᑦ ᑕᐃᑯᖓ ᑎᑭᓐᓇᓱᓪᓗᑕ 
ᐋᔩᖃᑎᒌᓐᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 
ᐃᐊᓕᐊᑦ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 3(3): 

ᐲᖅᑕᐅᓂᖏᑦ $297,000 ᐅᕙᓐᖓᑦ 
2011-2012 ᑮᓇᐅᔭᓂ ᐊᑐᖅᑐᒃᓴᓂᒃ 
ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕᔪᖅᓴᓕᓐᖏᓐᓇᒪ ᐅᑉᐱᕈᓱᓐᖏᓐᓇᒪ. 
ᐱᖁᔨᕗᖓ $297,000 ᐲᖅᑕᐅᓗᑎᑦ 
ᓴᓐᖏᓂᖅᑖᑎᑦᑎᓂᕐᒧᑦ 2011-12 ᑮᓇᐅᔭᐃᑦ 
ᐊᑐᖅᑐᔅᓴᐃᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᖁᔨᕗᖔᖅᑐᖃᕐᖓᑦ. ᓈᒻᒪᑦᑐᓂ. 
ᑲᔪᓯᓚᐅᓐᖏᓂᑦᑎᓐᓂ. ᐅᖃᐅᔅᓴᖃᕋᒪ  

ᑕᕝᕗᖓ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 
ᐃᓚᒋᔭᐅᔪᓕᒫᑦ ᐅᖃᓪᓚᒍᓐᓇᓂᐊᖅᑐᑦ 
ᐱᖁᔨᕗᖔᕈᑎᒧᑦ 20 ᒥᓂᔅᓯ ᑖᓐᓇ 
ᐱᒋᐊᖅᑎᑦᑎᔪᖅ ᓯᕗᓪᓕᖅᐹᖑᓗᓂ 
ᐅᖃᓪᓚᒍᓐᓇᓂᐊᖅᑐᖅ ᐊᒻᒪᓗ ᑭᖑᓪᓕᖅᐹᖑᓗᓂ 
ᐅᖃᓪᓚᒍᓐᓇᕐᓂᐊᕆᕗᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᓴᓐᖏᓂᖅᑖᑎᑦᑎᓂᕐᒧᑦ ᐄ, ᐃᓱᒪᒋᔭᕋᓗᐊᕋ 
ᑕᒪᓐᓇ ᑲᔪᓯᒋᐊᖃᖅᑐᖅ ᒐᕙᒪᑐᖃᒃᑯᓐᓂ 
ᐱᓕᕆᖃᑎᖃᕆᐊᖃᖅᑐᒍᑦ ᐱᓕᕆᖃᑎᖃᐃᓐᓇᕐᓗᑕ 
ᒐᕙᒪᑐᖃᒃᑯᓐᓂ. ᒫᓐᓇᐅᔪᕐᓕ ᑖᒃᑯᐊ 
ᐱᕙᓪᓕᐊᓂᖃᖅᑑᔮᕋᓗᐊᖅᑐᑎᑦ 
ᐊᒥᓱᕈᖅᐸᓕᐊᓪᓗᑎᑦ.  
 
ᐃᖅᑲᓇᐃᔭᖅᑎᑭᔅᓴᓐᓂᖅᐸᑕ ᑕᐃᒃᑯᐊᓗ 
ᐋᔩᖃᑎᒌᑎᔅᓴᒥᓂᑦ ᐊᑦᑎᖅᓯᓂᐊᓐᖏᑉᐸᑕ. ᖃᓄᖅ 
ᑖᒃᑯᐊ ᑮᓇᐅᔭᖃᖅᑎᑦᑎᑲᓐᓂᕈᓐᓇᖅᑑᔮᕈᓐᓃᕋᑦᑕ.  
ᑖᓐᓇ ᐱᖁᔨᕗᖔᕈᑎᒐ ᐊᒥᓱᕈᕆᐊᖁᔨᖏᓐᓂᖅ. 
ᑕᐃᒫᒃ ᐊᐅᓚᓂᖃᕈᓐᓇᖅᑐᖅ ᐊᕐᕌᒎᓐᓂᒃ ᒪᕐᕉᓐᓂᒃ 
ᑕᐃᒪᐃᒍᓐᓇᕐᖓᑕ ᑕᐃᒪᑦᑕᐅᖅ 
ᐊᐅᓚᓂᖃᖃᑦᑕᕐᖓᑕ. ᑕᐃᒪᓕ 
ᐊᒥᓱᕈᕆᐊᖅᑕᐅᖏᑉᐸᑦ ᒫᓐᓇᐅᔪᖏᓛᒃ ᑕᐃᒃᑯᐊ 
ᒐᕙᒪᑐᖃᒃᑯᑦ ᓇᓗᓇᐃᖅᓯᑉᐸᑕ 
ᐋᔩᖅᑎᔅᓴᕆᒐᔭᖅᑕᒥᓂᒃ. ᑖᓐᓇ ᐱᔾᔪᑎᒋᓪᓗᒍ ᑖᓐᓇ 
ᐱᖁᔨᕗᖔᕈᑦ ᓴᖅᑭᖅᑕᕋ. 
 
ᓇᓗᓇᐃᖅᓯᑲᓐᓂᕈᒪᓪᓗᖓᓗ ᐅᖃᓐᖏᑦᑐᖓ 
ᑕᒪᓐᓇ ᓈᒻᒪᑦᑑᑎᒋᓐᖏᓪᓗᒍ ᒥᓂᔅᑕᐅᔪᓪᓗ 
ᐅᖃᖃᑦᑕᒥᒻᒪᑕ ᒫᓐᓇᐅᔪᖅ  

ᐊᖏᓪᓕᒋᐊᕆᐊᖃᖅᑑᔮᓐᖏᒻᒪᕆᒻᒪᑦ ᑖᓐᓇ 
ᖃᑦᑏᓐᓇᕈᕆᐊᖏᒻᒥᓗᒍᓗ ᑖᓐᓇ 
ᐱᖁᔨᕗᖔᕋᑖᖅᑕᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᑕᕝᕗᖓ 
ᐱᖁᔨᕗᖔᕈᑎᒧᑦ ᓂᓪᓕᕈᒪᔪᖅᑕᖃᖅᐸ? ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᓕᕆᐊᖑᖕᒪᑦ ᒐᕙᒪᒃᑯᑦ 
ᐱᖁᔨᕗᖔᖑᓪᓗᓂ from the regular caucus, 
cabinet ᑲᑎᒪᓚᐅᐱᓪᓚᒃᐸᑦ ᐱᐅᖕᒪᑦ, ᑕᐃᒪ 
ᖃᓄᐃᒃᓴᖏᒃᑯᑦᓯ ᑖᓐᓇ ᐊᐱᖅᑯᑎᒋᔭᕋ 10 
ᒥᓂᑦᓯᒥ ᓄᖅᑲᓚᐅᐱᓪᓚᒋᐊᖃᕋᑦᑕ cabinet 
ᓂᓪᓕᕆᐊᖃᕐᒪᑦ ᑕᑉᐹᓂ ᑕᒪᑐᒪ ᒥᒃᓵᓄᑦ. 
ᓯᕗᓂᐊᓂ ᖃᐅᔨᒪᑎᑕᐅᖏᓐᓂᕗᑦ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑖᓐᓇ 
ᐱᖁᔨᕗᖔᕈᑎᑕᖃᕐᒪᑦ ᐊᒻᒪᓗ ᑖᓐᓇ ᐃᒃᓯᕙᐅᑕᖅ  
ᐱᔪᓐᓇᐅᑎᖃᕐᒪᑦ ᑕᒪᒃᑯᓂᖓ ᑲᑎᒪᑎᓪᓗᑕ ᒫᓐᓇ 
10 ᒥᓂᑦᓯᒥᒃ ᓄᖅᑲᖔᓚᐅᐱᓪᓚᖕᓂᐊᖅᐳᒍᑦ 
ᐊᒻᒪᓗ ᓂᕆᔭᒃᓴᖅᑕᖃᒻᒫᖅᖢᓂ ᖃᐅᔨᒪᓂᐊᖅᐳᓯ.  
ᓯᕙᓂᕐᓂᐊᖅᐳᒍᑦ ᖃᐃᖁᔨᓕᕐᒥᒍᑦᑕ. 10 ᒥᓂᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:46-ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:01-ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ. ᑕᐃᒫ 
ᑲᑎᒪᔨᕋᓛᖑᓪᓗᑕ ᒫᓐᓇ ᐅᑎᕐᓂᐊᕐᒥᒐᑦᑕ. ᑕᕝᕙᓂ 
ᐱᖁᔨᕗᖔᕈᑎᑕᖃᕐᒪᑦ ᑖᑦᓱᒪ ᒥᔅᑕ ᐃᐊᓕᐊᑦ 
ᐱᒋᐊᖅᑎᓵᖅᑕᖓᓂᒃ. ᑖᑦᓱᒧᖓ 
ᓂᓪᓕᕈᒪᔮᖅᑐᖃᖅᐸᑦ 
 
ᐃᖅᑲᐃᓯᒋᐊᓚᐅᕐᓚᑦᑎ ᐊᑕᐅᓯᖅ ᓂᓪᓕᕈᓐᓇᖅᑐᖅ 
20 ᒥᓂᑦ, ᐊᑕᐅᓯᐊᕐᓗᓂ, ᐊᒻᒪᓗ ᑕᐃᓐᓇ 
ᐱᖁᔨᕗᖔᓵᖅᑐᖅ ᑭᖑᓪᓕᖅᐹᖑᓗᓂ 
ᓂᓪᓕᕈᓐᓇᓂᐊᖅᐳᖅ. ᑖᑦᓱᒧᖓ ᐱᖁᔨᕗᖔᕈᑎᒧᑦ 
ᓂᓪᓕᖅᑐᖃᕈᒪᕙ? ᓂᓪᓕᖅᑐᖃᕈᒪᓐᖏᒻᒪᑦ. ᒥᔅᑕ 
ᓂᓐᖓᖅ. 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᓂᓪᓕᐊᑎᓪᓗᖓ ᒪᑐᐃᖅᓯᔾᔪᑎᖏᓐᓂᒃ 
ᑖᑦᓱᒪ ᓯᕗᓕᖅᑎᐅᑉ, ᑖᒃᑯᐊ $297,000, 
ᓂᓪᓕᕐᕕᒋᖅᑲᐅᓪᓗᒍᓗ ᐊᐱᕆᓪᓗᒍ ᖃᖓ ᑖᒃᑯᐊ 
ᒐᕙᒪᑐᖃᒃᑯᑦ ᐋᔩᖅᑎᒻᒪᕆᒻᒥᒃ 
ᑎᒃᑯᐊᖅᑕᐅᔪᖃᓛᕐᒪᖔᖅ? ᑕᐃᑦᓱᒪᓂᐅᖅᑲᐅᔪᖅ. 
ᑖᒃᑯᐊᓗ ᑮᓇᐅᔭᑦ ᑕᕝᕙᓃᑦᑐᑦ ᑕᐃᒃᑯᓄ 
ᐊᔪᖅᓴᓗᐊᕐᓂᖅᓴᐅᔪᓄᑦ ᐃᓪᓗᓕᕆᓂᕐᒧᑦ 
ᐃᓕᔭᐅᒍᓐᓇᖅᑲᑕ ᑖᓐᓇᓕ ᖃᓄᐃᒋᒐᔭᓐᖏᑕᕋ 
ᐃᓕᔭᐅᑉᐸᑦ ᐅᓪᓛᕈᒻᒥᑕᕐᓂᐅᖃᑦᑕᖅᑐᓄᑦ. 
ᑕᐃᒪᐃᑦᑐᖃᓚᐅᖅᓯᒪᒻᒥᒪᑦ ᕿᓂᖅᑎᓂᒃ, 
ᕿᓂᖅᑎᓄᓪᓘᓐᓃᑦ. 
 
ᑕᐃᒪᓗ ᖃᐅᔾᔨᐊᓚᓕᖅᑲᐅᒐᒪ ᑕᒪᒃᑯᐊ ᓄᓇᕗᒻᒥ 
ᐱᕕᑦᓴᖃᑦᑎᐊᕈᓐᓇᕋᑦᑕ, ᑕᐃᒃᑯᐊ ᐱᓕᕆᕕᐅᔪᑦ 
ᐊᖏᔪᑦ ᑕᒪᒃᑯᓂᖓ ᐅᔭᕋᓐᓂᐊᓂᕐᒥᓗ ᑮᓇᐅᔭᓂᒃ 
ᐱᓗᐊᖅᐸᖏᓐᓇᑦᑕ. ᐃᓛᒃ, 
ᐃᑲᔪᖅᑕᐅᓗᐊᖅᐸᖏᒻᒪᑕ. ᐄ, ᑖᓐᓇ 
ᐊᑐᕈᒥᓇᕐᒥᔫᒐᓗᐊᖅ ᑮᓇᐅᔭᖅ 
ᐅᓪᓛᕈᒻᒥᑕᕈᑎᐅᓂᐊᕐᓗᓂ ᓄᓇᕗᑦ ᓄᓇᓕᖏᓐᓂ. 
ᑕᒪᒃᑯᐊ ᐊᔪᖅᓴᓗᐊᕐᓂᖅᓴᐃᑦ ᐃᑲᔪᖅᓱᕐᓗᒋᑦ  
ᐅᕝᕙᓘᓐᓃᑦ ᐃᓪᓗᓕᕆᓂᕐᒧᑦ ᐃᓕᓗᒍ ᓴᓇᓗᑕ 
ᐃᓪᓗᓂᒃ ᐊᕐᓇᓄᑦ, ᓱᕈᑦᑎᓄᓪᓗ. 
 
ᑕᐃᒪᓕ ᐃᓱᒪᒋᔭᕋ ᐃᓱᒪᔪᑑᔪ4ᓴᐅᔪᖓ ᑕᐃᒫᒃ, 
ᐊᑐᖅᐸᓪᓕᐊᔭᕆᐊᖃᕋᑦᑎᒍ ᑕᒫᓐᖓᑦ 
ᓄᓇᒦᓐᖔᖅᑐᓂᒃ ᑮᓇᐅᔭᓕᐅᕈᑕᐅᔪᑦ ᑲᓇᑕᒥ 
ᐊᕕᑦᑐᖅᓯᒪᔪᑎᑐᑦ ᓴᓐᖏᓂᖃᕈᑦᑕ ᒫᓂ. 
ᑕᐃᒪᐃᒍᓐᓇᕋᑦᑕ ᑭᓯᐊᓂ ᐋᔩᖃᑎᒌᑉᐸᓪᓕᐊᓕᕈᑦᑕ 
ᓴᓐᖏᓂᖅᑖᖅᑎᑕᐅᓂᕐᒧᑦ ᒐᕙᒪᑐᖃᒃᑯᓐᓂᑦ. 
ᓇᓗᓇᐃᖅᓯᒋᐊᖃᕋᑦᑕ ᒐᕙᒪᑐᖃᒃᑯᓐᓄᑦ 
ᐅᐸᓗᖓᐃᖅᓯᒪᓕᕋᑦᑕ ᑲᔪᖏᖅᑐᒍᑦ ᑕᒪᔅᓱᒧᖓ 
ᐱᕙᓪᓕᐊᓂᕐᒧᑦ ᐅᐸᓗᖓᐃᔭᖅᓯᒪᓕᕋᑦᑕ.  
 
ᐅᖃᐅᑎᒍᒪᓐᖏᑕᕋᓗᐊᒃᑲ ᑖᒃᑯᐊ ᑖᓐᓇ 
ᐃᑲᔪᖅᑐᔮᓐᖏᓇᒃᑯ ᐱᖁᔨᕗᖓᕈᑦ ᐱᔾᔪᑎᒋᓪᓗᒍ 
ᖃᐅᑕᒫᑦ ᐅᖃᐅᓯᖃᖅᑐᒍᑦ ᐃᒪᐃᑦᑐᓂᑦ 
ᐱᒋᐊᖃᖅᑐᒍᑦ ᐊᖏᕐᕋᒥ. ᑕᒪᓐᓇ ᐊᔪᖅᓴᓗᐊᖅᑐᑦ 
ᖃᑦᑏᓐᓇᕈᕆᐊᓖᑦ, ᐃᓪᓗᖃᒃᑲᓐᓂᕆᐊᖃᖅᑐᒍᑦ, 
ᑮᓇᐅᔭᖅᑖᑲᓐᓂᕆᐊᖃᖅᑐᒍᑦ ᐅᓪᓛᕈᕐᒥᑕᕈᑎᓄᑦ. 
ᐊᑏ, ᐱᓐᖑᐊᑐᐃᓐᓇᕈᓐᓃᓚᐅᖅᑕ. ᑖᓐᓇᓗ 
ᓯᕗᓕᖅᑎᐅᑉ ᐅᖃᐅᓯᕆᔭᖏᓐᓂᒃ  

ᐊᖏᖃᑎᒋᖅᑲᐅᒐᒃᑯ ᒐᕙᒪᑐᖃᒃᑯᑦ 
ᑕᑯᑎᒋᐊᖃᖅᑕᕗᑦ ᐅᐸᓗᖓᐃᔭᖅᓯᒪᓕᖅᑐᒍᑦ 
ᐱᑐᐃᓐᓇᕆᐊᖃᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
(ᑐᓵᔨᑎᒍᑦ) ᐱᖁᔨᕗᖔᕈᑎᒧᑦ. 
(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᑎᒧᑦ 
ᐱᑕᖃᕈᓐᓃᖅᐸᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓴᖅᑭᖅᑲᐅᒐᒃᑯ ᐱᖁᔨᕗᖔᕈᑦ, ᑕᒪᓐᓇ 
ᓱᓕᔪᕆᑦᑎᐊᖅᑕᕋ ᓴᓐᖏᓂᖅᑖᐸᓪᓕᐊᓂᐅᔪᖅ. 
ᐊᒻᒪᓗ ᓯᕗᓕᖅᑎ ᐅᖃᐅᓯᕆᖅᑲᐅᔭᖏᑦ 
$461,000-ᒥᑦ ᒪᐅᓐᖓᕐᖓᑦ $1,500,000-
ᒪᕆᐅᓕᖅᑐᑎᑦ, ᐱᓕᕆᐊᖑᓂᐊᖅᑐᒥ 
ᓴᓐᖏᓂᖅᑖᖅᑎᑎᕙᓪᓕᐊᓂᕐᒧᑦ. ᑭᓯᐊᓂ 
ᓴᖅᑭᖅᑐᖃᖅᐸᓪᓕᐊᒐᓂᓗ. ᒥᔅᑕ ᓂᓐᖓᖅ  
ᐅᖃᐅᓯᕆᕋᑖᖅᑕᖓ, ᐄ, 
ᑮᓇᐅᔭᓕᐅᕈᑎᔾᔪᐊᖑᒍᓐᓇᕐᖓᑕ ᑭᓯᐊᓂ 
ᒐᕙᒪᑐᖃᒃᑯᕗᑦ ᐊᕐᕌᒎᓐᓂᒃ ᒪᕐᕉᓐᓂᒃ 
ᐋᔩᖅᑎᒋᓂᐊᖅᑕᒥᓂᒃ ᐅᖃᖅᓯᒪᓇᑎᑦ. ᖃᓄᕐᓕᒪᑯᐊ 
ᑲᔪᓯᒐᓱᒍᓐᓇᖅᑲᑦ ᐃᒫᒃ ᐅᖃᕐᕕᔅᓴᖃᓐᖏᓪᓗᓂ?  
 
ᐊᑲᐅᓂᖅᓴᐅᒐᔭᖅᑐᕐᓕ ᑮᓇᐅᔭᑎᒍ ᑲᔪᓯᓗᑎᒃ 
ᑖᒃᑯᐊ ᐃᖅᑲᓇᐃᔭᖅᐸᒌᖅᑐᑦ ᑕᕝᕙᓃᓪᓗᑎᒃ, 
ᑕᐃᒫᔅᓴᐃᓐᓇᑦᑕᐅᖅ ᓄᓇᕗᒻᒥ ᑮᓇᐅᔭᕆᔭᒥᓐᓂᑦ 
ᐊᑐᖅᑐᑎᑦ ᐱᕙᒻᒪᑕ ᐊᐅᓚᑦᑎᔾᔪᑕᐅᓂᐊᖅᑐᓂᑦ. 
ᑖᓐᓇᓕ ᐃᖅᑲᓇᔭᖅᑎᒋᕙᒌᖅᑕᖓ 
ᐃᖅᑲᓇᐃᔭᕐᓗᑎᑦ ᑲᔪᓯᒍᓐᓇᖅᑐᑦ. ᑖᓐᓇ 
ᐊᖏᓪᓕᒋᐊᖅᐸᑦ  

ᖃᓄᐃᓕᐅᒃᑲᓂᕐᓂᐊᖅᑑᔮᓐᖏᒻᒪᑦ. ᖃᓄᖅ ᓱᒻᒪᑦ 
ᐊᖏᓪᓕᒋᐊᕆᐊᖃᖅᑲ?  
 
ᑖᓐᓇ ᑕᕝᕙᓂ ᐱᓕᕆᕕᖃᕇᖅᑑᒐᓗᐊᑦ 
ᑕᐃᒪᐃᑦᑐᓂᑦ ᐊᕐᕌᓂ $1,200,000 
ᑕᕝᕗᖓᕐᓂᐊᕐᒥᔪᑦ ᑖᒃᑯᐊ $1,200,000 
ᓂᕆᑎᑦᑎᒍᓐᓇᖅᑐᑦ ᐊᒥᓱᐋᓗᓐᓂᑦ ᓄᓇᓕᓐᓂ. 
ᑭᓯᐊᓂ ᓴᓂᕝᕙᓕᕐᒥᔭᕗᑦ ᑕᕝᕗᖓ ᐃᓕᓂᐊᕋᑎᒍ 
ᓱᕐᕋᐸᓪᓕᐊᓂᖃᖅᑑᔮᓐᖏᑦᑐᒧᑦ ᒐᕙᒪᑐᖃᒃᑯᑦ 
ᓈᓚᓐᖏᓂᖏᓐᓄᑦ. ᐋᔩᖅᑎᔅᓴᐅᒐᔭᖅᑐᒥᒃ 
ᐊᑦᑏᓚᐅᓐᖏᓂᖏᓐᓂᒃ ᓱᕐᕋᐸᓪᓕᐊᔾᔮᓐᖏᑦᑐᖅ. 
ᑲᑐᔾᔨᖃᑎᒌᓐᓂᕐᒧᑦ ᑕᐃᓐᓇᓕ 
ᓇᓗᓇᐃᖅᓯᓯᒪᓕᖅᑲᑕ ᐋᔩᖃᑎᒌᑦᑎᐅᔪᒥ. 
 
ᐅᕙᒍᑦ ᒪᓕᒐᓕᐅᖅᑎᐅᓗᑕ ᖃᐅᔨᒪᔪᒍᑦ ᓄᓇᕗᑦ 
ᐊᒻᒪᓗ ᒥᓂᔅᑕᐅᔪᓪᓗ ᑕᐃᒪᓕ ᒐᕙᒪᒃᑯᓐᓂ 
ᓄᓇᕗᒻᒧᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ 
ᐱᓐᖑᐊᖏᒻᒪᑕ. ᓯᕗᒧᐊᑉᐸᓪᓕᐊᒍᒪᔪᒍᑦ. ᐊᒻᒪ, 
ᖃᖓ ᐋᔩᖃᑎᒌᑉᐸᓪᓕᐊᓕᕈᒫᖅᑳᑦ? ᓯᕗᓕᖅᑎ 
ᐅᖃᕐᖓᑦ ᑖᒃᑯᐊ ᒐᕙᒪᒃᑯᑦ ᐱᔭᕇᔫᔮᖅᑐᑎᑦ 
ᐋᔩᖅᑎᑖᕆᐊᓖᑦ ᐃᒫᒃ ᑮᓇᐅᔭᓂᒃ ᐊᒥᒐᖅᓰᓐᓇᕋᑦᑕ.  
 
ᒐᕙᒪᒃᑯᑦ ᐃᒪᐃᓕᐅᕋᑎᒍᑦ ᑖᓐᓇ 
ᐊᖏᓪᓕᐊᔾᔮᓐᖏᑕᕗᑦ. ᑭᓯᐊᓂ ᐊᑐᕐᓗᒋᑦ ᒫᓐᓇ 
ᐱᖁᑎᒋᒌᖅᑕᕗᑦ, ᑕᐃᒫᒃ  

ᐱᓕᕆᖃᑎᖃᕋᔭᖅᑐᔅᓴᐅᔪᖅ. ᑕᐃᒫᓪᓕ 
ᑕᐃᒪᐃᓕᐅᖅᑲᐅᔪᖓ. ᑖᓐᓇ ᐃᑲᔪᖅᑐᖅᑕᐅᒍᒪᔪᖓ 
ᐱᖁᔨᕗᖔᕈᒻᒧᑦ ᒥᔅᑕ ᓂᓐᖓᖅ $300,000 
ᐅᖃᖅᑲᐅᔪᖅ ᕿᓂᖅᑎᐅᔪᓄᑦ ᓇᓕᐊᓐᓄᑦ 
ᐃᓕᒍᒪᔭᖓᓄᑦ. 
 
ᐄ, ᑕᕝᕗᖓ ᓂᑯᕕᖃᑦᑕᕐᓗᑕ ᓂᕈᐊᕈᒪᔪᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᑕᕝᕙᓂ 
ᐱᖁᔨᕗᖔᕈᑎᖃᕐᒪᑦ. ᐊᒻᒪᓗ ᑖᒃᑯᐊ 
ᓇᓗᓇᐃᖅᑕᐅᓯᒪᖁᓪᓗᓂᔾᔪᒃ ᑕᐃᒪ 
ᓇᖏᖅᓯᔭᕆᐊᖃᕐᓂᐊᖅᑐᒃᓴᐅᖕᒥᖕᒪᑕ ᑖᒃᑯᓇᓂ. 
ᑖᓐᓇ ᒥᔅᑕ ᐃᐊᓕᐊᑦ ᐱᒋᐊᖅᑎᑦᑎᖃᐅᖕᒪᑦ, 
ᑖᒃᑯᓇᓂ ᐲᖅᓯᔪᒪᓪᓗᓂ $297,000 
ᐱᔪᓐᓇᐅᑎᑖᖅᐸᓪᓕᐊᔪᓕᕆᔨᒃᑯᑦ ᑖᒃᑯᓂᖓ 
ᑮᓇᐅᔭᖅᑑᑎᒋᔭᐅᔪᒪᔪᓂ ᒐᕙᒪᐅᖃᑎᓕᕆᔨᒃᑯᓐᓂᑦ.  
 
ᑕᐃᒃᑯᐊ ᓈᒻᒪᒃᓴᖅᑐᑦ ᓇᖏᖅᓯᓚᐅᖅᓕᑦ. 
ᓈᒻᒪᒃᓴᖅᑐᑦ ᓇᖏᖅᓯᓕᑦ: 
 
ᒥᔅᑕ ᐃᐊᓕᐊᑦ. 
 
ᒥᔅᑕ ᓯᐊᓪ. 
 
ᒥᔅᑕ ᓂᖏᐅᖓᓐ. 
 
ᒥᔅᑕ ᕋᒻᐴᑦ. 
 
ᒥᔅ ᐅᒡᔪᖅ.  
 
ᖁᔭᓐᓇᒦᒃ. ᐊᒻᒪ ᑕᐃᒃᑯᐊ ᐊᑭᕋᖅᑐᖅᑐᑦ ᑖᔅᓱᒧᖓ 
ᐱᖁᔨᕗᖔᕈᑎᒧᑦ ᓇᖏᖅᓯᓚᐅᕐᓕᑦ:  
 
ᒥᔅᑕ ᑐᑐ. 
 
ᒥᔅᑕ ᓯᐅᑦᓴᒃ. 
 
ᒥᔅᑕ ᑰᓕ. 

ᒥᔅᑕ ᑕᑉᑑᓇ. 
 
ᒥᔅ ᐋᕆᐊᒃ. 
 
ᒥᔅᑕ ᐋᕆᐊᒃ. 
 
ᒥᔅᑕ ᑯᓱᒐᖅ. 
 
ᒥᔅᑕ ᐲᑕᓴᓐ. 
 
ᒥᔅᑕ ᓂᓐᖓᖅ. 
 
ᐱᖁᔨᕗᖔᕈᑎ ᓵᓚᐅᔪᖅ. ᐊᒻᒪ ᓯᕗᓕᖅᑎ 
ᐅᑎᒃᑲᓐᓂᖁᓕᕆᕙᕋ ᑕᑲᓄᖓ 
ᐃᒃᓯᕙᐅᑕᕆᖃᐅᔭᒥᓄᑦ. ᐊᒻᒪᓗ ᐃᖅᓱᒃᑎ, 
ᐃᑲᔪᖅᑏ ᑕᕝᕗᖓ ᐃᓯᖅᑎᓚᐅᕐᒥᒃᑭᑦ 
ᐃᑲᔪᖅᑎᒋᔭᐅᔪᑦ. 
 
ᖁᔭᓐᓇᒦᒃ ᑖᓐᓇ ᒐᕙᒪᒃᑯᑦ ᐱᔪᓐᓇᐅᑎᖏᓐᓂᒃ 
ᓄᒃᑎᖅᑎᕆᕙᓪᓕᐊᓂᖅ, ᓱᕐᓗ 
ᓴᓐᖏᒃᑎᑉᐸᓪᓕᐊᓂᕐᒧᑦ ᑕᕝᕙᓂ B-3 
ᑕᐅᑐᑦᑎᐊᖏᑦᑑᒻ, B-11 $1,516,000 
ᐊᖏᖅᐱᓯᐅᖕ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐄᑦᑎᐊᖅ, ᒫᓐᓇ ᐅᑎᓚᐅᕐᒥᑕ 
ᑕᕝᕗᖓ ᐅᑎᓚᐅᕐᒥᑕ B-3 ᑲᑎᓕᒫᖅᖢᒋᑦ 
ᑮᓇᐅᔭᖅᑑᑕᐅᔪᒪᔪᑦ ᑖᒃᑯᐊ ᑲᑎᓕᒫᖅᖢᒋᑦ 
$20,020,000. ᐊᖏᖅᐱᓯᐅᖕ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᖑᖃᑎᒃᑲᐃ, 
ᓈᒻᒪᒃᓴᔭᖅᐱᑖ ᑖᒃᑯᐊ ᒐᕙᒪᓕᕆᔨᒃᑯᑦ EIA-ᑯᑦ 
ᐱᐊᓂᖕᓂᑦᑎᓐᓂᒃ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐄᑦᑎᐊᖅ, ᖁᔭᓐᓇᒦᒃ. ᓯᕗᓕᖅᑏ 
ᖁᔭᓐᓇᒦᒃ ᓵᑦᑎᓐᓃᑦᑐᓐᓇᖃᐅᖕᒥᒐᕕᑦ ᐊᒻᒪᓗ 
ᑭᖑᓪᓕᖅᐹᖅᓯᐅᑎᒥᒃ ᓂᓪᓕᕈᒪᒍᕕᑦ ᒫᓐᓇ 
ᐱᕕᖃᖅᐳᑎᑦ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᑦᑕᐅᖅ ᖁᔭᓐᓇᒦᒃ ᒫᓐᓇ ᐊᑐᕋᑖᖅᑕᕗᑦ  
ᓅᑦᑎᒋᐊᕐᓂᒃᑯᑦ ᐅᕙᑦᑎᓐᓂᒃ ᐃᑲᔪᖅᓱᐃᓪᓗᑎᒃ 
ᐱᖕᒪᑕ, ᖁᔭᓐᓇᒦᒃ. 

 
ᑕᒪᓐᓇ ᓇᖕᒥᓂᖅᓱᕐᓂᖅᓴᐅᕙᓪᓕᐊᓇᓱᐊᕐᓂᖅ 
ᐱᒻᒪᕆᐅᓗᑎᒋᒐᑦᑎᒍᑦ, ᐅᓪᓗᒥᑐᐊᒧᑦ 
ᑕᐅᑐᖏᓐᓇᑦᑕ, ᓄᓇᕗᒻᒥᐅᑦ 
ᐱᐅᓯᕚᓪᓕᕈᑎᒋᓂᐊᖅᑕᖏᓐᓂᒃ ᐃᓅᓯᕐᒧᑦ 
ᑮᓇᐅᔭᓕᐅᕐᓂᕐᒧᑦ ᐊᓯᖏᓐᓄᓪᓗ ᓯᕗᓂᒃᓴᑦᑎᓐᓄᑦ 
ᑕᒪᓐᓇ ᑐᕌᖓᖕᒪᑦ. ᑕᐃᒪᓐᓇ ᐱᒻᒪᕆᐅᑎᒋᔪᖅ 
ᕿᑐᕐᖓᑦᑎᓐᓄᑦ ᕿᑐᕐᖓᑦᑕᓗ 
ᕿᑐᕐᖓᕆᓛᖅᑕᖏᓐᓄᑦ ᐅᓪᓗᒥᒧᑐᐊᖑᓐᖏᑦᑐᖅ, 
ᑕᐅᕗᖓ ᑕᐅᑐᒋᐊᖃᕋᑦᑕ ᒐᕙᒪᐅᓪᓗᑕ ᐃᓄᐃᑦ 
ᑭᒡᒐᖅᑐᖅᑕᕗᑦ ᐃᑲᔪᖁᓪᓗᒋᑦ ᐃᑲᔪᕈᒪᓪᓗᒋᑦ. 
ᖁᔭᓐᓇᒦᒃ ᐃᑲᔪᖅᑐᐃᕋᑖᕋᔅᓯ.ᓇᓗᓇᖏᑦᑐᑦ ᐅᓪᓗᒥ 
ᑮᓇᐅᔭᐃᑦ ᐱᔭᕆᐊᖃᖅᑕᕗᑦ, ᐱᓗᐊᖅᑐᒥᒃ 
ᐃᓅᓯᓕᕆᓂᕐᒧᓪᓗ ᓂᕿᓕᕆᓂᕐᒧᓪᓗ ᐱᒻᒪᕆᐅᔪᑦ 
ᐃᓕᓴᕆᐅᒪᑦᑎᐊᖅᑕᕗᑦ ᑐᑭᓯᐅᒪᑦᑎᐊᖅᑕᕗᑦ, 
ᐊᒃᓱᕉᑎᒋᔭᕗᓪᓗ, ᑭᓯᐊᓂ ᑕᒪᓐᓇ ᓇᖕᒥᓂᖅ 
ᐊᐅᓚᑦᑎᔪᓐᓇᕐᓂᖅᓴᐅᔭᕆᐊᖃᕐᓂᖅ ᓯᕗᓂᑦᑎᓐᓄᑦ 
ᐃᓱᒫᓘᒋᔭᕆᐊᖃᓪᓚᕆᒃᑲᑦᑎᒍ. ᐸᖕᓇᕐᓗᒍᓗ, 
ᑕᐅᕗᖓ ᓯᕗᒧᐊᖓᔪᓂᒃ ᑕᐅᑐᒐᖃᕐᓗᑕ. 
 
ᖁᔭᓐᓇᒦᒃ, ᐊᒻᒪᓗᑦᑕᐅᖅ ᐊᐱᖅᑯᑎᒃᓴᑦᑎᐊᕚᓗᖕᓂ 
ᐊᐱᖅᓱᖃᑦᑕᕋᑖᕋᑦᓯ ᖁᔭᓐᓇᒦᒃ. ᐊᒻᒪᓗ  
ᐃᖅᑲᐅᒪᑦᑎᐊᕐᓂᐊᖅᑕᕗᑦ ᑕᐃᒃᑯᐊ 
ᐃᑲᔪᖅᑐᐃᒃᑲᓐᓂᖅᑲᐅᔪᑦ ᐃᒪᐃᓕᐅᒃᑲᓐᓂᖁᔨᓪᓗᑎᒃ 
ᑕᐃᒪ ᒪᓕᖕᓂᐊᖅᐸᕗᑦ.  
 
ᐊᒻᒪᓗ ᓱᓕᑦᑕᐅᖅ ᑭᖑᓪᓕᖅᐹᒥ ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᑕᕝᕙᓂ ᑕᒪᕐᒥᒃ ᖁᔭᓐᓇᒦᖅᐸᒃᑲ.  
ᐃᖅᑲᓇᐃᔭᖅᑎᕗᑦ ᑕᐃᒪᓐᖓᓕᒫᖅ ᐊᒃᓱᕈᖅᖢᑎᒃ 
ᐃᖅᑲᓇᐃᔭᖅᐸᖕᒪᑕ. ᑕᒪᓐᓇ ᒐᕙᒪᐅᑉ ᐊᐅᓚᓂᖓ 
ᐊᐅᓚᑦᑎᐊᖁᓪᓗᒍ, ᓯᕗᒧᐊᒃᐸᓪᓕᐊᑦᑎᐊᖁᓪᓗᒍ 
ᐱᓕᕆᖃᑦᑕᕐᒪᑕ ᐊᒃᓱᕈᖅᖢᑎᒃ ᖁᔭᓐᓇᒦᒻᒪᕆᒃᐸᒃᑲ. 
ᑕᒡᕙ ᒫᓐᓇᒧᑦ ᑕᐃᒫᓚᐅᑲᒃᐳᖓ ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐊᒻᒪᓗ 
ᐃᖅᑲᓇᐃᔭᖅᑎᑎᑦ. ᐃᖅᓱᖅᑏᑦ ᐅᑯᐊ 
ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ ᐃᑲᔪᓚᐅᕐᒥᒃᑭᑦ 
ᐊᒻᒪ ᖁᔭᓐᓇᒦᒃ. 
 
ᖁᔭᓐᓇᒦᒃ. ᑖᓐᓇ ᐊᐱᓂᐊᓕᕋᒃᑯ ᑖᓐᓇ 
ᐅᖃᖅᑎᑦᑎᔨ ᑕᒡᕗᖓ ᐃᓯᖁᓪᓗᒍ 
ᐊᐱᖅᓱᖅᑕᐅᕝᕕᖕᒧᑦ. 
 
ᖁᔭᓐᓇᒦᒃ. ᑐᓐᖓᓱᒋᑦ, ᐅᖃᖅᑎᑦᑎᔨ. ᑖᒃᑯᓇᓂ 
ᑮᓇᐅᔭᖅᑑᑎᒋᔪᒪᔭᑦᓯᓐᓂ ᑕᒪᑐᒪᓂ ᐊᕐᕌᒍᑦᑎᓐᓂ 
ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᓕᖅᐳᑎᑦ. 
 



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᒪᓕᒐᓕᐅᕐᕕᒃ 

 
ᐅᖃᖅᑎ: ᐅᓐᓄᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᓱᑉᐳᖓ ᑕᒫᓂ ᐃᓕᑦᓯ ᓵᖓᓃᒍᓐᓇᕋᒪ, ᑖᒃᑯᐊ 
ᐊᑐᕈᒪᓂᐊᖅᑕᕗᑦ ᓇᓚᐅᑦᑖᖅᓯᒪᔪᑦ ᑮᓇᐅᔭᐃᑦ 
ᐊᕐᕌᒍᒥ 2011-12-ᒧᑦ ᐊᒻᒪᓗ ᑖᒃᑯᐊ ᐸᕐᓇᐅᑎᖏᑦ 
ᐋᖅᑭᓱᖅᓯᒪᔭᕗᑦ ᐊᕐᕌᒍᓂ 2011-12 
ᐊᓪᓚᕕᑦᑎᓐᓂ. 
 
ᑖᒃᑯᐊᑕᒡᒐ ᐋᖅᑭᓱᖅᓯᒪᔭᕗᑦ 2011-12-ᒧᑦ 
ᑮᓇᐅᔭᐃᑦ ᐊᑐᕈᒪᓂᐊᖅᑕᕗᑦ ᑲᑎᑦᑐᒋᑦ 
$16,935,000-ᖑᓂᐊᖅᑐᑦ. ᑖᒃᑯᐊᖃᐃ 
ᑕᑯᓐᓇᖑᐊᖅᑐᒋᑦ ᐊᖏᓪᓕᒋᐊᕌᕐᔪᑦᑐᑦ 1.5 ᐳᓴᒥᒃ 
ᐊᕐᕌᓂ ᐊᑐᓚᐅᖅᑕᑎᓐᓂ. 
 
ᑭᒡᒐᑐᖅᑏᑦ, ᑖᒃᑯᐊ ᑕᕝᕙ ᐊᓪᓚᕝᕕᕗᑦ 
ᑐᖓᐅᓗᐊᖅᓯᒪᓐᖏᑦᑐᑦ ᐅᓪᓗᒥᒧᑦ ᑕᐃᒪ 
ᐊᔾᔨᒌᖑᔭᐃᓐᓇᖅᑐᑦ ᐊᒻᒪᓗ ᑕᐃᒃᑯᐊ  
ᐃᖅᑲᓇᐃᔭᖅᑎᕗᑦ ᐊᖏᓪᓕᒋᐊᖅᓯᒪᓐᖏᑦᑐᑦ 
ᐊᕐᕌᒎᓚᐅᖅᑐᒥᓂᒃ, ᐅᓄᖅᑐᓂᒃ ᐊᕐᕌᒍᓂ. 
ᑭᒡᒐᑐᖅᑏᑦ ᑖᒃᑯᐊ ᑕᕝᕙ ᐋᖅᑭᓱᖅᓯᒪᔭᕗᑦ ᐊᒻᒪ 
ᐋᖅᑭᒋᐊᒐᓛᑦᓯᒪᑐᐃᓐᓇᖅᑐᑦ ᐱᓗᐊᖅᑐᒥᖃᐃ  
ᐃᑲᔪᕆᐊᒃᑲᓐᓂᕈᒪᓪᓗᑕ ᐃᖅᑲᓇᐃᔭᖅᑎᓯᓐᓂᒃ 
ᓂᕈᐊᖅᑕᐅᓯᒪᔪᑦ ᐊᒻᒪᓗ ᐱᓗᐊᖅᑐᒥ ᑕᒪᒃᑯᐊ 
ᑎᑭᑎᑉᐸᑦᑕᓯ ᐱᔨᑲᑖᑯᓗᒋᕙᑦᑕᕗᑦ ᐊᒻᒪᓗ ᑖᓐᓇ 
ᒪᓕᒐᖅ ᓄᑖᖑᓕᖅᑐᖅ ᐃᓕᓴᕆᔭᐅᔾᔪᑎ 
ᓄᓇᕗᓕᒫᒥ ᑖᒃᑯᐊ ᐃᓚᓕᐅᑎᓯᒪᓂᐊᖅᑐᑦ 
ᐊᑐᕈᒪᓂᐊᖅᑕᑎᓐᓂᒃ ᑮᓇᐅᔭᓂ, 
ᓇᓗᓇᐃᔭᑦᑎᐊᖅᓯᒪᓪᓗᑎᒃ. 
 
ᐊᒻᒪᓗ ᓇᓗᓇᐃᖅᓯᑲᓐᓂᕈᒪᒻᒥᔪᖓ ᑖᒃᑯᐊ 
ᐊᓚᒃᑲᑎᒃᑲᓂᕐᓂᐊᖅᑕᕗᑦ ᑕᒫᓂ ᐊᕐᕌᒍᖕᒥ 
ᐱᓗᐊᖅᑐᒥᖃᐃ ᐃᓕᑦᓯᓂᒃ ᐃᓱᒫᓗᒋᔭᐅᔪᑦ 
ᓇᓗᓇᐃᔭᒃᑲᓐᓂᕈᒪᒻᒥᔭᒃᑲ, ᑖᓐᓇ 
ᐃᖅᑯᓪᓕᐅᑎᒋᖅᑲᐅᔭᕋ ᓇᓗᓇᐃᕆᐊᒃᑲᓐᓂᕈᒪᔭᕋ. 
 
ᒪᓕᒐᖅ ᐃᓕᓴᖅᓯᓂᖅ ᓄᓇᕗᒻᒥᐅᑕᓂᒃ ᑖᓐᓇ 
ᐊᑐᓕᕐᖓᑦ ᐅᓪᓗᒥ ᐊᒻᒪᓗ ᑖᓐᓇ 
ᑲᑎᒪᔨᖃᓕᖅᑐᓂ, ᐃᑦᓯᕙᐅᑕᐅᓪᓗᖓ ᑕᕝᕙᓂ 
ᑲᑎᒪᔨᐅᕙᑦᑐᓂ ᑲᑎᒪᖃᑦᑕᓂᐊᖅᑐᓂ 
ᓯᕗᓂᑦᑎᓐᓂ, ᐅᖃᖅᑎᑦᑎᔨᐅᓂᕋ ᐊᑐᖅᑐᒍ. ᑖᒃᑯᐊ 
ᑕᕝᕙ  

ᑲᑎᒪᔨᐅᖃᑎᒃᑲ ᐃᖅᑲᖅᑐᐃᔨᕐᔪᐊᒃᑯᑦ ᐊᖓᔪᖅᑳᖓ 
ᐊᒻᒪᓗ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓᑦ, 
ᑕᕝᕙᓂ ᐃᒃᓯᕚᖃᑕᐅᔫᒃ, ᑖᒃᑯᓄᖓ ᑎᑎᕋᖅᑎᐅᑉ 
ᐊᓪᓚᕝᕕᖓᓄᑦ ᐃᑲᔪᖅᑕᐅᕙᑦᑐᑕ.. 
 
ᑕᒫᓂ ᔮᓄᐊᓕᐅᓚᐅᖅᑐᒥ ᑖᓐᓇ 
ᓇᓗᓇᐃᔭᐃᒋᐊᓚᐅᖅᐳᒍᑦ ᑕᒪᓐᓇ ᐃᓇᑦᑎᓂᖅ 
ᑖᑦᓱᒧᖓ ᐃᓕᓴᕆᔭᐅᔾᔪᑎᒧᑦ ᒪᑐᐃᕐᖓᑦ. ᑖᒃᑯᐊᓗ 
ᐃᓇᑦᑎᔾᔪᑏᑦ ᐊᑐᐃᓐᓇᐅᓕᖅᑐᑎᒃ ᑭᒃᑯᓕᒫᓄᑦ 
ᐱᓗᐊᖅᑐᒥᖃᐃ ᐊᓪᓚᕝᕕᓕᒫᓯ 
ᐱᓯᒪᑦᑎᔪᔅᓴᐅᓕᖅᑐᑦ ᐊᒻᒪᓗ ᓄᓇᕗᒻᒥᐅᑕᓕᒫᓄᑦ 
ᑐᔪᐃᔪᒪᔪᒍᑦ ᑎᑎᖅᑲᓂᐊᕐᕕᒃᑯᑦ, 
ᓇᓗᓇᐃᔭᐃᕙᓪᓕᐊᓯᒪᓕᖅᑐᑕᓗ ᓈᓚᐅᑎᒃᑯᑦ 
ᐊᒻᒪᓗ ᑕᐅᑰᓇᖃᐃ ᐱᓗᐊᖅᑐᒥ ᑲᑎᒪᓂᑦᑎᓐᓂ 
ᓄᖅᑲᖓᑲᐃᓐᓇᕈᑦᑕ ᑖᓐᓇ ᓇᓗᓇᐃᔭᖅᓯᒪᒻᒥᔪᖅ 
ᐃᓇᑦᑎᒋᐊᒃᑲᓐᓂᕋᓱᑦᑐᑕ ᑭᒃᑯᑐᐃᓐᓇᕐᓂᑦ. 
ᑐᓴᒃᑲᓐᓂᕈᒪᓂᐊᖅᑯᖓᓕ ᐃᓕᓯᓐᓂᓕᒫᖅ 
ᖃᓄᒃᑲᓐᓂᖅ ᐃᓇᑦᑎᒋᐊᒃᑲᓐᓂᕈᓐᓇᕐᒪᖔᑕ 
ᐃᓕᔅᓯᓗ ᐃᓇᒋᐊᒃᑲᓂᖅᑲᔅᓯ ᕿᓂᖃᑎᒋᖁᓪᓗᓯ 
ᑭᒃᑯᑦ ᐃᓕᔭᐅᔪᓐᓇᓂᐊᕐᒪᖔᑕ ᑖᔅᓱᒧᖓ 
ᓇᓗᓇᐃᒃᑯᑕᑯᓗᒻᒧᑦ.  
 
ᑕᐃᒪᓕ ᓂᕈᐊᖅᑐᓕᕆᓂᖅ ᑭᓪᓕᖏᓐᓂ ᑕᒪᓐᓇ 
ᐱᒋᐊᖅᐸᓪᓕᐊᓯᒪᓕᕐᒥᔪᖅ. ᑖᓐᓇ ᐊᓪᓚᕕᑦᑎᓐᓄᑦ 
ᑲᒪᒋᔭᐅᓯᓐᓈᖅᑐᖅ ᑕᒫᓂ ᔪᓚᐃ-ᒥ ᐅᐱᕐᖔᖅ 
ᑖᒃᑯᐊ ᐅᓂᒃᑳᕆᐊᕐᓂᐊᖅᑐᑎᑦ 
ᑐᓂᓯᒋᐊᖃᕐᓂᐊᖅᑐᑎᑦ ᑎᑎᕋᖅᓯᒪᔪᒥᒃ. ᑖᒃᑯᐊ 
ᐃᖅᑲᓇᐃᔭᖃᑎᒋᓯᒪᔭᕗᑦ ᐊᒻᒪᓗ 
ᓂᕈᐊᖅᑐᓕᕆᔨᒃᑯᑦ ᑖᒃᑯᓂᖓ ᐃᑲᔪᖃᑦᑕᖅᓯᒪᔪᑦ 
ᐅᓪᓗᒥᒧᑦ ᑭᓯᐊᓂᑦᑕᐅᖅ ᓇᓗᓇᐃᔭᐃᒃᑲᓐᓂᕈᒪᔪᖓ. 
ᑖᓐᓇ ᑎᑎᕋᖅᓯᒪᔪᖅ ᑐᓂᔭᐅᓚᐅᖅᑎᓪᓗᒍ ᐃᓕᔅᓯ 
ᓂᕈᐊᖅᑕᐅᓯᒪᔪᓕᒫᖑᔪᓯ ᑖᔅᓱᒥᖓ 
ᓇᓗᓇᐃᖅᓯᓛᕋᔅᓯ ᖃᓄᖅ ᐱᐅᓯᖃᓛᕐᒪᖔᖅ 
ᓯᕗᓂᑦᑎᓐᓂ. ᐱᓗᐊᖅᑐᒥᖃᐃ ᖃᑦᑎᓂ ᑲᑎᒪᔨᓂᑦ 
ᑕᑯᒃᑲᓐᓂᓛᕐᒪᖔᑦᑕ ᓯᕗᓂᑦᑎᓐᓂ.  
 
ᐃᓚᖓᓗ ᑖᒃᑯᐊ ᐱᖓᔪᖓᓂᑦ ᒪᒃᑯᑦᑐᑯᓗᐃᑦ 
ᑲᑎᒪᒃᑲᓐᓂᓚᐅᕐᒥᔪᑦ ᓄᓇᕗᑖᓚᐅᖅᓯᒪᓂᑦᑎᓐᓂ. 
ᑖᒃᑯᐊ ᐅᑭᐅᖅ ᑲᑎᒪᑦᑎᐊᔪᔪᑦ ᐊᒻᒪᓗ ᑖᓐᓇ, 
ᐱᓗᐊᖅᑐᒥᖃᐃ, ᑕᒫᓂ ᐊᕐᕌᒍᒥ ᐊᑐᕈᒪᓂᐊᖅᑕᕗᑦ 
ᐊᓚᒃᑲᐅᒪᒃᑲᓐᓂᕈᒪᓪᓗᑕ ᑕᐃᔭᐅᓲᖅ ᖃᓪᓗᓈᑎᑐᑦ. 
ᑖᓐᓇ ᐃᓪᓗᕗᑦ ᐊᖏᕐᕋᓯᓐᓅᕈᒪᓗᑎᒍ ᐱᓗᐊᖅᑐᒥ 
ᐅᖃᖅᑎᑦᑎᔨᐅᑉ ᖃᐅᔨᒋᐊᖅᑎᑦᑎᒃᑲᓐᓂᕈᑎᖓ 
ᐊᑐᖅᐸᑦᑕᑎᓐᓂ ᐅᓂᒃᑳᕆᓯᓐᓈᕐᓗᒍ ᑖᓐᓇ ᓱᒐᕗᑦ. 
ᐳᓚᕋᒍᒪᓂᐊᖅᑐᖓ ᐃᓕᓴᕕᓐᓄᑦ ᐊᒻᒪᓗ 
ᐃᓐᓇᑯᓗᐃᑦ ᓇᔪᕐᕕᖏᓐᓄᑦ ᐅᓂᒃᑳᕆᐊᖅᑐᕐᓗᖓ 
ᖃᓄᖅ ᐱᐅᓯᖃᕐᒪᖔᑕ. ᑕᒪᓐᓇᖃᐃ ᐅᑭᐊᖅ 
ᐱᒋᐊᕈᓐᓇᖅᓯᓛᖅᑕᕗᑦ ᐊᒻᒪᓗ ᑐᓴᕈᒪᓂᐊᖅᑐᖓ 

ᐃᓕᔅᓯᓐᓂᑦ ᖃᐃᖅᑯᔭᐅᓐᓂᕈᑦᑕ. 
ᐃᓱᒪᔅᓴᓯᐅᖅᑎᐊᕈᒪᓂᐊᕋᒪ ᓇᒧᑐᐃᓐᓇ 
ᖃᐃᖅᑯᔭᐅᒍᑦᑕ ᐅᐸᒐᓱᒍᒪᓂᐊᕋᒪ. 
ᐃᓱᒪᓇᓱᑦᑐᖓᓕ ᑖᒃᑯᐊ 
ᐃᑲᔫᑎᖃᕕᔾᔪᐊᑲᓐᓂᕈᓐᓇᖅᑐᑦ ᑭᒡᒐᑐᖅᑕᓕᒫᑦᑎᓐᓂ 
ᖃᐅᔨᔾᔪᑕᐅᒃᑲᓂᕐᓗᑕ ᓱᒻᒪᑦ ᐋᖅᑭᓯᕙᒻᒪᖔᑕ 
ᐊᔾᔨᒌᓐᖏᑦᑐᒐᓚᓐᓂ ᐊᒻᒪᓗ ᖃᓄᖅ ᒐᕙᒪᕗᑦ 
ᐊᐅᓚᔾᔪᓯᖃᕐᒪᖔᖅ ᐃᓕᓐᓂᐊᕈᑕᐅᒃᑲᓂᕐᓂᐊᕐᖓᑕ 
ᑭᒃᑯᑐᐃᓐᓇᕐᓄᑦ.  
 
ᑕᐃᒪᓗ ᑕᕝᕘᓇ ᑲᑎᒪᔨᐅᖃᑎᒃᑲ ᑲᑎᒪᔨᕋᓛᓂᑦ 
ᐃᓚᖃᕐᒥᒐᒪ ᑖᒃᑯᐊ ᐊᐅᓚᔾᔪᓯᖏᓐᓂ ᑲᑎᒪᕕᑦᑕ 
ᓇᓗᓇᐃᔭᐃᕙᑦᑐᓂᑦ ᑖᒃᑯᐊ ᑕᕝᕙ 
ᐃᑲᔪᖅᑎᒋᓪᓗᒋᑦ ᐃᖅᑲᓇᐃᔭᖃᑎᒋᓪᓗᒋᑦ 
ᐋᖅᑭᓱᐃᕙᑦᑐᒍᑦ. ᑕᒫᓂᖃᐃ 
ᐱᕙᓪᓕᐊᒍᒪᓂᐊᖅᑕᕗᑦ ᑖᒃᑯᐊ ᑐᓵᔾᔪᑎᕗᑦ 
ᑕᑯᔅᓴᐅᔾᔪᑎᕗᑦ ᓱᓕ ᐊᓐᖑᑎᒋᐊᒃᑲᓐᓂᕆᐊᖃᕐᖓᑕ 
ᐅᓪᓗᒥᒧᑦ ᐊᒻᒪᓗᖃᐃ ᑖᓐᓇ ᖃᕋᓴᐅᔭᒃᑯᑦ 
ᓇᓗᓇᐃᒃᑯᑕᐅᕙᑦᑐᑦ ᐋᖅᑭᒋᐊᕆᐊᖃᕐᓂᖓ 
ᓇᓗᓇᕈᓐᓃᖅᓯᒪᒥᒻᒪᑦ. ᑖᓐᓇ 
ᑲᒪᒋᒋᐊᒃᑲᓂᕈᒪᓂᐊᕐᒥᔭᕗᑦ ᐊᕐᕌᒎᓂᐊᖅᑐᒥ.  
 
ᐊᒻᒪᓗ ᖁᕕᐊᓱᒻᒥᔪᖓ ᑕᒪᓐᓇ ᐅᓪᓗᒥᒧᑦ 
ᐊᑐᕆᐊᖃᖅᐸᑦᑕᕗᑦ ᐊᓚᒃᑲᐃᑎᑦᑎᓂᖅ 
ᑎᑎᕋᖅᓯᒪᔪᓂᑦ ᒪᓕᒐᒃᑯᑦ ᐊᓚᒃᑲᕆᐊᖃᖅᐸᑦᑕᕗᑦ  
ᑖᒃᑯᐊ ᐊᕐᕌᒍᑕᒫᑦ ᐊᓐᖑᑎᓯᒪᐃᓐᓇᕐᖓᑕ ᐊᒻᒪᓗ 
ᑭᖑᕙᓗᐊᓚᐅᖅᓯᒪᓐᓇᑕ.  
 
ᖃᐅᔨᒪᒐᔅᓰᓛᒃ ᑖᒃᑯᐊ ᑮᓇᐅᔭᐃᑦ ᐊᑐᖅᐸᑦᑕᕗᑦ 
ᐃᓚᖏᓐᓄᑦ ᓯᓚᑎᑦᑎᓐᓅᖓᔪᓄᑦ 
ᑐᕌᖓᓯᓐᓈᐸᒻᒪᑕ ᑖᒃᑯᐊ ᑎᒃᑯᐊᐸᑦᑕᑎᓐᓄᑦ 
ᑎᒥᐅᔪᓄᑦ ᐅᕙᑎᓐᓄᑐᐃᓐᓇᐅᖏᑦᑐᖅ ᑮᓇᐅᔭᐃᑦ 
ᐊᑐᖅᐸᑲᑦᑎᒍ. ᐱᓗᐊᖅᑐᒥᖃᐃ ᑖᓐᓇ 
ᓇᓗᓇᐃᕆᐊᑦᑎᐊᕈᒪᔭᕋ ᐅᖃᐅᓯᓕᕆᓂᐅᑉ 
ᑲᒥᓴᓇᒋᔭᖓ ᑖᓐᓇ ᐱᔭᔅᓴᖏᑦ 
ᖁᕝᕙᕆᐊᒃᑲᓐᓂᓚᐅᕐᖓᑕ ᐊᖏᓪᓕᑲᓐᓂᖅᑐᑎᓪᓗ 
ᒪᓕᒐᐃᑦ ᑖᒃᑯᐊ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓄᐃᑦ 
ᐅᖃᐅᓯᖓᓂᑦ ᓴᐳᒻᒥᔾᔪᑎ ᐊᑐᓕᖅᑎᓪᓗᒋᑦ. ᑖᒃᑯᐊ 
ᑮᓇᐅᔭᑦ ᐊᑐᕐᓂᐊᖅᑕᖏᑦ 
ᐊᖏᓪᓕᒋᐊᒃᑲᓐᓂᕆᐊᖃᓚᐅᕐᖓᑕ. ᑭᓯᐊᓂᓕ 
ᖁᕕᐊᓱᓚᐅᕐᒥᔪᖓ ᑖᓐᓇ ᑲᒥᓴᓇᐅᔪᖅ 
ᐅᖃᐅᓯᓕᕆᓂᕐᒧᑦ ᑲᑎᒪᔨᐅᖃᑎᑦᑎᓐᓄᑦ 
ᓵᖓᓅᕈᓐᓇᓚᐅᕐᖓᑦ ᐊᒻᒪᓗ 
ᐊᐱᖅᓱᕈᓐᓇᓚᐅᖅᑐᑎᒍ ᑮᓇᐅᔭᐃᑦ ᖃᓄᖅ 
ᐊᑐᖅᑕᐅᔪᒪᓂᐊᕐᒪᖔᑕ ᐊᓪᓚᕝᕙᖏᓐᓄᑦ ᐊᒻᒪᓗ 
ᖃᓄᖅ ᐸᕐᓇᐸᓪᓕᐊᓂᐊᕐᒪᖔᑕ ᓯᕗᓂᑦᑎᓐᓄᑦ. 
ᑕᐃᒫᒃ ᐃᓕᖅᑯᓯᖃᓚᐅᖅᑎᓪᓗᑕ ᑖᓐᓇ 
ᐊᑐᕈᒪᓂᐊᖅᑕᖏ ᐋᖅᑭᒋᐊᕈᓐᓇᓚᐅᖅᑕᕗᑦ ᐊᒻᒪᓗ 

ᓇᓗᓇᐃᑦᕕᒋᒃᑲᓂᖅᑐᑎᒍ ᐱᖁᔭᒃᑯᑦ ᒪᓕᒋᐊᓕᖏᑦ 
ᐊᑐᕆᐊᓕᖏᑦ ᐊᒻᒪᓗ ᖃᓄᒃᑲᓐᓂᖅ 
ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑕ ᓯᕗᓂᑦᑎᓐᓂ.  
 
ᑖᒃᑯᐊ ᑕᕝᕙ ᓇᐃᓪᓕᒋᐊᖅᓯᒪᔫᒐᓗᐊᑦ 
ᓂᓪᓕᐅᑎᒋᑲᐃᓐᓇᕈᒪᕋᑖᖅᑕᒃᑲ 
ᒪᑐᐃᖓᑦᑎᐊᕐᓂᐊᕆᕗᖓ ᐃᓕᔅᓯᓐᓄᓕᒫᖅ 
ᖃᓄᑐᐃᓐᓇᖅ ᐃᓱᒫᓗᒃᑯᔅᓯ ᐃᓛᓘᓐᓃᑦ 
ᐊᐱᖅᑯᑎᖃᕈᔅᓯ. ᑕᕝᕙᓗᐊᑲᐃᓐᓇᖅ ᐃᔅᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 
ᐃᑲᔪᖅᑎᒋᓂᐊᖅᑕᕐᓂᒃ ᑕᕝᕗᖓ ᐃᖏᖁᔨᕕᑦ? 
 
ᐅᖃᖅᑎ: ᐊᑏᒎᖅ ᐊᔪᕐᓇᖏᑉᐸᑦ. 
 
ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ ᐊᐱᕆᓂᐊᕋᒃᑭᑦ  
ᐊᔪᕐᓇᖏᒻᒪᖔᑦ ᐊᖏᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐅᑯᐊ ᐃᑲᔪᓚᐅᒃᑭᑦ 
ᑕᕝᕙᓂ ᓵᑦᑎᓐᓃᖃᑕᐅᓂᐊᖅᑐᑦ. 
 
ᖁᔭᓐᓇᒦᖔᓯᑦ ᐃᖅᓱᒃᑏ. ᐅᖃᖅᑎᑦᑎᔨ, 
ᑲᑎᒪᐅᑎᑦᑎᓐᓂ ᑕᕝᕙᓂ ᓇᓗᓇᐃᖅᓯᒪᓂᐊᕐᒪᑕ 
ᑭᒃᑰᖕᒪᖔᑕ ᑖᒃᑯᐊ ᓇᓗᓇᐃᕌᓪᓚᓚᐅᒃᑭᑦ. 
 
ᐅᖃᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᐄ ᑖᒃᑯᐊ 
ᐋᓪᓚᐅᖏᑦᑑᒐᓗᐊᑦ ᑕᒫᓂ ᑐᓐᖓᓱᒃᑎᒃᑲᓐᓂᕈᒪᔭᒃᑲ 
ᐃᑲᔪᑦᑎᐊᖅᓯᒪᒻᒪᑖᓯᑦ ᑎᑎᕋᖅᑎᒐ. ᑖᓐᓇ 
ᑎᑎᕋᖅᑎᕗᑦ, ᔭᓐ ᑯᐊᒃ ᐊᒻᒪᓗ ᑖᓐᓇ 
ᑕᓕᖅᐱᓐᓃᑦᑐᑦ ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᒋᕙᑦᑕᕗᑦ ᒪᐃᑯ ᕌᕝᑐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᓯᔨ, ᑖᒃᑯᓂᖓ 
ᐱᒋᐊᓚᐅᖏᓐᓂᑦᑎᓐᓂ ᒪᒃᐱᖅᑐᒐᖏᓐᓂ  

ᑖᒃᑯᐊ ᐊᑭᑦᑎᐊᑦᑎᓐᓃᖃᑦᑕᖅᑐᑦ ᒥᓂᔅᑑᔪᖅ ᒫᓐᓇ 
ᐱᕕᖃᖃᑕᐅᓂᐊᖅᑐᐊᓘᖕᒥᖕᒪᑕ ᐊᐱᖅᓱᕆᐊᒃᓴᖅ 
ᓵᑦᑎᓐᓃᑦᑐᓂᒃ ᖃᐅᔨᒪᓂᐊᖅᐳᓯ. 
 
ᑭᓇᑐᐃᓐᓇᖅ ᐅᖃᐅᓯᒃᓴᖃᕈᒪᒍᓂ ᒫᓐᓇ 
ᒪᑐᐃᖓᓚᐅᐱᓪᓚᒃᐳᖅ, 
ᒪᒃᐱᖅᑐᒐᕐᓂᐊᓚᐅᖏᓐᓂᑦᑎᓐᓂ. ᐱᑕᖃᖁᔨᖏᒻᒪᑦ, 
ᑕᕝᕗᖓ ᐊᐅᓚᔾᔪᑎᒋᕙᒃᑕᑦᑎᓐᓄᑦ A-4 (ᑐᓵᔨᑎᒍᑦ) 
ᒪᓕᒐᓕᐅᖅᑎ ᐊᐅᓚᒍᑎᖏᑦ $7,058,000 
ᐊᖏᖅᐱᓯᐅᖕ? ᒥᔅᑕ ᑰᓕ. 
 
ᐊᖓᔪᖄᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ, 
ᑖᓐᓇ ᐊᓕᐊᓇᐃᒋᓪᓗᒍ ᑕᒡᕙᓂ ᐊᐃᑉᐸᖓᓂ 
ᐅᖃᐅᓯᕆᖃᐅᔭᑦ ᑖᒃᑯᐊᒎᖅ 
ᐋᖅᑭᒋᐊᒃᑲᓐᓂᕐᓂᐊᕐᒪᑕ ᐃᑲᔫᑕᐅᖃᑦᑕᖅᑐᑦ 
ᐋᖅᑭᒃᐸᓪᓕᐊᓂᐊᕐᒪᑕᓗᐃᓛᒃ ᐱᖁᑎᑦ 
ᐃᑲᔪᖅᑐᐃᔾᔪᑎᖏᑦ members ᓂᕈᐊᖅᑕᐅᓯᒪᔪᑦ,  
ᑐᓴᖃᑦᑕᐅᑎᓪᓗ ᐊᒻᒪ ᑐᓵᔨᐅᔾᔪᑎᑦ ᐊᒻᒪᓗ 
ᐋᖅᑭᒋᐊᒃᑲᓐᓂᕐᓗᒍ Assembly website-ᖓ, 
ᑖᓐᓇ ᑕᒡᕙᓂ headquarters-ᖏᓐᓇᕐᒦᑦᑐᒥᒃ 
ᐅᖃᐅᓯᖃᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᐃ, ᑕᒫᓂᑐᐊᖅ 
ᐊᓪᓚᕕᖃᕋᑦᑕ ᑲᑎᒪᕕᑦᑎᓐᓄᑦ ᑖᒃᑯᓄᖓᓗᐊᑐᐊᖅ 
ᑐᕌᖓᓂᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᔅᑕ ᑰᓕ. 
 
ᐊᖓᔪᖄᖅ ᑕᒑᖅ ᑰᓕ: ᑖᓐᓇ ᐃᑲᔪᖅᑐᐃᔾᔪᑎᒥᒃ 
ᐅᖃᕐᒪᑦ infrastructure supporting the work 
ᐊᒻᒪ ᐃᓱᒪᒋᓪᓗᒍ ᑕᒪᒃᑯᐊ  

ᑏᕖᓗ ᐃᒻᒪᖃ ᐋᖅᑭᒋᐊᕐᓂᐊᖅᑐᑦ ᑐᓵᔾᔪᑏᒃᑯᐊ 
ᐃᓚᖏᑦ ᓄᓇᓕᖕᓄᑦ ᑎᑭᐅᑎᖃᑦᑕᖏᒻᒪᑕ ᐃᓚᖏᑦ 
ᐅᑉᓗᒥ ᐊᔪᖅᑐᑦ, ᑕᐃᒃᑯᐊᖃᐃ 
ᐃᓱᒪᒋᔭᐅᓂᐊᕆᕗᓇᐃᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᔅᓱᒧᖓ ᑕᕝᕙ 
ᑐᓴᖅᓯᒪᑦᑎᐊᕋᑦᑕ ᑐᕌᖓᓗᐊᖅᑐᖅ ᓯᕗᓂᑦᑎᓐᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ ᑰᓕ. 
 
ᐊᖓᔪᖄᖅ ᑕᒑᖅ ᑰᓕ: ᖁᔭᓐᓇᒦᒃ ᐊᓕᐊᓇᐃᑦ. 
 
ᐊᒻᒪ ᑕᐃᒃᑯᐊ ᑐᓴᖃᑦᑕᐅᑎᑦ ᑕᒪᒃᑯᐊ 
ᐱᑕᖃᖏᑎᓪᓗᒋᑦ ᐊᔪᕐᓇᖃᑦᑕᓕᕐᒪᑦ ᒫᓐᓇᓕ  
ᓱᒃᑲᔪᒃᑯᓪᓘᓐᓃᑦ ᐃᓱᒪᒋᔭᐅᓗᐊᓲᖑᒍᓐᓃᖅᑐᖅ 
ᐃᓚᖓᓂ ᑭᓯᐊᓂᓕ ᐊᑐᖅᑕᓪᓚᕆᐊᓗᒋᒐᑦᑎᒍᑦ 
constituency-ᓂ Fax. ᑕᒪᒃᑯᐊ electronic 
transfer-ᕈᑎᒐᓚᕗᑦ ᐋᖅᑭᐅᒪᑦᑎᐊᖅᑕᖏᒻᒪᑕ, 
ᐱᐅᒐᑎᒡᓗ constituency office-ᑎᓐᓂ. 
 
ᑕᒪᓐᓇᖃᐃ ᐱᓪᓗᒍ ᑕᒪᒃᑯᐊ ᐋᖅᑭᒃᓱᐃᓂᐊᕈᔅᓯ 
communication-ᓂ constituency-ᒦᑦᑐᑦ 
ᐋᖅᑭᒋᐊᖃᑕᐅᔪᓐᓇᖅᐳᓇᐃᑦ ᐱᐊᓚᔾᔪᒥᔪᓂᒃ 
ᐊᔾᔨᒌᓂᒃ infrastructure-ᖃᓕᖁᓪᓗᒋᑦ  

ᑕᒡᕙᓂ headquarters-ᑐᐃᓐᓇᐅᖏᑦᑐᒥ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᓐᓇ 
ᑐᓴᕆᐊᒃᑲᓐᓂᕈᒪᔪᒍᑦ ᑭᒃᑯᑐᐃᓐᓇᕐᓂᒃ, ᐃᓛᒃ 
ᐱᓗᐊᖅᑐᒥᒃ ᐃᓕᑦᓯᓐᓂᑦ, ᖃᓄᖅ 
ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒍᑦ. ᐃᒫᒃ, ᐃᓚᖏᑦ 
ᐊᓐᖑᑎᑎᓯᒪᓐᖏᒻᒪᑕ 
ᓄᑖᕈᕆᐊᒃᑲᓐᓂᕆᐊᖃᖅᐸᑦᑐᑎᒃ ᓇᒥᓕᒫᖅ. ᑕᒪᓐᓇ 
ᕿᒥᕐᕈᑲᓐᓂᕈᓐᓇᓂᐊᖅᑕᕗᑦ. ᐊᑭᑐᔪᖅᓯᐅᑎᓄᖅᑲᐃ 
ᑐᕌᖓᓂᖅᓴᐅᒍᓗᐊᖅ. ᑕᐃᑰᓇ 
ᐱᔭᕆᐊᖃᓕᕐᓂᕐᒥᒍᑦᑕ ᑐᑦᓯᕋᕈᑎᓂᒃ 
ᓇᓗᓇᓐᖏᑦᑐᖅ ᐸᕐᓇᐸᓪᓕᐊᒍᓐᓇᓛᕐᒥᔪᒍᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᑖᓐᓇ ᐱᓪᓗᒍ 
ᐱᓕᕆᔾᔪᑏᑦ ᓱᓇᑐᐃᓐᓇᖏᑦ ᑖᒃᑯᓄᖓ 
ᐊᐅᓚᔾᔪᑎᓄᑦ ᑮᓇᐅᔭᐅᑯᐃᓐᓇᓗᐊᖅ 
ᑐᕌᖓᖃᑦᑕᕐᒪᑦ ᐃᓪᓗᕐᔪᐊᒥ ᓴᓇᓐᖏᓇᑦᑕ, 
ᑐᓴᐅᒪᖃᑦᑕᐅᑎᓂᖅ, ᐊᐅᓚᔾᔪᑎᓄᑦ ᑮᓇᐅᔭᒃᑯᑦ 
ᓴᓇᔭᐅᓲᖑᒻᒪᑦ. 
 
ᑕᐃᒃᑯᐊ ᓄᓇᓕᓐᓂ ᓂᕈᐊᖅᑕᐅᕕᒋᓯᒪᔭᒪ 
ᐊᓪᓚᒡᕕᕗᑦ ᑏᕖᖃᕆᐊᖃᖅᓱᑐᓪᓚᕆᐅᒻᒪᑕ, ᐅᓇ 
ᐱᔾᔪᑎᒋᓪᓗᒍ, ᓄᓇᓕᓐᓂ ᐊᒥᓱᑦ 
ᑲᐃᕗᖃᖃᑦᑕᖏᒻᒪᑕ, ᓈᓚᑲᐃᓐᓇᕋᔭᖅᐸᑕ 
ᐱᐅᒋᔭᕋᓗᐊᕋ. ᓄᓇᓕᓐᓂ ᑕᒪᕐᒥᒃ, ᐊᖏᕐᕋᐅᔪᑦ, 
ᑲᐃᕗᖃᖃᑦᑕᕈᓐᓃᕐᒪᑕ 
ᖃᖓᑦᑕᖅᑎᑕᐅᓯᒪᔪᒨᖓᖃᑦᑕᒪᖅᑕ, 
ᖃᖓᑦᑕᖅᑎᑕᐅᓯᒪᔪᒨᖓᑎᓪᓗᒋᑦ 
ᐊᔪᓕᐅᖅᑲᖃᑦᑕᕐᒪᑕ, ᑏᕖᒃᑯᑎᒍᑦ ᑕᑯᑦᓴᐅᔪᑎᒍᑦ 
ᑕᐅᑐᕋᓐᓈᕐᓂᖅ ᐅᕙᑦᑎᓐᓂᒃ ᐊᒻᒪᓗ 
ᐊᓪᓚᒡᕕᖕᒨᖅᓱᑎᒃ ᐃᑲᔪᖅᑎᕗᑦ ᐅᖃᓲᑦ, 
ᑲᐃᕗᖃᓐᖏᓐᓇᑦᑕ ᑕᐅᑐᓐᓂᖅ ᐊᔪᕋᑦᑕ. 
ᐊᓪᓚᒡᕕᒨᕋᓗᐊᖅᖢᑎᓪᓗ ᑐᓴᖅᓴᐅᒻᒥᒐᑎᒃ ᑲᑎᒪᔪᑦ, 
ᑕᒪᓐᓇᖃᐃ ᐃᓱᒪᒋᔭᐅᖃᑕᐅᒍᓐᓇᖅᐸ 
ᓂᕈᐊᖅᑕᐅᓯᒪᕝᕕᐅᔪᑦ ᐊᓪᓚᒡᕕᖏᑦ ᓄᓇᓕᖕᓂ 
ᓄᑕᐅᓐᖏᑐᕐᔪᐊᖑᒻᒪᑕ, 
ᐸᕐᓇᒍᑎᓕᐅᕈᓐᓇᕋᔭᖅᐱᓯᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑎᑎᕋᖅᑎᒐ 
ᑭᐅᔪᒪᕕᐅᑎᒻᒪᑦ. ᐊᑏ, ᑭᐅᑎᑲᐃᓐᓇᓚᐅᕐᓂᐊᕋᒃᑯ 
ᖃᓄᐃᓐᖏᑉᐸᑦ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ 
ᑯᐊᒃ. 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᒪᓐᓇ ᐅᖃᖅᑐᖅ, ᐅᖃᖅᑲᐅᒻᒪᑦ 
ᐅᖃᖅᑎᐅᔪᖅ ᐅᓪᓗᑕᒫᖅᓯᐅᑎᓂᒃ ᐊᓪᓚᕝᕖᖕᓂ 
ᑕᕝᕙᓂ ᐃᖃᓗᓐᓂ ᐊᒻᒪᓗᑦᑕᐅᖅ ᓂᕈᐊᖅᑕᐅᕝᕖᑦ 
ᑎᑎᕋᕐᕕᖏᓐᓂ ᑖᒃᑯᐊ ᓱᑲᔪᒃᑰᕈᑏᑦ ᐱᔾᔪᑎᒋᓪᓗᒍ. 
 
ᐋᖅᑭᑦᓱᖅᑕᐅᑎᓪᓗᒋᑦ ᑲᑎᒪᔨᓕᕆᓂᕐᒧᑦ 
ᑲᑎᒪᔨᕋᓛᓄᑦ ᑲᑎᒪᒍᑕᐅᓚᐅᕐᒪᑕ 
ᓴᖅᑭᑎᑕᐅᖃᑦᑕᖅᓯᒪᓕᖅᑐᑦ ᑖᒃᑯᐊ ᑕᓚᕕᓴᐃᑦ. 
ᑕᓚᕖᓴᒃᑯᑦ ᑕᑯᓐᓇᕈᓐᓇᖃᑦᑕᖏᒻᒪᑕ ᑖᒃᑯᐊ  
ᓯᖁᒥᑉᐸᓪᓕᐊᖕᒪᑕ ᑕᒪᒃᑯᐊ 
ᓂᐅᕕᓚᐅᖅᓯᒪᔭᑐᖃᕗᑦ, ᐃᒪᓐᓇ ᐳᔪᖃᓗᐊᒧᑦ. 
ᐃᓛᓐᓂᒃᑯᑦ ᐃᒪᓐᓇ ᓄᑖᓂᒃ 
ᓂᐅᕕᖃᑦᑕᕆᐊᖃᓲᖑᒐᑦᑕ $3,000-ᕌᕐᒪᑕ ᐊᑐᓂᑦ. 
 
ᖁᐊᖅᓵᓚᐅᕐᒥᔪᖓ ᐃᖅᑲᓇᐃᔭᖅᑎᒃᑲ ᐅᖃᓚᐅᕐᒪᑕ 
ᐊᕐᕌᒍᓚᐅᖅᑐᒥ ᑕᓪᓕᒪᐅᓚᐅᖅᑐᓂ ᑖᒃᑯᐊ 
ᐋᖅᑭᑦᓱᖅᑕᐅᓚᐅᕐᒪᑕ ᐱᑐᖃᐅᓗᐊᓕᕐᒪᑕᒎᖅ. 
ᑖᒃᑯᐊ 25-ᓂᑦ ᑕᑯᓐᓇᖅᑐᒍᑦ ᑕᐅᖅᓯᖅᑕᐅᒐᔭᖅᑐᑦ 
$3,000-ᕌᕐᓗᑎᓪᓗ ᐊᑐᓂ. ᐃᓇᖏᖅᑕᐅᓂᐊᕐᓗᑎᒃ. 
ᑲᑎᓪᓗᒋᑦ $75,000-ᕌᓐᓂᐊᖅᑐᑦ. ᑕᕝᕙᓂ 
ᐸᕐᓇᐅᑎᒋᔭᐅᔪᒥ ᑕᕝᕙᓂ ᐃᓕᔭᐅᓯᒪᓐᖏᑦᑑᒐᓗᐊᑦ 
ᑕᒪᒃᑯᐊ ᐋᖅᑭᒃᓱᖅᑕᐅᓂᐊᖅᑐᑦ. 
 
ᑕᕝᕙᓴᐃᓐᓇᖅᑕᐅᖅ ᐃᒪᓐᓇᐃᓕᖓᒻᒪᑦ 
ᐃᓕᓐᓂᐊᖅᑎᑕᐅᑎᓪᓗᒋᑦ ᑖᒃᑯᐊ ᑭᒡᒐᖅᑐᕐᕕᖕᒥ 
ᐃᖅᑲᓇᐃᔭᖅᑏᑦ, ᑕᓚᕖᓴᓐᒥ ᐱᒍᒪᓂᕋᓗᐊᖅᖢᑎᒃ. 
ᑕᐃᒪ ᓂᐅᕕᕐᓂᐊᓕᕆᕗᒍᑦ 19” ᑕᐃᒃᑯᐊ ᓵᑦᑐᓂ  
ᑕᐃᒃᑯᐊ ᑕᓚᕖᓴᓂᒃ ᐊᖏᔪᓂᒃ.  



ᕿᑎᖅᑰ, ᒫᑦᓯ 10, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

564

ᑕᐃᒪᓐᓇ ᖃᑦᓯᑐᕋᔭᖅᐸᑦ ᑖᒃᑯᐊ 
ᐱᑐᑦᑎᑕᐅᓂᐊᕐᓗᑎᒃ? ᐄ, ᑕᐃᒪ ᑖᓐᓇ ᑲᒪᒋᔭᖅᐳᑦ 
ᒫᓐᓇ. 
 
ᐸᕐᓇᑦᑕᕗᓪᓗ ᐅᑭᐊᒃᓵᒥ ᑲᑎᒪᓕᕈᑦᑕ ᑖᒃᑯᐊ 
ᓴᖅᑭᔮᕐᓂᐊᖅᑐᒃᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 
ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐊᓕᐊᓇᐃ 
ᑖᓐᓇ ᑐᓴᕐᓗᒍ. ᑐᓴᐅᒪᖃᑦᑕᐅᑎᔾᔪᑏᑦ ᑕᐃᒃᑯᐊ 
ᓲᕐᓗ ᐅᖃᖅᑲᐅᒐᒪ ᑕᐃᒪᐃᑦᑐᖃᓐᖏᑎᓪᓗᒍ 
ᐊᔪᕐᓇᒐᓚᓪᓚᕆᓕᕐᒪᑦ. ᐊᒻᒪᓗ, ᒪᔨᒐᓕᐅᖅᑏᑦ 
ᓂᕈᐊᖅᑕᐅᓯᒪᕕᑦᑎᖕᓂ 
ᐅᐊᔭᓕᕆᔨᑕᖃᕈᓐᓇᖏᓪᖢᓂᓗ 
ᐊᔪᓕᐅᖅᑲᓪᓚᕆᖃᑦᑕᖅᑐᑦ ᐅᖓᓯᑦᑐᒦᑦᑐᑦ ᑕᒪᒃᑯᐊ 
ᓴᐳᔾᔨᔾᔪᑎ ᑭᒃᑯᑐᐃᓐᓇᕐᓄᑦ ᑕᑯᔭᐅᔾᔭᐃᖅᓯᒪᒧᑦ  
ᑭᓯᐊᓂ ᐱᑐᒃᓯᒪᑎᑦᓯᒪᒐᖢᑦᖢᑕᐅᖃᑦᑕᕐᒪᑦ, 
ᐱᑐᒃᓯᒪᓯᒪᓐᖏᒻᒪᑕ ᒐᕙᒪᒃᑯᑦ ᖃᕋᓴᐅᔭᖏᓐᓄᑦ. 
 
ᒪᓕᒐᓕᐅᖅᑏᑦ ᐱᓕᕆᐊᑦᓴᓕᕕᔾᔪᐊᖑᑎᓪᓗᒋᑦ 
ᑐᐊᕕᕐᓇᖅᑐᓕᕆᒋᐊᖃᖃᑦᑕᖅᑎᓪᓗᒋᑦ  
ᓴᐳᔾᔨᔾᔪᑎ ᑭᒃᑯᑐᐃᓐᓇᕐᓄᑦ ᑕᑯᔭᐅᔾᔭᐃᖅᓯᒪᓂᖓᓗ 
ᐱᓕᕆᐊᖑᒋᐊᖃᖅᖢᑎᒃ, ᑕᐃᒃᑯᐊ ᓲᕐᓗ, ᕿᓂᖅ 
ᑖᓐᓇᑐᐊᖅ ᐊᑕᑎᓪᓗᒍ, ᓴᐳᔾᔨᔾᔪᑎᖃᓐᖏᓪᖢᓂ 
ᑭᒃᑯᑐᐃᓐᓇᕐᓄᑦ ᑕᑯᔭᐅᔾᔭᐃᖅᓯᒪᒐᓚᓐᓄᑦ 
ᑭᒃᑯᑐᐃᓐᓇᕐᓄᑦ ᕿᒥᕐᕈᓇᒃᑕᐅᑐᐃᓐᓇᕆᐊᖃᕐᓂᖏᑦ 
ᐊᔪᕐᓇᖏᓪᓚᕆᖅᑰᖅᑐᑦ ᑕᐃᒃᑯᐊ 
ᓯᖁᒥᑕᐅᒐᓚᒋᐊᖅ ᐊᒻᒪ ᑕᒪᓐᓇᖃᐃ ᓯᕗᓂᑦᑎᓐᓂ 
ᖃᕋᓴᐅᔭᒃᑯᑦ ᐱᑐᒃᓯᒪᖃᑎᒌᒍᑎᒐᓚᒻᒧᖔᖅ 
ᒐᕙᒪᒃᑯᑦ ᐅᐊᔭᖏᓐᓄᑦ ᖃᕋᓴᐅᔭᖏᑦ 
ᐱᑐᒃᓯᒪᖃᑎᒌᓕᖅᑎᓯᒪᓕᕐᓗᒋᑦ ᒪᓕᒐᓕᐅᖅᑏᑦ 
ᐅᐱᒋᔭᐅᑉᐸᑕ ᑕᒪᓐᓇᖃᐃ 
ᐸᕐᓇᐅᑎᒋᒐᓱᒍᓐᓇᕋᔭᖅᐱᓯᐅᒃ ᒫᓐᓇ 
ᓄᑕᐅᓐᖏᕕᑦᓯᐅᑕᕿᔪᒥ Server-ᒨᖓᓪᓗᑎᑦ 
ᐃᓚᖏᑦ ᕿᑦᑐᕋᖃᑦᑕᖅᖢᑎᑦ. ᑖᓐᓇ 
ᐃᓱᒪᒋᔭᐅᓇᔭᕐᒪᖔᖅ ᑭᖑᓪᓕᖅᐹᒥ ᐊᐱᖅᑯᑎᒐ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᖁᔭᓕᔪᖓ ᑕᐃᒫᒃ 
ᑐᓴᖅᑎᑕᐅᒋᐊᒃᑲᓐᓂᕋᑦᑕ ᐊᒻᒪᓗ ᑕᒪᓐᓇ  
ᕿᒥᕐᕈᒋᐊᒃᑲᓐᓂᕈᓐᓇᓂᐊᖅᑕᕗᑦ  

ᖃᓄᒃᑲᓐᓂᖅ ᐋᖅᑭᓯᒋᐊᒃᑲᓐᓂᕈᓐᓇᕐᒪᖔᑦᑕ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᒃᑲᑦᑕ 
(ᑐᓵᔨᑎᒍᑦ) ᒪᓕᒐᓕᐅᕐᕕᐅᑉ ᐊᐅᓚᓂᖏᓐᓄᑦ. A-4. 
$7,058,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᑎᒎ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ ᒫᓐᓇ A-5. 
ᑖᒃᑯᓄᖓ ᒪᓕᒐᓕᐅᖅᑎᓄᑦ ᑮᓇᐅᔭᖅᑑᑕᐅᕙᒃᑐᑦ. 
$7,552,000. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᑖᒃᑯᐊ 
ᐃᖅᑲᓇᐅᔭᖅᑎᒋᔭᐅᔪᑦ ᐱᓕᕆᔨᒋᔭᐅᔪᑦ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ. ᐃᒻᒥᒎᖅᑐᖅ 
$2,325,000. ᐊᖏᖅᐱᑎᒎ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. A-3-ᒧᑦ ᐅᑎᓚᐅᕐᒥᑕ. 
ᑮᓇᐅᔭᖅᑑᑎᑦ ᒪᓕᒐᓕᐅᕐᕕᐅᑉ ᒪᓕᒐᓕᐅᖅᑎᒃᑯᑦ 
ᑎᑎᕋᕐᕕᖓᑦᑕ ᑮᓇᐅᔭᖅᑑᑎᒋᓂᐊᖅᑕᖏᑦ 
ᑲᑎᖅᓯᒪᓪᓗᑎᑦ A-3-ᒥ. $16,935,000. 
ᐊᖏᖅᐱᑎᒎ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᒃᑯᐊ 
ᒪᓕᒐᓕᐅᖅᑎᒃᑯᑦ ᐊᐅᓚᓂᕆᔭᖏᑦ ᒪᓕᒐᓕᐅᕐᕕᐅᑉ 
ᐊᐅᓚᓂᕆᔭᖓ ᐱᐊᓂᒋᐊᒃᓴᖓᓂᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ, 
ᑭᖑᓪᓕᖅᐹᒥ ᓂᓪᓕᕈᒪᒍᕕᑦ 
ᐊᓂᓚᐅᓐᖏᓐᓂᑦᑎᓐᓂ.  
 
ᐅᖃᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓂᕈᐊᖅᑕᐅᖃᑎᒋᓯᒪᔭᒃᑲ.  

ᖁᔭᓐᓇᒦᒃ ᐱᖁᔨᕗᖔᓐᖏᕈᓘᔭᕋᑖᕋᔅᓯ 
ᐲᖅᓯᔪᒪᓪᓗᓯ. ᐃᓱᒫᓗᐃᖅᔫᒥᒻᒪᑦ. 
 
ᐄ, ᑖᓐᓇ ᑖᒃᑯᐊ ᐃᖅᑲᓇᐃᔭᖅᑎᑎᑦ 
ᖁᔭᓐᓇᒦᕈᒪᕕᔾᔪᐊᑕᒃᑲ ᐱᔭᕆᐊᑭᑎᑦᑎᔫᔮᖅᐸᒻᒪᑕ 
ᖃᓄᑐᐃᓐᓇᖅ ᐱᔭᕆᐊᓕᑦᑎᓐᓂ 
ᐃᖅᑲᓇᐃᔭᖅᑎᓕᒫᑦᑎᐊᕗᑦ ᑕᕝᕙᓃᑦᑐᑦ. 
ᐊᑲᕐᕆᔮᖅᑎᑕᐅᑦᑎᐊᐸᒃᑲᑦᑕ ᖃᓄᓕᒫᖅ. ᑖᒃᑯᐊ 
ᖁᔭᓐᓇᒦᕕᔾᔪᐊᕈᒪᔭᒃᑲ ᐊᒻᒪᓗ ᑲᔪᓯᑦᑎᐊᖁᓪᓗᒋᑦ 
ᐊᕐᕌᒍᓂᐊᖅᑐᒥ.  
 
ᑕᕝᕙᓗᐊᑐᐊᖅ. ᖁᔭᓐᓇᒦᒻᒪᕆᐊᓗᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᓱᒃᑏ, 
ᐅᑯᐊ ᐃᑲᔪᓚᐅᕐᒥᒃᑭᑦ.  
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᖁᔭᓐᓇᒦᒃ. ᑖᒃᑯᐊ ᑕᕝᕙ ᐱᓕᕆᐊᒃᓴᕗᑦ 
ᓈᒻᒪᒃᓯᖕᒪᑕ. ᑕᐃᒪ ᐱᖁᔭᒃᓴᖅ 1 ᑖᒃᑯᓇᓂ 
ᖁᕐᓗᖅᑕᓂ ᑕᑯᔪᓐᓇᕈᑦᑎᒍ. ᐱᖁᔭᒃᓴᖅ 1-ᒧᐊᕈᑦᑕ 
ᐱᓯᒪᖅᑰᓕᕋᑦᑎᒍ. (ᑐᓵᔨᑎᒍᑦ) ᑮᓇᐅᔭᖅᑑᑕᐅᓯᒪᔪᑦ 
(ᐊᐅᓚᔾᔪᑎᒧᑦ ᒪᑭᒪᐅᑎᓄᓪᓗ) ᒪᓕᒐᖅ, 2011-
2012. ᑖᒃᑯᐊ ᓇᓗᓇᐃᔭᖅᓯᒪᔪᑦ. ᐃᓚᖓ 1. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᒃᐱᒐᖅ 2. ᑖᒃᑯᐊ 
ᑮᓇᐅᔭᖅᑑᑕᐅᔪᒪᔪᓄᑦ ᐊᕐᕌᒍ 
ᓄᓐᖑᕆᓂᐊᖅᑕᖓᓄᑦ ᒫᑦᓯ 31, 2012. 
ᐊᐅᓚᓂᖏᓐᓄᑦ ᒪᑭᒪᐅᑎᓄᓪᓗ ᑲᑎᓕᒫᖅᖢᒋᑦ 
$1,194,397.000 ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᑖᒃᑯᐊ 
ᑮᓇᐅᔭᐃᑦ ᒫᓐᓇ ᑖᒃᑯᓄᖓ ᒪᓂᒻᒪᒃᑕᐅᓂᐊᓕᖅᑐᑦ. 
$1,194,397,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐅᑎᓚᐅᕐᒥᑕ ᒪᒃᐱᒐᖅ 1. 
(ᑐᓵᔨᑎᒍᑦ) ᐃᓚᖓ 4. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᓐᓇ ᑕᒪᕐᒥᓕᒫᖅ ᒪᓕᒐᒃᓴᖅ 1 
ᐃᓗᐃᑦᑑᓪᓗᓂ ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᒪᓕᒐᖅᐳᑦ 62(2) ᐊᖏᖅᐱᓰ 
ᑖᒃᑯᐊ ᒫᓐᓇ ᑖᒃᑯᓂᖓ ᑲᑎᒪᔾᔪᑎᔅᓴᑎᓐᓄᑦ 
ᐱᖓᔪᐊᓐᓄᑦ ᐅᖃᓕᒫᖅᑕᐅᔪᓄᑦ 
ᐃᓕᔭᐅᔪᓐᓇᖅᓯᒻᒪᖔᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ 
ᐃᓕᔭᐅᓂᐊᓕᖅᐳᖅ.  

ᐊᓯᐊᓄᑦ ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᑦᑎᓐᓂ 20 
ᒥᓇᑦᓯᓂᑦ ᓄᖅᑲᖔᓚᐅᑲᖕᓂᐊᖅᐳᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:40-ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:53-ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᓯᑦ ᑕᕝᕗᖓ 
ᐅᑎᕐᒥᒐᑦᑕ. ᑖᒃᑯᐊ ᓱᓕ ᐱᖁᔭᒃᓴᑦ 1, 3, 4 ᐊᒻᒪ 
5. ᐱᖁᔭᒃᓴᖅ 3 ᒫᓐᓇ ᑲᒪᒋᓂᐊᓕᕐᒥᒐᑦᑎᒍᑦ. 
ᑖᓐᓇ ᒪᓕᒐᓕᕆᓂᕐᒧᑦ ᑎᑎᕋᖅᑎ ᑕᕝᕙᓃᓕᕐᒪᑦ - 
ᒪᒥᐊᓇᐅᒐᓗᐊᖅ. ᑕᕝᕗᖓ ᑐᓐᖓᓱᒋᑦ. ᑕᐃᒪ 
ᑕᕝᕙᓂ ᑎᑎᕋᖅᑎ ᕌᕝ ᑲᓚᐅᒃ 
ᖃᓄᐃᒃᓴᓐᖏᓚᖅᑲᐃ ᑲᑎᒪᔨᕋᓛᖑᖃᑎᒃᑲ, 
ᑕᕝᕙᓃᖃᑕᐅᒃᐸᑦ ᒪᓕᒐᓕᕆᓂᕐᒧᑦ ᑎᑎᕋᖅᑎ 
ᑎᑎᕋᕐᕕᑦᑎᓐᓂ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 03 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᓐᓇ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ, 
ᒪᑐᐃᕈᑎᖃᖅᐸᑦ ᑖᒃᑯᓇᓂ ᐱᒋᐊᕈᑎᒋᓂᐊᕋᑦᑎᒍᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. ᒪᓕᒐᒃᓴᖅ 3 ᐋᖅᑭᒋᐊᕈᑕᐅᓂᐊᖅᑐᖅ 
ᓄᓇᕗᒥ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᕐᒥᒃ 
ᒪᓕᒃᐸᓪᓕᐊᖁᓪᓗᒍ ᒐᕙᒪᑐᖃᒃᑯᑦ 
ᐃᓐᑲᒻᑖᒃᓯᓕᕆᔨᒃᑯᖏᑕ ᒪᓕᒐᖏᓐᓂᒃ. 
ᐱᔾᔪᑎᖃᖅᑐᑦ ᑖᒃᑯᐊ ᐅᖃᐅᓯᑐᐃᓐᓇᖏᓐᓂᒃ. 
ᑖᒃᑯᐊ ᐃᓐᑲᒻᑖᒃᓯᓕᕆᔾᔪᑏᑦ ᐱᖁᔭᖏᑦ ᓄᓇᕗᒻᒥ 
ᒐᕙᒪᑐᖃᒃᑯᓪᓗ ᐋᖅᑭᒋᐊᖅᑕᐅᓂᐊᖅᐳᑦ. ᑖᒃᑯᐊ 
ᑖᒃᓰᔭᐃᔭᕈᑎᖏᑦ ᐊᔾᔨᒌᓕᖁᓪᓗᒋᑦ ᓄᓇᕗᒻᒥᐅᑦ 
ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᐊᒻᒪᓗᑦᑕᐅᖅ 
ᓴᐳᔾᔭᐅᔪᓐᓇᖁᓪᓗᒋᑦ ᑕᒪᒃᑯᐊ. 
 
ᐊᓯᔾᔨᕆᐊᕈᑕᐅᔪᑦ ᑕᒪᒃᑯᐊ ᓄᑖᓐᖑᖅᑎᑕᐅᓯᒪᕗᑦ 
ᐊᓯᔾᔨᕈᑕᐅᓯᒪᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑦ 
ᑕᒪᒃᑯᐊ ᐋᖅᑭᒋᐊᕈᑕᐅᔪᓐᓇᖁᓪᓗᒋᑦ ᑖᒃᑯᐊ 
ᑕᕆᐅᑉ ᐊᑭᐊᓂ ᑖᒃᑯᐊ ᑖᒃᓰᔭᐃᔭᕈᑕᐅᕙᒃᑐᑦ 
ᓄᓇᕗᒻᒥᓗ ᐃᓐᑲᒻ ᑖᒃᓯᓕᕆᓂᕐᒧᑦ ᑖᒃᑯᐊ 
ᑎᑎᖅᑲᖏᑦ. 
 

ᐋᖅᑭᒋᐊᕈᑕᐅᑐᐃᓐᓇᖃᑦᑕᖅᑐᑦ ᒪᓕᒐᖅ 
ᐊᔾᔨᒌᑐᐃᓐᓇᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑕᑲᓄᖓ 
ᐊᐱᖅᓱᖅᑕᐅᕕᒻᒧᑦ ᓵᑦᑎᓐᓄᑦ ᐱᖃᑎᖃᕈᒪᕕᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᒃᑭᓄᑯᐊ 
ᐃᖅᑲᓇᐃᔭᖅᑎᖏᑦ ᑕᑲᓄᓐᖓᖅᑎᓪᓗᒋᑦ. 
 
ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, ᑐᓐᖓᓱᒋᑦᑎ. ᑖᒃᑯᓇᓂ 
ᑲᑎᒪᔾᔪᑎᑎᑦᑎᓐᓂ ᓇᓗᓇᐃᖅᓯᒪᓂᐊᕐᒥᒻᒪᑕ 
ᑭᒃᑰᒪᖔᖏᑕ ᐅᖃᐅᓯᕆᓚᐅᒃᑭᒃ ᑖᒃᑯᐊ 
ᓴᓂᑦᑎᐊᕐᓂᑦᑐᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓪᓕᖅᐱᓐᓂ, ᐲᑕ ᒫ, ᑐᒡᓕᕋ ᐊᒻᒪᓗ  
ᓴᐅᒥᓐᓂ ᑑᒪᓯ ᑐᕉᔭᓐ, ᑖᓐᓇ ᒪᓕᒐᓕᕆᔨᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑖᒃᑯᐊᖃᐃ ᑲᑎᒪᔨᕋᓛᑦ ᐃᒃᓯᕙᐅᑕᖏᓐᓂ 
ᑖᒃᑯᓄᖓ ᑲᒪᔨᐅᔪᓄᑦ ᐅᖃᐅᓯᔅᓴᖃᖅᑐᖃᖅᐸ? 
ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᕆᓂᕐᒧᑦ, 
ᖁᕕᐊᓱᒃᐳᖓ ᒪᑐᐃᕈᑎᖃᕈᓐᓇᕋᒪ ᑖᒃᑯᓂᖓ 
ᐱᓕᕆᐊᖃᕐᓂᐊᑎᓪᓗᑕ ᒪᓕᒐᒃᓴᖅ 3, 
ᐋᖅᑭᒋᐊᕈᑎᔅᓴᖅ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᕐᒧᑦ.  
 
¨ᑖᒃᑯᐊ ᐋᖅᑭᒋᐊᕈᑎᒋᔭᐅᒻᒪᑦ ᑕᐃᒪᓐᓇ ᑖᒃᑯᓄᖓ 
ᓄᓇᕗᒻᒥ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ 
ᒐᕙᒪᑐᖃᒃᑯᓐᓂᑦ ᒪᓕᔅᓴᖁᓪᓗᑕ. ᑲᑎᒪᔨᕋᓛᑦ 
ᐋᖅᑭᒋᐊᕈᑎᒋᔭᐅᔪᓂᑦ ᑖᒃᑯᓂᖓ ᓱᖁᑎᔅᓴᖏᖅᐳᑦ.  

ᐃᒃᓯᕙᐅᑖᖅ, ᑕᕝᕙ ᒪᑐᐃᕈᑎᒃᑲ ᐱᐊᓂᒃᐳᑦ. 
ᑲᑎᒪᔨᕋᓛᑦ ᐱᖁᔨᕗᑦ ᑖᒃᑯᐊ ᒪᓕᒐᒃᓴᖅ 3, 
ᑕᒪᐃᓐᓄᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᑖᒃᑯᓂᖓ ᑕᐃᒪ ᐊᐱᕆᓂᐊᖅᐳᖓ. 
ᐅᖃᐅᓯᔅᓴᖃᖅᑐᖃᕐᒪᖔᖅ ᓇᓕᖅᓯᑐᐃᓐᓇᖅ. 
ᐱᑕᖃᓐᖏᒻᒪᑦ. ᑖᓐᓇ ᒪᓕᒐᒃᓴᖅ 3. 
ᑲᒪᒋᓂᐊᓕᕋᑦᑎᒍ. ᐃᓐᑲᒻ ᑖᒃᓯᒧᑦ ᐋᖅᑭᔅᓲᑎᑦ. 
(ᑐᓵᔨᑎᒍᑦ)  ᐃᓚᖓ 1. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᓚᖓ 14. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐊᖏᖅᐱᓰ ᑖᓐᓇ ᒪᓕᒐᒃᓴᖅ 3 
ᐃᓗᐃᑦᑑᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᐊᖏᖅᐱᓰ ᑖᓐᓇ ᒪᓕᒐᖅ 
ᐊᑐᖅᖢᒍ 62(2) ᑖᓐᓇ ᒪᓕᒐᒃᓴᖅ 3 ᒫᓐᓇ 
ᑖᒃᑯᓇᓂ ᑲᑎᒪᔾᔪᑎᔅᓴᑎᓐᓄᑦ ᓇᓗᓇᐃᖅᓯᒪᔪᓂ 
ᐱᖓᔪᖓᓐᓂ ᐅᖃᓕᒪᖅᑕᐅᓂᕐᒧᑦ 
ᐃᓕᔭᐅᔪᓐᓇᖅᓯᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐃᓕᔭᐅᓂᐊᓕᕐᒪᑦ 
ᑲᑎᒪᔾᔪᑎᔅᓴᑎᓐᓄᑦ. ᒥᔅᑕ ᐲᑕᓴᓐ 
ᑭᖑᓪᓕᖅᐹᕈᑎᓐᓂ ᓂᓪᓕᕈᒪᕕᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑲᑎᒪᔩᑦ ᑖᒃᑯᐊ 
ᕿᒥᕐᕈᖃᐅᒻᒪᑕ ᑖᒃᑯᓂᖓ ᒪᓕᒐᒃᓴᓂ. 
 
ᐊᒻᒪᓗᑦᑕᐅᖅ ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑎᒃᑲ 
ᐱᓕᕆᐊᖃᖅᓯᒪᒻᒪᑕ ᑖᒃᑯᓂᖓ ᒪᓕᒐᒃᓴᖅ 3, 
ᑖᒃᑯᐊ ᓄᑖᕐᖑᖅᑎᑕᐅᓯᒪᑦᑎᐊᕆᐊᖃᕐᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓂᓪᓗ ᒪᓕᔅᓴᕐᓗᑎᑦ.  
 
ᑕᐃᒪ ᒫᓐᓇ ᖁᔭᓐᓇᒦᕈᒪᔭᕋ ᒥᔅᑕ ᐲᑕ ᒫ, ᑖᓐᓇ 
ᑐᖏᓕᕆᔭᐅᓂᐊᖅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓄᓪᓗ. ᑭᖑᓪᓕᖅᐹᓯᐅᓕᕐᖓᑦ ᒫᓐᓇ 
ᖁᕕᐊᓱᒃᐳᖓ ᐊᕐᕌᒎ ᒪᕐᕉᒃ ᐊᕝᕙᕐᓗ 
ᐃᖅᑲᓇᐃᔭᖃᑎᒋᓯᒪᒐᒃᑯ ᑮᓇᐅᔭᓕᕆᔨᒃᑯᓐᓂ. ᒥᔅᑕ 
ᒫ ᐱᓕᕆᑦᓯᐊᖅᓯᒪᓪᓗᓂᓗ ᐊᒻᒪᓗᑦᑕᐅᖅ 
ᑲᔪᓯᑦᑎᐊᖁᓪᓗᒍ ᑐᒡᓕᕆᔭᐅᓗᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᑰᓕᒥ 
ᐃᑲᔪᖅᑎᒋᔭᐅᓂᐊᖅᑐᖅ ᓇᓗᓇᓐᖏᑦᑐᖅ 
ᐱᔪᓐᓇᑐᕐᔪᐊᒻᒪᕆᐋᓘᓂᐊᕐᒪᑦ ᑕᐃᑯᓐᖓᕈᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑕᐃᒪᓐᓇ 
ᑲᔪᓯᑦᑎᐊᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᒫ. 
ᓯᕗᓂᕆᓂᐊᖅᑕᑎᓐᓂ ᐱᓕᕆᐊᕆᓂᐊᖅᑕᓂᒃ 
ᐃᖏᕐᕋᑦᓯᐊᖁᒋᕙᑦᑎᒋᑦᑕᐅᖅ ᐊᒻᒪᓗ 
ᑕᑯᖃᑦᑕᓂᐊᖅᑐᒍ ᓱᓕ ᓇᓗᓇᓐᖏᑐᖅ. 
 
ᒥᓂᔅᑕ ᐲᑕᓴᓐ, ᒫᓐᓇ ᐊᓯᖏᓐᓄᑦ 
ᑕᑲᓇᓃᒃᑲᓗᐊᕈᕕᑦ ᖃᓄᐃᒋᓐᖏᖢᑎᒃ ᑭᓯᐊᓂ 
ᐃᖅᓱᖅᑏ ᐅᑯᐊ ᐃᑲᔪᑎᖏᑦ ᑕᕝᕙᓐᖓᑦ 
ᐃᑲᔪᓚᐅᒃᑭᑦ ᑕᕝᕙᓐᖓᑦ ᐊᓂᖁᓪᓗᒋᑦ.  
 
ᖁᔭᓐᓇᒦᒃ ᒥᓂᔅᑕ ᑖᒃᑯᓂᖓ 
ᐃᖅᑲᖅᑐᐃᓂᓕᕆᔨᒃᑯᓐᓂᒃ ᒥᓂᔅᑕᒋᔭᐅᔪᖅ,  
ᑐᓐᖓᓱᒋᑦ. ᒪᑐᐃᕈᑎᖕᓂᒃ ᐅᖃᐅᓯᒃᓴᖃᕈᕕᑦ 
ᑖᑦᓱᒧᖓ ᒪᓕᒐᒃᓴᖅ 4 ᒫᓐᓇ ᒪᑐᐃᖓᓕᖅᐳᖅ. 
 
ᒪᓕᒐᒃᓴᖅ 04 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᑉᐳᖓ ᓴᖅᑭᑎᑦᑎᒍᓐᓇᕋᒪ 
ᒪᓕᒐᒃᓴᖅ 4, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011. ᑖᓐᓇ 
ᐱᔾᔪᑎᖃᖅᑐᖅ ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ 
ᐊᔾᔨᒌᓐᖏᑦᑐᑦ ᑕᒪᒃᑯᐊ ᒪᓕᒃᓴᖁᓪᓗᒋᑦ ᓄᓇᕗᒧᑦ 
ᐊᒥᓲᓂᖅᓴᐃᑦ ᐱᖁᔭᒃᓴᐃᑦ ᐋᖅᑭᒋᐊᕈᑎᒋᔭᐅᔪᑦ 
ᐱᓗᐊᕌᓗᓐᖏᒻᒪᑕ ᓄᓇᕗᑦ ᒪᓕᒐᖏᓐᓄᑦ ᑕᒪᒃᑯᐊ 
ᑕᒻᒪᖅᓯᒪᔪᑦ ᐊᔾᔨᒌᓕᖅᑎᑕᐅᓯᒪᔪᓪᓗ ᓄᓇᑦᑎᐊᑉ 
ᒪᓕᒐᖏᓐᓄᑦ. 
 
ᐃᓚᐅᓂᐊᖅᑐᑦ ᑖᒃᑯᐊ ᓱᓇᑐᐃᓐᓇᕐᓄᑦ 
ᐋᖅᑭᒋᐊᕈᑏᑦ ᒪᓕᒐᕐᓄᑦ ᐃᒪᓐᓇᐃᓕᖓᒋᐊᖃᕐᒪᑕ: 
 

 ᐊᑲᐅᓐᖏᓕᐅᕈᑎᒋᔭᐅᓐᖏᓪᓗᓂ; 
 ᑮᓇᐅᔭᓂᒃ ᐊᑐᓐᖏᓪᓗᑎᒃ; 
 ᐃᑉᐱᒍᓱᑦᑎᓐᖏᓪᓗᑎᒃ ᐱᔪᓐᓇᐅᑎᖏᓐᓂᒃ 

ᑭᓇᒃᑯᑐᐃᓐᓇᐃᑦ; 
 ᓄᑖᓂᒃ ᐱᔾᔪᑎᖃᕐᓂᐊᕋᑎᒃ ᐱᕋᔭᓂᒃ; 

ᐊᒻᒪᓗ 
 ᓴᖅᑭᑦᑐᖃᓐᖏᓪᓗᓂ ᓄᑖᓂᑦ 

ᑭᒃᑰᓇᕋᖅᑕᐅᒐᔭᖅᑐᓂᑦ 
ᐱᕋᔭᓐᐅᓂᐅᓇᕋᖅᑕᐅᔭᕇᖅᑐᒧᑦ 

ᑖᒃᑯᓄᖓ ᒪᓕᒐᒃᓴᖅ 4 ᐊᖏᓂᖅᓴᐅᓪᓗᓂ 
ᑖᒃᑯᓂᖓ ᐊᓯᖏᓐᓂᒃ ᐱᖁᔭᐅᓯᒪᔪᓂᒃ 
ᐋᖅᑭᒋᐊᕈᑎᓄᑦ ᑕᒻᒪᐅᑕᐅᓯᒪᔪᑦ 
ᐋᖅᑭᒋᐊᖅᑕᐅᓯᒪᓪᓗᑎᒃ 40 ᑖᒃᑯᐊ ᐱᖁᔭᐃᑦ 
ᓄᓇᕗᒻᒥ ᐊᒻᒪᓗ 41 ᐃᓚᒋᔭᖏᑦ ᑖᒃᑯᐊ 
ᐊᒥᓲᓂᖏᑦᑕᐅᖅ ᑖᒃᑯᐊ ᑕᒻᒪᐅᑕᐅᔪᑦ 
ᐋᖅᑭᒋᐊᖅᑕᐅᑐᐃᓐᓇᖅᑐᑦ ᓄᓇᑦᓯᐊᒥ 
ᐱᔾᔪᑎᖃᖅᑎᓪᓗᒋᑦ, ᓄᓇᕗᒻᒧᖔᖅ 
ᑐᕌᖅᑎᑕᐅᓕᕐᓗᒋᑦ ᐲᖅᑕᐅᓗᑎᓪᓗ ᑕᒪᒃᑯᐊ 
ᐊᑐᖅᑕᐅᒍᓐᓃᖅᑐᑦ. 
 
ᖁᔭᓐᓇᒦᖅᐸᒃᑲ ᑲᑎᒪᔩᑦ ᑖᒃᑯᐊ ᐱᓕᕆᖕᒪᑕ 
ᐊᒻᒪᓗᑦᑕᐅᖅ ᐃᑲᔪᖅᑕᐅᒍᒪᓪᓗᖓ  
ᐊᖏᖅᑕᐅᖁᓪᓗᒋᑦ ᓄᓇᕗᒻᒥ ᒪᓕᒐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᐱᒋᐊᓚᐅᓐᖏᓐᓂᑦᑎᓐᓂ ᐃᑲᔪᖅᑎᖃᕈᒪᕖᑦ 
ᑕᑲᓇᓂ ᓵᑦᑎᓐᓃᑎᓪᓗᑕ? 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖃᐃᖁᔨᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᐃᒃᓱᖅᑏᑦ, ᓱᓕᒎᖅ 
ᑕᕝᕗᓐᖓᖅᑐᖃᒃᑲᖕᓂᓐᓂᐊᕐᒪᑦ ᐃᑲᔪᓚᐅᕆᑦ. 
 
ᖁᔭᓐᓇᒦᖔᓯᑦ ᐃᖅᓱᒃᑏ. ᒥᓂᔅᑕ ᐲᑕᓴᓐ, 
ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ 
ᓴᓂᑦᑎᐊᓃᑦᑐᑦ ᓇᓗᓇᐃᕌᓪᓚᓚᐅᒃᑭᑦ ᑭᒃᑰᒻᒪᖔᑕ. 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂ, ᔮᓐ ᓯᓛᑐ, ᑖᓐᓇ 
ᑐᖏᓕᕋ, ᐃᖅᑲᖅᑐᐃᔨᓕᕆᔨᒃᑯᓐᓂ ᐊᒻᒪ ᑖᒪᔅ 
ᓯᑐᐃᓐ, ᑖᓐᓇ ᒪᓕᒐᓕᕆᔨ, ᒪᓕᒐᓕᕆᔨᐅᔪᖅ 
ᒪᓕᒐᓕᕆᔨᒃᑯᓐᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᑖᒃᑯᐊ 
ᕿᒪᕈᕆᐊᓚᐅᖅᑎᓐᓇᑕ, ᐅᖃᐅᓯᒃᓴᖃᖅᑐᖃᖅᐹ 
ᖃᓄᑐᐃᓐᓇᖅ? ᑕᑯᓐᖏᓐᓇᒪ, ᐊᑏ ᑕᐃᓐᓇ 
ᒪᓕᒐᒃᓴᖅ 4 ᕿᒥᕐᕈᓚᐅᕐᒥᓚᕗᑦ ᓇᓗᓇᐃᒃᑯᑕᓕᒃ  

(ᑐᓵᔨᑎᒍᑦ) ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011. ᐃᓚᖓ 1. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ A ᒪᑉᐱᒐᖅ 
14-ᒦᑦᑐᖅ. ᐅᐃᒍᖓ A. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ B, ᒪᑉᐱᒐᖅ 
16. (ᑐᓵᔨᑎᒎᕈᓐᓃᖅᑐᖅ) ᒪᒃᐱᕈᔅᓯᐅᒃ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 7. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᒃᐱᒐᖅ 17. C-ᒦᑦᑐᖅ. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 8. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ D. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 19. ᐅᐃᒍᖓ 
D (ᑐᓵᔨᑎᒎᕈᓐᓃᖅᑐᖅ) ᐊᖏᖅᑕᐅᒻᒪᑦ. (ᑐᓵᔨᑎᒍᑦ) 
ᐃᓚᖓ 13. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ E. ᒪᒃᐱᒐᖅ 
22. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ F. ᒪᒃᐱᒐᖅ 
23. (ᑐᓵᔨᑎᒎᕈᓐᓃᖅᑐᖅ)ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ G. ᒪᒃᐱᒐᖅ 
23. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 17. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 18. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 19. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ H. ᒪᒃᐱᒐᖅ 
24. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 20. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 21. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ I. ᒪᒃᐱᒐᖅ 
25. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 22. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ J. ᒪᒃᐱᒐᖅ 
25. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 23. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ K. ᒪᒃᐱᒐᖅ 
26. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 24. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ L. ᒪᒃᐱᒐᖅ 
26. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 25. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ M. ᒪᒃᐱᒐᖅ 
26. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 26. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ N. ᒪᒃᐱᒐᖅ 
28. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 27. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 28. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ O. ᒪᒃᐱᒐᖅ 
30. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 29. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 30. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ P. ᒪᒃᐱᒐᖅ 
30. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 31. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ Q. ᒪᒃᐱᒐᖅ 
31. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ R. ᒪᒃᐱᒐᖅ 
33. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᓚᖓ 33. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ S. ᒪᒃᐱᒐᖅ 
35. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᒥᐊᓇᖅ. ᐅᑎᕐᕕᓗᓯᐅᒃ (ᑐᓵᔨᑎᒍᑦ) 
ᐃᓚᖓ 32. (ᑐᓵᔨᑎᒎᕈᓐᓃᖅᑐᖅ) 
ᖄᖏᖅᑖᓗᒋᓐᓂᕋᒃᑯ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᖓ 34. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐅᓇ ᐊᐱᖅᑯᑎᒋᖅᑰᖅᑲᐅᔭᕋᓗᐊᕗᑦ. 
(ᑐᓵᔨᑎᒍᑦ) ᐅᐃᒍᖓ S. ᒪᒃᐱᒐᖅ 35. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 34. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 35. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 36. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ T. ᒪᒃᐱᒐᖅ 
36. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ U. ᒪᒃᐱᒐᖅ 
37. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ V. ᒪᒃᐱᒐᖅ 
38. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ W. ᒪᒃᐱᒐᖅ 
39. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 41. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ X. ᒪᒃᐱᒐᖅ 
40. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᓐᓇ ᒪᓕᒐᒃᓴᖅ 4, ᐃᓗᐃᑦᑑᓪᓗᒍ 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ̈ᑖᓐᓇ ᒪᓕᒐᖅ 62(2) ᑖᒃᑯᓇᓐᖓᑦ 
ᑲᑎᒪᔨᕋᓛᓂᑦ ᐊᖏᖅᑕᐅᓪᓗᓂ ᒫᓐᓇ ᑖᒃᑯᓄᖓ 
ᑲᑎᒪᔾᔪᑎᔅᓴᑎᓐᓄᑦ ᐱᖓᔪᖓᓐᓄᑦ 
ᐅᖃᓕᒫᖅᑕᐅᔪᓐᓇᖅᓯᔭᕆᐊᖓ ᑖᓐᓇ 
ᐊᖏᕈᑎᒋᕕᒋᑎᒎ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᓕ ᑖᓐᓇ 
ᑕᕝᕙᓃᒃᑲᓗᐊᕈᕕᑦ, ᒥᓂᔅᑕ ᐲᑕᓴᓐ, ᒪᓕᒐᒃᓴᖅ 5, 
ᑲᒪᒋᓂᐊᓕᕋᑦᑎᒍ ᒥᓂᔅᑕ ᐱᑕᓴᓐ, ᑖᒃᑯᐊᓕ 

ᐅᖃᐅᓯᒃᓴᖃᕈᕕᑦ, ᒪᓕᒐᒃᓴᖅ 5, ᒫᓐᓇ 
ᑐᓴᕈᒪᓕᕋᓗᐊᕆᕗᒍᑦ. 
 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᓈᓴᐅᑎᖓ 2 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ, ᖁᕕᐊᓱᑉᐳᖓ ᓴᖅᑮᒋᐊᑦᓴᖅ 
ᒪᓕᒐᒃᓴᖅ 5, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, ᓈᓴᐅᑎᖓ 2, 
ᑖᓐᓇ ᑕᒻᒪᖅᓯᒪᔪᓂᒃ ᐋᖅᑭᒋᐊᕈᑕᐅᔪᖅ ᓄᓇᕗᒻᒥ 
ᒪᓕᒐᐅᔪᓂᒃ. 
 
ᖁᔭᓐᓇᒦᕈᒪᔭᒃᑲ ᑲᑎᒪᑐᐃᓐᓇᖅᑎᓪᓗᒋᑦ 
ᕿᓚᓈᖅᐳᒍᑦ ᑖᑦᓱᒧᖓ ᐊᖏᖅᑕᐅᓂᐊᕐᓂᖓᓄᑦ 
ᓄᓇᕗᒻᒥ ᒪᓕᒐᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 
ᑖᒃᑯᓄᖓ ᐱᒋᐊᓚᐅᓐᖏᓐᓂᑦᑎᓐᓂ ᒪᓕᒐᒃᓴᖅ 5, 
ᑮᓇᑐᐃᓐᓇᖅ ᒫᓐᓇ ᒪᑐᐃᖓᓚᐅᐱᓪᓚᑦᑐᖅ. 
ᐅᖃᐅᓯᒃᓴᖃᖅᑐᖃᓐᖏᑉᐸᑦ, ᑖᒃᑯᐊ 
ᐱᒋᐊᕈᑎᒋᓂᐊᓕᕐᒥᒐᑎᒍ (ᑐᓵᔨᑎᒍᑦ) ᒪᓕᒐᒃᓴᖅ 5, 
ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ 
ᒪᓕᒐᖅ, 2011, ᓈᓴᐅᑎᖓ 2. ᐃᓚᖓ 1. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ A, ᒪᑉᐱᒐᖅ 
2. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-ᖓᓂ ᐅᐃᒍᕐᒥ. 
ᐃᓚᖓ 2, ᒪᑉᐱᒐᖅ 18. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᒪᓕᒐᒃᓴᖅ 5 ᐃᓗᐃᑦᑑᓗᒍ 
ᐊᖏᖅᐱᑎᒎᑦ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᒪᓕᒐᑦ 
ᐊᑐᖅᖢᒍᑦ 62(2). ᐊᖏᖅᐱᓯᐅᒃ, ᑖᓐᓇ ᒪᓕᒐᒃᓴᖅ 
5, ᒪᐅᓇ ᑲᑎᒪᔾᔪᒃᑎᒃᓴᑦᑎᓐᓂ ᓇᓗᓇᐃᖅᓯᒪᔪᓂ, 
ᐱᖓᔪᐊᓐᓂ ᐅᖃᓕᒫᖅᑕᐅᓂᕐᒧᑦ 
ᐃᓕᔭᐅᔪᓐᓇᖅᓯᖁᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 
ᑭᖑᓪᓕᖅᐹᒥ ᐅᖃᐅᓯᒃᓴᖃᕈᕕᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ, ᐄ, ᐃᒃᓯᕙᐅᑖᖅ, ᑲᑎᒪᑐᐃᓐᓇᖅᑐᑦ 
ᖁᔭᓐᓇᒦᕈᒪᕙᒃᑲ ᒪᓕᒐᒃᓴᒧᑦ 4 ᐊᒻᒪᓗ 5. ᐄ, 
ᑕᒪᒃᑯᐊ ᒪᓕᒐᕆᔭᕗᓂᓛᒃ ᐅᓪᓗᒥᒧᑦ, 
ᐊᖑᒻᒪᑎᒋᐊᖃᕐᒥᖕᒪᑕ ᐊᔾᔨᒌᓐᖏᑦᑐᓂᒃ 
ᐱᖃᑦᑕᖅᓯᒪᒐᑦᑕ, ᑕᐅᕙᓐᖓᑦ ᓄᓇᑦᑎᐊᕐᒥᑦ. 
 
ᖁᔭᓐᓇᒦᕈᒪᔭᒃᑲ ᒪᓕᒐᓕᕆᔨᒋᔭᕗᓂᓛᒃ 
ᐊᑦᓱᕈᖅᑎᐊᖅᑐᑦ ᐊᑦᓱᐊᓗᒃ ᐱᓕᕆᖃᑦᑕᕐᖓᑕ 
ᐱᔭᕆᐊᑐᔪᑲᓪᓛᓘᓪᓗᓂ ᐊᒻᒪᓗ 
ᐃᓕᓐᓂᐊᖅᓯᒪᔭᕆᐊᖃᒻᒪᕆᑦᑐᑎᒃ 
ᑕᕝᕘᓈᓕᕋᐃᒻᒪᑕ. 
 
ᑕᐃᒪ ᖁᔭᓐᓇᒦᕈᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᐅᕙᓃᖅᑲᐅᒻᒪᑕ ᐱᓕᕆᖃᑎᒌᖃᑦᑕᓂᐊᖅᑯᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ ᒥᓂᔅᑕ ᐱᑕᓴᓐ ᐊᒻᒪ 
ᑕᐃᒃᑯᐊ ᐱᓕᕆᐊᒃᓴᑦᑎᖕᓂᒃ ᐱᐊᓂᒃᑲᑦᑕ, ᐃᒃᓱᖅᑏ 
ᐅᑯᐊ ᐃᑲᔪᓚᐅᒃᑭᑦ ᑕᕝᕙᓐᖓᑦ ᐊᓂᒍᓐᓇᖁᓪᓗᒍ.  
 

ᖁᔭᓐᓇᒦᒃ. ᒫᓐᓇ ᑕᕝᕙ ᑲᑎᒪᔨᕋᓛᖑᓪᓗᑕ 
ᑲᑎᒪᔪᐊᓘᒐᑦᑕ, ᑲᑎᒪᔪᐊᓘᒐᑦᑕᐃᓛᒃ, ᖁᔭᓐᓇᒦᒃ. 
ᖃᓄᐃᓕᐅᕈᒪᓕᖅᐱᓯᓕᑭᐊᖓᐃ ᑲᑎᒪᔨᕋᓛᑦ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 
ᓄᖅᑲᕆᐊᕈᒪᓕᖅᑐᒍᑦ ᒫᓐᓇᐅᔪᖅ.  
 
ᐃᒃᓯᕙᐅᑕᖅ: ᐊᒻᒪ ᐅᓂᒃᑳᕈᒪᓕᖅᖢᓂ 
ᑲᑎᒪᔨᕋᓛᖑᑎᓪᓗᑕ ᐱᓕᕆᓚᐅᐱᓪᓚᑦᑕᑦᑎᓐᓂᒃ.  
ᑕᒪᓐᓇᓪᓗ ᐊᐃᕙᔾᔪᑕᐅᔪᓐᓇᖏᓚᖅ ᓈᖕᒪᒃᓴᖅᑐᑦ 
ᐃᓵᓚᐅᕐᓕᑦ, ᖁᔭᓐᓇᒦᒃ. ᒫᓐᓇ ᑖᓐᓇ 
ᐅᖃᖅᑎᑦᑎᔨᓄᑦ ᐅᓂᒃᑳᕐᓂᐊᓕᕐᒥᒐᒪ 
ᓇᖏᖅᑎᓕᑲᓚᐅᕆᕗᖓ ᐱᖁᔨᕗᖔᕈᑎᓄᑦ ᐊᒻᒪ 
ᖁᔭᓐᓇᒦᕆᓪᓗᒍ ᑖᓐᓇ ᒥᔅᑕ ᓛᒃᕋᔅ 
ᑕᒫᓂᖃᑕᐅᔪᓐᓇᑲᐃᓐᓇᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᓐᓄᒃᑯᑦ. ᑕᐃᒪ ᑲᑎᒪᔾᔪᑎᑦᑎᓐᓄᖔᓯᑦ. 
ᑲᑎᒪᔾᔪᑎᔅᓴᖅ 20. ᐅᓂᑳᕐᓂᖅ 
ᑲᑎᒪᔾᔪᓯᐅᖅᑲᐅᔪᓂᑦ. ᑭᒡᒐᑐᖅᑐᖅ ᐊᒥᑦᑐᒧᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᑲᑎᒪᔨᕋᓛᖁᑎᑎᑦ ᑖᒃᑯᓇᓂᖓ ᒪᓕᒐᒃᓴᕐᓂᑦ 1, 3, 
4, 5 ᐱᔾᔪᑎᒋᓪᓗᒋᑦ ᒫᓐᓇ ᐅᓂᒃᑳᕈᒪᕗᒍᑦ. ᑖᒃᑯᐊ 
ᑲᒪᒋᐊᓂᒃᑲᑦᑎᒍ ᐊᒻᒪᓗ ᑖᒃᑯᐊ ᒪᓕᒐᒃᓴᖅ 1, 3, 
4, ᐊᒻᒪᓗ 5 ᒫᓐᓇᓕ ᐱᖓᔪᖓᓐᓂᒃ 
ᐅᖃᓕᒫᖅᑕᐅᔪᓐᓇᖅᓯᓪᓗᑎᑦ ᐊᒻᒪᓗ ᐅᖃᖅᑎᑦᑎᔩ, 
ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔾᔪᑎᓵᖅᑕᕗᑦ 
ᑲᑎᒪᔨᕋᓛᖑᓪᓗᑕ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᓐᖔᓯᑦ, ᑭᒡᒐᑐᖅᑏ. ᑕᐃᒪ 
ᓅᑦᑎᒋᐊᖅᑐᖃᕐᖓᑦ ᐊᒻᒪᓗ ᑖᓐᓇ ᓈᒻᒪᑦᑐᓂ. 
ᐊᐃᑉᐲᔪᒪᔪᖃᖅᑳ? ᑭᒡᒐᑐᖅᑐᖅ ᑲᖏᖅᓯᓂᐅᑉ 
ᐅᐊᓐᓇᖓᓄᑦ. ᑖᔅᓱᒧᖓ ᓅᑦᑎᒋᐊᕈᑎᒧᑦ 
ᐊᑲᐅᔅᓴᖅᑐᑦ ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ. 
ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᒃᓴᓂᑦ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᖏᖅᑕᐅᔪᒪᒐᓗᐊᕐᒥᔪᖓ 
ᒪᓕᒐᓕᐅᖅᑎᓕᒫᓄᑦ 5-ᒧᑦ ᐅᑎᑲᐃᓐᓇᕈᒪᓪᓗᖓ. 
ᖁᔭᓐᓇᒦᒃ, ᐅᖃᖅᑎᑦᑎᔨ  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎ 
ᐃᖃᓗᒃᑑᑦᑎᐊᕐᒧᑦ ᐅᑎᑲᐃᓐᓇᕈᒪᒻᒪᑦ 
ᑲᑎᒪᔾᔪᑎᔅᓴᑎᓐᓄᑦ 5-ᒧᑦ. ᑖᔅᓱᒧᖓ 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ 
ᑲᔪᓯᒍᓐᓇᖅᓯᕗᑎᑦ.  
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᑯᖓ 
ᑐᓐᖓᓱᑦᑎᒍᒪᓪᓗᒍ ᑭᒡᒐᑐᖅᑕᕋ ᐃᖃᓗᒃᑑᑦᑎᐊᒥ 
ᑕᕝᕙᓃᑦᑐᑦ, ᐅᓐᓄᒃᑯᑦ. ᐃᖃᓗᒃᑑᑦᑎᐊᒦᖔᖅᓯᒪᔪᒥᑦ 
ᒫᓃᖅᑐᖃᕐᖓ ᔩᓂ ᐃᕼᐊᓗᐊᖅ 
ᐃᖃᓗᒃᑑᑦᑎᐊᕐᒥᐅᖅ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. ᐃᓕᓴᖅᓯᓂᖅ. 
ᑕᕝᕗᖓ ᐅᑎᕈᓐᓇᖅᓯᒻᒥᔪᒍᑦ. ᑲᑎᒪᔾᔪᑎᔅᓴᖅ 21. 
ᐱᖓᔪᐊᓐᓂ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑑᔪᖅ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᖓᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 1, ᑮᓇᐅᔭᓂᑦ 
ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 
ᒪᓕᒐᖅ,  

2011-2012, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᔅᓱᒧᖓ ᐊᑲᐅᔅᓴᖅᑐᑦ. ᐊᖏᖅᑐᑦ. 
ᐊᑲᐅᔅᓴᓐᖏᑦᑐᑦ. ᓂᕈᐊᓐᖏᑦᑐᑦ. ᑲᔪᓯᕗᖅ. 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᒃᓴᓂᑦ. 
ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ.  
 
ᒪᓕᒐᒃᓴᖅ 03 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓰᓕᕆᓂᕐᒧᑦ ᒪᓕᒐᖅ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᖓᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 3, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ 
ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᔅᓱᒧᖓ ᐊᖏᖅᑐᑦ. ᐋᒡᒑᖅᑐᖅ. 
ᑲᔪᓯᕗᖅ. 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᒃᓴᓂᑦ. 
ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ.  
 
ᒪᓕᒐᒃᓴᖅ 04 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011 - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᖁᔨᕗ,ᖓ ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᖓᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 4, ᐊᔾᔨᒌᓐᖏᑦᑐᓂᑦ 
ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᔅᓱᒧᖓ ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. 
ᑲᔪᓯᕗᖅ. 

ᐱᖓᔪᐊᓐᓂᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᒃᓴᓂᑦ. 
ᒥᓂᔅᑑᔪᖅ ᒪᓕᒐᓕᕆᔨᒃᑯᓐᓄᑦ.  
 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᓈᓴᐅᑎᖓ 2 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᖓᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 5, ᐊᔾᔨᒌᓐᖏᑦᑐᓂᑦ 
ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᓈᓴᐅᑎᖓ 2, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᔅᓱᒧᖓ ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. 
ᑲᔪᓯᕗᖅ. 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᒃᓴᓂᑦ. 
ᐱᑕᖃᕈᓐᓃᕐᖓᑦ. ᑕᐃᒪ ᐊᓯᐊᓄᒃᑲᓐᓃᓚᐅᖅᑎᓐᓇᑕ 
ᑕᐃᓐᓇ ᑲᒥᓯᓇᑯᓗᑉᐳᑦ ᐊᐃᔭᐅᔪᓐᓇᖅᑲᑦ ᑖᑦᓱᒪ 
ᑎᑎᕋᖅᑎᐅᑉ ᑐᖏᓕᐊᓄᑦ, ᐊᐃᔪᓐᓇᕈᕕᐅᒃ 
ᑖᒃᑯᓂᖓ ᒪᓕᒐᑦᓴᓂᒃ, ᒪᓕᒐᕈᖅᑎᑦᑎᓂᐊᕐᖓᑦ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 03 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 04 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011 - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᓈᓴᐅᑎᖓ 2 - ᐊᖏᖅᑕᐅᓂᖓ 

 
ᑲᒥᓯᓇ ᐃᐊᑦᓇ ᐃᓚᐃᐊᔅ: ᖁᐊᓇᖅᑯHᐃ.  

ᐃᖏᓪᓗᓯ. ᐅᑕᖅᑭᓐᖑᓕᕋᑖᕋᓗᐊᕋᒪ 
ᐅᐃᓐᖓᓕᕋᑖᖅᑐᖓ. 
 
(ᑐᓵᔨᑎᒍᑦ) ᑲᒥᓯᓇᐅᓗᖓ ᐅᑯᓂᖓ ᖁᕕᐊᓱᑦᑐᖓ 
ᐊᖏᕐᓂᐊᕆᐊᒃᓴᖅ ᒪᓕᒐᒃᓴᓂᑦ ᐅᑯᓂᖓ: 
 
 ᒪᓕᒐᒃᓴᖅ 1, ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012; 
 

 ᒪᓕᒐᒃᓴᖅ 3, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ; 
 

 ᒪᓕᒐᒃᓴᖅ 4, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011; ᐊᒻᒪ 
 

 ᒪᓕᒐᒃᓴᖅ 5, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, ᓈᓴᐅᑎᖓ 
2. 

 
ᑕᐃᒪ ᓯᓚᕗᑦ ᐆᓇᖅᓯᕙᓪᓕᐊᓕᕐᒥᒻᒪᑦ 
ᖃᐅᒻᒪᓂᖅᓴᐅᕙᓕᖅᑐᓂᓗ, ᑕᒫᓂ ᐱᓇᓱᐊᕈᓯᕐᒥ 
ᑕᑯᓐᓈᖅᑐᒋᑦ ᐊᒻᒪᓗ ᐆᓇᖅᓯᕙᓪᓕᐊᓂᐊᓕᕐᒥᒻᒪᑦ 
ᓄᓇᒋᔭᕗᑦ ᐱᔭᕆᓕᕐᒥᑎᓪᓗᓯ ᐅᕙᓂ 
ᐊᖏᕐᕋᕐᓂᐊᓕᕐᒥᑎᓪᓗᓯᓗ ᐃᓚᑦᓯᓐᓄᑦ, 
ᓄᓇᑦᓯᓐᓄᑦ ᐃᖏᕐᕋᑦᑎᐊᖁᓂᐊᕆᕙᓯ, 
ᐅᐱᕐᖓᑦᓵᖃᑦᑎᐊᕐᓗᓯ. 
ᖁᕐᓗᖅᑑᒨᖁᔨᒐᓗᐊᕆᕗᖓ ᒧᒥᖃᑦᑕᓕᖅᑲᑕ. 
(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯHᐃ. 
 
ᐅᖃᖅᑎ: ᖁᔭᓐᓇᒦᖔᓯᑦ. ᑲᑎᒪᔾᔪᑎᑦᑎᓐᓄᑦ. 
ᐊᕙᑎ ᐊᒻᒪ ᒪᕐᕉᒃ. ᑖᒃᑯᐊ ᐊᑐᐊᒐᕆᓛᓕᕐᒥᔭᕗᑦ 
ᑲᑎᒪᒃᑲᓐᓂᓕᕈᑦᑕ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 
ᑲᑎᒪᔾᔪᑎᑦᓴᕗᑦ ᒪᐃ 31-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐅᓂᒃᑳᑦ  

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᓴᖅᑭᑕᐅᔪᖅ ᑎᑎᖅᑲᒃ 248 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 249 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 251 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 274 - 3(2) 

 ᓴᖅᑭᑕᐅᔪᖅ ᑎᑎᖅᑲᒃ 275 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑕᐃᒪ 
ᑲᑎᒪᓂᖅᐳᑦ ᐱᔭᕇᖅᔫᒥᒻᒥᒻᒪᑦ ᐊᒻᒪᓗ 
ᑲᑎᒪᒃᑲᓐᓂᓛᓕᕆᓪᓗᑕ ᐅᐱᕐᖓᔅᓵᖅ. 
 
ᐃᓛᒃ ᑲᔾᔮᓇᖅᓯᐅᒥᑦᑎᐊᓕᕐᖓᑦ ᖁᐸᓄᐊᑯᓗᓐᓂᑦ 
ᑕᑯᖅᑲᐅᒐᒪ ᐅᓪᓗᒥ ᐅᓪᓗᒐ 
ᑲᔾᔮᓇᖅᓯᐅᒥᑲᓪᓚᖅᑲᐅᕗᖅ, ᐅᐱᕐᖓᔅᓵᑯᓗᒃ  
ᖃᐃᓴᕋᐃᑦᑑᔮᕐᖓᑦ ᖁᕕᐊᓇᖅᑯᖅ. 
 
ᑕᖃᐃᖅᓯᑦᑎᐊᑲᐃᓐᓇᕐᓂᐊᖅᑯᓯ 
ᐊᔅᓱᕈᓐᓇᖅᑐᒦᑲᐃᓐᓇᖃᑦᑕᓚᐅᕋᑦᑕ ᑕᒪᓐᓇ 
ᐊᓂᒍᔾᔭᐅᑲᐃᓐᓇᕐᒥᒐᑦᑕ ᖁᔭᓐᓇᒦᒃ. 
 
ᑕᐃᒪ ᑲᑎᒪᒃᑲᓐᓂᓛᓕᕐᒥᔪᒍᑦ ᒪᐃ 31-ᒥ, 1:30-ᒥ. 
ᐅᓐᓄᖃᑦᑎᐊᕆᔅᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
>>ᑲᑎᒪᓂᖅ ᓄᖅᑲᖅᑐᖅ 19:26-ᒥ



 

 

 
 


